
1. HYRJE 

1.1. KONTEKSTI 

Marrëveshja e Stabilizim-Asociimit (MSA) BE-Kosovë është në fuqi që nga prilli i vitit 2016. 

Faza e dytë e Agjendës së Reformës Evropiane u miratua në tetor të vitit 2021 për të drejtuar më 

tej zbatimin e reformave të ndërlidhura me BE-në në kuadër të MSA-së. Autoritetet vazhduan të 

demonstrojnë qartazi përkushtimin e tyre në rrugën evropiane të Kosovës. 

Propozimi i Komisionit për heqjen e vizave për qytetarët e Kosovës është ende në pritje në Këshill. 

Komisioni pohon vlerësimin e tij nga korriku i vitit 2018 se Kosova i ka përmbushur të gjitha 

standardet për liberalizimin e vizave. Parlamenti Evropian rikonfirmoi mbështetjen e tij për 

propozimin e Komisionit për liberalizimin e vizave. 

Dialogu i ndërmjetësuar nga BE-ja për normalizimin e marrëdhënieve ndërmjet Kosovës dhe 

Serbisë vazhdoi me takime në nivel liderësh dhe kryenegociatorësh. 

Pandemia COVID-19 vazhdoi gjatë gjithë periudhës së raportimit. Masat e kontrollit të shëndetit 

publik dhe kufizimet e tjera të vendosura për të kufizuar përhapjen e pandemisë u hoqën në maj 

2022. Gjatë periudhës raportuese, Kosova ka miratuar dy pako fiskale për të zbutur ndikimin e 

rëndë ekonomik dhe social të krizës.  

Pas fillimit të pushtimit rus të Ukrainës në fund të shkurtit 2022, Kosova dënoi menjëherë luftën 

dhe agresionin e Rusisë dhe shprehu mbështetjen për pavarësinë, sovranitetin dhe integritetin 

territorial të Ukrainës. Qeveria miratoi disa paketa masash kufizuese kundër Rusisë dhe 

Bjellorusisë, duke pasqyruar masat e vendosura nga BE dhe Shtetet e Bashkuara. Qeveria reagoi 

gjithashtu ndaj krizës së refugjatëve, duke pezulluar regjimin e vizave për qytetarët e Ukrainës. 

Kosova shprehu gatishmërinë e saj për të pranuar deri në 5 000 refugjatë dhe për të akomoduar 20 

gazetarë ukrainas. 

1.2. PËRMBLEDHJE E RAPORTIT1  

Periudha raportuese përputhej me vitin e parë të plotë të qeverisjes së qeverisë së udhëhequr nga 

Vetëvendosje. Kosova ka gëzuar stabilitet politik, ku qeveria kishte një shumicë solide në Kuvend.  

Puna e Kuvendit vazhdoi të ndikohet negativisht nga atmosfera e polarizuar politike dhe 

vështirësitë në arritjen e kuorumit për vendimmarrje, edhe pse qeveria mbështetet në shumicë të 

fuqishme. Kjo është pjesërisht për shkak të menaxhimit të dobët të agjendës legjislative nga ana e 

shumicës, por edhe për shkak se anëtarët e opozitës në Kuvendi (deputetët) abstenuan nga votimi 

për të penguar miratimin e legjislacionit. 

Zgjedhjet komunale të vitit 2021 ishin përgjithësisht të organizuara mirë, transparente dhe 

konkurruese. Procesi zgjedhor i Kosovës ende ka nevojë për fuqizim gjithëpërfshirës për të 

                                                           
1 Ky raport mbulon periudhën nga qershori 2021 deri në qershor 2022. Ai bazohet në të dhënat nga një sërë burimesh, 

duke përfshirë kontributet nga qeveria e Kosovës dhe shtetet anëtare të BE-së, raportet e Parlamentit Evropian dhe 

informacionet nga organizatat e ndryshme ndërkombëtare dhe joqeveritare. Përfshin gjithashtu rezultatet e 

vlerësimeve dhe indekseve krahasuese të nxjerra nga palët e tjera të interesit, veçanërisht për sundimin e ligjit. 

Raporti përdor shkallët e mëposhtme të vlerësimit për të përshkruar gjendjen aktuale: faza e hershme, një nivel i 

caktuar i përgatitjes, i përgatitur mesatarisht, nivel i mirë i përgatitjes dhe i avancuar mirë. Për të përshkruar progresin 

e bërë gjatë periudhës së raportimit, raporti përdor shkallën e mëposhtme: kthim prapa, pa progres, progres i kufizuar, 

pak progres, progres i mirë dhe progres shumë i mirë. Sipas nevojës, janë përdorur edhe hapa të përkohshëm. 

adresuar dobësitë e kahershme gjatë gjithë ciklit zgjedhor, siç janë identifikuar në misionet e 

njëpasnjëshme të vëzhgimit të zgjedhjeve të BE-së që nga viti 2014.  

Situata në veri të Kosovës mbetet sfiduese, veçanërisht në aspektin e korrupsionit, krimit të 

organizuar dhe kushteve për lirinë e shprehjes. 

Ekziston njëfarë niveli i përgatitjes në fushën e reformës së administratës publike, por progres i 

kufizuar është arritur në këtë fushë. Veçanërisht, janë ndërmarrë disa hapa kyç pozitivë duke 

zhvilluar strategji gjithëpërfshirëse për reformën e administratës publike (RAP) dhe menaxhimin 

e financave publike (MFP) për periudhën 2022-2026, miratimin e legjislacionit për të vazhduar 

me valën e parë të riorganizimit të agjencive publike dhe fillimin e hartimit të ligjit të ri për pagat. 

Ka pasur pak progres në zbatimin e kornizës ekzistuese legjislative për reformën e administratës 

publike.  

Kosova është ende në fazën e hershme të zhvillimit të një sistemi gjyqësor që funksionon mirë. 

Ndërkohë që është arritur njëfarë progresi, administrimi i përgjithshëm i drejtësisë vazhdon të jetë 

i ngadaltë, joefikas dhe i cenueshëm ndaj ndikimeve të panevojshme. Janë ndërmarrë hapa për të 

filluar zbatimin e strategjisë dhe planit të veprimit për sundimin e ligjit dhe për të reformuar 

kornizën legjislative që rregullon sistemin prokurorial duke ndryshuar Ligjin për Këshillin 

Prokurorial të Kosovës. Reforma në drejtësi duhet të adresohet para së gjithash duke përmirësuar 

zbatimin e mjeteve ekzistuese për të mbrojtur integritetin, pavarësinë dhe efikasitetin e sistemit 

gjyqësor. Angazhimi i qeverisë për të zbatuar plotësisht Opinionin e Komisionit të Venecias për 

koncept dokumentin për vetingun e gjyqtarëve dhe prokurorëve, në bashkëpunim të ngushtë me 

BE-në, është i mirëpritur.  

Kosova është në fazën e hershme / ka njëfarë niveli të përgatitjes në luftën kundër korrupsionit.  

Gjatë periudhës raportuese, është arritur njëfarë progresi me miratimin e legjislacionit të 

rëndësishëm kundër korrupsionit. Ekziston nevoja për të përmirësuar zbatimin e kornizës së 

përgjithshme ligjore. Nevojiten përpjekje të vazhdueshme për të zhvilluar hetime më proaktive, 

marrë vendime gjyqësore përfundimtare dhe bërë konfiskimin përfundimtar të pasurisë. 

Pavarësisht përpjekjeve tashmë të bëra, ekziston nevoja për vullnet të fuqishëm politik për të 

vazhduar trajtimin efektiv të rreziqeve të korrupsionit sistemik dhe kërkohet reagim i fuqishëm i 

drejtësisë penale ndaj korrupsionit të nivelit të lartë. 

Kosova është në fazën e hershme në luftën kundër krimit të organizuar dhe është arritur progres i 

kufizuar në hetimin dhe ndjekjen penale të rasteve të krimit të organizuar. Mjetet e fuqishme të 

parapara nga Kodi Penal dhe Ligji për Kompetencat e Zgjeruara të Konfiskimit ende nuk janë 

shfrytëzuar plotësisht. Një sërë operacionesh të suksesshme që shenjëstronin krimin e organizuar, 

duke përfshirë bashkëpunimin ndërkombëtar dhe ndërkufitar u zhvilluan me sukses. Lufta kundër 

krimit të organizuar në veri të Kosovës vazhdon të jetë sfiduese.  

Është arritur njëfarë progresi në luftën kundër terrorizmit dhe në luftimin dhe parandalimin e 

ekstremizmit të dhunshëm, në përputhje me objektivat e përcaktuara në marrëveshjen zbatuese 

BE-Kosovë për Planin e Përbashkët të Veprimit kundër Terrorizmit për Ballkanin Perëndimor. 

Autoritetet kosovare duhet të jenë më efektive në përpjekjet e tyre për të luftuar pastrimin e parave 

dhe ligji në fuqi duhet të jetë në përputhje me acquis të BE-së dhe standardet ndërkombëtare. 

Korniza ligjor garanton gjerësisht mbrojtjen e të drejtave themelore të njeriut në përputhje me 

standardet evropiane. Kosova tregoi përkushtim në trajtimin e pabarazisë gjinore. 

Duhet bërë më shumë për të garantuar në mënyrë efektive të drejtat e personave që u përkasin 

pakicave, përfshirë romët2 dhe ashkalitë dhe personat e zhvendosur, për të siguruar barazinë 

gjinore në praktikë dhe për të avancuar mbrojtjen e trashëgimisë kulturore. Mungesa e udhëzimeve 

administrative për zbatimin e ligjit për mbrojtjen e fëmijëve pengon progresin e mëtejshëm në këtë 

fushë. Sa i përket lirisë së shprehjes, Kosova ka njëfarë niveli të përgatitjes dhe përfiton nga mjedisi 

pluralist dhe i gjallë medial. Megjithatë, shqetësimet mbeten në lidhje me fushën e shpifjeve 

publike, kërcënimet dhe sulmet fizike ndaj gazetarëve. Mungesa e vetëqëndrueshmërisë financiare 

i lë mediat, përfshirë transmetuesin publik, të cenueshme ndaj interesave politike dhe të biznesit.  

Autoritetet kosovare vazhduan të shënojnë progres në menaxhimin e migracionit. Qeverisja e 

migracionit dhe azilit duhet të forcohen më tej.  

Kosova ka arritur njëfarë progresi të kufizuar sa i përket kritereve ekonomike, dhe është në fazën 

e hershme të zhvillimit të një ekonomie funksionale të tregu. Ekonomia shënoi qëndrueshmëri 

gjatë pandemisë. Megjithatë, sfidat strukturore të kahershme, siç janë shtrirja e gjerë e ekonomisë 

joformale të përhapur, përhapja e lartë e korrupsionit dhe sundimi i përgjithshëm i dobët i ligjit, 

vazhdojnë të pengojnë sektorin privat.  

Ndërsa rregulla fiskale është pezulluar që nga viti 2020, rimëkëmbja ekonomike si dhe fitimet nga 

formalizimi çuan në një rritje të fuqishme të të hyrave tatimore dhe një deficit të ulët publik në 

vitin 2021. I nxitur nga rritja e çmimeve të mallrave, inflacioni u ngrit ndjeshëm. Sektori financiar 

mbeti stabil dhe kreditimi vazhdoi të zgjerohej. Pavarësisht kundërshtimit të fuqishëm politik, 

qeveria mori vendime të matura fiskale sa i përket pensioneve të veteranëve të luftës dhe Trustit 

të Kursimeve Pensionale të Kosovës.  

Kosova ka arritur progres të kufizuar dhe është në një fazë të hershme për sa i përket aftësisë për 

të përballuar presionin konkurrues dhe forcat e tregut në BE. Është arritur pak progres në 

përmirësimin e cilësisë së arsimit dhe adresimin e boshllëqeve të aftësive në tregun e punës. 

Kosova ka arritur njëfarë progresi në përmirësimin e infrastrukturës rrugore dhe rritjen e 

investimeve në burimet e ripërtëritshme, por furnizimi me energji i bazuar në thëngjill, i 

stërvjetëruar dhe jo i besueshëm mbetet shqetësim. Kosovës ende i mungon një strategji afatgjatë 

energjetike. Kosova ka arritur njëfarë progresi në digjitalizimin e ekonomisë.  

Sa i përket marrëdhënieve të mira fqinjësore dhe bashkëpunimit rajonal, Kosova vazhdoi të marrë 

pjesë në shumicën e forumeve rajonale. Kosova ka mbajtur në përgjithësi marrëdhënie të mira me 

Shqipërinë, Malin e Zi dhe Maqedoninë e Veriut. Nuk ka pasur asnjë ndryshim në marrëdhëniet 

zyrtare të Kosovës me Bosnje-Hercegovinën, e cila nuk e njeh pavarësinë e Kosovës dhe të dy 

vendet mbajnë një regjim të rreptë vizash. 

Dialogu i ndërmjetësuar nga BE-ja për normalizimin e marrëdhënieve me Serbinë vazhdoi me 

takime të rregullta mujore në nivel kryenegociatorësh dhe një takim të nivelit të lartë më 18 gusht 

2022. Palët miratuan Udhërrëfyesin e Zbatimit të Marrëveshjeve për Energjinë në qershor 2022 

dhe në gusht 2022 ranë dakord që udhëtimi ndërmjet Kosovës dhe Serbisë të behet vetëm me 

letërnjoftime. Kosova duhet të angazhohet në mënyrë më konstruktive dhe të bëjë përpjekje të 

mëtejshme thelbësore për zbatimin e të gjitha marrëveshjeve të kaluara dhe të kontribuojë në 

arritjen e një marrëveshjeje gjithëpërfshirëse ligjërisht të detyrueshme të normalizimit të 

                                                           
2 Të gjitha këto grupe konsiderohen nën termin më të gjerë ombrellë “Romë” sipas kornizës së BE-së për Strategjitë 

Kombëtare të Integrimit të Romëve. 

marrëdhënieve me Serbinë. Një marrëveshje e tillë është urgjente dhe vendimtare për t’i 

mundësuar Kosovës dhe Serbisë të avancojnë në rrugët e tyre evropiane.  

Gjatë periudhës raportuese është arritur njëfarë progresi në përafrimin me standardet evropiane në 

fushën e statistikave dhe kontrollit financiar, ndërsa është arritur progres i kufizuar në përafrimin 

me standardet evropiane në fushën e prokurimit publik. Në shumicën e fushave që kanë të bëjnë 

me tregun e brendshëm, Kosova ka një nivel të përgatitjes, duke përfshirë edhe konkurrencën. 

Gjatë periudhës raportuese, Kosova ka arritur njëfarë progresi në të gjitha fushat, përveç politikës 

së konsumatorit dhe mbrojtjes së shëndetit, ku është arritur vetëm progres i kufizuar. 

Kosova ka arritur njëfarë progresi në fushën e konkurrencës dhe rritjes gjithëpërfshirëse (dogana, 

taksa, politika ekonomike dhe monetare, transformim digjital dhe media, politika të ndërmarrjeve 

dhe ajo industriale, politika sociale dhe punësim, arsim dhe kulturë) dhe progres të kufizuar në 

fushën e kërkimit.  

Sa i përket Agjendës së Gjelbër për Ballkanin Perëndimor dhe lidhjen e qëndrueshme, Kosova ka 

arritur njëfarë progresi në fushën e transportit dhe progres të kufizuar në fushën e energjisë, 

mjedisit dhe ndryshimeve klimatike. Në fushën e burimeve dhe bujqësisë, Kosova ka arritur 

njëfarë progresi në sigurinë ushqimore, politikën e veterinarisë dhe politikën fitosanitare, por 

vetëm progres të kufizuar në bujqësi.  

Sa i përket marrëdhënieve të jashtme dhe politikës tregtare, Kosova ka arritur progres të kufizuar 

gjatë periudhës raportuese dhe është në fazën e hershme të përgatitjes. Kosova ende nuk i ka 

ratifikuar protokollet shtesë të Marrëveshjes së Tregtisë së Lirë të Evropës Qendrore për lehtësimin 

e tregtisë dhe tregtinë e shërbimeve. Kosova ka vendosur kufizime të eksportit për një numër të 

produkteve ushqimore bujqësore pa arsyetime ose konsultime paraprake me Komisionin.  

Në përgjithësi, Kosova duhet të përmirësojë kapacitetet administrative dhe koordinimin, në të 

gjithë sektorët, për të arritur zbatimin efektiv të acquis të BE-së; 

GRUPI 1: BAZAT E PROCESIT TË ANËTARËSIMIT 

2.1. FUNKSIONIMI I INSTITUCIONEVE DEMOKRATIKE DHE REFORMA NË ADMINISTRATËN 

PUBLIKE 

2.1.1 Demokracia 

Periudha raportuese përputhej me vitin e parë të plotë të qeverisjes së qeverisë së udhëhequr nga 

Vetëvendosje. Kosova ka gëzuar stabilitet politik, ku qeveria kishte një shumicë solide në Kuvend. 

Ky mjedis politik ka qenë i favorshëm që Kosova të shtojë përpjekjet e saj për të forcuar 

demokracinë dhe sundimin e ligjit, për të luftuar korrupsionin dhe për të intensifikuar aktivitetet 

legjislative, duke përfshirë edhe reformat e ndërlidhura me BE-në.  

Partitë opozitare në përgjithësi mbetën të angazhuara në mënyrë aktive në Kuvend dhe në disa 

raste mbështetën legjislacionin kyç të BE-së. Megjithatë, mungesa e shpeshtë e kuorumit në 

Kuvend dhe bojkotet nga partitë opozitare shkaktuan vonesa në miratimin e ligjeve kyçe.  

Në vjeshtën e vitit 2021, Kosova mbajti zgjedhjet e rregullta lokale. Pavarësisht mangësive, 

zgjedhjet në përgjithësi ishin të administruara mirë dhe transparente. Ato ishin gjithashtu 

konkurruese, përveç në zonat serbe të Kosovës. Gratë mbeten të nën-përfaqësuara në të gjitha 

nivelet e pjesëmarrjes dhe vendimmarrjes: në partitë politike, administratën zgjedhore, si dhe 

kuvendet qendrore dhe lokale.  

Zgjedhjet  

Zgjedhjet komunale të vitit 2021 ishin përgjithësisht të organizuara mirë, transparente dhe 

konkurruese. Fushata ishte e gjallë dhe një numër i madh garuesish u ofruan votuesve zgjedhje 

reale, me përjashtim të komunave serbe të Kosovës, ku konkurrenca politike ishte e 

kufizuar. Numri shumë i ulët i grave në garat për kryetar komunash reflekton pjesëmarrjen e ulët 

politike të grave në Kosovë. 

Kosova duhet të trajtojë dobësitë e kahershme, siç janë identifikuar nga misionet e njëpasnjëshme 

të vëzhgimit të zgjedhjeve të BE-së që nga viti 2014. Kosova duhet të zbatojë të gjitha 

rekomandimet, veçanërisht në lidhje me mangësitë procedurale dhe kufizimet joproporcionale që 

bien ndesh me standardet ndërkombëtare. Kuvendi themeloi një komisioni ad hoc për adresimin e 

këtyre rekomandimeve. Rekomandimet kryesore duhet të zbatohen shumë kohë para zgjedhjeve 

të ardhshme. Legjislacioni i ri zgjedhor duhet të përmbajë masa mbrojtëse që kufizojnë ndërhyrjen 

politike në procesin zgjedhor.  

Kosova mbajti zgjedhjet e rregullta për kryetarë të komunave dhe kuvende komunale më 17 tetor 

2021 në të gjitha 38 komunat, dhe 21 balotazhe për kryetar komunash janë mbajtur më 14 nëntor 

2021. Zgjedhjet u vlerësuan nga vëzhguesit si të administruara mirë dhe konkurruese, ndërsa 

fushata zgjedhore ishte e qetë. Numërimi i votave dhe përpunimi i rezultateve u vlerësuan si 

transparente, megjithatë procesi ishte i gjatë dhe i përcjellë me dobësi të konsiderueshme.  

Në raundin e parë u zgjodhën 17 nga 38 kryetarë të komunave. Balotazhi në zgjedhjet për kryetar 

komunash u zhvilluan katër javë më vonë në 21 komunat e mbetura, duke përfshirë dy qytetet më 

të mëdha, Prishtinën dhe Prizrenin. Pjesëmarrja e votuesve në raundin e parë ishte 42,72%, ndërsa 

në balotazh 37,08%.  

Nga 14 gra kandidate për kryetare komunash, vetëm dy u vendosën në bastionet elektorale të 

partisë së tyre dhe të dyja u zgjodhën. Gjithsej 1 937 gra (37%) kandiduan për ulëse në kuvendet 

komunale, në përputhje me kuotën gjinore prej 30% për përfshirjen e grave në listat zgjedhore, 

dhe 36 prej tyre (12%) ishin bartëse të listave. Pak parti politike e kanë tejkaluar kuotën gjinore 

prej 30%, dhe për këtë arsye nuk kanë arritur objektivin prej 50% për përfaqësim të paraparë në 

Ligjin për Barazi Gjinore. 

Korniza ligjore për zgjedhjet mbetet e pandryshuar që nga viti 2010. Kosova duhet të adresojë të 

gjitha mangësitë dhe dispozitat kontradiktore në ligj. Pothuajse të gjitha rekomandimet e dhëna 

nga misionet e mëparshme të vëzhgimit të zgjedhjeve të BE-së mbeten të pa adresuara, kryesisht 

për shkak të shpeshtësisë së zgjedhjeve të parakohshme parlamentare. Partitë politike duhet të 

përmbushin përkushtimin e tyre dhe të marrin pjesë aktive në komisionin ad hoc për të adresuar të 

gjitha rekomandimet nga misionet e njëpasnjëshme vëzhguese dhe në nivel ekspertësh të BE-së në 

mënyrë gjithëpërfshirëse dhe transparente.  

Partitë politike duhet të trajtojnë seriozisht çështjen e pabarazia gjinore në programet dhe statutet 

e tyre dhe të ndërmarrin veprime afirmative për të tejkaluar pengesat që kufizojnë pjesëmarrjen e 

grave në jetën politike. Kosova duhet të harmonizojë mekanizmat e verifikimit dhe kufizimet për 

kandidatët me të kaluar kriminale në përputhje me standardet ndërkombëtare. Kuvendi miratoi 

Ligjin për Financimin e Partive Politike dhe Financimin e Fushatave.  

Kuvendi  

Puna e Kuvendit vazhdoi të ndikohej negativisht nga atmosfera e polarizuar politike dhe mungesa 

e kuorumit për vendimmarrje, pavarësisht se qeveria mbështetet në një shumicë solide prej 67 

mandatesh (nga 120). Kuvendi ngriti përdorimin e procedurave të shpejta/të përshpejtuara për 

miratimin e legjislacionit kyç. Nevojiten përpjekje për të forcuar rolin e Kuvendit si forum për 

dialog politik konstruktiv dhe për ndërtimin e konsensusit, veçanërisht në lidhje me agjendën e 

reformave të BE-së. Kuvendi miratoi rregulloren e re të punës. Kuvendi ende duhet të përmirësojë 

menaxhimin e tij të brendshëm, të miratojë një plan vjetor të punës, të kalojë me shpejtësi nga 

sistemi i ngritjes së dorës në votim elektronik dhe të forcojë funksionin e tij mbikëqyrës.  

Kuvendi mbeti forumi kryesor për dialog politik ndërmjet shumicës në pushtet, opozitës dhe 

komuniteteve joshumicë. Megjithatë, gjuha nxitëse kundër kundërshtarëve politikë vazhdoi të 

përdorej në debate. Pozita dhe opozita duhet të përmirësojnë dialogun politik dhe të punojnë së 

bashku për të avancuar më tej agjendën e reformave të BE-së dhe për të krijuar konsensus rreth 

reformave të mëdha. Për shkak të zgjedhjeve lokale në vjeshtën e vitit 2021, puna e Kuvendit u 

ngadalësua pasi deputetët u angazhuan në fushatën elektorale.  

Mungesat e shpeshta të anëtarëve të Kryesisë së Kuvendit në mbledhje, mospjesëmarrja e Listës 

Srpska dhe më vonë dorëheqja e nënkryetarit të Partisë Demokratike të Kosovës (PDK) pas 

zgjedhjes së tij si kryetar i Mitrovicës, e bënë shpesh të pamundur që Kryesia e Kuvendit të arrijë 

kuorumin për mbajtjen e mbledhjeve. 

Sa i përket rolit legjislativ të Kuvendit, atij shpeshherë i ka munguar kuorumi vendimmarrës, 

pjesërisht për shkak të menaxhimit të dobët të agjendës legjislative nga ana e shumicës, por edhe 

për shkak se anëtarët e opozitës të Kuvendit (deputetët) abstenuan nga votimi për të penguar 

miratimin e legjislacionit. Si rezultat, pikat e rendit të ditës u vonuan me muaj të tërë. 

Gjatë periudhës raportuese, Kuvendi miratoi 77 ligje, 27 prej të cilave kanë të bëjnë me ratifikimin 

e marrëveshjeve ndërkombëtare. Gjithsej 21 ligje, përfshirë Ligjin për Buxhetin e vitit 2022 dhe 

Ligjin për Rishikimin e Buxhetit të vitit 2022, janë miratuar me procedurë të përshpejtuar, duke 

shmangur kështu afatet e parapara me rregulloren e punës. Në lidhje me reformat që ndërlidhen 

me BE-në, Kuvendi miratoi një sërë aktesh të rëndësishme legjislative, ndër të tjera ligjin për 

deklarimin e pasurisë dhe për financimin e partive politike.  

Seancat plenare të Kuvendit debatuan për raportet e rregullta vjetore të organeve të pavarura. 

Kuvendi duhet të mbështesë punën e rregullatorëve dhe institucioneve të pavarura në mënyrë më 

sistematike, duke emëruar anëtarët e tyre të bordeve në kohën e duhur dhe duke siguruar monitorim 

të rregullt të zbatimit të rekomandimeve të komisioneve. 

Kuvendi nuk ka plan vjetor të punës. Kuvendi duhet të përmirësojë planifikimin dhe koordinimin 

e punës së tij për të siguruar një proces më të parashikueshëm ligjvënës dhe pjesëmarrje të 

deputetëve dhe ministrave. 

Për më shumë se një vit, Kuvendi nuk ka rikthyer teknologjinë e votimit elektronik dhe ka 

vazhduar përdorimin e sistemit të votimit me dorë, gjë që në shumë raste ka sjellë rezultate të 

pasakta të votimit. Më e rëndësishmja, sipas sistemit të votimit me dorë, Kuvendi nuk publikon të 

dhënat e votimit të deputetëve, gjë që cenon transparencën dhe llogaridhënien ndaj publikut. 

Ka pasur përpjekje për të përmirësuar mbikëqyrjen parlamentare të të gjitha degëve qeverisëse; 

megjithatë, kontrolli efektiv mbetet i dobët. Kuvendi e ushtroi mbikëqyrjen e tij mbi ekzekutivin 

përmes seancave për pyetje parlamentare, dëgjimeve të ministrave nga komisionet dhe monitorimit 

të zbatimit të ligjeve. Kuvendi duhet të shfrytëzojë të gjitha mjetet në dispozicion për të kërkuar 

llogari nga qeveria dhe institucionet e tjera. 

Qeverisja 

Gjatë periudhës raportuese, Kosova ka gëzuar stabilitet politik dhe institucional, i cili ofroi një 

mjedis të përshtatshëm dhe mundësi për të zbatuar reformat e ndërlidhura me BE-në dhe miratimin 

e legjislacionit të vonuar. Në këtë kontekst, u arrit njëfarë progresi në miratimin dhe zbatimin e 

reformave të ndërlidhura me BE-në. Kosova miratoi Programin Kombëtar për Zbatimin e 

Marrëveshjes së Stabilizim-Asociimit (PKZMSA) dhe Planin e Veprimit për Agjenda e Reformës 

Evropiane (ERA) II. Kosova ka forcuar kapacitetin e saj për të koordinuar zbatimin e zotimeve 

dhe obligimeve që dalin nga Marrëveshja e Stabilizim Asociimit (MSA) dhe ERA II, dhe ka 

përmirësuar mekanizmat e raportimit. Për të ndjekur reformat në mënyrë më efektive, është 

thelbësore që qeveria të reflektojë mbi arritjet ekzistuese, të sigurojë mbështetje ndërpartiake për 

reformat dhe të decentralizojë procesin e vendimmarrjes duke deleguar më shumë përgjegjësi tek 

ministritë e linjës. Kosova duhet të shfrytëzojë periudhën pa zgjedhje të rregullta për të përmbushur 

obligimet e saj sipas MSA-së dhe ERA II.  

Në gusht të vitit 2021, qeveria miratoi planin e veprimit për zbatimin e fazës së dytë të ERA-s, i 

cili u miratua më pas nga Kuvendi në tetor të vitit 2021. Në mars 2022, qeveria miratoi PKZMSA 

për periudhën 2022-2026, i cili u miratua nga Kuvendi në prill 2022.  

Gjatë periudhës raportuese, qeveria bëri përpjekje për të forcuar më tej koordinimin 

ndërinstitucional të çështjeve të ndërlidhura me BE-në. Zyra e Kryeministrit (ZKM) koordinon 

dhe monitoron procesin e integrimit në BE përmes Zëvendëskryeministrit të Parë për Integrime 

Evropiane, Dialog dhe Zhvillim, si i emëruar politik i nivelit më të lartë përgjegjës për këtë proces, 

dhe Zyrës për Koordinim të Procesit të Stabilizim-Asociimit. Edhe pse ekzistojnë struktura 

ndërinstitucionale koordinuese për procesin e integrimit evropian, koordinimi ndërmjet ministrive 

të linjës përballet me sfida.  

Në fillim të vitit 2022, Kosova përgatiti një kalendar të detajuar të aktiviteteve në lidhje me 

zbatimin e MSA-së dhe ERA II për të përcaktuar një afat kohor të qartë për përmbushjen e 

zotimeve. Priten më shumë përpjekje për të rritur besimin, dhe nga ana tjetër, për të forcuar 

koordinimin ndërmjet stafit politik dhe atij teknik. Koordinimi, planifikimi dhe monitorimi i 

asistencës së donatorëve, si dhe përgatitja e projekteve, duhet të forcohen më tej që Kosova të 

përfitojë nga mundësitë në kuadër të Instrumentit të Para-Anëtarësimit dhe Planit Ekonomik dhe 

të Investimeve të BE-së.  

Për sa i përket pushteti vendor, pabarazitë ndërmjet komunave në performancën dhe ofrimin e 

shërbimeve vazhduan. Kosova ka nxjerrë ligje për decentralizimin e një sërë kompetencash të 

mirëqenies sociale dhe mbrojtjes sociale, por komunat ende nuk kanë marrë fonde për zbatimin e 

këtyre shërbimeve. Për më tepër, komunat kanë bazë shumë të ulët të të hyrave vetanake dhe ka 

hapësirë për përmirësim të arkëtimit, sidomos të tatimit në pronë. Autonomia fiskale dhe 

llogaridhënia komunale gjithashtu mund të përmirësohen me rritjen e madhësisë së grantit të 

përgjithshëm ose me vënien në funksion të mekanizmave për ndarjen e të ardhurave. Sa i përket 

qeverisjes, kuvendet komunale nuk ushtrojnë funksion të fuqishëm mbikëqyrës mbi ekzekutivin 

komunal.  

Shoqëria civile 

Në përgjithësi, shoqëria civile vazhdon të operojë në një mjedis të favorshëm. Bashkëpunimi me 

qeverinë duhet të përmirësohet më tej përmes një niveli më të lartë të angazhimit dhe 

transparencës. Përpjekjet mbeten të nevojshme për të rritur transparencën e financave publike për 

organizatat e shoqërisë civile (OSHC), si dhe për të siguruar që kërkesat ligjore që rrjedhin nga 

Ligji për Parandalimin e Pastrimit të Parave dhe Financimit të Terrorizmit nuk vendosin kufizime 

të panevojshme në qëndrueshmërinë financiare të OSHC-ve me risk të ulët.  

Një shoqëri civile e fuqizuar është komponent kyç i çdo sistemi demokratik dhe vazhdon të njihet 

si e tillë nga institucionet publike.  

Shoqëria civile në Kosovë vazhdon të nxisë demokracinë dhe pluralizmin, duke marrë pjesë në 

proceset vendimmarrëse, duke monitoruar politikat dhe duke promovuar qeverisjen e mirë dhe 

progresin social. OSHC-të gjithashtu kontribuojnë në mënyrë aktive në hartimin, zbatimin dhe 

monitorimin e reformave të ndërlidhura me BE-në dhe marrin pjesë rregullisht në platformën e 

dialogut politik të paraparë me Marrëveshjen e Stabilizim-Asociimit (MSA). Organizatat e 

shoqërisë civile janë përgjithësisht të lira të ushtrojnë të drejtat e tyre të bashkimit, tubimit dhe të 

shprehin në mënyrë kritike pikëpamjet e tyre pa presion të panevojshëm nga autoritetet publike, 

duke përfshirë ato që promovojnë të drejtat civile, politike, ekonomike, sociale dhe kulturore.  

Është arritur progres i kufizuar lidhur me zbatimin e strategjisë për bashkëpunim me shoqërinë 

civile 2019-2023. Këshilli Qeveritar për Bashkëpunim me Shoqërinë Civile është takuar vetëm një 

herë në vitin 2021. Puna e Këshillit duhet të bëhet më efektive dhe më e qasshme, duke përfshirë 

publikimin e rregullt të aktiviteteve kryesore.  

Konsultimet publike organizohen nga institucionet e nivelit qendror. Platforma online që qeveria 

përdor për këtë qëllim është përmirësuar me veçori që lejojnë vizualizimin e statistikave kryesore. 

Në nivel komunal, numri i konsultimeve online është rritur pak, por ai mbetet dukshëm më i ulët 

se ato të organizuara në nivel qendror nga ministritë përkatëse. Pjesëmarrja publike në procesin 

legjislativ është ende e kufizuar dhe kontributet e ofruara nga shoqëria civile nuk pasqyrohen 

sistematikisht në raportet e konsultimit publik. 

Financimi publik për organizatat jofitimprurëse raportohet çdo vit dhe bëhet i qasshëm publikisht 

përmes bazës së të dhënash online. Qeveria caktoi koordinatorët e fondeve publike në çdo 

institucion qendror publik me qëllim të rritjes së efektivitetit të procesit. Rregullorja për financimin 

publik të OJQ-ve kërkon monitorim dhe përcjellje të rregullt nga Ministria e Financave. Platforma 

ekzistuese për financimin publik të OSHC-ve është përmirësuar, por zyrtarët publikë kanë 

kapacitete të kufizuara për të implementuar thirrjet publike. Është krijuar një grup teknik punues 

për rishikimin e rregullores aktuale.  

Një vlerësim i përditësuar i rrezikut sektorial i sektorit të shoqërisë civile mbetet i nevojshëm për 

të mundësuar një qasje fleksibile ndaj OSHC-ve me rrezik të ulët. Nuk u vu re asnjë progres në 

lidhje me zbatimin e Ligjit për Lirinë e Asociimit të vitit 2019 që do të lehtësonte procesin e 

regjistrimit të organizatave. 

Mjedisi për vullnetarizëm duhet të përmirësohet, duke përfshirë krijimin e një kornize të 

përshtatshme legjislative, në përputhje me standardet ndërkombëtare, si dhe shpërndarjen e 

burimeve financiare dhe njerëzore për programet e vullnetarizmit për të rinjtë.  

2.1.2 Reforma e administratës publike 

http://ojqfinancime.rks-gov.net/


 

12 

 

Kosova mbetet në njëfarë niveli të përgatitjes dhe ka arritur progres të kufizuar në reformën e 

administratës publike (RAP). Veçanërisht, janë ndërmarrë disa hapa kyç pozitivë ku janë zhvilluar 

strategji gjithëpërfshirëse për RAP dhe menaxhimin e financave publike (MFP) 2022-2026, duke 

mbajtur zbatimin e strategjisë së MFP-së në rrugën e duhur, dhe duke miratuar ligjin për valën e 

parë të riorganizimit të agjencive dhe iniciuar zhvillimin e projektligjit për pagat që duhet të 

finalizohet dhe miratohet. Përderisa korniza legjislative për aspekte të ndryshme të RAP është 

pjesërisht e vendosur, progresi mungon sa i përket zbatimit. Pas vendimeve të Gjykatës 

Kushtetuese të vitit 2019, ndryshimet në vazhdim në Ligjin për Zyrtarët Publikë duhet të 

harmonizohen me parimet e RAP para miratimit. Vonesa në zbatimi i Ligjit për zyrtarët publik ka 

dëmtuar organizimin e rekrutimit të centralizuar. Finalizimi i klasifikimeve të vendeve të punës 

dhe sistematizimi i pozitave ka qenë i ngadalshëm dhe kjo ka krijuar mospërputhje të 

konsiderueshme në kapacitetet administrative. Zbatimi i pamjaftueshëm i Ligjit për Organizimin 

dhe Funksionimin e Administratës Shtetërore dhe Agjencive të Pavarura (LOFASHAP) ka çuar 

në një nivel jo të kënaqshëm të përmirësimit të performancës dhe llogaridhënies së administratës. 

Procesi i riorganizimit të agjencive është vonuar dhe, për të qenë i suksesshëm, ka nevojë për 

udhëheqje më të qartë dhe kapacitete të forcuara për të siguruar ofrimin e rezultateve cilësore. 

Kërkohet edhe forcimi i kapaciteteve në Ministrinë e Punëve të Brendshme për të siguruar zbatimin 

efektiv të Ligjit për Procedurën e Përgjithshme Administrative.  

Meqenëse rekomandimet e vitit të kaluar nuk janë zbatuar mjaftueshëm, ato mbeten gjerësisht të 

vlefshme. Në vitin e ardhshëm, Kosova në veçanti duhet: 

 të përmirësojë funksionimin e shërbimit civil duke përshpejtuar zbatimin e Ligjit për Zyrtarët 

Publikë në përputhje me vendimin përkatës të Gjykatës Kushtetuese dhe me parimet e RAP, 

duke organizuar rekrutime të centralizuara; 

 të zhvillojë një skemë koherente pagash në përputhje me parimet e meritës, drejtësisë dhe 

trajtimit të barabartë në shërbimin civil, duke finalizuar organizimin e brendshëm të ministrive, 

duke përcaktuar klasifikimet e vendeve të punës dhe sistematizimin e vendeve të punës në 

shërbimin civil, të cilat mundësojnë kushte për një skemë koherente pagash; 

 të përmirësojë sigurinë juridike dhe zvogëlimi i barrës administrative të administratës publike 

ndaj bizneseve dhe qytetarëve, duke zbatuar Programin për Parandalimin dhe Reduktimin e 

Barrës Administrative dhe Ligjin për Procedurën e Përgjithshme Administrative; 

 të përmirësojë llogaridhënien në sektorin publik duke: (1) zbatuar në mënyrë efektiv Ligjin për 

Organizimin dhe Funksionimin e Administratës Shtetërore dhe Agjencive të Pavarura dhe (2) 

përshpejtuar riorganizimin e vazhdueshëm të agjencive duke krijuar një organ drejtues dhe 

duke miratuar një plan veprimi të rishikuar për racionalizim. 

Korniza strategjike për reformën e administratës publike 

Strategjia e re gjithëpërfshirëse e reformës së administratës publike (PAR) është në përgatitje e 

sipër, duke bashkuar strategjitë e mëparshme të reformës së administratës publike për 

modernizimin e administratës publike, për planifikimin dhe koordinimin e politikave dhe për 

rregullimin më të mirë në një kornize ombrellë. Strategjia e Modernizimit të Administratës Publike 

2015-2020 ka skaduar, por plani i saj i veprimit ka vazhduar të zbatohet në vitin 2021 me një nivel 

të përmirësuar, por ende relativisht të ulët të zbatimit (37%) në periudhën raportuese. Po përgatitet 

një platformë e re monitorimi, për të përmirësuar zbatimin e treguesve dhe objektivave strategjikë 

dhe për të ofruar informacion transparent mbi progresin për publikun. Monitorimi i reformave nuk 

ka qenë sistematik pasi raportet vjetore dhe dyvjeçare të RAP dhe menaxhimit të financave publike 

(MFP) për vitin 2021 nuk janë miratuar. Këshilli Ministror për RAP është përgjegjës për 

koordinimin e brendshëm të kornizës strategjike të RAP-it në nivel politik, por ka nevojë për më 

shumë mbështetje politike për ta bërë këtë organ funksional dhe për të ofruar monitorim dhe 

raportim të rregullt për RAP. Në nivelin teknik, Ministria e Punëve të Brendshme e drejton 

procesion, por kapacitetet e saj të kufizuara e pengojnë atë të mbikëqyrë dhe udhëheqë RAP-in në 

mënyrë efektive. Një analizë funksionale e Ministrisë është përgatitur për të shërbyer si bazë për 

rregulloren për strukturën e saj organizative. 

Zhvillimi dhe koordinimi i politikave 

Sa i përket politikëbërjes, Kosova ka arritur njëfarë progresi në ndërtimin e mëtejshëm të 

themeleve për planifikim strategjik. Ka zhvilluar kornizën strategjike të menaxhimit që, pasi të 

zbatohet, duhet (i) të sigurojë një hierarki të qartë të objektivave; (ii) të përmirësojë matjen e 

performancës me objektiva të qarta të lidhura me kornizën e planifikimit dhe buxhetimit të 

politikave afatmesme dhe të rrisë llogaridhënien menaxheriale. Strategjia Kombëtare për Zhvillimi 

2022-2030 (SKZH) është ende në zhvillim e sipër. Ruajtja e hierarkisë ndërmjet prioriteteve të 

kësaj strategjie dhe atyre sektoriale kërkon mbështetje politike në të gjitha ministritë e linjës. 

Buxhetimi dhe planifikimi i politikave duhet të integrohen më mirë, duke lidhur planifikimin e 

përgjithshëm të politikave dhe objektivat e strategjive sektoriale dhe kornizën afatmesme të 

shpenzimeve (KASH) dhe dokumentet buxhetore. Kapacitetet e Zyrës për Planifikim Strategjik, 

në kuadër të Zyrës së Kryeministrit, që është përgjegjëse për koordinimin e përgjithshëm të 

planifikimit, monitorimit dhe raportimit dhe për vlerësimet e ndikimit rregullator, duhet të 

forcohen më tej. 

Është arritur progres i kufizuar në forcimin e mëtejshëm të politikës dhe zhvillimit legjislativ 

gjithëpërfshirës dhe të bazuar në fakte. Në Zyrën e Kryeministrit nevojiten kapacitete 

administrative të përmirësuara për të siguruar kontroll cilësor të vlerësimeve të ndikimit rregullator 

dhe buxhetor dhe të konsultimeve publike. Kapaciteti i ministrive të linjës gjithashtu duhet të 

përmirësohet në mënyrë që të rritet përdorimi i këtyre mjeteve për politikëbërje dhe për të bërë më 

efektive zhvillimin e konsultimeve publike dhe vlerësimet e ndikimit rregullator. Konsultimet 

publike për projektligje të ndryshme organizohen shumë vonë në proces dhe komentet e ofruara 

nga shoqëria civile nuk pasqyrohen sistematikisht. Qeveria duhet të sigurojë që procesi legjislativ 

të jetë në përputhje me parimet dhe standardet për hartimin e legjislacionit, duke përfshirë nxjerrjen 

sistematike të koncept dokumenteve si bazë për reforma. 

Menaxhimi i financave publike 

Strategjia e re e reformës së menaxhimit të financave publike (MFP) (2022-2026), duke përfshirë 

prokurimin publik dhe kontrollin e brendshëm financiar publik, është hartuar, por ende nuk është 

miratuar. Raportimi mbi planin e veprimit kalimtar për vitin 2021 u vonua. Pavarësisht efekteve 

negative të pandemisë, shkalla e zbatimit të strategjisë së MFP 2017-2021 ka mbetur në rrugën e 

duhur, duke ruajtur ritmin e reformës edhe pse më mirë në disa fusha se të tjerat. Duke u bazuar 

në këtë, fokusi tani duhet të jetë në dy elemente kryesore: forcimin e disiplinës fiskale, veçanërisht 

duke përmirësuar mbledhjen e të ardhurave dhe pajtueshmërinë e taksave në përputhje me 

standardet ndërkombëtare, si dhe përmirësimin e saktësisë dhe besueshmërisë së planifikimit dhe 

ekzekutimit të buxhetit në baza vjetore dhe gjysmë-vjetore. Përmirësimi i menaxhimit të 

investimeve publike do të jetë kyç në këtë aspekt, si dhe sigurimi i koherencës ndërmjet kornizës 

afatmesme të shpenzimeve (KASH) dhe strategjisë kombëtare për zhvillim (SKZH) 2030, si dhe 

ndërmjet KASH-it dhe strategjive sektoriale. Në përgjithësi, Ministria e Financave, Punës dhe 

Transfereve duhet të përmirësojë pronësinë e strategjisë së re të MFP-së dhe ligjit të ri organik për 

menaxhimin e financave publike, jo më pak pasi ato ndikojnë në zbatimin e Programit të Reformës 

Ekonomike për 2022-2024.  

Në fushën e prokurimit publik, zgjerimi i moduleve të prokurimit elektronik ka avancuar dhe ka 

rritur lidhjet ndërmjet këtij sistemi dhe sistemit informativ të menaxhimit financiar kosovar për 

kontrollin e zotimit dhe zbatimin e duhur të buxhetit. 

Për sa i përket transparencë buxhetore, buxhetet e qasshme për qytetarët vazhduan të publikohen, 

por informacioni i përditësuar mbi zbatimin e buxhetit nuk është në dispozicion më në portalin e 

transparencës fiskale. (Shih gjithashtu kapitujt për prokurimin publik, taksat, doganat dhe 

kontrollin financiar)  

Shërbimi publik dhe menaxhimi i burimeve njerëzore 

Ligji për Zyrtarët Publikë (LZP), i miratuar në vitin 2020, përcakton fushëveprimin e shërbimit 

civil dhe bazën ligjore për rekrutim, ngritje në detyrë dhe shkarkim të bazuar në merita. 

Megjithatë, Gjykata Kushtetuese vendosi në vitin 2019 se LZP aktual ishte pjesërisht jokushtetues. 

Projekt-ndryshimet e ligjit janë më të gjera se sa kërkohet në aktvendim dhe duhet të harmonizohen 

me parimet e meritës para miratimit. Pavarësisht nga këto ndryshime, zbatimi i LZP-së aktual është 

vonuar seriozisht, duke shkaktuar kufizime dhe boshllëqe të ndryshme në kapacitetet 

administrative në tërë administratën publike. Kjo ndodh për shkak të mundësisë së dobët të 

Ministrisë së Punëve të Brendshme (MPB) për të drejtuar këto procese dhe për të organizuar 

rekrutime të centralizuara për pozitat hyrëse. Plani vjetor i rekrutimit ende nuk është miratuar. 

MPB është përgjegjëse për zbatimin e politikave të menaxhimit të burimeve njerëzore (MBNJ) 

në tërë administratën publike, por kapacitetet e saj janë të pamjaftueshme për të drejtuar në mënyrë 

efektive reformën e administratës publike. Çdo institucion, si në nivel qendror ashtu edhe në atë 

lokal, ka njësi të menaxhimit të burimeve njerëzore, por kapacitetet duhet të përmirësohen. 

Ndonëse sistemi informativ për menaxhimin e burimeve njerëzore (SIMBNJ) është funksional, 

mungojnë të dhënat përkatëse të shërbimit civil, gjë që pengon raportimin për zbatimin e LZP-së 

dhe koordinimin e MBNJ-së ndërmjet nivelit qendror dhe lokal dhe zvogëlon transparencën 

publike. Funksionimi i Këshillit të Pavarur Mbikëqyrës për Shërbimin Civil duhet të sigurohet dhe 

kapacitetet e tij duhet të përmirësohen për të monitoruar dhe mbikëqyrur më mirë dhe në mënyrë 

efikase procedurat e shërbimit civil dhe merren me ankesat. Kosova duhet të forcojë sistemin e 

menaxhimit të burimeve njerëzore duke përmirësuar klasifikimin e vendeve të punës dhe 

standardizimin e pozitave dhe duke krijuar një ndërlidhje me sistemin elektronik të pagave. 

Pajtueshmëria e emërimeve dhe shkarkimeve të nëpunësve civilë me procedurat formale të 

përcaktuara në LZP duhet të përmirësohen dhe duhet të sigurohet në praktikë një sistem konsistent 

i përzgjedhjes dhe rekrutimit të bazuar në merita. Përfaqësimi i komuniteteve joshumicë në 

administratën qendrore, si dhe numri i grave në pozita të larta, mbetet i pamjaftueshëm.  

Baza ligjore e sistemit të kompensimit mbetet e fragmentuar, duke rezultuar në një sistem që nuk 

arrin të sigurojë parimet e transparencës, meritës dhe trajtimit të barabartë. Një fragmentim i tillë 

kontribuon në dallime të konsiderueshme në pagën bazë për pozita të barabarta në institucionet 

publike. Pas vendimit të Gjykatës Kushtetuese, aktualisht është duke u hartuar një projektligj i ri 

për pagat që duhet të adresojë strukturat e padrejta të pagave, abuzimin me shtesa dhe 

vendimmarrjen diskrecionale. Megjithatë, para miratimit të skemës së re të pagave, reformat 

kryesore në shërbimin civil dhe menaxhimin e burimeve njerëzore duhet të bëhen paralelisht, në 

mënyrë që të sigurohet një sistem i drejtë dhe transparent i pagave të barabarta për kualifikime të 

barabarta në shërbimin civil. Këto reforma përfshijnë finalizimin e organizimit të brendshëm të 

ministrive, duke përfshirë përcaktimin e klasifikimit të vendeve të punës në përputhje me Ligjin 

për Zyrtarët Publikë dhe finalizimin e sistematizimit të vendeve të punës. Kjo situatë rëndohet nga 

mungesa e të dhënave, siç është analiza zyrtare e pagave të shërbimit civil. 

Nuk ka qasje sistematike ndaj zhvillimit profesional të nëpunësve civilë. Instituti i Kosovës për 

Administratë Publike, i cili ofron trajnime për nëpunësit civilë, varet kryesisht nga mbështetja e 

donatorëve. LZP përcakton rregullat dhe kriteret për zhvillimin e nëpunësve civilë, duke përfshirë 

vlerësimin e performancës, mobilitetin dhe ngritjen në detyrë. Megjithatë, këto dispozita nuk 

zbatohen në praktikë dhe duhet të krijohet një sistem efektiv i menaxhimit të performancës.  

Planet e integritetit për promovimin e integritetit në shërbimin publik ekzistojnë, por zbatimi i 

tyre mbetet i kufizuar. Zbatimi i Ligjit për Mbrojtjen e Sinjalizuesve ka filluar dhe legjislacioni 

sekondar i rëndësishëm është zhvilluar. Megjithatë, mekanizmat e sinjalizimit dhe kërkesat e 

mbrojtjes duhet të forcohen dhe zbatohen në mënyrë efektive. Raportet për masat disiplinore ndaj 

nëpunësve civil publikohen rregullisht. (Shih pjesën për luftën kundër korrupsionit) 

Llogaridhënia e administratës 

Ligji për Organizimin dhe Funksionimin e Administratës Shtetërore dhe Agjencive të Pavarura 

(LOFASHAP), që mbulon performancën dhe llogaridhënien, nuk zbatohet mjaftueshëm. Procesi i 

racionalizimit është vonuar për shkak se rishikimi i agjencive nuk është bërë deri në fund të 

periudhës kalimtare të paraparë me ligj. Në përgjithësi, rishikimet e agjencive në ristrukturim dhe 

krijimi i agjencive të reja, në përputhje me standardet e LOFASHAP-së, mbeten të kufizuara për 

shkak të kapaciteteve të dobëta të Ministrisë së Punëve të Brendshme për të kontrolluar cilësinë e 

këtyre proceseve. Edhe pse Kuvendi miratoi Ligjin për valën e parë të racionalizimit në agjenci, 

nuk ekziston një qasje strategjike dhe gjithëpërfshirëse për të drejtuar dhe monitoruar ofrimin e 

rezultateve cilësore. Rrjedhimisht, linjat e llogaridhënies në administratën publike mbeten të 

paqarta, me shumë agjenci të pavarura që ndajnë funksionet ekzekutive dhe raportojnë në Kuvend 

dhe shumë agjenci vartëse që raportojnë në mënyrë joefikase tek ministritë e linjës. Qeveria duhet 

ta çojë përpara procesin e racionalizimit në mënyrë më strategjike, duke rishikuar planin e veprimit 

për racionalizimin e agjencive, duke ngritur një grup punues ndërqeveritar për të drejtuar dhe 

përmirësuar kapacitetet mbikëqyrëse për monitorimin e procesit dhe duke ofruar më shumë 

udhëzime - përmes zhvillimit të kornizës metodologjik të LOFASHAP-së - për ministritë e linjës. 

Përveç kësaj, reformimi i zinxhirëve të delegimit në shërbimin civil është thelbësor për krijimin e 

një sistemi në përputhje me parimet e llogaridhënies menaxheriale: Nevojiten rregulla për aspektet 

financiare dhe administrative të delegimit të përgjegjësive menaxheriale dhe drejtuesit e nivelit të 

mesëm dhe të lartë duhet të fuqizohen për të marrë vendime (Shih Kapitullin 32). 

Kontrolli publik i punës së qeverisë është ende i kufizuar. Mbikëqyrja e Kuvendit mbi qeverinë 

duhet të forcohet dhe duhet të bëhet një rishikim më sistematik i projektligjeve të Kuvendit nga 

qeveria. Zbatimi efikas i Ligjit për Qasje në Dokumente Publike mbetet sfidë. Pavarësisht emërimit 

të Komisionerit të ri për Informim dhe Privatësi, ai nuk ka kompetenca të mjaftueshme 

mbikëqyrëse për të siguruar një mekanizëm të pavarur ankimimi nëse organet publike refuzojnë 

ose shpërfillin kërkesat. Organet publike vazhdojnë të mos shpalosin në mënyrë proaktive, në faqet 

e tyre të internetit, planet vjetore, raportet, buxhetet dhe planet financiare. 

Zyra Kombëtare e Auditimit të Kosovës dhe Avokati i Popullit janë institucionet kryesore që 

sigurojnë të drejtat e qytetarëve për administrim të mirë. Megjithatë, rekomandimet e tyre nuk 

zbatohen gjithmonë në mënyrë efikase nga organet publike. Gjyqësori duhet të rrisë efikasitetin e 

tij në trajtimin e konflikteve administrative për të siguruar të drejtat e qytetarëve dhe qasje në 

drejtësinë administrative. Gjykata Themelore e Prishtinës ende po përballet me një numër të madh 

të lëndëve administrative, duke pranuar shumë raste për kundërvajtje. Legjislacioni i fragmentuar 

ndikon në përgjegjësinë e autoriteteve publike në rastet e keqbërjes dhe të drejtës për të kërkuar 

dëmshpërblim.  

Ofrimi i shërbimeve për qytetarët dhe bizneset 

Qeveria i ka trajtuar reformat në këtë fushë në mënyrë të pjesshme, përmes progresit në institucione 

individuale, në vend që të transformojë në mënyrë gjithëpërfshirëse ofrimin e shërbimeve. Zbatimi 

i Ligji për Procedurën e Përgjithshme Administrative ka qenë i ngadalshëm. Programi për 

Parandalimin dhe Reduktimin e Barrës Administrative 2022-2027, që duhet të miratohet, synon të 

ofrojë një qasje më gjithëpërfshirëse, duke reduktuar të dy kërkesat administrative për lejet dhe 

licencat, me anë të thjeshtimit dhe digjitalizimit legjislativ, si dhe sigurimit të përputhshmërisë më 

të mirë me Ligjin për Procedurën e Përgjithshme Administrative (LPPA). Shërbimet gjithashtu 

janë dispozicion të qytetarëve dhe bizneseve përmes portalit digjital e-Kosova, por kjo nuk adreson 

problemet me ofrimin e shërbimeve përmes rrugëve tjera. Cilësia dhe besueshmëria e të dhënave 

mbeten sfidë; Ministria e Punëve të Brendshme është institucioni përgjegjës për ofrimin e 

shërbimeve, por i mungon një njësi e specializuar për të menaxhuar dhe monitoruar politikën e 

ofrimit të shërbimeve publike. Ofrimi i shërbimeve për grupet në situata të ndjeshme sociale, duke 

përfshirë personat me aftësi të kufizuara, mbetet joefikas.  

Kapitulli 23 - Gjyqësori dhe të drejtat themelore 

Vlerat themeluese të BE-së përfshijnë sundimin e ligjit dhe respektimin e të drejtave të njeriut. Një 

sistem gjyqësor efektiv (i pavarur, me cilësi të lartë dhe efikas) dhe lufta efektive kundër 

korrupsionit janë të një rëndësie të jashtëzakonshme, siç është respektimi i të drejtave themelore 

në ligj dhe në praktikë.  

Kosova është në fazën e hershme/ka njëfarë niveli të përgatitjes në zbatimin e acquis të BE-së 

dhe standardeve evropiane në fushën e gjyqësorit dhe të drejtave themelore. Është arritur progres 

i kufizuar, duke përfshirë njëfarë progresi në funksionimin e gjyqësorit dhe në hetimin dhe 

ndjekjen penale në disa raste të krimit të organizuar dhe korrupsionit të nivelit të lartë. Kapaciteti 

i gjyqësorit dhe prokurorisë, duke përfshirë trajtimin e rasteve në kohën e duhur, mbetet i dobët. 

Në lidhje me të drejtat themelore, qeveria duhet: (i) të sigurojë mbikëqyrjen e zbatimit të 

legjislacionit; (ii) të thjeshtojë strategjitë; dhe (iii) të koordinojë më mirë politikat. 

Funksionimi i gjyqësorit 

Kosova është në fazën e hershme të zhvillimit e një sistemi gjyqësor që funksionon mirë. 

Administrimi i përgjithshëm i drejtësisë vazhdon të jetë i ngadaltë, joefikas dhe i cenueshëm ndaj 

ndikimeve të panevojshme. Gjatë periudhës raportuese, është arritur njëfarë progresi. Janë 

ndërmarrë hapa për të filluar zbatimin e strategjisë dhe planit të veprimit për sundimin e ligjit dhe 

për të iniciuar reformën e kornizës legjislative që rregullon sistemin prokurorial duke ndryshuar 

Ligjin për Këshillin Prokurorial të Kosovës. Kosova ka përfunduar krijimin e Sistemit për 

Menaxhimin Informativ të Lëndëve në mënyrë elektronike në të gjitha gjykatat dhe prokuroritë 

dhe vazhdoi të forcojë sistemin qendror të regjistrit penal, megjithëse ka ende sfida. Kosova bëri 

përpjekje për zbatimin e Ligjit për Ndërmjetësim. Këshilli Gjyqësor i Kosovës miratoi një 

protokoll për të siguruar zbatim më efektiv dhe efikas të shërbimeve të ndërmjetësimit, dhe secila 

prokurori në mbarë Kosovën ka zyrtarë që trajtojnë rastet e ndërmjetësimit. Qeveria ka miratuar 

një koncept dokument që paraqet propozimin e saj për të kryer vetingun gjithëpërfshirës të 

gjyqtarëve dhe prokurorëve. Nevojitet një qasje gjithëpërfshirëse ndaj reformës në drejtësi, e cila 

bazohet në pasqyrimin tërësor të boshllëqeve dhe dobësive të sistemit gjyqësor, për të siguruar 

ndikim afatgjatë. Reforma në drejtësi duhet të adresohet para së gjithash duke përmirësuar 

zbatimin e mjeteve ekzistuese për të mbrojtur integritetin, pavarësinë dhe efikasitetin e sistemit 

gjyqësor, duke përfshirë ndryshimet e duhura legjislative. Këta mekanizma përfshijnë, ndër të 

tjera, sistemin e deklarimit të pasurisë, procedurat disiplinore dhe vlerësimin e qëndrueshëm të 

performancës, në përputhje me rekomandimet e Opinionit të Komisionit të Venecias të datës 17 

qershor 2022 për koncept dokumentin për vetingun dhe standardet relevante evropiane. Qeveria 

ka deklaruar përkushtimin e saj për të ndjekur rekomandimet e Komisionit të Venecias për 

reformën në drejtësi dhe për të bashkëpunuar me BE-në.  

Në vitin e ardhshëm, Kosova në veçanti duhet: 

 të përmirësojë integritetin dhe profesionalizmin në sistemin gjyqësor duke përmirësuar mjetet 

ekzistuese (sistemin e deklarimit të pasurisë, proceduarat disiplinore, vlerësimet e 

performancës dhe kontrollet e integritetit të kufizuara në institucionet e larta gjyqësore), duke 

përfshirë ndryshimet e duhura legjislative; të sigurojë që çdo reformë në drejtësi të kryhet në 

përputhje me rekomandimet përkatëse të Komisionit të Venecias dhe standardet evropiane; 

 të vazhdojë zbatimin efektiv të strategjisë dhe planit të veprimit për sundimin e ligjit pa vonesë, 

me anë të një procesi të rregullt dhe të strukturuar që përfshin koordinimin e duhur 

ndërinstitucional; 

 të shtojnë përpjekjet për të reduktuar numrin e lëndëve të pazgjidhura bazuar në një plan të 

rishikuar të mbështetur nga strategjia për digjitalizim; për këtë qëllim, të sigurojë përdorimin 

sistematik të Sistemit për Menaxhimin Informativ të Lëndëve nga gjyqtarët, prokurorët dhe 

stafi mbështetës për caktimin automatik të lëndëve, dhe të promovojë dhe financojë më tej 

përdorimin e mjeteve alternative për zgjidhjen e kontesteve, siç është ndërmjetësimi, i 

mbështetur nga një sistem monitorues dhe vlerësues për të përcjellë ndikimin e shërbimeve të 

ndërmjetësimit; të sigurojë të dhëna statistikore të besueshme, në përputhje me metodologjinë 

e Komisionit Evropian për Efikasitetin e Drejtësisë (CEPEJ). 

Pandemia COVID-19 ndikoi në funksionimin e institucioneve të sundimit të ligjit dhe 

performancën e përgjithshme të sistemit gjyqësor. Ekziston nevoja për të përmirësuar përdorimin 

e përgjithshëm të teknologjive digjitale dhe për të miratuar ndryshimet e nevojshme ligjore me 

qëllim të lehtësimit të seancave gjyqësore në distancë. Janë bërë përpjekje për të adresuar çështjen 

e gjykimeve penale të prekura nga rregulla tre mujore, sipas së cilës një gjykim duhet të rifillojë 

pasi të kalojnë tre muaj pa asnjë seancë dëgjimore. Kjo ndikoi në rastet e mirënjohura të 

korrupsionit dhe krimit të organizuar. Meqenëse Kodi i Procedurës Penale (KPP) nuk e trajton 

këtë çështje, pasiguria duhet të adresohet urgjentisht.  

Dokumentet strategjike 

Rishikimi funksional i sektorit të sundimit të ligjit çoi në strategjinë dhe planin e veprimit për 

sundimin e ligjit, që u miratuan nga qeveria në gusht të vitit 2021. Strategjia përcakton masa 

specifike që synojnë të ngrenë integritetin dhe performancën e mekanizmave kundër korrupsionit 

në Kosovë, forcimin e gjyqësorit dhe prokurorisë, përmirësimin e qasjes në drejtësi për të gjithë, 

mbrojtjen e të drejtave të njeriut, sigurimin e barazisë gjinore dhe reformimin e Ministrisë së 

Drejtësisë për të rritur kapacitetet e saj për të zbatuar acquis të BE-së dhe standardet evropiane. 

Ndërsa zbatimi është në vazhdim, veprimet tashmë të ndërmarra në kuadër të Strategjisë përfshijnë 

themelimin dhe funksionalizimin e Gjykatës Komerciale, miratimin e ndryshimeve në Ligjin për 

Këshillin Prokurorial të Kosovës, miratimin e ligjeve në fushën e antikorrupsionit, avancimin të 

sistemeve të vlerësimit të performancës në kuadër të Këshillit Gjyqësor dhe Këshillit Prokurorial 

të Kosovës dhe planet strategjike të Këshillit. Strategjia kërkon ngritjen e një Komiteti Drejtues 

dhe një organi ndërinstitucional për të monitoruar zbatimin e saj, që përfshin angazhimin e të dy 

Këshillave. Komiteti Drejtues, duke përfshirë palët e interesit të sistemit gjyqësor dhe shoqërinë 

civile, është themeluar, por duhet të sigurojë monitorim dhe ndjekje të vazhdueshme të progresit 

në zbatimin e masave të përcaktuara në Strategji. Në prill 2022, Presidentja krijoi Këshillin për 

Demokraci dhe të Drejtat e Njeriut, me Strategjinë për Sundimin e Ligjit si një nga komponentët 

kryesorë të tij. Ky forum koordinues i nivelit të lartë synon të shërbejë si një shtresë tjetër 

mbikëqyrjeje dhe të mbështesë zbatimin e Strategjisë. 

Këshilli Prokurorial dhe Këshilli Gjyqësor i Kosovës përditësojnë rregullisht planet strategjike 

dhe përcaktimin e objektivave për sistemin gjyqësor dhe prokurorial. Të dy Këshillat miratuan 

planet vjetore të veprimit. Gjatë periudhës raportuese, Këshilli Gjyqësor miratoi planin strategjik 

për zgjidhjen efikase të rasteve të korrupsionit dhe krimit të organizuar, një strategji komunikimi 

për 2022-2024 si dhe planin strategjik për qasje në drejtësi për 2022-2025. Megjithatë, këto plane 

nuk përmbajnë gjithmonë lidhje të qarta me strategjitë përkatëse. Zbatimi i strategjive duhet të 

monitorohet në mënyrë efektive. Përderisa të dy Këshillat filluan koordinimin me donatorët dhe 

partnerët ndërkombëtarë, institucionet e Kosovës duhet të krijojnë një mekanizëm qendror efektiv 

për të siguruar koordinimin e duhur të donatorëve më qëllim të shmangies së joefikasitetit, 

mospërputhjeve dhe dyfishimit të përpjekjeve.  

Organet drejtuese 

Këshilli Gjyqësor dhe Këshilli Prokurorial i Kosovës janë organet kryesore përgjegjëse për 

sigurimin e pavarësisë dhe paanshmërisë së gjyqësorit dhe për menaxhimin e sistemit gjyqësor dhe 

karrierës së gjyqtarëve dhe prokurorëve. Përbërja e tyre dhe procedurat e emërimit janë kryesisht 

në përputhje me standardet evropiane.  

Në mars të vitit 2022, qeveria miratoi ndryshimet në Ligjin për Këshillin Prokurorial të Kosovës 

me qëllim të zvogëlimit të trendit të korporatizmit brenda Këshillit. Këto ndryshime, ndër të tjera, 

reformojnë përbërjen e Këshillit Prokurorial të Kosovës duke reduktuar numrin e anëtarëve (nga 

13 në 7) dhe duke ndryshuar balancën ndërmjet tre anëtarëve joprokurorial (të emëruar nga 

Kuvendi) dhe dhjetë anëtarëve prokurorial (të zgjedhur nga kolegët e tyre) – duke reduktuar kështu 

numrin e prokurorëve në katër, duke përfshirë edhe Kryeprokurorin e Shtetit. Komisioni i Venecias 

dha dy opinione për këto ndryshime, në dhjetor 2021 dhe mars 2022. Opinioni i dytë vlerësoi se 

drafti i rishikuar adreson çështjet kyçe të identifikuara në opinionin e dhjetorit dhe dha 

rekomandime të mëtejshme për finalizimin e projekt-ndryshimeve. Kuvendi ka adresuar 

rekomandimet shtesë të Komisionit të Venecias dhe ka miratuar ndryshimet në qershor 2022. Një 

numër deputetësh dërguan për shqyrtim në Gjykatën Kushtetuese ndryshimet e miratuara. Nga 

Kuvendi i Kosovës ka një vonesë të vazhdueshme në emërimin e anëtarëve të Këshillave. Kuvendi 

duhet të sigurojë rregullisht konstituimin e plotë të të dy Këshillave, pa asnjë vonesë. Buxheti i 

ndarë për të dy Këshillat është zvogëluar për vitin 2022, krahasuar me vitin 2021. Kjo ka kufizuar 

edhe më tej numrin e pozitave të stafit mbështetës profesional për gjykata dhe prokurori. Këshillat 

duhet të përdorin statistikat e vëna në dispozicion të publikut për analiza dhe zhvillim të politikave.  

Që nga viti 2017, gjyqtarët dhe prokurorët serbë të Kosovës janë integruar zyrtarisht në sistemin 

gjyqësor. Përderisa integrimi në përgjithësi ishte një sukses, Kosova vazhdimisht dështon të 

sigurojë zbatimin e dispozitave për përbërjen e trupave gjykues për rastet që vijnë nga komunat 

me shumicë serbe, veçanërisht në Gjykatën e Apelit. Kosova gjithashtu duhet të sigurojë që 

procedurat gjyqësore të jenë të qasshme në të gjitha gjuhët zyrtare në mbarë Kosovën, në përputhje 

me Kushtetutën. Është e nevojshme të merren masa të menjëhershme për të adresuar çështjen e 

mungesës së përkthyesve të kualifikuar, si dhe për të reduktuar numrin e lëndëve të grumbulluara. 

Qasja në gjykimet dhe vendimet e nxjerra nga gjykatat serbe në Kosovë nga viti 1999 e deri në 

integrimin e gjyqtarëve serbë në tetor 2017 mbetet problematike. Më e rëndësishmja, Kosova ende 

nuk e ka zbatuar marrëveshjen që parasheh njohjen e aktgjykimeve dhe vendimeve të tilla. Sipas 

Kushtetutës së Kosovës, gjyqtarët nuk mund të përfshihen në asnjë veprimtari politike. I njëjti 

parim pasqyrohet në Ligjin për Gjykatat dhe Kodin e Etikës së Gjyqtarëve. Në muajin prill, 

Këshilli Gjyqësor i Kosovës i shqiptoi masë disiplinore kryetares së Gjykatës Themelore të 

Mitrovicës për pjesëmarrje në takimin me Presidentin e Serbisë, të cilin e konsideroi si aktivitet 

politik.  

Pavarësia dhe paanshmëria 

Kushtetuta dhe korniza ligjore parashohin garanci të qarta për pavarësinë dhe paanshmërinë të 

gjyqësorit. Nevojiten përpjekje të vazhdueshme për ta siguruar këtë në praktikë dhe për të mbrojtur 

në mënyrë efektive sistemin gjyqësor nga presioni dhe ndërhyrjet e panevojshme. Këshillat duhet 

të reagojnë menjëherë në të gjitha rastet e pretendimeve për ndërhyrje politike në prokurori dhe 

gjyqësor.  

Korniza rregullatore parasheh caktimin e rastësishëm të lëndëve përmes sistemit për 

menaxhimin informativ të lëndëve. Në praktikë, një numër i konsiderueshëm i çështjeve mbeten 

të caktuara manualisht, veçanërisht kur gjyqtari nuk është në dispozicion, gjë që është shqetësuese. 

Çdo devijim nga caktimi i rastësishëm i lëndëve duhet të justifikohet në mënyrë eksplicite dhe të 

dokumentohet në mënyrë transparente. Lëndët e profileve të larta dhe të ndjeshme jo gjithmonë 

procedohen në kohën e duhur. 

Gjatë periudhës raportuese ka pasur një kërkesë për mbrojtje të afërt të paraqitur prokurorët, e 

cila u miratua. Nuk ka pasur asnjë kërkesë për mbrojtje të afërt nga gjyqtarët.  

Llogaridhënia 

Ndërsa kodet e etikës janë të disponueshme për gjyqtarët, prokurorët dhe avokatët, përpjekjet e 

vazhdueshme dhe ngritja e ndërgjegjësimit janë të nevojshme për të garantuar zbatimin efektiv të 

tyre.  

Këshilli Gjyqësor i Kosovës ka themeluar Komitetin Këshillëdhënës për Etikën Gjyqësore. Të dy 

Këshillat vazhdojnë të zhvillojnë procedura disiplinore kundër gjyqtarëve dhe prokurorëve. Ka 

një zhvendosje të lehtë drejt shqiptimit të masave më pak të buta disiplinore, krahasuar me vitet e 

mëparshme. Numri i pezullimeve dhe uljeve në detyrë të shqiptuara për gjyqtarë dhe prokurorë 

është më i lartë. Këshillat duhet të sigurojnë procedura strikte dhe efikase në përputhje të plotë me 

legjislacionin në fuqi dhe masat mbrojtëse të nevojshme procedurale. Përderisa ka përpjekje për të 

siguruar zbatimin e duhur të kornizës ligjor në lidhje me procedurat disiplinore, nevojitet më 

shumë vullnet, zell dhe punë për të siguruar zbatimin e qëndrueshëm dhe efektiv të procedurave 

disiplinore kundër gjyqtarëve dhe prokurorëve. Gjatë periudhës raportuese, Këshilli Gjyqësor i 

Kosovës ka krijuar një bazë elektronike të të dhënave për të regjistruar të gjitha ankesat dhe 

kërkesat për fillimin e hetimeve disiplinore siç kërkohet me ligj. 

Gjyqtarët dhe prokurorët janë të detyruar me ligj që të deklarojnë pasurinë e tyre dhe dhuratat e 

marra, dhe që të raportojnë çdo konflikt interesi të mundshëm në Agjencinë Kundër Korrupsionit. 

Në vitin 2021, një prokuror dhe dy gjyqtarë nuk kanë bërë deklarimin e pasurisë brenda afatit të 

deklarimit të rregullt vjetor. 

Qeveria e Kosovës vazhdoi punën për ngritjen e sistemit të vetingut të gjyqësorit, në veçanti duke 

miratuar një koncept dokument për vetingun. Komisioni i Venecias nxori, në seancën plenare të 

mbajtur me 17-18 qershor 2022, një Opinion për këtë koncept dokument. Ndërsa Komisioni i 

Venecias pranon sfidat me të cilat përballet sistemi aktual gjyqësor, ai arriti në përfundim se nuk 

është koha e duhur që të fillohet me vetingun në shkallë të gjerë të të gjithë gjyqtarëve dhe 

prokurorëve pasi që “një pjesë e rëndësishme e problemit lidhet me zbatimin joefikas dhe 

boshllëqet në legjislacion për organet ekzistuese”. Kosova duhet të përafrohet plotësisht me 

rekomandimet e Komisionit të Venecias duke shqyrtuar së pari rrugët e tjera, duke përfshirë 

ndryshimet legjislative, siç është sigurimi i një baze të duhur ligjore dhe rregullative për njësitë e 

verifikimit në kuadër të Këshillave, duke bërë më aktiv shfrytëzimin e deklaratave të pasurisë së 

gjyqtarëve dhe prokurorëve, duke siguruar se parregullsitë në deklaratat e pasurisë shkaktojnë 

masa disiplinore dhe vendosjen e kontrolleve të integritetit për institucionet e nivelit të lartë 

gjyqësor (në veçanti Këshillat). Masat e tilla konkrete do të përfaqësonin një mënyrë efektive për 

të forcuar pavarësinë dhe llogaridhënien e sistemit gjyqësor përmes ndryshimeve legjislative. 

Duhet të sigurohet dialog i vazhdueshëm me Komisionin e Venecias dhe Komisionin Evropian për 

fazat e ardhshme të hartimit dhe zbatimit të reformës së paraparë në drejtësi. Konsultimet me të 

gjitha palët e interesit, përfshirë Këshillat, duhet të vazhdojnë. Së fundi, çdo reformë që synon 

përmirësimin e cilësisë dhe pavarësisë së sistemit nuk duhet të përkeqësojë më tej efikasitetin e 

sistemit gjyqësor.  

Profesionalizmi dhe kompetenca 

Këshillat organizojnë në mënyrë të pavarur proceset e rekrutimit për gjyqtarët dhe prokurorët 

në bazë të kritereve të bazuara në merita, pas së cilës kandidatët e suksesshëm emërohen nga 

Presidenti për një mandat fillestar trevjeçar. Gjatë periudhës raportuese, Këshilli Gjyqësor i 

Kosovës ka iniciuar procesin e rekrutimit për 54 gjyqtarë të rinj, ndër të cilët tetë pozita për 

komunitetin serb në Kosovë. Presidentja ka dekretuar 48 gjyqtarë, nga të cilët tre janë serbë të 

Kosovës dhe një boshnjak. Procesi i rekrutimit u krye në përputhje me kornizën legjislative. 

Këshilli Gjyqësor i Kosovës ka emëruar kryetarin e Gjykatës së Apelit dhe të Gjykatave Themelore 

të Prizrenit dhe Gjilanit. Këshilli Gjyqësor i Kosovës ka rekrutuar një numër të konsiderueshëm të 

bashkëpunëtorëve profesional për të mbështetur punën në Gjykatat Themelore. Gjithashtu, 

Këshilli është në proces të certifikimit të ekspertëve gjyqësorë. Çdo iniciativë në këtë drejtim duhet 

të koordinohet siç duhet ndërmjet institucioneve përkatëse. 

Këshilli Prokurorial i Kosovës ka bërë përzgjedhjen e Kryeprokurorit të ri të Shtetit pasi 

mandati i të mëparshmit ka skaduar në prill. BE-ja, akterët e tjerë ndërkombëtarë, përfshirë 

ambasadat e SHBA-së dhe Gjermanisë në Kosovë, dhe shoqëria civile, shprehën publikisht 

zhgënjimin për mungesën e drejtësisë, transparencës dhe parimeve të meritës në procesin e 

zhvilluar nga Këshilli Prokurorial i Kosovës. Gjatë periudhës raportuese, Këshilli ka iniciuar 

procesin e rekrutimit për 16 prokurorë të rinj, i cili rezultoi me dekretimin e 7 kandidatëve nga 

Presidentja. Procesi i emërimit dhe riemërimit pas mandatit fillestar të gjyqtarëve dhe prokurorëve 

duhet të respektojë plotësisht parimin e funksionimit të pavarur të gjyqësorit dhe sistemit 

prokurorial, në përputhje me Kushtetutën. 

Këshillat duhet të bëjnë vlerësimet e performancës së prokurorëve dhe gjyqtarëve me mandat të 

përhershëm çdo 3 vjet. Ndërsa të dy Këshillat kanë rishikuar kornizën rregullative që rregullon 

vlerësimin e performancës së gjyqtarëve dhe prokurorëve në vitet e mëparshme, ndikimi ende nuk 

është parë. Këshillat duhet të sigurojnë zbatimin e drejtë dhe objektiv të këtyre rregulloreve, duke 

çuar në vlerësime të performancës bazuar në kritere dhe tregues të qartë.  

Cilësia e drejtësisë 

Akademia e Drejtësisë është përgjegjëse për ofrimin e trajnimit fillestar dhe në shërbim për të 

gjithë profesionistët ligjorë. Në reagim ndaj pandemisë, Akademia vazhdoi të ofrojë trajnime 

online. Që nga korriku 2021, Akademia ka mundësuar pjesëmarrjen në trajnime të tipit hibrid. 

Programi për trajnimin fillestar është duke u rishikuar. Një qasje e re e trajnimeve, e mbështetur 

nga projekti i financuar nga BE-ja, u miratua në nëntor të vitit 2021 dhe tani po zbatohet, në 

përputhje me kërkesat e Strategjisë për Sundimin e Ligjit. Trajnime të mëtejshme në punë 

nevojiten për sa i përket etikës, integritetit dhe aftësive profesionale, veçanërisht në fushën e 

menaxhimit dhe administrimit. Linjat e mbikëqyrjes dhe raportimit të Akademisë duhet të 

forcohen në përputhje me praktikat më të mira evropiane.  

Në përgjithësi, niveli i profesionalizmit dhe kompetencës, veçanërisht i prokurorëve, mbetet një 

çështje shqetësuese, pavarësisht përpjekjeve për të rritur trajnimin në dispozicion.  

Sa i përket jurisprudencës, është bërë njëfarë progresi në lidhje me detyrimin ligjor që të gjitha 

gjykatat t’i publikojnë vendimet e tyre në portal interneti të qasshëm dhe të kërkueshëm brenda 60 

ditëve, në të gjitha gjuhët zyrtare. Përderisa ka përmirësime në publikimin e gjykimeve, duhet të 

sigurohet publikimi më kohë dhe i qëndrueshëm. Prokuroritë publikojnë brenda 24 orëve informata 

relevante për aktakuzat në faqen e internetit të Prokurorit të Shtetit. Akademia e Drejtësisë mban 

një bazë të të dhënave të legjislacionit, komenteve dhe materialeve të tjera ligjore të qasshme për 

të gjithë gjyqtarët dhe prokurorët.  

Kosova kishte 432 gjyqtarë (148 gra dhe 284 burra), 24 për 100 000 banorë dhe 183 prokurorë (78 

gra dhe 105 burra), 10 për 100 000 banorë në vitin 2021. Sipas Komisionit Evropian për 

Efikasitetin e Drejtësisë (CEPEJ), mesatarja evropiane është 21 gjyqtarë/12 prokurorë për 100 000 

banorë. Kosova ende ka një përqindje të ulët të gjyqtarëve dhe prokurorëve femra në krahasim me 

shumicën e vendeve të tjera evropiane.  

Edhe pse numri i bashkëpunëtorëve profesional në të gjitha gjykatat e Kosovës është rritur në 

vitin 2021, numri i stafit ligjor që ndihmon drejtpërdrejt gjyqtarët dhe prokurorët mbetet i 

pamjaftueshëm. Një numër konkursesh kanë mbetur të paplotësuara pasi Kuvendi nuk miratoi 

kërkesën e plotë të buxhetit të gjyqësorit për vitin 2022. 

Buxheti i miratuar për gjyqësorin për 2021 dhe 2022 është pak më i lartë se në vitin 2020, duke 

u rritur nga 61.9 milionë euro në vitin 2021 në 67.2 milionë euro për vitin 2022 (59.5 milionë euro 

në vitin 2020), ose 2.46% përkatësisht 2.45% e buxhetit të përgjithshëm (2.27% në vitin 2020). 

Për mjetet e drejtësisë elektronike, implementimi i sistemit për menaxhimin informativ të 

lëndëve (SMIL) është në fazën e avancuar. Përdorimi i SMIL-it në Gjykatën Supreme shënon 

zbatimin e caktimit automatik të lëndëve në të gjitha gjykatat, në vend të ndarjes manuale. Në nivel 

të prokurorisë, zbatimi i SMIL-it mbetet sfidë. Përderisa zyrtarisht, të gjitha Prokuroritë Themelore 

përdorin SMIL-in, disa raste ende trajtohen manualisht. Prokuroria e Apelit dhe Kryeprokurorët e 

Shtetit janë duke punuar drejt lidhjes së plotë me SMIL. Sistemi policor është i lidhur me SMIL 

për shkëmbimin e të dhënave në rastet penale. Lidhja me Agjencinë e Regjistrimit Civil dhe 

Agjencinë e Regjistrimit të Bizneseve po funksionon mirë. Përdorimi i vazhdueshëm i sistemit 

është i nevojshëm dhe duhet të inkurajohet nga menaxhmenti për të siguruar që sistemi të zbatohet 

sistematikisht dhe që të dhënat e futura janë të sakta dhe të plota, veçanërisht në mënyrë që të 

dhënat statistikore të marra automatikisht mbi performancën e gjyqësorit dhe prokurorisë të jenë 

të besueshme (në përputhje me rekomandimet dhe metodologjinë e CEPEJ). Stafi administrativ 

kërkon trajnim të mëtejshëm. Puna për Regjistrin Qendror Kombëtar të Evidencës Penale 

(RQKEP) po shënon progres, ku pothuajse të gjitha rastet dhe personat e dënuar janë futur në 

sistem. Megjithatë, Këshilli Gjyqësor i Kosovës dhe gjykatat duhet të sigurojnë qëndrueshmërinë 

e sistemeve, duke përfshirë përdorimin e duhur të SMIL-it, në mënyrë që të dhënat të futen siç 

duhet në RQKEP. Të dy sistemet e TI-së duhet të bëhen të ndërveprueshme. Legjislacioni në lidhje 

me procedurat dhe përgjegjësinë për RQKEP-in duhet të zhvillohet.  

Ekziston një mekanizëm gjurmues për rastet e korrupsionit të nivelit të lartë dhe krimit të 

organizuar, i cili aktualisht përfshin 82 raste. (Shih pjesën për luftën kundër korrupsionit)  

Sistemi i ndërmjetësimit funksionon që nga viti 2008. Një mekanizëm ndërmjetësimi, i krijuar 

që nga viti 2018, zbatohet si nga Këshilli Gjyqësor ashtu edhe nga Këshilli Prokurorial. Ekziston 

nevoja për një sistem monitorimi dhe vlerësimi për të vlerësuar ndikimin e përgjithshëm të 

shërbimeve të ndërmjetësimit, procedurat e caktimit dhe pranimit të rasteve, si dhe ndikimin në 

reduktimin e rasteve të pazgjidhura dhe të grumbulluara. Të dy Këshillat kanë miratuar rregullore 

dhe protokolle të brendshme për të mbështetur sistemin e ndërmjetësimit. Ndarja e duhur e buxhetit 

shihet si sfidë për të dy Këshillat. Në vitin 2021, gjykatat referuan 3 119 raste në ndërmjetësim, 

duke shënuar një rënie të lehtë në krahasim me vitin 2020 (3 135 raste). Prokuroria e Shtetit dhe 

prokuroritë kanë zgjidhur 2,153 lëndë duke përdorur procedura alternative, që ka shënuar një rënie 

në krahasim me vitin 2020 (2 902). Numri i ndërmjetësuesve të licencuar mbeti i njëjtë, 190 (67 

gra, 123 burra), prej të cilëve 14 ishin nga komunat me shumicë serbe. Ndërgjegjësimi i publikut 

dhe njohja me mjetet e zgjidhjes alternative të mosmarrëveshjeve mbeten të ulëta. Sistemi i 

ndërmjetësimit ka nevojë për fuqizim të mëtejshëm dhe kjo mund të arrihet përmes zbatimit të 

plotë të Ligjit për Ndërmjetësim dhe ndarjes së një buxheti të mjaftueshëm. Ministria e Drejtësisë 

ka miratuar dy udhëzime administrative që synojnë përmirësimin e mëtejshëm të sistemit të 

profesioneve të lira dhe ngritjen e efikasitetit të përgjithshëm të sistemit gjyqësor. Këshilli 

Gjyqësor i Kosovës ka publikuar një protokoll për referimin e rasteve përkatëse civile në 

ndërmjetësim. 

Efikasiteti 

Efikasiteti i sistemit gjyqësor mbetet shqetësues. Shkalla e zgjidhjes së lëndëve është veçanërisht 

e ulët për lëndët civile dhe tregtare në shkallë të parë - 53% në vitin 2021 (85% në vitin 2019 dhe 

70% në vitin 2020) - dhe në shkallë të dytë - 66% në vitin 2021 ((123% në vitin 2019 dhe 115% 

në vitin 2020) - dhe për çështjet administrative në shkallë të dytë - 74% në vitin 2021 (80% në 

vitin 2019 dhe 78% në vitin 2020). Ndërsa shkalla e zgjidhjes për lëndët e rënda penale në shkallën 

e parë ishte 105% në vitin 2021 (107% në në vitin 2020), ku janë disa faktorë pengojnë efikasitetin 

e drejtësisë penale. Kapaciteti i gjyqtarëve për të menaxhuar në mënyrë efikase procedurat 

gjyqësore duhet të përmirësohet ndjeshëm për të shmangur seancat dëgjimore joproduktive, 

procedurat e stërzgjatura në mënyrë të paarsyeshme dhe përfundimisht vendimet me cilësi të ulët. 

Në të gjitha kategoritë e lëndëve, ka një numër të madh të lëndëve të pazgjidhura më të vjetra se 

dy vjet. Gjykata Komerciale e sapokrijuar është funksionale që nga gushti 2022. 

Gjithashtu, koha për marrjen aktgjykimeve (d.m.th koha mesatare nga paraqitja e një çështjeje 

gjyqësore deri në marrjen e një vendimi) mbetet shkak për shqetësim pasi ajo në përgjithësi është 

shumë e gjatë. Në vitin 2021, koha e zgjidhjes ishte 1 339 ditë për lëndët civile/komerciale në 

shkallë të parë dhe 798 ditë për çështjet administrative në shkallë të parë. Në shkallën e dytë, 646 

për lëndët civile/komerciale dhe 426 ditë për çështjet administrative. Lëndët e rënda penale zgjasin 

613 ditë në shkallë të parë dhe 99 ditë në shkallë të dytë. Këto vonesa në procedura, në kombinim 

me preferencën për paraburgimin ndaj masave të tjera kufizuese, kanë çuar sërish në raste shumë 

të gjata të paraburgimit. Gjatë periudhës raportuese, Avokati i Popullit vazhdoi të pranonte 

ankesa kundër gjykatave dhe prokurorëve me pretendime për vonesa të pajustifikueshme në 

procedurat gjyqësore. Autoritetet duhet të konsiderojnë vënien në funksion mjeteve juridike 

efektive gjyqësore për të adresuar vonesat e tilla, duke përfshirë kompensimin. Autoritetet 

gjithashtu duhet të sigurojnë përcjelljen e duhur nga menaxhmenti të afateve, duke përfshirë 

reagimin ndaj vonesave me veprime të duhura dhe në kohë nga menaxhmenti.  

Për të përmirësuar më tej cilësinë dhe efikasitetin e sistemit gjyqësor në Kosovë, gjyqtarët, 

prokurorët dhe stafi mbështetës duhet të përdorin plotësisht SMIL-in dhe trajnimet përkatëse. 

Përveç kësaj, monitorimi dhe vlerësimi i aktiviteteve të gjykatave dhe plotësimi i nevojave të 

sistemit gjyqësor me fonde dhe burime njerëzore të duhura duhet të ketë prioritet. Kodi i rishikuar 

i Procedurës Penale, në pritje të miratimit në Kuvend, do të adresonte mangësitë në procedurën 

penale. Politika e dënimit në lidhje me krimin e organizuar dhe korrupsionin mbetet e çrregullt, 

ku gjykatat nuk zbatojnë sistematikisht udhëzimet për shqiptimin e dënimit të Gjykatës Supreme 

të vitit 2018, pavarësisht se Gjykata ka krijuar një komision për të monitoruar zbatimin e tyre. 

Së fundi, nevojiten përpjekje të vazhdueshme për të vënë në funksion sistemet statistikore të 

besueshme për gjyqësorin bazuar në treguesit e CEPEJ-it dhe të përdorur gjetjet për qëllime 

menaxhuese dhe politikëbërëse.  

Trajtimi i brendshëm i rasteve të krimeve të luftës  

Qeveria ka paraqitur masa për të forcuar mekanizmat e brendshëm institucionalë që merren me 

krimet e luftës. Ndryshimet në Kodin e Procedurës Penale për procedurën në fuqi të gjykimit në 

mungesë të krimeve të luftës të miratuara në Kuvend nuk janë zbatuar. Përkundër ndryshimeve të 

fundit, përmbushja e disa kritereve të përcaktuara me ligj mbetet sfidë, veçanërisht kur të dyshuarit 

jetojnë në Serbi. 

Zbatimi i strategjisë për krimet e luftës të miratuar nga Këshilli Prokurorial i Kosovës në vitin 

2019 vazhdon të pengohet nga konteksti politik, mungesa e burimeve dhe mungesa e 

bashkëpunimit ndërkombëtar dhe rajonal. Në periudhën raportuese, Policia e Kosovës ka arrestuar 

3 persona të dyshuar për krime të luftës dhe ka filluar 35 hetime të reja. Pas dënimit të parë për 

krim të luftës në shkallë të parë që nga përfundimi i mandatit gjyqësor ekzekutiv të EULEX-it, në 

periudhën raportuese, dy dënime të tjera janë shqiptuar nga Gjykatat Themelore. Megjithatë, këto 

aktgjykime më vonë ose u kthyen për rigjykim ose u modifikuan ndjeshëm në apel. Mbeten 

pengesa të konsiderueshme në gjykimin e duhur të rasteve të krimeve të luftës. Më gjerësisht, 

shqetësimet mbeten për gatishmërinë për t’i mbajtur përgjegjës ish-pjesëtarët e Ushtrisë Çlirimtare 

të Kosovës në rastet e krimeve të luftës. 

Në vitin 2021, Prokuroria Speciale e Kosovës ka ngritur aktakuzë ndaj një personi për krime të 

luftës. Në 3 raste, janë dënuar 4 persona. Përkundër rritjes së numrit të prokurorëve të caktuar (nga 

tre në katër), departamenti i krimeve të luftës në Prokurorinë Speciale vazhdon të ballafaqohet me 

ngarkesën me punë, e cila është rritur vazhdimisht që nga viti 2018. Mbi 1000 raste të krimeve të 

luftës janë të pazgjidhura, kryesisht të trashëguara nga EULEX-i në vitin 2018. Ekziston nevoja 

për trajnim të vazhdueshëm dhe staf mbështetës, veçanërisht për bashkëpunimin polici-prokurori. 

Një numër i kërkesave për ndihmë të dorëzuara në Serbi përmes Zyrës së Përfaqësuesit Special të 

BE-së (EUSR) në Kosovë nuk janë adresuar. Ndihma e ndërsjellë juridike ndërmjet Kosovës dhe 

Serbisë në rastet e krimeve të luftës mbetet e vështirë. Bashkëpunimi me Mekanizmin e Mbetur 

Ndërkombëtar të OKB-së për Tribunalet Penale (IRMCT) në Hagë ka rifilluar gjatë periudhës 

raportuese.  

Dhomat e Specializuara të Kosovës dhe Zyra e Prokurorit të Specializuar (ZPS) kanë vazhduar të 

hetojnë dhe ndjekin penalisht shkeljet e së drejtës ndërkombëtare. Në periudhën raportuese, 

përgatitjet në procedurë paraprake kanë qenë në vazhdim e sipër në 2 raste, përfshirë edhe atë ndaj 

ish-President të Kosovës, dhe 2 raste janë në fazën e gjykimit. Në një rast, Dhomat shpallën fajtor 

kryetarin dhe zëvendësin e tij të Shoqatës së Veteranëve të Luftës së Ushtrisë Çlirimtare të 

Kosovës për pengim të personave zyrtarë në kryerjen e detyrave zyrtare, frikësim gjatë procedurës 

penale dhe cenimi të fshehtësisë së procedurës. Secili i akuzuar ishte dënuar me 4.5 vjet burgim. 

Është thelbësore që institucionet e Kosovës të ofrojnë bashkëpunim të plotë me Zyrën e Prokurorit 

të Specializuar dhe Dhomat e Specializuara, duke u mundësuar atyre të përmbushin mandatin e 

tyre në pavarësi të plotë, pa asnjë ndërhyrje nga jashtë.  

Komisioni Qeveritar për Njohjen dhe Verifikimin e Statusit të të Mbijetuarve të Dhunës Seksuale 

gjatë Konfliktit vazhdon punën. Megjithatë, aspekti i stigmës shoqërore me të cilin përballen të 

mbijetuarit dhe numri i kufizuar i rasteve të miratuara për njohje dhe kompensim mund të pengojë 

aplikantët e ardhshëm. Që nga fillimi i procesit në shkurt të vitit 2018, ky komision ka pranuar 1 

728 kërkesa. Deri më tani, 1 274 personave u është njohur statusin i të mbijetuarve të dhunës 

seksuale gjatë konfliktit. Gjatë vitit 2022, ky komision ka pranuar 107 kërkesa dhe ka njohur 

statusin e të mbijetuarve të dhunës seksuale gjatë konfliktit për 224 aplikantë. Afati kohor i ligjit 

përjashton ata që kanë pësuar dhunë seksuale që ndërlidhet konfliktin pas 20 qershorit 1999. 

Kosova duhet të zhvillojë një strategji gjithëpërfshirëse për drejtësinë tranzicionale, duke 

përfshirë një qasje gjithëpërfshirëse për të trajtuar të kaluarën e saj. Ministria e Drejtësisë është në 

proces të hartimit të Strategjisë së Drejtësisë Tranzicionale. E njëjta Ministri ka filluar punën për 

Projektligjin për themelimin e Institutit për dokumentimin e krimeve të kryera gjatë luftës në 

Kosovë. Komisioni Qeveritar për Persona të Zhdukur, në kuadër të Zyrës së Kryeministrit, mori 

rolin udhëheqës në grupin punues për ndryshimin e Ligjit për Persona të Zhdukur. E ardhmja e një 

iniciative për të krijuar një Komisioni për të Vërtetën dhe Pajtimin mbetet e paqartë. Shoqëria 

civile mbetet e angazhuar në mënyrë aktive në iniciativat e pajtimit.  

Në vitin 2021, punimet e gërmimit mundësuan identifikimin e eshtrave të nëntë viktimave në 

Kizevak, komuna e Rashkës në Serbi dhe tre në Sid në Serbi. Eshtrat e nëntë viktimave të konfliktit 

në Kosovë të zhvarrosura në Kizevak iu dorëzuan familjeve të tyre në vitin 2021. Tri komplete të 

mbetjeve njerëzore u riatdhesuan gjithashtu nga Kosova në Serbi. Delegacioni i Prishtinës në 

Grupin Punues për Personat e Zhdukur i kryesuar nga KNKK-ja mbeti i angazhuar gjatë periudhës 

raportuese. Nuk ka pasur asnjë seancë të Grupit Punues pas prillit 2021 pasi delegacioni i Prishtinës 

ka refuzuar të mbajë takime të reja derisa delegacioni i Beogradit të zëvendësojë kryesuesin e tij. 

Megjithatë, nivelet më të ulëta të mekanizmit (Nën-Grupi Punues për Çështjet e Mjekësisë Ligjore 

dhe Ekipi Analitik) vazhduan të punojnë në raste dhe vende konkrete dhe mbajtën 13 takime pas 

prillit 2021 (nga të cilat, 11 në vitin 2021 dhe 2 në vitin 2022). Në maj 2022, autoritetet serbe 

kryen gërmime në Stavalj në prani të Komisionit të Kosovës për Persona të Zhdukur, në përputhje 

me zotimet e marra në kuadër të Grupit Punues të kryesuar nga KNKK. Nuk u gjetën mbetje 

njerëzore. 

Lufta kundër korrupsionit  

Kosova është në fazën e hershme/ka njëfarë niveli të përgatitjes. Në periudhën raportuese, është 

arritur njëfarë progresi me miratimin e legjislacionit të rëndësishëm kundër korrupsionit: 

Kuvendi miratoi Kodin e ri të Procedurës Penale, Ligjin për Agjencinë për Parandalimin e 

Korrupsionit, Ligjin e ri për Deklarimin e Pasurisë dhe legjislacionin për financimin e partive 

politike. Megjithatë, ekziston nevoja për të përmirësuar zbatimin e kornizës së përgjithshme 

ligjore. Përkundër faktit se Departamenti kundër Korrupsionit dhe Krimit Financiar është 

themeluar gjatë periudhës raportuese, Prokuroria Speciale ka ngritur pak aktakuza në rastet e 

profilit të lartë. Departamentet e posaçme në gjykatat që trajtojnë rastet e korrupsionit dhe krimit 

të organizuar të nivelit të lartë do të përfitonin nga personeli mbështetës shtesë dhe i specializuar. 

Nevojiten përpjekje të vazhdueshme për të zhvilluar hetime më proaktive, marrë vendime 

gjyqësore përfundimtare dhe bërë konfiskimin përfundimtar të pasurisë. Korniza ligjore për 

konfiskim vazhdon të jetë kryesisht e pazbatuar dhe vlera e pasurisë së konfiskuara përfundimisht 

mbetet e ulët. Problem kryesor mbetet mungesa e zbatimit të legjislacionit ekzistues. Në 

përgjithësi, korrupsioni është i përhapur dhe mbetet çështje shqetësuese serioze. Pavarësisht 

përpjekjeve të bëra, ekziston nevoja për vullnet të fuqishëm politik për të vazhduar trajtimin efektiv 

të rreziqeve të korrupsionit sistemik dhe kërkohet reagim i fuqishëm in drejtësisë penale ndaj 

korrupsionit të nivelit të lartë. Sektorët më të cenueshëm ndaj korrupsionit kërkojnë vlerësime të 

synuara të rrezikut dhe veprime të përkushtuara. 

Në vitin e ardhshëm, Kosova në veçanti duhet: 

 të forcojë më tej kapacitetet e Agjencisë Kundër Korrupsionit, në aspektin e stafit dhe 

ekspertizës, për të siguruar që ajo mund të ushtrojë në mënyrë efektive mandatin e saj; 

 të forcojë më tej efikasitetin e regjimit të konfiskimit duke promovuar shfrytëzimin sistematik të 

konfiskimit të zgjeruar dhe ‘të rregullt’ përmes ndjekjes penale dhe policisë; të rrisë nivelin e 

specializimit dhe ekspertizës në sekuestrimin dhe konfiskimin e pasurisë; të krijojë fondin e 

konfiskimit;  

 të forcojë më tej bashkëpunimin mes organeve të zbatimit të ligjit dhe prokurorisë dhe të 

inkurajojë bashkëpunimin multidisiplinar dhe qasjen e bazuar në objektiv për të siguruar 

hetime proaktive dhe për të luftuar në mënyrë efektive rastet e korrupsionit të nivelit të lartë; 

të zhvillojë në mënyrë sistematike hetime financiare gjatë hetimeve penale; të garantojë 

sigurinë e gjyqtarëve dhe prokurorëve; 

 të zbatojë në mënyrë efektive legjislacionin e ri për financimin e partive politike.  

Historiku  

Kanë vazhduar përpjekjet në lidhje me historikun e hetimeve, ndjekjeve penale dhe dënimeve 

në luftën kundër korrupsionit. Megjithatë, më shumë vullnet politik dhe burime mbeten të 

nevojshme, veçanërisht për të trajtuar korrupsionin e nivelit të lartë. Në korrik të viti 2018, 

Komisioni Evropian konfirmoi se Kosova kishte përmbushur standardin në udhërrëfyesin e saj për 

liberalizimin e vizave për të forcuar historikun në luftën kundër krimit të organizuar dhe 

korrupsionit. Këto përpjekje duhet të vazhdojnë të përmirësohen dhe Komisioni do të vazhdojë të 

monitorojë në mënyrë aktive zhvillimin e mëtejshëm të këtij historiku specifik. Deri në fund të 

periudhës raportuese, mekanizmi i historikut për liberalizimin e vizave, i krijuar në vitin 2015 për 

të monitoruar dhe koordinuar rastet e korrupsionit të nivelit të lartë dhe krimit të organizuar, 

përfshinte 82 raste. Deri në atë kohë, kishte 72 aktakuza: 31 raste të krimit të organizuar dhe 41 

raste korrupsionit, nga të cilat 17 raste përfunduan me dënime/lirime të pjesshme, duke çuar në 

dënimin e 15 personave për vepra të ndërlidhura me korrupsionin dhe 46 individë të dënuar për 

vepra të ndërlidhura me krimin e organizuar. 

Aktualisht, mekanizmi i historikut përfshin vetëm rastet e përzgjedhura në kontekstin specifik të 

standardeve të liberalizimit të vizave. Megjithatë, në të ardhmen pritet që historiku të mbulojë të 

gjitha rastet e nivelit të lartë që kanë të bëjnë me krimin e organizuar dhe korrupsionin. Për këtë 

qëllim, rregullat që rregullojnë përfshirjen e rasteve në këtë mekanizëm duhet të rishikohen me 

qëllim të krijimit të një historiku të vetëm dhe gjithëpërfshirës, duke përfshirë të gjitha rastet 

kundër zyrtarëve të nivelit të lartë, të cilat duhet të kenë prioritet dhe të trajtohen me nivelin më të 

lartë të kontrollit.  

Agjencia Kundër Korrupsionit trajtoi rreth 375 raste (ngjashëm si në vitin 2020) në hetim paraprak 

nën dyshimet për vepra të ndërlidhura me korrupsionin (314 të pazgjidhura që nga viti 2021 dhe 

61 nga viti 2020) nga të cilat 150 kallëzime (që përfshinin 142 persona) u dorëzuan në prokurori 

dhe polici për të filluar procedurën penale dhe 71 raste janë hedhur poshtë. Pozita e drejtorit të 

Agjencisë Kundër Korrupsionit kishte mbetur e paplotësuar për tre muaj. Pas skadimit të mandatit 

të ish-drejtorit në fund të shtatorit 2021, Kuvendi emëroi drejtuesin e ri vetëm në dhjetor të vitit 

2021. Deri më tani, lidershipi i ri ka arritur të procedoj me shpejtësi numrin e rasteve të 

grumbulluara. 

Në vitin 2021, 4 783 zyrtarë (97,7%) nga 4 892 zyrtarë të detyruar të dorëzojnë rregullisht 

deklaratat vjetore të pasurisë këtë e kanë bërë me kohë, ndërsa 56 zyrtarë e kanë bërë pas afatit 

dhe 25 zyrtarë nuk kanë bërë fare deklarimin e pasurisë. Agjencia Kundër Korrupsionit ka 

përfshirë 966 zyrtarë në procedurën e kontrollit të plotë të pasurisë, e cila ka përfunduar për 741 

zyrtarë. Mbi 200 raste janë duke u hetuar për shkak të deklarimit të rremë të pasurisë dhe gjithashtu 

për mosdeklarim të pasurisë. 190 raste iu referuan prokurorisë dhe policisë për hetime të 

mëtejshme (50 nën dyshimet për deklarim të rremë të bartur nga viti 2020 dhe 190 për mosdeklarim 

të pasurisë). Në vitin 2021, ka pasur 26 vendime gjyqësore, nga të cilat 25 dënime dhe një lirim 

nga akuzat. Mangësitë në sistemin e deklarimit dhe vlerësimit të origjinës së pasurisë së zyrtarëve 

të lartë publikë vazhdojnë. Kapacitetet e Agjencisë, për sa i përket numrit të stafit, burimeve të TI-

së dhe trajnimeve, duhet të rriten. Sistem i deklarimit elektronik po hyn në fuqi për të thjeshtuar 

procesin e deklarimit dhe dorëzimit si dhe për të rritur transparencën dhe saktësinë në monitorim 

dhe verifikim. Duhet të forcohet bashkëpunimi dhe shkëmbimi i të dhënave me policinë, 

administratën tatimore, Njësinë e Inteligjencës Financiare, regjistrin kadastral dhe autoritetet 

komunale. 

Në vitin 2021, Agjencia ka trajtuar 101 raste të konfliktet e interesit. Është rritur numri i 

kërkesave të institucioneve të paraqitura në Agjenci për këshilla dhe opinione rreth konfliktit të 

interesit. Agjencia ka dhënë mendimin e saj në 63 raste, 1 rast ishte përcjellë për hetim, 1 rast për 

procedurë kundërvajtëse dhe në 10 raste është shmangur konflikti i interesit. 

Në vitin 2021, Agjencia ka trajtuar 108 raste të korrupsionit në fushën e parandalimit të 

korrupsionit në prokurimin publik, nga të cilat janë dhënë 18 mendime, 64 rekomandime janë 

respektuar, 19 jo dhe 7 raste janë hedhur poshtë. 

Është miratuar ligji i ri për Agjencinë Kundër Korrupsionit që synon përcaktimin më të mirë të 

fushëveprimit të kompetencave të Agjencisë (shih më poshtë në masat parandaluese). Kapaciteti 

i Agjencisë duhet të forcohet, në aspektin e stafit dhe ekspertizës, duke marrë parasysh 

kompetencat e reja të Agjencisë dhe për të siguruar zbatim efektiv të legjislacionit në fuqi. 

Pavarësisht kornizës ligjore mjaft të avancuar, konfiskimi pasurisë së fituar nga vepra penale 

mbetet i ulët. Ligji i vitit 2019 për kompetencat e zgjeruara të konfiskimit është në fuqi, por nuk 

po zbatohet në mënyrë konsistente. Janë caktuar koordinatorë lokalë për çështjet e konfiskimit në 

prokurori. Konfiskimi si mjet për të shenjëstruar interesat ekonomike të organizatave kriminale 

mbetet i pashfrytëzuar nga prokurorët, të cilët mbeten hallka më e dobët në këtë drejtim. Në 

përgjithësi, gatishmëria për të konfiskuar pasurinë mbetet e ulët. Konfiskimin e pasurisë së fituar 

nga vepra penale duhet të bëhet një prioritet strategjik në luftën kundër krimit të organizuar, 

terrorizmit dhe korrupsionit të nivelit të lartë në vend. 

Në vitin 2021, vlera e pasurisë së konfiskuara paraprakisht ishte rreth 14 milionë euro (19 milionë 

euro në vitin 2020) ndërsa vlera e pasurisë së konfiskuar përfundimisht arriti në rreth 770,000 euro. 

Nga korriku i vitit 2021 deri në mars 2022, prokuroritë kanë konfiskuar pasuri në shumën totale 

prej rreth 92,000 euro në tri raste të ndërlidhura me drogën, evazionin fiskal dhe krimin e 

organizuar. Agjencia për Administrimin e Pasurisë së Sekuestruar dhe të Konfiskuar (duke trajtuar 

më shumë se 1.6 milionë euro në pasuri të ndryshme në vitin 2021) vazhdon të orvatet në 

menaxhimin e pasurisë në portofolin e saj, pjesërisht për shkak të moslejimit nga gjykatat të shitjes 

së parashikuar të pasurisë në pritje të procedurave dhe pjesërisht për shkak të strukturimit të 

Agjencisë. Vlera e pasurisë së shitur në vitin 2021 ishte rreth 52,000 euro. Qeveria miratoi koncept 

dokumentin për krijimin e Fondit të Konfiskimit, i cili do të ndajë një pjesë të fondeve të 

konfiskuara pjesërisht për zbatimin e ligjit, prokurorinë dhe gjykatat dhe një pjesë tjetër për 

projektet sociale.  

Kosova miratoi kornizën të re rregullative për financimin e partive politike dhe financimin e 

fushatës. Në përgjithësi, është krijuar një kornizë ligjore për të siguruar raportim të plotë, shpalosje 

me kohë, mbikëqyrje kuptimplotë dhe llogaridhënie për parregullsitë. Kosova duhet të zbatojë 

ligjin e ri në mënyrë efektive. Mungon auditimi i rregullt nga Kuvendi dhe Komisioni Qendror i 

Zgjedhjeve shqipton sanksione në mënyrë selektive, gjë që rezulton në një mbikëqyrje jo të plotë 

të financimit të fushatës. Ekziston një ndërgjegjësim i kufizuar dhe respektim i rregullave të 

financimit të fushatës. Shumica e subjekteve politike nuk kanë krijuar rregulla të kontrollit të 

brendshëm financiar. Burime të shumta të të ardhurave dhe shpenzimeve mbeten të paraportuara. 

Procesi i auditimit ka dështuar prej dy vitesh për shkak të buxhetit të ulët të ndarë për punësimin 

e auditorëve.  

Korniza institucionale  

Koordinimi dhe bashkëpunimi ndërinstitucional ndërmjet institucioneve për parandalimin e 

korrupsionit dhe agjencive të zbatimit të ligjit është thelbësor për zbatimin efektiv të legjislacionit 

kundër korrupsionit.  

Masat parandaluese 

Kompetencat e Agjencisë Kundër Korrupsionit përfshijnë verifikimin dhe kontrollin e 

deklaratave të pasurisë dhe dhuratave, që kanë të bëjnë me sinjalizimin dhe parandalimin e 

konfliktit të interesit. Është miratuar ligji për riorganizimin e kompetencave të Agjencisë Kundër 

Korrupsionit në funksion të forcimit të mandatit të Agjencisë në fushën e parandalimit të 

korrupsionit. Në mënyrë të veçantë, Agjencia do të ketë të drejtë të zbatojë mjete të tilla siç janë 

të provuarit e korrupsionit, vlerësimi i rrezikut të korrupsionit dhe planet e integritetit në 

institucione. Për më tepër, Agjencia do të ketë kompetencë të fillojë hetime administrative dhe të 

shqiptojë sanksione. Është thelbësore të forcohet kapaciteti i Agjencisë, për sa i përket personelit 

dhe ekspertizës, dhe buxheti i saj duhet të rritet, në mënyrë që të përmbushë plotësisht dhe në 

mënyrë efektive mandatin dhe kompetencat e reja, duke përfshirë verifikimin e deklaratave të 

pasurisë dhe zbatimin e mjeteve të reja për parandalimin e korrupsionit. Auditori i Përgjithshëm, 

autoritetet tatimore, autoritetet doganore dhe Njësia për Inteligjencë Financiare kanë gjithashtu 

kompetenca inspektuese dhe audituese.  

Më shumë trajnime të përbashkëta duhet të sigurohen për personelin e organeve kryesore kundër 

korrupsionit (që përfshin të gjitha subjektet përgjegjëse për hetimin, ndjekjen penale dhe gjykimin 

e rasteve të korrupsionit të nivelit të lartë), veçanërisht për hetimet financiare, konfiskimin e 

pasurisë, pastrimin e parave dhe krimin kibernetik që synon gjithashtu në forcimin e 

bashkëpunimit dhe koordinimin ndërinstitucional.  

Ekziston nevojë e vazhdueshme për të promovuar elaborimin dhe miratimin e planeve të 

integritetit në shërbimin publik si mjet për parandalimin e korrupsionit dhe sigurimin e 

disiplinës, përfshirë edhe në nivel komunal.  

Zbatimi i ligjit 

Kosova ka institucionet funksionale të specializuara për të luftuar korrupsionin, përfshirë 

Koordinatorin Nacional për Luftimin e Krimeve Ekonomike në sistemin prokurorial, 

Departamentin kundër Korrupsionit dhe Krimit Financiar në Prokurorinë e Speciale dhe Drejtorinë 

përkatëse të Policisë. Autoritetet e zbatimit të ligjit do të përfitonin nga burime shtesë për të 

përmirësuar kapacitetin e tyre operacional për të kryer hetime komplekse. Bashkëpunimi polici-

prokurori duhet të forcohet për të siguruar hetime proaktive dhe për të zbatuar një qasje të 

përbashkët të bazuar në objektiva për luftimin e rastet të korrupsionit të nivelit të lartë. Hetimet 

financiare duhet të fillohen sistematikisht dhe paralelisht. Përdorimi i masave të posaçme hetimore, 

kur është e zbatueshme, duhet të forcohet. Masat dhe mekanizmat për të siguruar mbrojtjen e 

gjyqtarëve dhe prokurorëve nga ndërhyrja dhe presioni duhet të zbatohen në mënyrë efektive.  

Njësia Speciale Hetimore në kuadër të Policisë së Kosovës, si pasardhëse e Task Forcës Speciale 

Kundër Korrupsionit e shfuqizuar në vitin 2020, ka vazhduar të funksionojë me të njëjtin zinxhir 

komandues dhe me mandat të përkohshëm ligjor. Qeveria duhet të sigurojë strukturën e saj të 

qëndrueshme ligjore dhe organizative, si dhe të bashkëpunojë në mënyrë efektive me Prokurorinë. 

Reforma e vazhdueshme e strukturës organizative të Policisë së Kosovës duhet të sigurojë që 

Njësia Speciale Hetimore të ketë kapacitete të mjaftueshme hetimore për të përmbushur në mënyrë 

efikase funksionet e saj.  

Pas ristrukturimit të Prokurorisë Speciale në vitin 2020, kapacitetet e saj u rritën me rekrutimin e 

prokurorëve, bashkëpunëtorëve profesionistë dhe përkthyesve. Është thelbësore të rritet niveli i 

specializimit dhe ekspertizës për ndjekjen penale të korrupsionit të nivelit të lartë dhe krimeve 

financiare. Në vitin 2021, numri i përgjithshëm i aktakuzave ishte 147 (146 në vitin 2019), ndërsa 

numri i përgjithshëm i vendimeve dënuese ishte 122 (36 në vitin 2019).  

Departamentet Speciale në Gjykatën Themelore të Prishtinës dhe në Gjykatën e Apelit, të cilat 

trajtojnë të gjitha rastet e Prokurorisë Speciale, kanë vazhduar të funksionojnë edhe pse me 

mungesa në staf profesional mbështetës. Stafi shtesë mbështetës për Departamentet Speciale është 

duke u rekrutuar. Përkundër themelimit të Departamentit Special me juridiksion ekskluziv për 

lëndët e Prokurorisë Speciale, mesatarja e kohës për të përfunduar procedurat në shkallë të parë 

është e gjatë. Është e nevojshme të shtohen përpjekjet për të reduktuar kohëzgjatjen e procedurave 

në këto raste.  

Korniza ligjore  

Pavarësisht se nuk është palë e konventave ndërkombëtare kundër korrupsionit (siç është Konventa 

e Kombeve të Bashkuara kundër Korrupsionit dhe Konventa e Këshillit të Evropës për të Drejtën 

Penale mbi Korrupsionin) për shkak të çështjeve që kanë të bëjnë me statusin, legjislacioni i 

Kosovës në përgjithësi është në përputhje me këto instrumente dhe në përputhje me standardet 

përkatëse evropiane. 

Në korrik 2022, Kosova miratoi legjislacionin e ri kundër korrupsionit që përbëhet nga Ligji 

për Kodin e Ri të Procedurës Penale, Ligji për Agjencinë për Parandalimin e Korrupsionit dhe 

Ligji për Deklarimin e Pasurisë. Këto janë të përfshira në Agjendën Evropiane të Reformës II dhe 

përfshijnë rekomandimet nga Strategjia për Sundimin e Ligjit. Ligji i ri për Kodin e Procedurës 

Penale synon forcimin e procedurave penale. Korniza ligjore për luftën kundër korrupsionit 

parasheh, ndër risitë e tjera, masën parandaluese të pezullimit nga detyra të zyrtarëve në rast të 

pengimit të procedurave. Ligji i ri për Agjencinë për Parandalimin e Korrupsionit forcon mandatin 

e Agjencisë në fushën e parandalimit të korrupsionit dhe në zbatimin e ligjit për deklarimin e 

pasurisë, ligjit për mbrojtjen e sinjalizuesve dhe ligjit për parandalimin e konfliktit të interesit. 

Kompetencës së Agjencisë i shtohen mjete të reja për parandalimin e korrupsionit siç janë të 

provuarit e korrupsionit, vlerësimi i rrezikut të korrupsionit dhe monitorimi i planeve të integritetit 

në institucione. Ligji i ri për Deklarimin e Pasurisë shton kategoritë e zyrtarëve publikë të detyruar 

të deklarojnë pasurinë; ai përfshin informacione dhe të dhëna më të plota të pasurisë që duhet të 

deklarohen nga zyrtarët, rrit numrin e zyrtarëve nën kontroll të plotë nga Agjencia dhe vë në 

funksion sistemin online të deklarimit të pasurisë. 

Korniza ligjore për konfiskim penal mbetet mjaft e avancuar, duke përfshirë Ligjin për 

Kompetencat e Zgjeruara të Konfiskimit të vitit 2019. Këto mjete të avancuara duhet të përdoren 

më mirë. Projektligji për Byronë Shtetërore për Verifikimin dhe Konfiskimin e Pasurisë së 

Pajustifikuar, i cili synon të vë në funksion në Kosovë një sistem të konfiskimit jo të bazuara në 

dënim, është në pritje në Parlament. Ligji i ri do të përfshijë rekomandimet e Opinionit të 

Komisionit të Venecias. Një sistem i tillë i avancuar kërkon garanci të qarta kundër 

keqpërdorimeve dhe abuzimeve të mundshme dhe duhet të respektojë parimet e parapara me 

Kushtetutë dhe të drejtat themelore të individëve. Për më tepër, sistemi i tillë nuk duhet të 

zëvendësojë apo minojë zbatimin e kornizës ligjor ekzistues për konfiskimin penal, duke përfshirë 

Ligjin për Kompetencat e Zgjeruara të Konfiskimit. 

Korniza ligjore për parandalimin e pastrimit të parave ende nuk zbatohet siç duhet. Ndonëse ligji 

nuk kërkon vërtetimin e veprës penale bazë për të mbajtur dënimin, shumë prokurorë dhe gjyqtarë 

vazhdojnë të konsiderojnë veprën penale bazë si pjesë thelbësore të veprave penale të pastrimit të 

parave. Si rezultat, shumë raste të pavarura të pastrimit të parave hedhen poshtë ose nga prokurori 

ose nga gjykata. Qeveria po rishikon legjislacionin për parandalimin e pastrimit të parave dhe 

luftën kundër financimit të terrorizmit për ta harmonizuar atë plotësisht me Direktivat 4 dhe 5 dhe 

rekomandimet e BE-së të Task Forcës së Veprimit Financiar (FATF) (Shih gjithashtu Kapitullin 4 

për lëvizjen e lirë të kapitalit dhe seksionin për krimin e organizuar). 

Korniza ligjore për parandalimin e konfliktit të interesit është në fuqi që nga viti 2018, por ajo 

duhet të zbatohet plotësisht. Një numër zyrtarësh të lartë publikë ende mbajnë dy ose më shumë 

poste, në kundërshtim të drejtpërdrejtë me ligjin. Kosova nuk ka legjislacion specifik për lobim. 

Ligji për Mbrojtjen e Sinjalizuesve është në përputhje me legjislacionin më të fundit të BE-së në 

këtë fushë. Ekziston legjislacion dytësor që përcakton procedurën për pranimin dhe trajtimin e 

rasteve të sinjalizimit. Mekanizmat e sinjalizimit dhe kërkesat e mbrojtjes duhet të forcohen dhe 

zbatohen.  

Kuvendi miratoi kornizën ligjore për partitë politike dhe financimin e fushatës zgjedhore në 

përputhje me Opinionin e Komisionit të Venecias. Kosova ende ka nevojë për legjislacion më të 

mirë funksional, më të përgjegjshëm, më transparent dhe të zbatueshëm për financimin e partive 

dhe për financimin e fushatës.  

Korniza strategjike 

Strategjia për Sundimin e Ligjit dhe Plani i Veprimit (shih seksionin mbi Gjyqësorin) përfshijnë 

masa specifike që synojnë përmirësimin e kornizës institucionale kundër korrupsionit, si dhe 

sistemin e deklarimit të pasurisë dhe rregulloret për pranimin e dhuratave. Që nga viti 2018, 

Kosova nuk ka në fuqi një Strategji Kundër Korrupsionit. Këshilli Gjyqësor miratoi një plan 

strategjik për zgjidhjen efikase të rasteve të korrupsionit dhe krimit të organizuar (2022-2025).  

Të drejtat themelore  

Korniza ligjor garanton mbrojtjen e të drejtave themelore dhe është në përputhje me standardet 

evropiane. Kosova tregoi përkushtim për të adresuar çështjet e barazisë gjinore duke zbatuar më 

tej Ligjin për Barazi Gjinore në procesin e rekrutimit në administratën publike dhe duke 

përmirësuar koordinimin ndërinstitucional për luftimin e dhunës me bazë gjinore, duke përfshirë 

miratimin e strategjisë dhe planit të ri të veprimit kundër dhunës në familje dhe dhunës ndaj grave. 

Për më tepër, nevojiten përpjekje shtesë për të zbatuar në mënyrë efektive të drejtat themelore. 

Kapaciteti i qeverisë për të përmirësuar dhe mbikëqyrur politikat dhe legjislacionin për të drejtat 

themelore kërkon përmirësim, duke përfshirë koordinimin e mekanizmave për mbrojtjen e të 

drejtave të njeriut, barazisë gjinore dhe komuniteteve joshumicë, si në nivel qendror ashtu edhe në 

atë lokal. Çështjet e të drejtave themelore duhet të zënë vend më lart në agjendën politike. Burimet 

njerëzore dhe financiare mungojnë dhe autoritetet përkatëse janë ende të varura nga mbështetja 

dhe udhëzimi i donatorëve dhe duhet të marrin pronësi më të madhe.  

Nevojiten më shumë përpjekje për të adresuar rekomandimet e raportit të vitit 2021, të cilat janë 

ende të zbatueshme. Në vitin e ardhshëm, Kosova në veçanti duhet: 

 të krijojë një mekanizëm të qëndrueshëm të koordinimit dhe mbikëqyrjes së legjislacionit, 

strategjive dhe politikave të të drejtave themelore; të forcojë zbatimin e instrumenteve 

ekzistuese; të miratojë një sistem funksional të matjes dhe raportimit për zbatimin e Programit 

të të Drejtave të Njeriut dhe Planit të Veprimit; të miratojë akte nënligjore që rrjedhin nga Ligji 

i ri për Mbrojtjen e Fëmijëve; të miratojë Kodin Civil;  

 të forcojë i zbatimin e Ligjit për Barazi Gjinore; të miratojë Ligjin për Dhunën në Familje dhe 

Dhunën ndaj Grave; të vazhdojnë përpjekjet për të siguruar funksionimin e duhur të sistemit 

të mbrojtjes, parandalimit dhe gjykimit të të gjitha formave të dhunës me bazë gjinore duke 

zbatuar strategjinë dhe planin përkatës të veprimit;  

 të miratojë Strategjinë për Kthim dhe Komunitete, Ligjin për Agjencinë Kosovare për 

Krahasim dhe Verifikim të Krahasimit të Pronës duke adresuar rekomandimet e Avokatit të 

Popullit, të emërojë drejtorin dhe zëvendësdrejtorin e Agjencisë; të implementojë Strategjinë 

për Avancimin e të Drejtave të Komuniteteve Rom dhe Ashkali 2022-2026; 

 të forcojë mbrojtjen e fëmijëve dhe drejtësinë miqësore për fëmijët, duke përfshirë fëmijët që 

u përkasin pakicave dhe fëmijët me aftësi të kufizuara; 

 të miratojë Ligjin për Trashëgiminë Kulturore dhe Ligjin për Liritë Fetare; të avancojë 

mbrojtjen e trashëgimisë kulturore duke zbatuar plotësisht legjislacionin për zonat e veçanta 

mbrojtëse dhe ndërtimet pa leje; të zbatojë Vendimin e Gjykatës Kushtetuese të vitit 2016 për 

Manastirin e Deçanit; të rivendosë marrëdhëniet me Kishën Ortodokse Serbe dhe të ri-

funksionalizojë Këshillin Zbatues dhe Monitorues. 

Instrumentet ndërkombëtare të të drejtave të njeriut janë pjesë përbërëse e kornizës ligjore të 

Kosovës dhe janë drejtpërdrejt të zbatueshme, siç parashihet në Kushtetutë. Kosova vazhdoi të 

harmonizojë legjislacionin e saj me këto instrumente dhe vazhdoi praktikën e saj të raportimit ad 

hoc.  

Është krijuar struktura institucionale për promovimin dhe mbrojtjen e të drejtave të njeriut; 

megjithatë, ajo nuk funksionon mirë për shkak të mandateve kontradiktore dhe përgjegjësive të 

zbehta. Qeveria duhet të sigurojë që Programi për Mbrojtjen dhe Promovimin e të Drejtave të 

Njeriut dhe Lirive Themelore (2021-2025) dhe Plani i Veprimit përkatës (2021-2023) të zbatohen 

dhe monitorohen në mënyrë të koordinuar. Zbatimi i legjislacionit për të drejtat e njeriut, si dhe 

mbikëqyrja dhe koordinimi i mekanizmave ekzistues të të drejtave të njeriut mbeten sfidë. Në 

përgjithësi, çështjet e të drejtave të njeriut ende nuk zënë vend lart në agjendën politike të qeverisë. 

Zyrës për Qeverisje të Mirë në kuadër të Zyrës së Kryeministrit ende i mungojnë burimet e duhura 

njerëzore, financiare dhe administrative për të përmbushur mandatin e saj të gjerë, duke përfshirë 

hartimin, zbatimin dhe mbikëqyrjen e politikave në fushat e të drejtave të njeriut, qeverisjes së 

mirë dhe luftimit të diskriminimit. Kjo zyrë duhet të krijojë sinergji me Zëvendëskryeministren 

për Çështje të Pakicave dhe të Drejtave të Njeriut, Avokatin e Popullit dhe Komisionin e Kuvendit 

për të Drejtat e Njeriut dhe Këshillin për Demokraci dhe të Drejta të Njeriut të krijuar së fundmi 

në kuadër të Presidencës, për të zbatuar dhe përmirësuar në mënyrë efektive politikat dhe 

legjislacionin për të drejtat e njeriut. Kuvendi duhet të marrë një rol më proaktiv në mbikëqyrjen 

e zbatimit të legjislacionit për të drejtat e njeriut.  

Institucioni i Avokatit të Popullit vazhdon të luajë një rol të rëndësishëm në promovimin dhe 

mbrojtjen e të drejtave të njeriut në nivel qendror dhe lokal. Programi i ri dhe Plani i Veprimit për 

të Drejtat e Njeriut, i miratuar në mars të vitit 2021, forcoi rolin e zyrës së Avokatit të Popullit në 

mbrojtjen dhe promovimin e të drejtave dhe lirive themelore të njeriut. Zyra ka forcuar më tej 

kapacitetin e saj për shqyrtimin e rasteve. Edhe pse ka një rritje të reagimit të institucioneve ndaj 

rekomandimeve të Avokatit të Popullit, sfidë mbetet zbatimi i qëndrueshëm. Nga 157 

rekomandime, 43 janë zbatuar, 4 nuk janë zbatuar dhe 110 janë në pritje të zbatimit. Në vitin 2021, 

Avokati i Popullit pranoi 1 612 ankesat, nga të cilat 692 ishin hapur për hetime (kundrejt 1 419 në 

vitin 2020, nga të cilat 720 ishin hapur për hetime). Ndërmjet 1 janarit dhe 27 qershorit, Avokati i 

Popullit pranoi 819 ankesat, nga të cilat 356 u hapën për hetime. Përzgjedhja e katër zëvendësve 

të Avokatit të Popullit u finalizua në qershor, edhe pse konkursi duhet të rishpallet për zëvendësin 

e pestë të Avokatit të Popullit nga komunitetet joshqiptare. Procesi i përzgjedhjes ishte transparent 

dhe gjithëpërfshirës, me një panel të përbërë nga përfaqësues të shoqërisë civile, aktivistë dhe 

institucione publike.  

Lidhur me parandalimin e torturës dhe keqtrajtimit, situata mbetet e kënaqshme dhe autoritetet 

e Kosovës vazhdojnë të tregojnë përkushtim për parandalimin e këtyre praktikave në të gjitha 

rrethanat. Mekanizmi Parandalues Kombëtar funksionon nën ombrellën e Institucionit të Avokatit 

të Popullit. Gjatë vitit 2021, janë realizuar 62 vizita (kundrejt 52 sosh në vitin 2020) në vendet e 

privimit të lirisë dhe 22 vizita gjatë pjesës së parë të vitit 2022. Numri i incidenteve të trajtimit 

çnjerëzor dhe keqtrajtimit si dhe torturës në lidhje me punonjësit e policisë konsiston në pesë 

raste gjatë vitit 2021 (kundrejt 6 rasteve në vitin 2020) dhe tri raste në periudhën janar-qershor 

2022.. Inspektorati Policor i Kosovës ka regjistruar 11 raste nën dyshimet për keqtrajtim: 16 policë 

janë hetuar si të dyshuar. Për këto raste, Inspektorati Policor ka parashtruar gjashtë kallëzime 

penale dhe pesë kallëzime të veçanta prokurorive kompetente dhe ka dhënë rekomandim për 

suspendimin e tre zyrtarëve policorë. Në vitin 2021, Mekanizmi Parandalues Kombëtar ka lëshuar 

11 rekomandime, ku tri prej tyre janë zbatuar pjesërisht dhe tetë janë në pritje të zbatimit. Kuvendi 

miratoi Ligjin për Ekzekutimin e Sanksioneve Penale, Ligjin për Shërbimin Korrektues dhe Ligjin 

për Shërbimin Sprovues. Kosova duhet të forcojë më tej përpjekjet e vazhdueshme për të ofruar 

mbështetje adekuate mjekësore dhe psikologjike dhe rehabilitim për të gjitha viktimat e torturës 

dhe keqtrajtimit tjetër në Kosovë. Komiteti për Parandalimin e Torturës (KPT) publikoi raportin e 

tij të fundit për Kosovën në shtator të vitit 2021 pas një vizite të një viti më parë. Ndër 

rekomandimet e tjera, KPT inkurajoi autoritetet që të vazhdojnë përpjekjet e tyre për të luftuar 

keqtrajtimin nga policia. 

Ndërsa sistemi i burgjeve vazhdon të përputhet gjerësisht me rregullat standarde minimale të 

OKB-së për trajtimin e të burgosurve dhe me rregullat evropiane të burgjeve, ekzistojnë disa sfida. 

Trajtimi i barabartë dhe të drejtat e barabarta të të burgosurve, veçanërisht në mesin e grave dhe 

grupeve minoritare, mbeten çështje. Vlerësimi individual i standardizuar dhe procedurat e 

planifikimit të dënimit ende nuk janë finalizuar. Shërbimi Korrektues i Kosovës duhet të forcojë 

përpjekjet për të ofruar rehabilitim adekuat dhe mbështetje psikologjike për të gjithë të burgosurit 

dhe të paraburgosurit me qëllim të përmbushjes së standardeve minimale për trajtim. Disa pozita 

të larta drejtuese në Shërbimin Korrektues mbetën të zbrazëta, duke penguar funksionimin efektiv 

të tij. Mund të vërehet progres në parandalimin dhe trajtimin e rasteve të vetëlëndimit dhe 

vetëvrasjes dhe trajtimin e të burgosurve me probleme mendore. Trajtimi preferencial i të 

burgosurve të profilit të lartë është zvogëluar, së bashku me presionin politik ndaj Shërbimit 

Korrektues. Sipas Mekanizmit Parandalues Kombëtar, nuk kishte mbipopullim. Përpjekjet për të 

përmirësuar programet e trajtimit të varësisë nga droga dhe shërbimet mjekësore në burgjeve sipas 

rekomandimeve të KPT-së janë në vazhdim e sipër. Raporti i KPT-së për vitin 2021 rekomandoi 

përmirësimin e kushteve të paraburgimit, duke përfshirë, ndër të tjera, qasjen në kujdesin 

shëndetësor, luftën kundër korrupsionit në ambientet e paraburgimit, personelin dhe masat 

mbrojtëse ligjore. Gjatë periudhës raportuese, Avokati i Popullit ka pranuar 33 ankesa kundër 

Qendrave Korrektuese, Burgjeve dhe Qendrave të Paraburgimit dhe 75 ankesa kundër Policisë së 

Kosovës. Ndërsa legjislacioni i ri për ekzekutimin e sanksioneve penale u miratua, për shërbimin 

korrektues dhe për shërbimin sprovues, kjo nuk e ndryshoi ndjeshëm zbatimin e alternativave të 

paraburgimit dhe burgimit. 

Sa i përket mbrojtjes së të dhënave personale, ligji mbetet gjerësisht në përputhje me Rregulloren 

e Përgjithshme të BE-së për Mbrojtjen e të Dhënave dhe Direktivën për Zbatimin e Ligjit. Emërimi 

i shumëpritur i Komisionerit për Informim dhe Privatësi në qershor të vitit 2021 ka ndikuar 

pozitivisht në zbatimin e ligjit për mbrojtjen e të dhënave dhe organizimin e brendshëm të 

Agjencisë së Informim dhe Privatësi. Komisioneri miratoi organizimin e brendshëm dhe 

sistematizimin e vendeve të punës në Agjenci në dhjetor të vitit 2021. Edhe pse e kufizuar nga 

burimet njerëzore të kufizuara, Agjencia filloi të trajtojë ankesat për qasje në dokumente publike 

dhe për mbrojtjen e të dhënave në mënyrë të pavarur dhe efikase. Më tej, Komisioneri nxori listën 

e vendeve dhe organizatave ndërkombëtare që konsiderohen se kanë një nivel adekuat të mbrojtjes 

së të dhënave personale. Gjatë periudhës raportuese, Agjencia ka trajtuar 35 ankesa në lidhje me 

mbrojtjen e të dhënave personale dhe ka dhënë 22 mendime këshilluese ligjore për institucionet 

publike dhe private. Gjithashtu ka nxjerrë 81 vendime për institucionet publike dhe private për 

shkelje të Ligjit për Mbrojtjen e të Dhënave Personale. Nga janari deri në gusht 2022, Agjencia ka 

pranuar 243 ankesa, nga të cilat 180 janë mbyllur dhe 63 janë në proces. Agjencia ka nxjerrë 55 

vendime dhe shqiptuar pesë gjoba për institucionet publike.  

Në lidhje me lirinë e mendimit, ndërgjegjes dhe fesë, ekzistojnë dispozita ligjore që promovojnë 

tolerancën fetare dhe parashohin që bashkësitë fetare të ndahen nga autoritetet publike. Megjithatë, 

Kuvendi i Kosovës duhet të miratojë projektligjin e shumëpritur për liritë fetare, duke inkorporuar 

rekomandimet e Komisionit të Venecias nga viti 2014 për të siguruar respektimin e plotë të kësaj 

lirie. Ligji nuk është paraqitur ende në Kuvend nga qeveria aktuale. Në shtator të vitit 2021, 

Gjykata Kushtetuese e njoftoi Kryeprokurorin e Kosovës për mungesën e zbatimit të vendimit të 

saj të vitit 2016, me të cilin kishte konfirmuar të drejtat pronësore të Manastirit të Deçanit në 

kuadër të Kishës Ortodokse Serbe mbi një pjesë të tokës përreth Manastirit. Vendimi ende nuk 

është zbatuar.  

---------------------------------------------------------------------------------------------------------------- 

Liria e shprehjes  

Kosova ka njëfarë niveli të përgatitjes në lidhje me lirinë e shprehjes. Mjedisi medial është i 

gjallë dhe pluralist. Korniza ligjore është kryesisht në përputhje me standardet evropiane. Është 

arritur progres i kufizuar në adresimin e rekomandimeve të raportit të mëparshëm.  

Kuvendi i Kosovës zgjodhi bordin e pavarur të transmetuesit publik (RTK) ndërsa bordi zgjodhi 

drejtorin e ri të përgjithshëm me mandat tre vjeçar. Procesi është vlerësuar si i bazuar në merita 

sipas monitorimit të procesit nga organizatat vendore dhe ndërkombëtare. Për shkak të 

ndryshimeve ligjore, gazetarët tani mund të përfitojë ndihmë juridike falas. Kosova do të 

akomodojë një numër gazetarësh ukrainas, duke u ofruar atyre strehim, mbështetje financiare dhe 

kushte pune. Shqetësimet mbeten në lidhje me fushatat e shpifjeve publike, kërcënimeve dhe 

gjuhës së urrejtjes në mediat sociale, disa prej të cilave u drejtuan posaçërisht kundër gazetarëve. 

Jo të gjitha kërcënimet ndaj gazetarëve dhe mediave u raportohen autoriteteve. Vazhdon të ketë 

shqetësime të veçanta në lidhje me lirinë e shprehjes në veri të Kosovës, duke përfshirë edhe 

vetëcensurën. Nuk është shënuar progres në ndryshimin e Ligjit për Radio Televizionin e Kosovës. 

Qeveria mori iniciativën për të ndryshuar Ligjin për Komisionin e Pavarur të Mediave për ta 

përafruar atë me Direktivën e BE-së për Shërbimet Mediale Audiovizuale. Ky proces duhet të jetë 

gjithëpërfshirës, me përfshirjen e shoqërisë civile dhe akterëve medialë Mungesa e 

vetëqëndrueshmërisë financiare i bën mediat të cenueshme ndaj interesave politike dhe të biznesit. 

Kjo përforcohet më tej nga mungesa e informacionit dhe e të dhënave për përfituesin përfundimtar 

të pronësisë së mediave – dispozitat për këtë ende nuk janë të përfshira në ligj.  

Nuk nuk është shënuar progres i dukshëm në zbatimin e rekomandimeve të vitit të kaluar. Prandaj, 

në vitin e ardhshëm, Kosova në veçanti duhet:  

 të përmirësojë bashkëpunimin institucional dhe reagimin e institucioneve kyçe kundër sulmeve 

ndaj gazetarëve dhe formave të tjera të presionit që pengojnë punën e tyre; 

 të rishikojë Ligjin për Radion dhe Televizionin, ndër të tjera, për të siguruar financim të 

qëndrueshëm duke ruajtur pavarësinë e tij; të rishikojë Ligjin për Komisionin e Pavarur të 

Mediave për të përditësuar kompetencat e tij, duke përfshirë mediat audiovizuale në përputhje 

me Direktivën për Shërbimet Mediale Audiovizuale; 

 të shtojë disponueshmërinë së të dhënave në tregun audiovizual, veçanërisht kur bëhet fjalë 

për pronësinë e mediave.  

Frikësimi i gazetarëve 

Sipas Asociacionit të Gazetarëve të Kosovës (AGK), gjatë vitit 2021 ka pasur 29 raste të sulmeve, 

kërcënimeve dhe shpifjeve publike ndaj gazetarëve (në vitin 2020, kishte njëmbëdhjetë 

raste të kërcënimeve dhe ngacmimeve jofizike dhe katër raste të sulmit fizik ndaj 

gazetarëve). Në vitin 2022 dhe deri më 27 qershor, u raportuan pesë raste të shpifjeve publike ndaj 

gazetarëve, kryesisht nga zyrtarë të nivelit të lartë publik. Kërcënimet dhe sulmet ndryshojnë nga 

ato të biznesmenëve ndaj gazetarëve dhe punonjësve të tjerë të mediave, deri tek ato të zyrtarëve 

shtetërorë ose të partive politike. Rasti i sulmit ndaj gazetarit Visar Duriqi nuk është zgjidhur që 

nga viti 2021. Gjykimi i çështjeve mbetet i ngadaltë. Sipas Asociacionit, ka pasur një rritje të 

deklaratave nënçmuese dhe shpifjeve të bëra nga politikanët që synojnë mediat, duke minuar 

publikisht besimin në raportimin gazetaresk dhe sigurinë e gazetarëve. Gjatë periudhës raportuese, 

AGK ka regjistruar të paktën dy raste të Kontesteve Strategjike kundër Padive për Pjesëmarrje 

Publike të ngritura nga figura publike kundër gazetarëve. 

Mjedisi legjislativ  

Kushtetuta dhe legjislacioni parashohin lirinë e shprehjes dhe lirinë mediale. Në përgjithësi, ligjet 

për mediat, duke përfshirë shpifjen dhe qasjen në informacion, janë në përputhje me standardet e 

Këshillit të Evropës dhe praktikën gjyqësore të Gjykatës Evropiane për të Drejtat e Njeriut. 

Kuvendi ende nuk e ka miratuar Ligjin për Transmetuesin Publik dhe për Komisionin e Pavarur të 

Mediave.  

Ligji për Mbrojtjen e Burimeve të Gazetarisë kërkon ndryshime për të qartësuar dispozitat lidhur 

me vendimet gjyqësore që detyrojnë gazetarët të deklarojnë burimin, duke u siguruar që ato të jenë 

në përputhje me standardet evropiane. Korniza ligjore për mbrojtjen e sinjalizuesve duhet të 

plotësohet përmes miratimit të akteve nënligjore. Legjislacioni i ri për Ndihmën Juridike Falas 

forcon mbrojtjen e burimeve të gazetarëve.  

Ligji për Ndihmën Juridike Falas u ndryshua dhe si rezultat ai tani përfshin aktivistët e shoqërisë 

civile, gazetarët, fotoreporterët, operatorët e kamerave dhe redaktorët si përfitues. Në bazë të këtij 

ligji, ata do të përfitojnë ndihmë juridike falas dhe do të përfaqësohen në gjykatë nga Agjencia për 

Ndihmë Juridike Falas nëse largohen nga puna, paditen për shpifje, ndiqen penalisht apo përballen 

me padi strategjike kundër pjesëmarrjes publike.  

Zbatimi i legjislacionit/institucionet  

Zbatimi i legjislacionit ekzistues vazhdon të jetë i pamjaftueshëm. Këshilli i Mediave të Shkruara 

të Kosovës vepron si organ i pavarur vetërregullues për mediat e shkruara dhe online, kryesisht 

duke reaguar ndaj ankesave. Numri i mediave online të paregjistruara në Këshillin e e Mediave të 

Shkruara vazhdoi të rritet. Qëndrueshmëria financiare dhe burimet adekuate të këshillit janë 

thelbësore për funksionimin efektiv të tij. 

Komisioni i Pavarur i Mediave ende nuk ka kompetencë për të licencuar dhe monitoruar shërbimet 

mediale audiovizuale online, megjithëse këto mbuloheshin nga Direktiva për Shërbimet Mediale 

Audiovizuale. Kodi i Etikës për Ofruesit e Shërbimeve Mediale i vitit 2016, legjislacioni dytësor 

ligjërisht i detyrueshëm, përcakton dispozita për transmetimin në lidhje me përmbajtjen, siç është 

nevoja për mbulim të balancuar dhe të paanshëm të lajmeve. Megjithatë, Komisioni i Pavarur i 

Mediave monitoron përmbajtjen vetëm gjatë fushatave zgjedhore. Komisioni duhet të sigurojë që 

ai të jetë transparent dhe gjithëpërfshirës në vendimmarrjen e tij. Pjesërisht për shkak të mungesës 

së informacionit mbi pronësinë e mediave dhe shpërndarjen e fondeve për reklama, Komisioni i 

Pavarur i Mediave nuk vendos sanksione efektive ndaj transmetuesve dhe nuk u ndërmorën 

ndërhyrje të rëndësishme përmbarimore. Kuvendi organizoi procesin e përzgjedhjes së anëtarëve 

të Bordit të Komisionit. Procesi u vlerësua si i hapur dhe i bazuar në merita nga shoqëria civile. 

Dy nga personat me pozita të larta vendimmarrëse në Komisionin e Pavarur të Mediave janë 

arrestuar për ryshfet, çka ka vënë në pikëpyetje seriozisht integritetin e Komisionit. 

Transmetuesi i shërbimit publik  

Transmetuesi publik, Radio Televizioni i Kosovës (RTK), ka hyrë në një fazë të re të zhvillimit të 

tij, me Bordin e sapoemëruar në nëntor të vitit 2021. Procesi i përzgjedhjes së anëtarëve të Bordit 

të RTK-së ishte i bazuar në merita, transparent dhe profesional, me përfaqësim të barabartë gjinor. 

Ky proces u vlerësua nga shumë organizata vendore dhe ndërkombëtare. Ka pasur ndryshime në 

drejtuesit më të lartë të RTK-së, me shkarkimin e pozitave kryesore drejtuese për shkak të keq-

menaxhimit. Bordi ka miratuar rregulloren e re për përzgjedhjen e drejtorit të përgjithshëm të 

RTK-së dhe drejtuesve të lartë, në bazë të së cilës në qershor ka zgjedhur drejtorin e ri të 

përgjithshëm me mandat tre vjeçar. RTK tani ka shtrirë mbulimin e tij duke përfshirë edhe pjesën 

veriore të Kosovës. Përkundër kësaj, komuniteti serb i Kosovës vazhdon të mbështeten kryesisht 

në transmetuesit lokal serb.  

Faktorët ekonomikë 

Mjedisi medial i Kosovës është i gjallë dhe pluralist dhe është pasuruar më tej nga mediat e reja 

dhe ndryshimet në pronësi dhe ekipe editoriale. Megjithatë, sektori mbetet shumë i varur nga 

donatorët dhe reklamat, përfshirë qeverinë dhe partitë politike. Shumë kompani mediale orvatën 

për të mbajtur veten financiarisht përmes mjeteve komerciale. Transmetuesit privatë varen nga 

burime të tjera financimi dhe mbeten të lidhur fuqishëm me grupet e interesit politik dhe afarist. 

Kjo paraqet rreziqe të vazhdueshme për pavarësinë e tyre editoriale. Ende mungojnë të dhënat për 

tregun e reklamave, financimi mbetet kryesisht i paqartë dhe nuk ka një sistem të matjes së 

audiencës. Informacioni mbi strukturat e pronësisë së mediave, veçanërisht për mediat online, 

mbetet i paqartë dhe shpesh fiktiv, pasi shumica e mediave nuk japin informacion mbi financat e 

tyre apo pronësinë reale. Nevojitet transparencë më e madhe për pronësinë e mediave dhe 

përqendrimin e mundshëm të paligjshëm të mediave. Mosbalancimi ndërmjet mediave dhe 

financimit në dispozicion ngre shqetësime për qëndrueshmërinë financiare të mediave dhe për 

integritetin dhe pavarësinë e mediave.  

Liria e shprehjes artistike 

Liria e krijimtarisë artistike garantohet me Kushtetutë. Ndërsa pandemia COVID-19 ka çuar në 

kufizime të tubimeve publike, të cilat në një farë mase ndikuan edhe lirinë artistike, këto mbetën 

proporcionale dhe të përkohshme. Nuk ka asnjë rast kufizimi në asnjë formë të shprehjes artistike 

të regjistruar gjatë periudhës raportuese.  

Interneti 

Nuk ka asnjë legjislacion apo mjedis kufizues për funksionimin e mediave online dhe as për lirinë 

e shprehjes online. Kosova duhet të konsiderojë zhvillimin e një strategjie për një internet më të 

mirë për fëmijët, duke përfshirë lehtësimin e zbulimit dhe reagimit ndaj abuzimit seksual të 

fëmijëve në internet. 

Organizatat profesionale dhe kushtet e punës 

Efektet e pandemisë COVID-19 vazhduan të ndikojnë në kushtet e punës. Kalimi në edicionet 

online do të thotë se në Kosovë nuk ka mbetur asnjë gazetë e shtypur. Asociacioni i gazetarëve ka 

qenë aktiv në dënimin e rasteve të kërcënimeve dhe sulmeve ndaj gazetarëve. Ata kanë mbajtur 

dialog konstruktiv me policinë dhe kanë qenë të zëshëm në mbrojtjen e gazetarëve ndaj presioneve 

politike. Shqetësuese mbeten kushtet e punës së profesionistëve të mediave dhe zbatimi i ligjeve 

të punës. Ka shumë pak gra në pozita vendimmarrëse në media. Shumë gazetarë punojnë ose pa 

kontrata pune ose vetëm me kontrata mbi shërbimet. Kjo situatë i bën gazetarët të cenueshëm ndaj 

presionit.  

(Shih gjithashtu Kapitullin 10 për transformimin digjital dhe mediat)  

---------------------------------------------------------------------------------------------------------------- 

Liria e tubimit dhe e organizimit garantohet me Kushtetutë dhe respektohet përgjithësisht. Nuk 

është raportuar asnjë incident serioz i sigurisë në lidhje me tubimet publike, por Inspektorati 

Policor i Kosovës ka iniciuar procedura disiplinore ndaj policëve që dyshohet se janë përfshirë në 

incidente gjatë disa protestave. Individët dhe personat juridikë kanë të drejtë të themelojnë një 

shoqatë pa pasur nevojë ta regjistrojnë atë, por shumica e organizatave vendosin të regjistrohen 

për të siguruar personalitet juridik.  

Çështjet e të drejtave të punës dhe sindikatave mbulohen më tej në Kapitulli 19 për të drejtat 

sociale dhe punësimin. 

Në lidhje me të drejtat pronësore, projektligji për Agjencinë Kosovare për Krahasim dhe 

Verifikim të Pronës (AKKVP) mbetet në pritje në Kuvend. Zbatimi i vendimeve gjyqësore, duke 

përfshirë vendimet e Gjykatës Kushtetuese, mbetet një problem veçanërisht në rastet e pronësisë 

që ndërlidhen me konfliktin.  

Pronësia e grave mbi pronën është rritur. Masa afirmative që ndihmon zbatimin e legjislacionit për 

pronësinë në favor të grave mbetet në fuqi. Kjo masë, e paraqitur në vitin 2016, ka çuar në një 

rritje të dukshme të regjistrimit të grave si pronare të pronave, nga vetëm 104 në vitin 2016 në 7 

417 në vitin 2020 dhe 1 505 prona të tjera të regjistruara në vitin 2021. 

Në vitin 2021, institucionet morën disa masa pozitive në drejtim të mbrojtjes së të drejtave 

pronësore të komuniteteve në situata të ndjeshme, personave të zhvendosur dhe grave. Agjencia 

për Krahasim dhe Verifikim të Pronës ka kryer 29 dëbime. Mjeti juridik i shkatërrimit të objekteve 

pa leje nuk është përdorur gjatë periudhës raportuese, pasi që palët nuk kanë mundur të përmbushin 

kriteret e kërkuara me Udhëzimin Administrativ për Shkatërrimin e Strukturave të Paligjshme. 

Agjencia ka ndërmjetësuar në 82 raste. Në 11 raste është arritur marrëveshje për ndërmjetësim 

brenda Agjencisë, në 15 raste palët kanë arritur marrëveshje jashtë Agjencisë, 38 raste kanë 

rezultuar të pasuksesshme dhe një rast ka rezultuar me shkatërrim të strukturës së paligjshme. 

Agjencia funksionon me ushtrues detyre të drejtorit, ndërsa postet e zëvendësdrejtorit dhe drejtorit 

ekzekutiv janë të zbrazëta.  

Shqetësimet për transaksionet mashtruese të pronave dhe bartjet e paligjshme të pronësisë së 

pronave që u përkasin kryesisht personave të zhvendosur mbeten. Ka pasur progres të kufizuar në 

çështjen e 350 052 objekteve të ndërtuara pa leje pasi që vetëm 925 kërkesa për legalizim janë 

pranuar. Institucionet lokale kanë nxjerrë 3 649 vendime për legalizimin e objekteve të ndërtuara 

pa leje. Rregullimi i vendbanimeve joformale në shkallë të gjerë, banorët e të cilave kryesisht i 

përkasin komuniteteve të ndjeshëm e të margjinalizuara, vazhdon të pengohet nga mungesa e 

vullnetit politik për të adresuar këtë çështje.  

Ligji i vitit 2015 për mbrojtjen nga diskriminimi është kryesisht në përputhje me standardet 

evropiane dhe ndërkombëtare, por zbatimi i tij mbetet i kufizuar. Gjatë periudhës raportuese është 

finalizuar korniza e treguesve për monitorim. Kjo kornizë do të mundësojë vlerësimin e zbatimit 

të të drejtave në praktikë dhe identifikimin e fushave që kërkojnë përmirësim. Janë planifikuar 

kurse trajnimi për të lehtësuar zbatimin e mekanizmave për mbrojtjen nga diskriminimi. Roli i 

zyrtarëve kundër diskriminimit në komuna dhe ministri duhet të forcohet, me linja të qarta 

raportimi dhe përshkrim të detyrave në mënyrë që të angazhohen aktivisht në hartimin e politikave. 

Praktika gjyqësore vendore për kundër diskriminimit është e dobët, pjesërisht për shkak se viktimat 

shpesh dekurajohen të parashtrojnë rastet për shkak të zgjatjes së procedurave gjyqësore. Ndër 

rastet e hapura për hetim nga Avokati i Popullit në vitin 2022, 48 kishin të bënin me diskriminim. 

Rastet e diskriminimit shpesh nuk merren seriozisht dhe procedohen ngadalë nga policia, 

prokuroria dhe gjykatat.  

Këshilli Prokurorial i Kosovës vazhdon të mbajë një mekanizëm përcjellës për krimet e urrejtjes. 

Megjithatë, në përgjithësi, mbledhja e të dhënave për krimet e urrejtjes mbetet e pamjaftueshme. 

Gjuha e urrejtjes kundër atyre në situata të ndjeshme, duke përfshirë komunitetet LGBTIQ dhe jo-

shumicë vazhdon, veçanërisht në mediat sociale.  

Legjislacioni dhe mekanizmat institucionalë për barazinë gjinore janë në përputhje me standardet 

ndërkombëtare dhe evropiane. Gratë vazhdojnë të përballen me diskriminim në tregun e punës, 

qasje në financa, pronësi të pronës dhe qasje në drejtësi. Kosova ka fuqizuar zbatimin e Ligjit për 

Barazinë Gjinore në procesin e rekrutimit në administratën publike. Ligji për Barazinë Gjinore ka 

vendosur një rregull barazie që synon përfaqësimin 50:50 për qind të burrave dhe grave në çdo 

nivel të vendimmarrjes në jetën politike dhe publike. Megjithatë, gratë janë ende të nën-

përfaqësuara në pozitat vendimmarrëse në institucionet private dhe publike. Pjesëmarrja e grave 

në politikë ka vazhduar të rritet por mbetet e ulët (shih seksionin 2.1.1 për demokracinë).  

Shoqëria civile vazhdon të luajë një rol kritik në avancimin e barazisë gjinore, duke kontribuar në 

përmirësimin e legjislacionit, monitorimin e zbatimit të politikave, ofrimin e shërbimeve, ndihmën 

ndaj viktimave të dhunës dhe rritjen e ndërgjegjësimit, gjë që pasqyron nevojën që autoritetet të 

shtojnë angazhimin e tyre në këto fusha. Gratë vazhdojnë të përballen me diskriminim në tregun e 

punës; shkalla e pjesëmarrjes së tyre mbetet shumë e ulët. Kjo i atribuohet pagave të ulëta, qasjes 

së kufizuar në kujdesin e fëmijëve dhe të moshuarve dhe mungesës së vendeve të punës miqësore 

për familjen. Ligji i Punës duhet të harmonizohet me Direktivën e BE-së për Balancimin e Punës 

dhe Jetës. Qeveria bëri përpjekje për të zbutur ndikimin e pandemisë në kushtet e jetesës së grave. 

Fondi i Rimëkëmbjes Ekonomike shpërndau 2 milionë euro për organizatat e shoqërisë civile të 

grave, bizneset të udhëhequra nga gratë dhe institucioneve të kujdesit për fëmijët. Qeveria shtoi 

përpjekjet e saj për të siguruar zbatimin e Ligjit për Barazi Gjinore, veçanërisht në lidhje me 

barazinë në rekrutim në administratën publike, por gratë mbeten të nënpërfaqësuara në pozitat më 

të larta të shërbimit publik. Agjencia për Barazi Gjinore vazhdon të luajë rol kyç në avancimin e 

barazisë gjinore, duke përfshirë legjislacionin dhe politikat, promovimin e integrimit të çështjeve 

gjinore në politikat/veprimet e institucioneve dhe trajnimin e nëpunësve civilë. Koordinimi me 

zyrtarët për barazi gjinore në ministri dhe komuna është përmirësuar, por roli i tyre duhet të 

harmonizohet. Kërkohen më shumë burime njerëzore dhe ngritje kapacitetesh. 

Dhuna në familje vazhdon të jetë forma më e spikatur e dhunës me bazë gjinore në Kosovë. 

Qeveria po tregon vendosmëri për të përmirësuar politikat dhe reagimet publike. Ministria e 

Drejtësisë vendosi luftën kundër dhunës në familje dhe formave të tjera të dhunës me bazë gjinore 

si një nga pesë prioritetet e saj dhe ofroi ndihmën juridike falas për të gjitha viktimat. Korniza 

ligjore dhe institucionale në këtë fushë është kryesisht në përputhje me standardet evropiane dhe 

ndërkombëtare. Megjithatë, Ligji për Dhunën në Familje duhet të përafrohet me Kodin Penal të 

rishikuar dhe Konventën e Këshillit të Evropës për parandalimin dhe luftimin e dhunës ndaj grave 

dhe dhunës në familje (Konventa e Stambollit). Strategjia e re dhe Plani i Veprimi kundër Dhunës 

në Familje dhe Dhunës ndaj Grave (2022-2026) u miratua në shkurt 2022. Ministria e Drejtësisë 

financon bazën e integruar të të dhënave për rastet e dhunës në familje dhe dhunës me bazë gjinore. 

Përkundër këtyre zhvillimeve pozitive, ka pasur progres të përgjithshëm të kufizuar në terren në 

parandalimin dhe luftimin e dhunës në familje, si dhe mbrojtjen dhe riintegrimin e viktimave. 

Funksionimi i mekanizmave koordinues komunal për dhunën në familje si dhe strehimoreve për 

viktimat e dhunës në familje dhe trafikimit me qenie njerëzore nuk është i rregullt dhe ka nevojë 

për përmirësime.  

Raportimi i dhunës në familje është rritur, por rastet ende nuk trajtohen në mënyrë adekuate. Numri 

i përgjithshëm i rasteve të raportuara gjatë periudhës raportuese ishte 2 710 (2 456 raste u raportuan 

në vitin 2021 kundrejt 1 632 në vitin 2020). Kjo është një rritje e konsiderueshme, e cila mund të 

shpjegohet nga një sërë faktorësh, duke përfshirë dhunën në rritje të shkaktuar nga kufizimet e 

ndërlidhura me pandeminë COVID-19, ndërgjegjësimin më të madh për të drejtat e tyre nga 

viktimat dhe kanalet e përmirësuara të raportimit. Ndjekja penale dhe gjykimi i rasteve është ende 

i papërshtatshëm, me dënime të buta për kryerësit, duke çuar në recidivizëm. Janë emëruar 

prokurorë dhe gjyqtarë të specializuar, por caktimi me prioritet i lëndëve është i ngadalshëm. 

Gjyqtarët ushtrojnë presion mbi viktimat për t’u pajtuar me kryerësit. Gjyqtarët, prokurorët, policia 

dhe mbrojtësit e viktimave kanë nevojë për trajnime të mëtejshme për të kuptuar më mirë rolin e 

tyre sipas legjislacionit aktual. Format e tjera të dhunës ndaj grave vazhduan. Gratë në jetën 

publike vazhdojnë të gjykohen dhe stereotipizohen. Përçmimi dhe sulmet e tjera verbale 

vazhdojnë, por reagimet nga zyrtarët publikë, institucionet, shoqëria civile dhe organizatat e të 

drejtave të grave, kontribuojnë në bërjen e seksizmit më pak të pranueshëm.  

Lidhur me të drejtat e fëmijëve, korniza ligjore e Kosovës është kryesisht në përputhje me 

standardet ndërkombëtare, por zbatimi mbetet i kufizuar. Ligji i ri për mbrojtjen e fëmijëve, i cili 

mbron fëmijët nga të gjitha format e dhunës fizike dhe mendore, duhet të zbatohet në mënyrë 

efektive. Nga 17 udhëzimet administrative të parapara me ligj, vetëm një është publikuar në 

Gazetën Zyrtare si i miratuar. Sektori për Hetimin e Krimeve Kibernetike i Policisë së Kosovës 

përfshin njësinë për hetimin e veprave penale në lidhje me pornografinë e fëmijëve, përfshirë 

shkarkimin, posedimin dhe shpërndarjen e materialeve me përmbajtje të abuzimit seksual të 

fëmijëve. Kodi i ri Civil synon rregullimin e koncepteve ligjore dhe dispozitave të qarta në lidhje 

me trajtimin e fëmijëve në situatat më të ndjeshme, veçanërisht të fëmijëve pa përkujdesje 

prindërore. Ligji për Financat e Pushtetit Lokal, i konsultuar në shtator të vitit 2021, ende nuk është 

miratuar. Ky ligj ka një grant specifik për shërbimet sociale, i cili do të mundësojë zbatimin më të 

mirë të Ligjit për mbrojtjen e fëmijëve. Ky proces duhet të përshpejtohet nga autoritetet përkatëse 

së bashku me fushatën e ndërgjegjësimit për promovimin e ligjit dhe informimin e autoriteteve për 

detyrat dhe përgjegjësitë e tyre.  

Fëmijëve me aftësi të kufizuara u mungon qasja e duhur në objektet arsimore si dhe asistenca e 

nevojshme. Për të adresuar këtë problem, qeveria është zotuar të punësojë 100 asistentë për të 

ndihmuar fëmijët me nevoja të veçanta, por procesi nuk është finalizuar. Autoritetet duhet të rrisin 

mbështetjen financiare për të shtuar shërbimet sociale dhe shëndetësore të bazuara në komunitet 

për fëmijët me aftësi të kufizuara dhe për të shtuar përpjekjet për integrimin e tyre mënyrë efektive 

në institucionet arsimore. Vajzat përballen me më shumë sfida sesa djemtë për sa i përket qasjes 

në arsim. Dhuna në shkolla, përfshirë bullizmin, është në rritje. Duhet të krijohen skema të 

qëndrueshme financimi për ofruesit e shërbimeve, duke përfshirë të drejtat e fëmijëve.  

Kujdestaria për fëmijët pa përkujdesje prindërore nuk është shtrirë në të gjitha komunat e Kosovës. 

Organizatat e shoqërisë civile avokuan që Kodi i ri Civil të përfshijë formën e mbrojtjes të quajtur 

jetesa gjysmë e pavarur e mbikëqyrur, e cila do të mundësonte mbështetje për personat në 

kujdestari deri në moshën 26 vjeçare në vend të 18 vjeçare. Mungojnë shërbime cilësore dhe 

programe të dedikuara për parandalimin dhe riintegrimin e fëmijëve viktima të abuzimit me 

drogën. Komunat duhet të sigurojnë fonde të qëndrueshme për qendrat e mësimit parashkollor për 

fëmijët e komunitetit rom, në mënyrë që t’i mbajnë ata në shërbim. Ligji i ri për arsimin e hershëm 

është në përgatitje dhe do të synojë të kontribuojë drejt integrimit të shërbimeve në zhvillimin e 

fëmijërisë së hershme. Gjatë viteve, autoritetet nuk kanë arritur të trajtojnë problemet që lidhen 

me fëmijët në rrugë, përfshirë kërkim lëmoshën e fëmijëve. Martesat e fëmijëve, ato të hershme 

dhe të detyruara mbeten një çështje veçanërisht në mesin e komuniteteve rom dhe ashkali.  

Personat me aftësi të kufizuara mbeten ndër më të diskriminuarit, pasi nuk kanë qasje në 

infrastrukturë fizike, arsim cilësor, kujdes të duhur mjekësor dhe shërbime shëndetësore, si dhe 

mundësi punësimi. Mungon ofrimi i shërbimeve cilësore të institucionalizuara për personat me 

aftësi të kufizuara. Ekziston gjithashtu një boshllëk i qartë në harmonizimin e legjislacionit dhe 

politikave me Konventat përkatëse të OKB-së dhe acquis të BE-së mbi të drejtat e personave me 

aftësi të kufizuara. Disa ligje nuk zbatohen në mënyrë efektive, siç janë Ligji për Paraplegjikët dhe 

Tetraplegjikët ose Ligji për Personat e Verbër dhe Ligji i Punës. Korniza ligjore për shëndetin 

mendor është gjithashtu jo e plotë. Një ligj gjithëpërfshirës për të gjithë personat me aftësi të 

kufizuara do të përmirësonte ofrimin e shërbimeve dhe cilësinë e jetës. Udhëzimi Administrativ 

për Qasjen e Personave me Aftësi të Kufizuara nuk po zbatohet. Qeveria duhet të finalizojë dhe 

miratojë projektligjin për Vlerësimin, Statusin, Përfitimet dhe Shërbimet për Personat me Aftësi 

të Kufizuara. Angazhimi aktual politik në agjendën e përfshirjes së aftësisë së kufizuar është 

pozitiv, por duhet të shoqërohet me planifikim dhe ndarje më substanciale buxhetore nëpër sektorë 

për të përmirësuar disponueshmërinë e shërbimeve gjithëpërfshirëse për personat dhe fëmijët me 

aftësi të kufizuara. Strategjia për Personat me Aftësi të Kufizuara dhe Plani i ri i Veprimit 2020-

2023 janë në fuqi. 

Në lidhje me të drejtat e personave lesbikë, homoseksualë, biseksualë, transgjinorë, 

interseksualë dhe ‘queer’ (LGBTIQ), Kushtetuta ofron mbrojtje nga diskriminimi në bazë të 

orientimit seksual ose gjinisë. Megjithatë, ndërgjegjësimi i publikut për të drejtat e personave 

LGBTIQ dhe pranimi i tyre mbetet i ulët. Projektligji i Kodit Civil, i cili përfshin dispozita për 

bashkësi civile për partnerët e të njëjtës gjini, nuk u miratua nga Kuvendi. Diskutimet për Kodin 

Civil kanë shkaktuar përdorimin e gjuhës homofobike, përfshirë këtu edhe nga deputetët dhe nga 

Kryetarja e Komisionit për të Drejtat e Njeriut, Barazi Gjinore dhe Persona të Pagjetur. Kjo ka 

përkeqësuar diskriminimin dhe paragjykimin ndaj personave LGBTIQ. Gjatë pandemisë, numri i 

personave LGBTIQ që kërkonin mbështetje psikologjike u rrit, si online ashtu edhe fizikisht. Të 

gjitha shërbimet sociale ofrohen nga OJQ-të, të cilat raportojnë gjithashtu një rritje të rasteve të 

dhunës në familje ndaj personave LGBTIQ. Procesi i ndërtimit të një strehimoreje nga Komuna e 

Prishtinës për personat LGBTIQ të cilët janë të mbijetuar të dhunës në familje ose kanë mbetur të 

pastrehë për shkak të refuzimit nga familja është ende në proces. Për sa i përket njohjes ligjore të 

gjinisë, qeveria pranoi një koncept dokument për Ligjin e Gjendjes Civile, duke përfshirë 

sugjerimet e shoqërisë civile. Procedurat e reja duhet të jenë të shpejta, transparente dhe të 

qasshme. Nevojitet trajnim i mëtejshëm për zyrtarët e zbatimit të ligjit, veçanërisht në lidhje me të 

drejtat transgjinore, kualifikimin e krimeve të urrejtjes dhe viktimizimin dytësor. 

Të drejtat procedurale të të dyshuarve dhe të akuzuarve në procedurë penale dhe të drejtat e 

viktimave të krimit janë të përcaktuara me Kushtetutë dhe ligj. Në veçanti, Kodi i ri i Procedurës 

Penale është në përputhje me acquis të BE-së për të garantuar të drejtën e informimit, të drejtën 

për interpretim dhe përkthim, të drejtën për të pasur një avokat, të drejtën për t’u prezumuar i 

pafajshëm dhe për të qenë i pranishëm në gjykim dhe të drejtën për ndihmë juridike. Viktimat e 

krimit, megjithatë, shpesh vazhdojnë të kenë mungesë të kapacitetit për të mbrojtur dhe ndjekur 

interesat e tyre ligjore në procedurat penale, kanë tendencë të marrin informacion të 

pamjaftueshëm ligjor për të drejtat e tyre dhe rrallëherë asistohen gjatë procedurës penal nga 

përfaqësuesit profesional ligjorë. Buxheti i ndarë për ndihmë juridike në vitin 2021 ishte 1 702 676 

euro, me një rënie të lehtë prej 2% krahasuar me vitin paraprak. Buxheti i realizuar për ndihmë 

juridike në vitin 2021 ishte në shumën 1 686 056 euro (1 398 442 euro në vitin 2020). Niveli i 

ofrimit të ndihmës juridike, ndonëse i përmirësuar, mbetet ende i pamjaftueshëm për shkak të 

legjislacionit kontradiktor, mungesës së ndërgjegjësimit të publikut dhe sistemeve të ndryshme për 

ofrimin e ndihmës juridike falas. Gjithashtu, nuk ekziston një sistem i sigurimit të cilësisë në 

ofrimin e ndihmës juridike. Nga 1 612 ankesa të pranuara nga Avokati i Popullit në vitin 2021, 

261 kishin të bënin me të drejtën për gjykim të drejtë brenda një kohe të arsyeshme. Në periudhën 

janar-qershor 2022, 356 raste u hapën për hetim: 137 lidhur me të drejtën për gjykim të drejtë 

dhe të paanshëm brenda një kohe të arsyeshme. Ligji për kompensimin e viktimave të krimit 

është përgjithësisht i harmonizuar me acquis të BE-së. Megjithatë, cilësia e shërbimeve të ofruara 

për viktimat nga zyrtarët për mbrojtje dhe asistencë duhet të përmirësohet. Ekziston një program 

kompensimi për viktimat e krimit dhe, krahasuar me vitet e mëparshme, numri i kërkesave për 

dëmshpërblim është në rritje të lehtë. Në vitin 2021, numri i përgjithshëm i kërkesave për 

kompensim ishte 58 (56 në vitin 2020). Komisioni për Kompensimin e Viktimave të Krimit miratoi 

28 prej këtyre kërkesave, me vlerë të përgjithshme prej 102 554 euro (91 935 euro në vitin 2020).  

Kosova ka mekanizma dhe struktura të krijuara mirë në nivel qendror dhe lokal si dhe kornizë 

adekuate ligjore për të mbrojtur komunitetet joshumicë dhe të drejtat e tyre. Koordinimi dhe 

komunikimi më i mirë institucional ndërmjet niveleve të ndryshme të qeverisjes do të përmirësonte 

më tej efektivitetin e tyre. Megjithatë, kushtet për një shoqëri vërtet shumetnike dhe të integruar 

në mbarë Kosovën nuk janë krijuar plotësisht. Mangësitë mbeten në sigurimin e një mjedisi të 

sigurt për të gjitha komunitetet joshumicë - veçanërisht në zonat ku jetojnë të kthyerit - dhe në 

sigurimin e qasjes në pronë, dokumentacion personal, të drejta gjuhësore, arsim cilësor, punësim 

dhe mirëqenie sociale.  

Është i nevojshëm një koordinim i shtuar ndërmjet departamenteve përkatëse në kuadër të Zyrës 

së Kryeministrit – Zyrës për Çështje të Komuniteteve (ZÇK) dhe Zyrës për Qeverisje të Mirë. 

Pozita e drejtorit të Zyrës për Çështje të Komuniteteve (ZÇK) në kuadër të ZKM-ë mbetet ka 

mbetur e zbrazët që nga shkurti i vitit 2021. Funksionimi i ZÇK-së u përmirësua me emërimin e 

një këshilltari ndërkombëtar për çështje të komuniteteve në dhjetor të vitit 2021. Këshilltari ka 

iniciuar një sërë aktivitetesh, duke synuar kryesisht përmirësimin e funksionimit të Zyrës. Këto 

përfshinin organizimin e një takimi të Kryeministrit me mekanizmat komunalë për mbrojtjen e të 

drejtave të komuniteteve, shpalljen e programeve të praktikës për studentët nga komunitetet jo-

shumicë dhe grantet për OJQ-të që përfaqësojnë këto komunitete.  

Këshilli Konsultativ për Komunitete (KKK), i vendosur në kuadër të Zyrës së Presidentit, i ka 

ushtruar mirë funksionet e tij, kryesisht kundrejt institucionit përkatës qeveritar. Në krahasim me 

periudhën e mëparshme raportuese, institucionet qeveritare i adresuan disa nga rekomandimet e 

KKK-së. Këshilltari ndërkombëtar i Kryeministrit për çështje të komuniteteve është gjithashtu 

përfaqësues i qeverisë në Këshill. KKK ka edhe dy përfaqësues të tjerë të qeverisë, të cilët 

megjithatë nuk mbajnë ndonjë pozitë zyrtare në Këshill. Qeveria duhet të mendojë për emërimin 

e anëtarëve të rinj, për të forcuar lidhjen e këtij mekanizmi këshillëdhënës me ekzekutivin. Grupi 

Punues Teknik për zbatimin e rekomandimeve të Konventës Kornizë të Këshillit të Evropës për 

Pakicat Kombëtare nuk është takuar gjatë periudhës raportuese dhe ka pasur progres të kufizuar 

me zbatimin e rekomandimeve të saj.  

Është i nevojshëm një zbatim më konsistent i ligjit për përdorimin e gjuhëve. Duke qenë një 

detyrim ndërsektorial dhe kolektiv, zbatimi i tij mbetet përgjegjësi e të gjitha institucioneve. Zyra 

e Komisionerit për Gjuhët vazhdon të mbrojë dhe promovojë gjuhët e komuniteteve dhe të 

mbikëqyrë përputhshmërinë gjuhësore në Kosovë. Qeveria ka ndërmarrë hapa të mëtejshëm për të 

krijuar njësinë e përkthimit, e ngarkuar me përmirësimin e përkthimit të legjislacionit, që ka qenë 

pezull që nga viti 2019. Ka nevojë për shtim të përpjekjeve në zhvillimin dhe futjen e programeve 

për mësimin kurrikular dhe jashtëshkollor të gjuhëve zyrtare dhe të gjuhëve të tjera. Kjo nga ana 

tjetër do të kontribuojë drejt përfshirjes më të mirë sociale, ekonomike dhe publike për të gjitha 

komunitetet në Kosovë. Mbështetja më e fuqishme nga qeveria për të konsoliduar politikat 

gjuhësore mbetet e nevojshme. 

Themelimi i programit studimor të të Ballkanologjisë në tetor të vitit 2021, së bashku me qendrën 

e mësimit të gjuhëve në Fakultetin Filologjik të Universitetit të Prishtinës përmirësoi mundësitë 

për studentët shumicë dhe jo-shumicë kosovarë për të mësuar gjuhët zyrtare dhe të huaja rajonale. 

Megjithatë, suksesi i tij në promovimin e marrëdhënieve ndërmjet komuniteteve do të varet nga 

rifillimi i punës së Komisionit për verifikimin e diplomave universitare të marra në Universitetin 

e Mitrovicës Veriore (të drejtuar nga Serbia); Komisioni pushoi së punuari më 31 dhjetor 2021. 

Ndërprerja e verifikimit të këtyre diplomave i pengon ata me kualifikime të tilla të kenë qasje në 

arsimin e lartë në sistemin arsimor të Kosovës dhe të kenë qasje në tregun e punës në Kosovë. 

Qeveria duhet të sigurojë që Komisioni të rifillojë punën e tij dhe të shqyrtojë zgjerimin e mandatit 

të tij për të përfshirë verifikimin e certifikatave të shkollës së mesme. Kjo është e rëndësishme për 

të mundësuar regjistrimin e studentëve në sistemin arsimor dhe tregun e punës të Kosovës. 

Punësimi i personave që u përkasin komuniteteve joshumicë në sektorin publik bie nën pragun 

prej 10% të paraparë me legjislacionin përkatës. Këta persona mbeten përgjithësisht të 

nënpërfaqësuar në shërbimin civil në të gjitha nivelet.  

Përderisa gjendja e përgjithshme e sigurisë e komuniteteve joshumicë mbetet stabile, vazhdojnë të 

ndodhin incidente. Këto incidente përfshinin raste të sulmeve fizike. Për më tepër, vandalizmi dhe 

vjedhjet e objekteve fetare, përfshirë kishat dhe xhamitë, gjithashtu ndodhin në njëfarë mase. 

Policia e Kosovës në shumicën e rasteve ka vepruar me shpejtësi, por ekziston nevojë urgjente për 

të përmirësuar ndjekjen dhe hetimin për të kontribuar në identifikimin dhe ndëshkimin e kryerësve. 

Dënimi i incidenteve më të rënda nga lidershipi i Kosovës do të kontribuonte gjithashtu në 

përmirësimin e situatës së sigurisë. Në procesimin dhe kategorizimin e incidenteve të sigurisë që 

kanë potencial për të qenë të motivuara etnikisht, autoritetet e Kosovës dhe prokuroria duhet të 

zbatojnë legjislacionin ekzistues, duke përfshirë komponentin e urrejtjes si një faktor rëndues. 

Incidentet e sigurisë që ndodhin në zonat e kthimit nganjëherë kanë paraqitur edhe pengesë për 

procesin e kthimit. 

Në vitin 2021, kthimi dhe riintegrimi vullnetar i refugjatëve dhe personave të zhvendosur shënoi 

një rënie të lehtë. Sipas UNHCR-it, në vitin 2021 u bë kthimi i 368 individëve, krahasuar me 394 

në vitin 2020. Për të siguruar një kthim të përhershëm dhe të qëndrueshëm të refugjatëve dhe 

personave të zhvendosur, është e nevojshme të krijohet një mjedis i përshtatshëm që përfshin, ndër 

të tjera, dialogun me komunitetin lokal, ofrimin e mbrojtjes dhe sigurisë, zgjidhjen e çështjeve të 

kahershme që ndërlidhën me pronën, qasjen në arsim, mundësitë e punësimit dhe qasjen e lirë në 

të drejtat gjuhësore në gjuhën amtare. Në përpjekje për të forcuar zhvillimin e politikave dhe 

zbatimin e kthimit vullnetar, Ministria për Komunitete dhe Kthim duhet (i) të finalizojë dhe 

miratojë Strategjinë për Mbrojtjen dhe Promovimin e të Drejtave të Komuniteteve dhe Anëtarëve 

të tyre (2022-2026) dhe planin e saj të veprimit; (ii) të funksionalizojë plotësisht sistemin e 

menaxhimit të rasteve të kthimit (baza e të dhënave për kthimet); (iii) të themelojë një komision 

për ankesa sipas Rregullores për Kthim (nr. 01/2018).  

Gjendja e komuniteteve rom dhe ashkali dhe komuniteteve tjera të Kosovës në situata të 

ndjeshme, si egjiptianët e Kosovës, mbetet sfiduese. Gratë mbesin të nënpërfaqësuara në parti 

politike që përfaqësojnë komunitetet rom, egjiptian dhe ashkali, dhe si rezultat, zërat e grave rrallë 

dëgjohen në diskutimet e politikave. Qeveria miratoi Strategjinë për Avancimin e të Drejtave të 

Komuniteteve rom dhe ashkali 2022-2026, dhe Planin e Veprimit 2022-2024. Strategjia synon 

avancimin e të drejtave të komuniteteve rom dhe ashkali në fushën e arsimit, shëndetësisë, 

strehimit, punësimit dhe fuqizimit ekonomik, si dhe luftën kundër diskriminimit, ndër të tjera. 

Kosova duhet të sigurojë zbatimin efektiv të Strategjisë dhe Planit të Veprimit 2022-2024. Grupi 

Punues Teknik për Mbrojtjen nga Diskriminimi i Komuniteteve Rom, Ashkali dhe Egjiptian është 

takuar disa herë gjatë periudhës raportuese. 

Pjesëtarët e këtyre komuniteteve përballen me qasje të kufizuar në ujë të pastër dhe sanitari, pajisje 

mbrojtëse dhe kujdes shëndetësor, ndërsa qasja në arsim dhe punësim formal mbetet e vështirë. 

Romët, ashkalitë dhe komunitetet e tjera në situata të ndjeshme, si egjiptianët e Kosovës, përballen 

me kushte të vështira jetese të komplikuara më tej nga pandemia. Këto komunitete shpesh 

diskriminohen dhe u nënshtrohen gjuhës së urrejtjes ose termave nënçmuese në kontekste të 

ndryshme, dhe viktimat shpesh nuk i raportojnë rastet pasi nuk u besojnë institucioneve. Gratë që 

i përkasin këtyre komuniteteve janë subjekt i diskriminimit të shumëfishtë; gjithashtu përqindja e 

rasteve të martesave të hershme, të fëmijëve, të detyruara dhe të dhunës në familje është më e 

përhapur se tek komunitetet tjera.  

Nevoja për të siguruar strehimit tejkalon mundësitë buxhetore. Kjo duhet të adresohet në kuadër 

të procesit të regjistrimit të nevojave për strehim në bazën e të dhënave të Ministrisë së Mjedisit, 

Planifikimit Hapësinor dhe Infrastrukturës. Për më tepër, komuniteti rom dhe ashkali duhet të 

përfshihen më shumë në zgjidhjen e problemit të strehimit, duke filluar nga kërkesat e nevojave 

për strehim, deri te rregullimi i dokumentacionit pronësor. Ka përfunduar hartëzimi i 

vendbanimeve joformale dhe autoritetet kanë iniciuar procesin e legalizimit. Nuk është arritur 

progres domethënës në zhvillimin e një metodologjie për mbledhjen e të dhënave, e as në 

zhvillimin e një politike për transformimin e ekonomisë joformale në mesin e romëve. Pavarësisht 

disa përparimeve në rritjen e qasjes dhe pjesëmarrjes në arsimim cilësor për fëmijët nga 

komuniteti rom dhe ashkali mbeten sfida, veçanërisht për vajzat. Sfidat lidhen me ndërgjegjësimin 

e ulët për rëndësinë e arsimit, varfërinë, papunësinë, standardet e ulëta të jetesës dhe pjesëmarrjen 

e ulët në arsimin parashkollor. Përkundër mbështetjes së kufizuar të ofruar nga Ministria e 

Mjedisit, Planifikimit Hapësinor dhe Infrastrukturës për Qendrat Mësimore, nevojiten më shumë 

përpjekje për të mbështetur fëmijët parashkollorë nga këto komunitete. Ministria e Arsimit miratoi 

udhëzime administrative për forcimin e rrjetit shoqëror duke reaguar ndaj mungesës së vijimit të 

shkollës. Gjendja e punësimit për personat që i përkasin komunitetit rom dhe ashkali është më 

sfiduese në krahasim me komunitetet tjera. Angazhimet e tyre në punë janë shpesh të përkohshme, 

kryesisht fizike, jo shumë kualifikuar dhe paguhen dobët. Shumë pak gra janë të punësuara për 

shkak të stereotipeve tradicionale, martesave të hershme dhe mungesës së arsimimit dhe aftësive. 

Nevojiten më shumë përpjekje për të ndihmuar komunitetet rom dhe ashkali në qasjen në tregun e 

punës. Romët, ashkalitë dhe egjiptianët janë të nën-përfaqësuar në administratën publike duke rënë 

shumë më poshtë se kuota prej 10% e garantuar me Ligjin për Nëpunësit Publikë. Me qasje të 

kufizuar në shërbimet shëndetësore parandaluese, kuruese dhe të tjera, pjesëtarët e komunitetit 

rom dhe ashkali vazhdojnë të vuajnë nga shëndeti i dobët. Ndër pengesat kryesore për qasje në 

shërbimet shëndetësore janë: varfëria dhe pamundësia për të paguar për trajtimin dhe blerjen e 

barnave, si dhe mungesa e personelit mjekësor dhe ekipeve mobile, transportit publik dhe 

dokumenteve të identifikimit të nevojshëm për të marrë shërbime publike. Kjo prek gratë dhe 

vajzat në mënyrë të diferencuar: mungesa e qasjes në kujdesin shëndetësor specifik për gratë 

kontribuon në numrin e lartë të shtatzënive të padëshiruara dhe të fëmijëve. Mungesa e 

dokumentacionit të gjendjes civile ndikon më tej në qasjen në të drejta për komunitetet rom dhe 

ashkali. Autoritetet kanë iniciuar përpjekjet në partneritet me partnerët ndërkombëtarë për të 

mbledhur të dhëna për gjendjen civile dhe për të ofruar ndihmë juridike falas. 

Në lidhje me të drejtat kulturore, nuk ka progres në miratimin e Ligjit të ri për Trashëgiminë 

Kulturore. Këshilli Zbatues dhe Monitorues mbetet i vetmi mekanizëm ekzistues për dialogun 

ndërmjet qeverisë dhe Kishës Ortodokse Serbe dhe autoriteteve kosovare. Duhet të krijohen kushte 

për komunikim dhe për një funksionim më efektiv të këtij mekanizmi në mënyrë që Këshilli 

Zbatues dhe Monitorues të vazhdojë punën e tij. Mbrojtja dhe promovimi i trashëgimisë kulturore 

në Kosovë ende mbeten të dobëta dhe të drejtuara nga donatorët. 

Kapitulli 24 - Drejtësia, liria dhe siguria 

BE ka rregulla të përbashkëta për kontrollin kufitar, vizat, lejeqëndrimet dhe lejet për punë, 

migrimin e jashtëm dhe azilin. Bashkëpunimi Schengen përfshin heqjen e kontrolleve kufitare 

brenda BE-së. Shtetet anëtare gjithashtu bashkëpunojnë me Kosovën në luftën kundër krimit të 

organizuar dhe terrorizmit, dhe në çështjet gjyqësore, policore dhe doganore, të gjitha me 

mbështetjen e agjencive të drejtësisë dhe punëve të brendshme të BE-së.  

Kosova është në fazën e hershme/ka njëfarë niveli të përgatitjes në këtë fushë. Është arritur 

njëfarë progresi, veçanërisht në luftimin e terrorizmit dhe luftën dhe parandalimin e ekstremizmit 

të dhunshëm, si dhe menaxhimin e migracionit. Hyrja në fuqi e disa ligjeve të rëndësishme për 

luftimin e krimit të organizuar nuk ka çuar në rezultate të prekshme. Miratimi i Procedurës 

Standarde të Veprimit për hetimet financiare në përputhje me rekomandimet e Task Forcës së 

Veprimit Financiar (FATF), është një zhvillim pozitiv. Nevojiten përpjekje të vazhdueshme për të 

siguruar hetime më proaktive, marrë vendime gjyqësore përfundimtare dhe bërë konfiskimin 

përfundimtar të pasurisë. Kosova vazhdoi të arrijë progres në menaxhimin e flukseve të 

migracionit të rregullt dhe të migracionit të përzier në kontekstin e vështirë të pandemisë COVID-

19. Edhe pse nuk është prekur nga lëvizjet e mëdha të migrantëve, Kosova ka rritur më tej 

kapacitetin e saj akomodues dhe ka rritur gatishmërinë për të trajtuar një fluks të mundshëm 

migrimi.  

Pasi që Kosova pjesërisht i ka ndjekur rekomandimet e raportit të vitit 2021, ato mbeten të 

vlefshme. Në vitin e ardhshëm, Kosova në veçanti duhet: 

 të vazhdojë të përforcojë kapacitetin e Prokurorisë Speciale për të hetuar dhe ndjekur penalisht 

rastet e krimit të organizuar të profilit të lartë;  

 të themelojë Qendrën e Përbashkët të Vlerësimit të Kërcënimeve, duke përfshirë sistemin e 

vlerësimit të nivelit të kërcënimit për rreziqet që lidhen me terrorizmin; 

 të përmirësojë më tej qeverisjen e migracionit, koordinimin dhe monitorimin e politikave; të 

përforcojë kapacitetet për mbledhjen dhe analizën e të dhënave; të forcojë më tej azilin.  

 Lufta kundër krimit të organizuar 

Kosova është në fazën e hershme në luftën kundër krimit të organizuar dhe është arritur progres 

i kufizuar në hetimin dhe ndjekjen penale të rasteve të krimit të organizuar. Janë arritur rezultate 

të kufizuara, pavarësisht ekzistimit të kornizave të duhura ligjore dhe institucionale. Mjetet e 

fuqishme të parapara nga Kodi Penal dhe Ligji për Kompetencat e Zgjeruara të Konfiskimit ende 

nuk janë shfrytëzuar plotësisht. Gjatë periudhës raportuese vazhduan një sërë operacionesh të 

suksesshme që shenjëstronin krimin e organizuar, duke përfshirë edhe bashkëpunimin 

ndërkombëtar dhe ndërkufitar u zhvilluan me sukses. Nevojiten përpjekje të vazhdueshme për të 

zhvilluar hetime proaktive, marrë vendime gjyqësore të formës së prerë dhe bërë konfiskimin e të 

ardhurave nga krimi. Pavarësia operacionale e agjencive të zbatimit të ligjit duhet të sigurohet. 

Lufta kundër krimit të organizuar në pjesën veriore të Kosovës vazhdon të jetë sfiduese. 

Kosova ka zbatuar pjesërisht rekomandimet e vitit 2021: kryesisht në lidhje me trajnimet dhe 

ngritjen e ndërgjegjësimit për legjislacionin e ri, si dhe nevojën për ristrukturimin e Drejtorisë së 

Policisë së Kosovës për Inteligjencë dhe Analizë dhe duke miratuar procedurën standarde 

operative për zhvillim të hetimeve financiare në përputhje me rekomandimet e Task Forcës së 

Veprimit Financiar (FATF). Është vendosur bashkëpunim i mirë me Interpolin dhe Europolin. 

Përveç kësaj, Kosova ka caktuar pikat e kontaktit për Eurojust. Përveç rekomandimeve për të 

forcuar konfiskimin e pasurisë kriminale (shih Kapitullin 23 të seksionit për luftën kundër 

korrupsionit), në vitin e ardhshëm Kosova në veçanti duhet: 

 të zbatojë në mënyrë efektive, brenda policisë, qasjet e policimit në bashkësi dhe të drejtuar nga 

inteligjenca, duke ngritur struktura të inteligjencës, duke vazhduar me trajnimin e analistëve në 

Drejtorinë e Policisë për Inteligjencë dhe Analizë dhe duke emëruar zyrtarë policorë në 

komunitet të dedikuar për ndërtim të besimit dhe kryerje proaktive të detyrave policore; 

 të përforcojë më tej kapacitetin e Prokurorisë Speciale për të hetuar dhe ndjekur penalisht rastet 

e krimit të organizuar të profilit të lartë; të ofrojë trajnime për të forcuar bashkëpunimin polici-

prokurori, kapacitetin për të kryer hetime financiare, për të konfiskuar pasuritë dhe për të 

mbrojtur në mënyrë efektive dëshmitarët;  

 të zbatojë strategjinë dhe planin e veprimit kundër trafikimit të qenieve njerëzore 2022-2026, 

duke përdorur një qasje të përqendruar te viktima; të shtojë përpjekjet për parandalim; të 

përmirësojë identifikimin e hershëm proaktiv të viktimave të trafikimit, në veçanti të atyre që 

i përkasin komuniteteve të ndjeshme, si dhe referimin e tyre në shërbimet e duhura të asistencës 

dhe mbështetjes. 

Struktura institucionale dhe harmonizimi ligjor  

Policia e Kosovës ka 465 zyrtarë policorë për 100 000 banorë, krahasuar me një mesatare prej 333 

për 100 000 banorë (Eurostat, 2018-2020). Një grup punues ka propozuar ndryshime në Ligjin për 

Policinë.  

Institucionet kryesore të përfshira në luftën kundër krimit të organizuar përfshijnë Prokurorinë 

Speciale dhe Departamentin Special të Gjykatës Themelore dhe Gjykatës së Apelit në Prishtinë. 

Gjatë periudhës raportuese janë angazhuar prokurorë shtesë dhe staf mbështetës në Prokurorinë 

Speciale. Staf shtesë u angazhua edhe në Departamentet Speciale. Rritja e mëtejshme e stafit duhet 

të bazohet në vlerësim të nevojave.  

Departamenti i Hetimeve i Policisë së Kosovës, përgjegjës për parandalimin, zbulimin dhe hetimin 

e krimit të organizuar dhe veprave penale të ndërlidhura me korrupsionin, përbëhet nga nëntë 

drejtori të specializuara të nivelit qendror dhe njësi bashkëpunuese në nivel rajonal. Në strukturën 

e tij aktuale, Departamenti arriti kufijtë e tij për sa i përket efikasitetit. Nevojiten reforma më të 

thella strukturore. Projekt struktura e re e propozuar e Departamentit, në pritje të miratimit 

përfundimtar nga autoritetet kompetente, përmban dy shtylla kryesore: hetimin dhe mbështetjen. 

Policia po kalon nëpër një program të nevojshëm reformash. Deri më tani, është arritur njëfarë 

progresi në lidhje me ristrukturimin dhe trajnimin e personelit të Drejtorisë për Inteligjencë dhe 

Analizë.  

Grupe punuese të veçanta po monitorojnë zbatimin e Planit Zhvillimor Strategjik 2021-2025, si 

dhe Strategjisë së Integruar të Policimit të Drejtuar nga Inteligjenca dhe Policimit në Bashkësi dhe 

Planit të Veprimit 2021-2025, përmes raporteve vjetore të zbatimit. Në qershor 2022, grupi i parë 

i detyrave dhe koordinimit të nivelit strategjik identifikoi prioritetet kyçe bazuar në raportin vjetor 

të vlerësimit strategjik të krimit. Qeveria duhet të marrë parasysh gjetjet e analizës së vlerësimit të 

rrezikut nga policia të ndërtesave qeveritare, dhe në përputhje me rrethanat, të shmang angazhimin 

e zyrtarëve policorë në kryerjen e detyrave që nuk janë detyra kryesore të shërbimit policor. 

Akademia e Kosovës për Siguri Publike ofron arsim cilësor. 

Policia Kufitare e Kosovës, Doganat e Kosovës, Njësia për Inteligjencë Financiare dhe 

Administrata Tatimore mbeten përgjegjëse për monitorimin dhe kontrollin e qarkullimit të 

brendshëm dhe ndërkufitar/kufitar të mallrave, materialeve dhe kapitalit që mund të përfshihen në 

çfarëdo forme të krimit të organizuar. Doganat e Kosovës dhe Njësia për Inteligjencë Financiare 

performuan mirë. Ndërkohë që Zyra e Rikuperimit të Pasurive brenda policisë është funksionale, 

ajo ende pranon kërkesa të kufizuara. Është duke u zhvilluar një iniciativë për transferimin e Zyrës 

në Prokurorinë e Shtetit dhe caktimin e stafit të dedikuar nga Prokuroria, Policia, Njësia për 

Inteligjencë Financiare, Doganat dhe Administrata Tatimore. Sistemi Informativ i Policisë është i 

lidhur me baza të tjera të të dhënave të zbatimit të ligjit. Janë miratuar procedura standarde të 

veprimit për përmirësimin e përdorimit të Sistemit Informativ të Policisë, veçanërisht në lidhje me 

menaxhimin e rasteve në hetimet penale. Procedurat standarde të veprimit të miratuara rregullojnë 

nivelet e qasjes në Sistemin Informativ të Policisë dhe siguron harmonizim të plotë ndërmjet 

bazave të ndryshme të të dhënave.  

Procesi i riorganizimit të brendshëm të Agjencisë së Regjistrimit Civil ka ngecur gjatë periudhës 

raportuese. Nuk është arritur asnjë progres në lidhje me hartimin e strategjisë së Agjencisë së 

Regjistrimit Civil. Stafi i Agjencisë ka kapacitete të pamjaftueshme për të zbatuar detyrat e tyre 

në mënyrë efikase. Është anuluar procedura e rekrutimit të Drejtorit të Përgjithshëm, duke lënë 

këtë pozitë të zbrazët për më shumë se një vit. Interoperabiliteti i sistemit të TI-së të Agjencisë së 

Regjistrimit Civil me Agjencinë Kadastrale të Kosovës, agjencitë e zbatimit të ligjit dhe 

institucionet tjera është sfidë, për shkak të burimeve njerëzore, buxhetit dhe kapaciteteve teknike 

të pamjaftueshme. Agjencia e Regjistrimit Civil duhet të vazhdojë të përmirësojë cilësinë dhe të 

shtojë besueshmërinë e të dhënave të përpunuara dhe të regjistruara në Sistemin Qendror të 

Regjistrimit të Gjendjes Civile, duke përfshirë strukturën dhe projektimin e bazës së të dhënave. 

Agjencia e Regjistrimit Civil duhet të krijojë një kornizë për të përmirësuar qeverisjen e sistemeve 

të TI-së, duke përfshirë procedurat dhe politikat. 

Korniza strategjike kryesore e Strategjisë Sektoriale e Sundimin e Ligjit përbëhet nga Strategjia 

dhe Plani i Veprimit kundër krimit të organizuar 2018-2022, Plani Strategjik i Këshillit Gjyqësor 

të Kosovës për zgjidhjen efikase të rasteve të korrupsionit dhe krimit të organizuar, si dhe 

strategjitë dhe planet e tjera relevante të veprimit, duke përfshirë kontrollin e armëve; ekonominë 

joformale, pastrimin e parave dhe financimi i terrorizmit; luftimin e terrorizmit; trafikimin me 

qenie njerëzore dhe narkotikët. Të gjitha institucionet përkatëse duhet të bashkëpunojnë për 

zbatimin efektiv të këtyre dokumenteve strategjike. Përveç raportet vjetore të vlerësimit strategjik 

të krimit, në maj 2022, Policia e Kosovës miratoi raportin e katërt të vlerësimit të kërcënimit të 

krimit të rëndë dhe të organizuar (SOCTA), bazuar në metodologjinë e Europolit, e cila mbulon 

periudhën 2019-2021.  

Korniza ligjore për luftën kundër krimit të organizuar u përafrua më tej me acquis të BE-së. 

Pavarësisht se nuk është palë e konventave ndërkombëtare për luftën kundër krimit të organizuar, 

siç është Konventa e Kombeve të Bashkuara për Krimin e Organizuar Transnacional (Konventa e 

Palermos), për shkak të çështjeve që lidhen me statusin, Kosova në mënyrë të njëanshme i zbaton 

këto parime ndërkombëtare në legjislacionin e saj penal. Për më tepër, në përgjithësi është në 

përputhje me standardet përkatëse evropiane.  

Kodi Penal dhe Ligji për Kompetencat e Zgjeruara të Konfiskimit janë në fuqi që nga viti 2019 

(shih seksionin për luftën kundër korrupsionit). Në korrik 2022, Kuvendi miratoi Kodin e ri të 

Procedurës Penale.  

Ligji për Parandalimin e Pastrimit të Parave dhe Financimit të Terrorizmit duhet të 

ndryshohet, për të qenë plotësisht në përputhje me Direktivat 4 dhe 5 të BE-së për parandalimin e 

pastrimit të parave dhe luftën kundër financimit të terrorizmit. Qeveria inicioi hartimin e koncept 

dokumentit për rishikimin e legjislacionit për parandalimin e pastrimit të parave dhe luftën kundër 

financimit të terrorizmit, për të garantuar përputhjen e tij të plotë me direktivat e BE-së dhe 

rekomandimet e Task Forcës së Veprimit Financiar (FATF). Projektligji për zbatimin e 

sanksioneve financiare ndërkombëtare të synuara është miratuar nga qeveria dhe aktualisht gjendet 

në Kuvend. Është miratuar Udhëzimi Administrativ për pronarin përfitues për subjektet raportuese. 

Njësia për Inteligjencë Financiare publikoi tipologjitë e përgjithshme të pastrimit të parave. 

Në lidhje me zbatimin e Ligjit për Përgjimin e Komunikimeve Elektronike, kapacitetet e përgjimit 

u përmirësuan, duke lejuar decentralizimin e qendrave të monitorimit në njësitë e tjera policore si 

dhe agjencitë e tjera të zbatimit të ligjit. Policia është ende në proces finalizimi të prokurimit të 

pajisjeve të nevojshme teknike dhe ngritjen e qendrave përkatëse të monitorimit. Legjislacioni për 

krimin kibernetik në përgjithësi është në përputhje me acquis të BE-së. Legjislacioni për 

trafikimin e qenieve njerëzore është në përputhje të gjerë me acquis përkatës të BE-së, por 

zbatimi mund të përmirësohet. Strategjia e re dhe Plani i Veprimit kundër trafikimit të qenieve 

njerëzore 2022-2026 është miratuar në qershor 2022. 

Implementimi dhe kapaciteti zbatues  

Autoritetet e Kosovës vazhdojnë të raportojnë për numrin e përgjithshëm të aktakuzave dhe 

dënimeve për akuzën e ‘krimit të organizuar’ siç përcaktohet në Konventën e Kombeve të 

Bashkuara për Krimin e Organizuar Transnacional. Gjatë vitit 2021 janë iniciuar 19 raste të reja 

me 148 persona (pesë raste të reja me 63 persona në vitin 2020). Për 29 persona janë ngritur 

aktakuza. Për 17 persona janë pushuar hetimet. Gjatë vitit 2021 janë dënuar tre persona.  

Për historikun e liberalizimit të vizave në luftën kundër korrupsionit dhe krimit të organizuar të 

nivelit të lartë, shih seksionin për luftën kundër korrupsionit. 

Në lidhje me rastet e ndërlidhura me krimin e organizuar aktualisht të pa përfshira në 

historikun e sipërpërmendur, gjatë vitit 2021, 46 raste që ndërlidhen me trafikimin e qenieve 

njerëzore ku përfshihen 70 persona janë iniciuar (19 në vitin 2020), dhe prokuroria ka ngritur 

aktakuza kundër 45 personave (36 aktakuza janë ngritur në vitin 2020). Në vitin 2021, katër 

persona u dënuan (dy në vitin 2020). Përveç kësaj, në vitin 2021, tre persona u akuzuan (23 në 

vitin 2020) për trafik të paligjshëm të armëve të zjarrit dhe gjykata dënoi tre persona (tre në vitin 

2020). Për pastrim të parave, ndaj 9 personave ishin ngritur aktakuza në vitin 2021 (33 në vitin 

2020) dhe një person është dënuar (3 në vitin 2020).  

Policia dhe prokuroria duhet të vazhdojnë të përdorin në mënyrë aktive të gjitha kompetencat që 

kanë në dispozicion për të synuar rrjetet kriminale dhe bazën e tyre të mbështetjes ekonomike. 

Politika e dënimit mbetet e çrregullt (shih seksionin për gjyqësorin). Numri i ulët i pasurisë 

kriminale të konfiskuara është ende shqetësim kyç (shih seksionin për luftën kundër korrupsionit). 

Institucionet e përfshira në luftën kundër krimit të organizuar duhet të krijojnë dhe përdorin ekipe 

hetimore multidisiplinare, të përbashkëta, aty ku është e mundur. 

Policia e Kosovës ka kapacitet dhe aftësi adekuate bazë për të luftuar krimin e organizuar në 

Kosovë. Megjithatë, hetimet e krimit të organizuar mbeten të ndjeshme ndaj korrupsionit dhe 

ndërhyrjeve të paligjshme. Pavarësia operacionale e policisë duhet të sigurohet. Policia duhet të 

reformojë dhe ristrukturojë proceset e saj, bashkëpunimin hetimor ndërinstitucional dhe 

multidisiplinar, në mënyrë që të ngrejë nivelet në modelet e biznesit standard bazë të BE-së për 

policim. Policia duhet të zbatojë planin e saj të integritetit, të përmirësojë etikën dhe të kryejë 

hetime profesionale penale. Puna e Inspektoratit Policor është e rëndësishme. Siç është paraparë 

me Ligjin për Inspektoratin Policor, Ministria e Punëve të Brendshme duhet të shqyrtojë dhe 

hartojë një plan për zbatimin e rekomandimeve të Inspektoratit Policor, gjë që deri më tani nuk 

është bërë. Një trend pozitiv i operacioneve të suksesshme policore në shenjëstrimin e krimit të 

organizuar vazhdoi gjatë periudhës raportuese, duke përfshirë gjithashtu bashkëpunimin 

ndërkombëtar dhe ndërkufitar. Në vitin 2021, policia shkatërroi 49 grupe të krimit të organizuar, 

ku përfshiheshin 317 të dyshuar. Këto operacione rezultuan në një sërë arrestimesh dhe konfiskim 

paraprak të pasurisë, të cilat tani duhet të ndiqen nga prokuroria dhe drejtësia. Megjithatë, lufta 

kundër strukturave të krimit të organizuar duhet të intensifikohet. Hetimet duhet të jenë më 

proaktive dhe grupet kriminale duhet të shenjëstrohen në mënyrë adekuate. Duhet të ketë një 

zhvendosje të fokusit nga hetimi i mallrave në shenjëstrimin e grupeve dhe strukturave kriminale. 

Qeveria duhet të sigurojë një strukturë të shëndoshë ligjore dhe organizative për Njësinë Speciale 

Hetimore në kuadër të Policisë së Kosovës si pasardhëse e Task Forcës së shfuqizuar kundër 

Korrupsionit (shih seksionin për luftën kundër korrupsionit). 

Zbatimi i policimit të drejtuar nga inteligjenca dhe policimi në bashkësi mbetet i dobët. Një 

hap pozitiv vërehet në lidhje me policimin në bashkësi, nëpërmjet strukturës së paraparë të re të 

përgjithshme organizative të policisë, duke dedikuar dy policë në komunitet për çdo sektor në çdo 

rajon të policisë. Policia duhet të vazhdojë të krijojë struktura adekuate të inteligjencës në nivel 

rajonal dhe qendror. Më e rëndësishmja, ndryshimi i mentalitetit në të gjithë organizatën policore 

është thelbësor për një zbatim efektiv të modeleve të policimit në bashkësi dhe të drejtuar nga 

inteligjenca. Ka nevojë për trajnime më të specializuara dhe në punë për të gjitha institucionet e 

përfshira në luftimin e dukurive më komplekse të krimit të organizuar. Është ende i nevojshëm 

bashkëpunimi më i ngushtë i përditshëm në funksion të zhvillimit të strategjive për kryerjen më të 

mirë të hetimeve dhe ndarje të qartë të përgjegjësive ndërmjet policisë dhe prokurorisë speciale. 

Policia duhet të krijojë një zyrë verifikimi për Masat e Posaçme Hetimore, të cilat janë kyçe, për 

shqyrtimin e kërkesave të hetuesve për masa të posaçme nga prokurorët. Kjo do të mundësonte një 

qasje të përbashkët të bazuar në objektiv nga policia dhe prokuroria për të përmirësuar gjetjen 

proaktive të pasurisë së paligjshme dhe të fituar në mënyrë të paligjshme.  

Është vendosur bashkëpunim i mirë me Interpolin dhe Europolin. Kosova rregullisht shkëmben 

informacione me Interpolin përmes Misionit të Administratës së Përkohshme të Kombeve të 

Bashkuara në Kosovë (UNMIK). Që nga 1 qershori 2021, policia ka dërguar 1,824 porosi përmes 

kanalit të Interpolit. Policia e Kosovës dhe Europoli kanë forcuar bashkëpunimin e tyre. 

Marrëveshja e Punës e vitit 2020 për bashkëpunimin strategjik u pasua nga marrëveshje shtesë 

zbatuese, duke lejuar qasje në Aplikacionin e Rrjetit të Sigurt të Shkëmbimit të Informacionit 

(SIENA), vendosjen e Zyrtarëve Ndërlidhës të Kosovës në Europol dhe shkëmbimin dhe mbrojtjen 

e informacionit të klasifikuar. Gjatë periudhës raportuese, lidhja me SIENA është futur me sukses 

në funksionim në Kosovë. Policia ka finalizuar rekrutimin e zyrtarit ndërlidhës në Europol dhe ka 

njoftuar Europolin për emërimin. Ministria e Punëve të Jashtme tani duhet të finalizojë çështjet që 

lidhen me protokollin. Policia bashkëpunon mirë me shërbimet policore në shtetet anëtare të BE-

së, duke përfshirë ekipet e përbashkëta të hetimit dhe shkëmbimin e informacionit për çështjet 

civile dhe penale. Policia ka nënshkruar 100 marrëveshje bashkëpunimi ndërkombëtar policor, 

duke përfshirë 11 shtete anëtare të BE-së, pesë agjenci të BE-së dhe vende të tjera dhe organizata 

ndërkombëtare. Policia e Kosovës shkëmben reciprokisht oficerët ndërlidhës me shtatë shtete 

partnere. Që nga dhjetori i vitit 2020, Kosova dhe Eurojust kanë krijuar bashkëpunim përmes 

emërimit të dy Pikave të Kontaktit.  

Zbatimi efektiv i mekanizmave për mbrojtjen e dëshmitarëve vazhdon të përballet me sfida, pasi 

që pak dëshmitarë të mundshëm kanë besim të mjaftueshëm në mundësinë e institucioneve të 

Kosovës për t’i mbajtur ata të sigurt. Policia e Kosovës merr pjesë në Platformën e Europolit për 

Mbrojtjen e Dëshmitarëve. Prokurorët dhe gjyqtarët kanë nevojë për trajnime se si të mbrojnë 

dëshmitarët në mënyrë efektive. 

Lufta kundër pastrimit të parave dhe financimit të terrorizmit nuk po jep ende rezultatet e 

pritura. Në vitin 2021, kishte një dënim për pastrim të parave. Pastrimi i parave dhe financimi i 

terrorizmit shpesh nuk ndiqen penalisht si një krim i pavarur, gjë që ngadalëson procedurën e 

përgjithshme penale. Ekziston një nevojë urgjente për të nxitur kuptimin e zgjeruar të prokurorëve 

dhe gjyqtarëve të konceptit të pastrimit të parave dhe financimit të terrorizmit dhe për të 

përmirësuar specializimin në këtë fushë. Nuk ka ende një ndërgjegjësim të mjaftueshëm të 

subjekteve raportuese dhe palëve përkatëse të interesit. Në vitin 2021, Njësia për Inteligjencë 

Financiare ka pranuar gjithsej 920 raporte të transaksioneve të dyshimta (një rritje prej 2% 

krahasuar me vitin 2020). Njësia për Inteligjencë Financiare ka shkëmbyer gjithsej 127 kërkesa 

për shkëmbim ndërkombëtar të informacionit përmes Egmont Group (19% rritje krahasuar me 

vitin 2020). Njësia për Inteligjencë Financiare ka lëshuar 46 urdhra ngrirjeje për shumën totale 

prej 8 975 202 euro dhe ka realizuar 31 inspektime të subjekteve raportuese. Numri i raporteve të 

inteligjencës të shpërndara për agjencitë e zbatimit të ligjit u rrit për 27% në vitin 2021 krahasuar 

me vitin 2020. Gjatë periudhës raportuese, Gjykata Themelore në Prishtinë ka konfirmuar dënimin 

e dy të dyshuarve dhe konfiskimin e afro 1 milion eurove, pas urdhrit për rigjykim nga Gjykata 

Supreme. Prokuroria Speciale ka ngritur aktakuzë për pastrim të parave në rastin e thesarit, të 

iniciuar nga Njësia për Inteligjencë Financiare. Në përgjithësi, megjithëse efikasiteti i hetimeve 

financiare është përmirësuar në nivel policor, ato ende nuk kryhen sistematikisht paralelisht me 

hetimet/procedurat penale. Bashkëpunimi dhe koordinimi ndërmjet agjencive duhet të 

përmirësohet ndjeshëm (shih gjithashtu Kapitullin 4 për lëvizjen e lirë të kapitalit). Në shkurt të 

vitit 2020, policia miratoi procedurat standarde të veprimit për të centralizuar të gjitha aspektet e 

hetimeve financiare në përputhje me rekomandimet e Task Forcës së Veprimit Financiar (FATF). 

Pavarësisht progresit të arritur, përfshirja e grupeve të organizuara dhe të armatosura në trafikut 

të armëve mbetet shqetësim serioz. Kosova po zbaton strategjinë e saj në këtë fushë dhe Ligjin 

për Legalizimin dhe Dorëzimin e Armëve, Municionit dhe Mjeteve Shpërthyese. Policia e Kosovës 

gjatë vitit 2021 ka konfiskuar 1 280 armë zjarri dhe 42 031 copë municioni të kalibrave të 

ndryshëm. Autoritetet janë duke e ndryshuar Ligjin për Armët në përputhje me Direktivën më të 

fundit të BE-së për armët e zjarrit, dhe strategjinë për armët e vogla dhe të lehta, edhe pse ato duhet 

të përshpejtojnë përpjekjet drejt hartimit të ndryshimeve të akteve ligjore dhe nënligjore kyçe për 

armët e zjarrit, municionin dhe eksplozivët drejt harmonizimit me direktivat dhe rregulloret 

kryesore të BE-së për armët e zjarrit. Pika kontaktuese për armët e zjarrit në polici është plotësisht 

funksionale dhe funksionon mirë. Raportet e pikës kontaktuese për armët e zjarrit janë të 

përgatitura rregullisht, raportohen aktivitete të vazhdueshme për mbledhjen e të dhënave ditore 

dhe gjurmimin e armëve të zjarrit, si dhe pjesëmarrjen në trajnime dhe takime në nivel rajonal ose 

ndërkombëtar. Pika kontaktuese për armët e zjarrit të Kosovës vazhdon të funksionojë si praktikë 

e mirë në rajon. 

Laboratori i balistikës është i pajisur mirë. Kosova ka nivelin më të lartë të harmonizimit në rajon 

me dispozitat e Protokollit të OKB-së për Armët e Zjarrit.  

Kosova mbetet vend i origjinës, tranzitit dhe destinacionit për viktimat e trafikimit të qenieve 

njerëzore, veçanërisht për shfrytëzim seksual. Gjatë periudhës raportuese (15 qershor 2021 – 15 

qershor 2022), Policia e Kosovës ka identifikuar gjithsej 26 viktima të trafikimit, nga të cilat 21 

ishin vajza dhe gra dhe 5 burra, me 15 viktima nën moshën 18 vjeçare dhe 11 mbi moshën 18 

vjeçare. Nevojiten më shumë përpjekje, veçanërisht në lidhje me parandalimin, identifikimin 

proaktiv të viktimave, ndihmën dhe mbështetjen për viktimat dhe shtimin e ndjekjes penale dhe 

dënimit të kryerësve.  

Kontrabanda e cigareve dhe duhanit është një shqetësim në rritje. Kosova është vend kyç tranziti 

për kontrabandën e cigareve të falsifikuara, si dhe për produktet e duhanit të prodhuara në mënyrë 

legale që dërgohen në mënyrë të paligjshme përmes vendeve fqinje në Ballkanin Perëndimor.  

Gjatë vitit 2021, gjatë periudhës raportuese ka pasur 37 raste (53 në vitin 2020) të krimeve 

kibernetike. Nuk kishte asnjë aktakuzë dhe asnjë aktgjykim të formës së prerë, dhe një hetim u 



 

50 

 

pushua. Sektori i Policisë së Kosovës për Hetimin e Krimeve Kibernetike ka iniciuar 4 raste për 

veprën e keqpërdorimit të fëmijëve në pornografi dhe 3 kallëzime penale janë ngritur ndaj 17 

personave. Kosova duhet të adresojë disa çështje, siç është disponueshmëria e kufizuar e 

trajnimeve për krimet kibernetike për gjyqtarët dhe prokurorët e sapoemëruar dhe ata që merren 

me provat elektronike.  

Pas marrëveshjes së punës të vitit 2017 me Agjencinë e BE-së për Trajnime për Zbatimin e Ligjit 

(CEPOL), Kosova merr pjesë aktive në një sërë aktivitetesh të saj. Kosova ka qasje të plotë në 

Programin e Shkëmbimit CEPOL dhe sistemin e saj elektronik të mësimit.  

Kosova ka siguruar pjesëmarrjen e saj në Platformën Multidisiplinare Evropiane kundër 

Kërcënimeve Kriminale (EMPACT). Në vitin 2022, Kosova u zotua të marrë pjesë në 23 veprime 

operative në 3 nga 15 planet e veprimit operativ të EMPACT, krahasuar me pjesëmarrjen e saj në 

5 veprime operative në vitin 2021. Kosova ende nuk ka caktuar një Koordinator Kombëtar për 

EMPACT. Kosova ka vazhduar të bashkëpunojë me shërbimet policore të BE-së përmes Rrjetit 

Evropian të Ekipeve të Kërkimit Aktiv të të Arratisurve (ENFAST), në të cilin ka statusin e 

vëzhguesit. 

Kosova vazhdoi të marrë pjesë aktive në Ditët e Përbashkëta të Veprimit të EMPACT, siç është 

ajo për Evropën Juglindore 2021 (duke promovuar bashkëpunim më të ngushtë në punën kundër 

trafikimit të armëve të zjarrit, kontrabandës së migrantëve dhe trafikut të drogës) dhe Mobile 4 (që 

synon modalitete të ndryshme të krimeve të mjeteve motorike, duke përfshirë kontrabandën e 

automjeteve të vjedhura përmes kufijve të jashtëm, pjesëve të automjeteve, si dhe mashtrimin me 

dokumente shoqëruese).  

Vlerësimi i Kërcënimit nga Krimet e Rënda dhe Krimi i Organizuar (SOCTA) duhet të ndahet me 

publikun ose institucionet e tjera në mënyrë që kërcënimet e identifikuara të përkthehen në 

prioritete operacionale të mbështetura me burime të përshtatshme. 

Bashkëpunimi në fushën e drogës 

Struktura institucionale dhe harmonizimi ligjor 

Korniza legjislative për të luftuar trajtimin dhe trafikimin e paligjshëm të barnave narkotike 

bazohet në Ligjin e vitit 2007 për barnat narkotike, substancat psikotrope dhe prekursorët. 

Projektligj më gjithëpërfshirës, i rishikuar, i cili nga ana e tij është në përputhje me legjislacionin 

më të fundit të BE-së, ende nuk është miratuar. Kodi Penal trajton drogën dhe krimet që lidhen me 

trafikimin. Është krijuar një mekanizëm koordinues për të parandaluar dhe luftuar trafikun e drogës 

dhe përdorimin e paligjshëm të prekursorëve. Për këtë qëllim dhe në përputhje me strategjinë 

aktuale dhe planin e veprimit (2018-2022), në kuadër të Ministrisë së Punëve të Brendshme është 

krijuar një observator kombëtar i drogës. Nuk ka drejtues të observatorit që nga dhjetori 2018. Në 

mars 2022, Ministria e Punëve të Brendshme caktoi një një zyrtar për të ushtruar funksionin në 

observator. Ndërkohë që është marrë vendimi për rritjen e numrit të personelit, kjo pjesërisht është 

zbatuar. Vështirësitë mbeten edhe në lidhje me mbledhjen e qëndrueshme dhe rutinore të të 

dhënave që lidhen me drogën në mbarë Kosovën, duke pasur parasysh gjithashtu mungesën e një 

Sistemi Informativ Shëndetësor funksional. Sistemi i paralajmërimit të hershëm ende nuk është 

krijuar e as që është bërë funksional. Ministria e Punëve të Brendshme miratoi një rregullore të 

brendshme për organizimin e observatorit kombëtar të drogës dhe sistemin e paralajmërimit të 

hershëm, i cili siguron mbështetjen e duhur njerëzore dhe financiare. Janë miratuar dy pozita të 

reja për të përforcuar sekretariatin dhe observatorin e drogës; megjithatë, procesi i rekrutimit nuk 

ka filluar ende. Bashkëpunimi me Qendrën Evropiane për Monitorimin e Drogës dhe Varësinë nga 

Drogat (EMCDDA) është përmirësuar falë mbështetjes nga ekspertiza ad hoc jashtë observatorit 

kombëtar të drogës. EMCDDA nënshkroi një marrëveshje pune me Ministrinë e Punëve të 

Brendshme dhe me Ministrinë e Shëndetësisë në shtator të vitit 2019.  

Implementimi dhe kapaciteti zbatues 

Kosova vazhdon të jetë vend ruajtje edhe tranzit i drogave narkotike dhe derivateve të tyre. Në 

përgjithësi, konfiskimet e drogës janë në rritje: rreth 500 kg marihuanë, 3.6 kg heroinë dhe 414 kg 

kokainë u konfiskuan në vitin 2021. Në mars 2022, Policia e Kosovës ka konfiskuar 83.5 kg 

heroinë dhe ka arrestuar shtatë të dyshuar. Më tej, në maj të vitit 2022, operacionet e suksesshme 

të policisë shenjëstruan një parcelë të madhe të kultivimit të kanabis Sativa në Mitrovicën e Veriut 

dhe me sukses u konfiskuan 68 kg heroinë në Ferizaj. Gjatë vitit 2021, Policia e Kosovës ka 

regjistruar 726 raste të reja të ndërlidhura me drogën (1 006 në vitin 2020). Nga numri i 

përgjithshëm i rasteve, 218 janë akuzuar për trafik droge, 478 për posedim të paligjshëm droge, 29 

për kultivim dhe një për droga të tjera. Në vitin 2021, ndaj 1 117 personave u ngritën aktakuza për 

vepra të ndërlidhura me drogën dhe 390 persona u shpallën fajtorë nga gjykatat (shtatë u liruan). 

Ka dispozita për ruajtjen e sigurt të drogës së konfiskuar në pritje të shkatërrimit. Megjithatë, 

protokolli për trajtimin, ruajtjen dhe shkatërrimin e prekursorëve të drogës nuk është ende në fuqi.  

Grupet e krimit të organizuar vazhdojnë të luajnë rol dominues në trafikun në shkallë të gjerë të 

drogës dhe shpërndarjen e mëvonshme në BE. Rrugët e trafikut të drogës në Ballkanin Perëndimor 

përbëjnë një sfidë të madhe. Gjatë periudhës raportuese, u kryen një sërë operacionesh të 

suksesshme për shenjëstrimin e drogës dhe bashkëpunimi me shtetet anëtare të BE-së ishte efektiv. 

Agjencitë e zbatimit të ligjit dhe prokuroria duhet të shtojnë më tej të kuptuarit e tregut të drogës 

përmes punës analitike, duke shqyrtuar pasqyrën e inteligjencës dhe duke identifikuar boshllëqet 

e inteligjencës. Bashkëpunimi ndërinstitucional dhe shkëmbimi i informacionit në luftën kundër 

trafikut të drogës ndërmjet akterëve përkatës në zinxhirin e sektorit të drejtësisë duhet të 

përmirësohet më tej. Prokuroria vazhdon të mbetet me staf të pamjaftueshëm dhe jo të trajnuar sa 

duhet për të trajtuar me efikasitet veprat që ndërlidhën me drogën. Ngritja e bashkëpunimit dhe 

koordinimit ndërmjet agjencive të zbatimit të ligjit në rajonin e Ballkanit Perëndimor është 

parësore. Kjo mund të ndodhë vetëm nëpërmjet përmirësimit të gjerë të bashkëpunimit 

ndërinstitucional dhe shkëmbimit të informacionit në të gjitha nivelet. Ekziston një linjë telefonike 

24-orëshe për abuzimin me drogën dhe ofrohet trajtimi i varësisë dhe terapi me metadon. 

Lufta kundër terrorizmit  

Struktura institucionale dhe harmonizimi ligjor  

Një varg institucionesh mbeten aktive dhe të përfshira në luftimin e terrorizmit dhe ekstremizmit 

të dhunshëm, dhe në trajtimin e riintegrimit të luftëtarëve të huaj terroristë të kthyer dhe familjeve 

të tyre. Në prill të vitit 2021, qeveria e Kosovës emëroi Ministrin e Punëve të Brendshme 

Koordinator Nacional për Parandalimin e Ekstremizmit të Dhunshëm dhe Luftën kundër 

Terrorizmit. Kjo pozitë është të përmirësojë koordinimin ndërinstitucional për ato çështje, të 

monitorojë dhe raportojë për zbatimin e politikave, aktiviteteve dhe veprimeve të tjera dhe të 

shërbejë si pikë kontaktuese për të gjitha çështjet e ndërlidhura. Në vitin 2021, Ministria e Punëve 

të Brendshme krijoi grupin e punës për të hartuar strukturën e Qendrës Kombëtare për 

Ekstremizmin e Dhunshëm dhe Terrorizmin ose për të përforcuar Zyrën e Koordinatorit Kombëtar. 

Deri më tani, nuk mund të raportohet asnjë rezultat konkret. BE është e gatshme të ofrojë 

mbështetje përmes Rrjetit të Ndërgjegjësimit ndaj Radikalizimit në hartimin e një strukture të tillë 

të re. Sfidat kryesore në lidhje me luftën kundër terrorizmit dhe parandalimin dhe luftimin e 

ekstremizmit të dhunshëm janë mungesa e koordinimit horizontal dhe vertikal, komunikimit, 

shkëmbimit të informacionit dhe qasjes multidisiplinare, ndërzyrtare dhe holistike. Punëtorët 

socialë dhe profesionistët e tjerë që punojnë në nivelet lokale duhet të jenë më të informuar për 

veprimet përkatëse të ndërmarra në nivelet qendrore.  

Korniza ligjore e Kosovës mbetet për t’u harmonizuar plotësisht me acquis të BE-së dhe 

instrumentet ndërkombëtare kundër terrorizmit. Ligji për Parandalimin e Pastrimit të Parave dhe 

Financimit të Terrorizmit duhet të ndryshohet në mënyrë që të jetë plotësisht në përputhje me 

standardet e BE-së dhe ato ndërkombëtare (shih seksionin për luftën kundër krimit të organizuar 

dhe Kapitullin 4 për lëvizjen e lirë të kapitalit). Projektligji për zbatimin e sanksioneve financiare 

ndërkombëtare të synuara është miratuar nga qeveria dhe aktualisht gjendet në Kuvend. 

Legjislacioni për mbrojtjen e infrastrukturës kritike është miratuar në vitin 2018, por miratimi i 

akteve nënligjore është ende në pritje. 

Kosova ka një strategji dhe plan të veprimi kundër terrorizmit (2018-2023) në përputhje me 

strategjinë kundër terrorizmit të BE-së. Strategjia dhe plani i veprimit kundër ekstremizmit të 

dhunshëm (2015-2020) skadoi në fund të vitit 2020. Koordinatori Nacional vendosi të bashkojë 

dy strategjitë dhe një grup punues po përgatit një draft strategji të re. BE po e mbështet Kosovën 

në këtë proces të rishikimit përmes Mbështetjes së Politikave të Rrjetit të Ndërgjegjësimit ndaj 

Radikalizimit. Autoritetet duhet të krijojnë një Qendër të Përbashkët të Vlerësimit të Kërcënimeve, 

duke përfshirë një sistem të vlerësimit të nivelit të kërcënimit, për të lehtësuar një kuptim më të 

madh në mesin e të gjitha agjencive të situatës aktuale operacionale, për të mbajtur publikun të 

informuar dhe për të përmirësuar reagimet, duke përfshirë mbrojtjen e infrastrukturës kritike. Në 

korrik të vitit 2021, Policia e Kosovës dhe Agjencia Kosovare e Inteligjencës nxorën dokumentin 

e parë të përbashkët të analizës së vlerësimit të kërcënimeve. 

Ekziston nevoja për të siguruar koordinimin e donatorëve dhe për të krijuar një mekanizëm më të 

strukturuar, pasi mekanizmi koordinues ekzistues i mëparshëm nuk funksionon më. 

Autoritetet e Kosovës vazhdojnë të zbatojnë Marrëveshjen Zbatuese dypalëshe me BE-në për 

Planin e Përbashkët të Veprimit kundër terrorizmit për Ballkanin Perëndimor, vlefshmëria dhe 

vazhdimësia e së cilës është riafirmuar nga forumi ministror BE-Ballkani Perëndimor në tetor të 

vitit 2020. Kosova ka dorëzuar raportin e dytë të zbatimit në janar të vitit 2021. Gjatë periudhës 

raportuese, Kosova ka dorëzuar raportin e tretë dhe të katërt të zbatimit dhe Policia e Kosovës ka 

marrë pjesë në tri trajnime të veçanta për LT/LEDH, nga të cilat kanë përfituar rreth 279 policë.  

Implementimi dhe kapaciteti zbatues 

Kosova vazhdoi të luftojë kërcënimin nga terrorizmi. Në vitin 2021 janë ngritur dhjetë aktakuza, 

katër persona janë dënuar dhe një është liruar. Hetimet kanë përfunduar në tri raste ndaj 15 të 

dyshuarve. Ndërmjet 1 janarit dhe 30 qershorit 2022, janë ngritur dhjetë aktakuza, nëntë persona 

janë dënuar dhe një është liruar. Në tri raste, janë pushuar hetimet. Numri i përgjithshëm i rasteve 

në trajtim të ndërlidhura me terrorizmin është 76. Është e nevojshme konsistencë më e madhe e 

praktikave të dënimit, për veprat që lidhen me terrorizmin dhe ekstremizmin e dhunshëm. 

Funksionimi i Departamentit Special në Gjykatën Themelore të Prishtinës dhe në Gjykatën e 

Apelit ka kontribuar në trajtimin më efektiv të rasteve të terrorizmit në krahasim me të kaluarën. 

Në prill 2022, 23 persona, të dënuar (19) ose në paraburgim (4) për krime që ndërlidhën me 

terrorizmin ishin në burgjet e Kosovës, 17 në Burgun e Sigurisë së Lartë dhe 6 në Qendrën 

Korrektuese të Dubravës. Në periudhën janar-prill 2022, katër të burgosur të dënuar për krime që 

ndërlidhën me terrorizmin u liruan. Shumica e lirimeve u bazuan në vendimet e Panelit për Lirim 

me Kusht. Dënimet për krime të terrorizmit për luftëtarët e huaj terrorist ishin relativisht të buta 

(dënimi mesatar 3.6 vite). Ministria e Punëve të Brendshme mori masa në lidhje me lirimin me 

kusht për të garantuar që paneli për lirim me kusht, përveç çështjeve sociale, t’i kushtojë më shumë 

rëndësi edhe aspekteve të sigurisë kur merret me të burgosurit që dalin nga burgu, kur niveli i 

radikalizimit është më i lartë.  

Përkundër përpjekjeve të konsiderueshme, sfidat në luftimin e terrorizmit dhe parandalimin dhe 

luftimin e ekstremizmit të dhunshëm dhe radikalizimit mbeten. Ideologjia militante salafiste 

dhe lëvizjet etnonacionale vazhdojnë të jenë të pranishme në rajon, përfshirë Kosovën, dhe mbeten 

kërcënim. Strategjia dhe plani i ri i veprimit duhet të adresojnë të gjitha format e radikalizimit dhe 

ekstremizmit të dhunshëm, duke përfshirë ato politike, etnonacionaliste dhe fetare. Është e 

rëndësishme që strategjitë ekzistuese, planet e veprimit dhe programet e riintegrimit dhe 

rehabilitimit të rishikohen vazhdimisht në mënyrë që të zbatohet një qasje e bazuar në rrezik.  

Është arritur progres në rehabilitimin dhe riintegrimin e luftëtarëve të huaj terroristë (LHT) dhe 

familjeve të tyre që u kthyen nga Siria/Iraku. Që nga fillimi i luftës civile në Siri në vitin 2012, 

janë kthyer 253 qytetarë të Kosovës (130 burra, 39 gra, 84 fëmijë), 100 kanë vdekur dhe 82 kanë 

mbetur në Lindjen e Mesme (35 burra, tetë gra, 39 fëmijë). Me ndihmën ndërkombëtare, në maj 

2022, autoritetet kosovar kryen operacionin e katërt të kontrolluar të kthimit të dy luftëtarëve të 

huaj terroristë kosovarë nga zona e konfliktit në Siri. Divizioni për Riintegrim i Ministrisë së 

Punëve të Brendshme ka nevojë për burime të përshtatshme financiare dhe njerëzore. Autoritetet 

komunale duhet të përfshihen më shumë në planifikimin dhe zbatimin e procesit të rehabilitimit 

dhe riintegrimit. Ekziston nevoja për t’u fokusuar më shumë në gatishmërinë e praktikuesve 

vendore që merren me të kthyerit. Koordinatori Nacional për LT/LEDH duhet të luajë një rol të 

shtuar në mbikëqyrjen e procesit të rehabilitimit dhe riintegrimit, duke përfshirë lidhjen me 

komunat. Organizatave të shoqërisë civile duhet t’u jepet një rol më i madh në përpjekjet për 

rehabilitim dhe riintegrim në komunitetet lokale. Pika kontaktuese për luftimin e terrorizmit dhe 

luftën kundër ekstremizmit të dhunshëm, Njësia e Inteligjencës e themeluar në kuadër të Shërbimit 

Korrektues të Kosovës, ka kontribuar në përmirësimin e koordinimit të proceseve para dhe pas 

lirimit, por programet e de-radikalizimit dhe mospërfshirjes brenda sistemit korrektues duhet të 

intensifikohen ndjeshëm. Autoritetet duhet të sigurojnë trajnime specifike, edhe për Shërbimin 

Sprovues të Kosovës, i cili duhet të zhvillojë programe për të dënuarit për terrorizëm. Gjatë 

periudhës raportuese, shtatë kryerës të tillë u liruan nga paraburgimi. Kosova vazhdon të marrë 

pjesë në zbatimin e iniciativës kundër terrorizmit të Ballkanit Perëndimor.  

Bashkëpunimi gjyqësor në çështjet civile dhe penale 

Ndërsa Kosova nuk është palë në shumicën e traktateve shumëpalëshe që rregullojnë 

bashkëpunimin e ndërsjellë gjyqësor, për arsyet që ndërlidhen me statusin, ajo zbaton në mënyrë 

të njëanshme standardet e traktateve të njohura ndërkombëtarisht. Që nga dhjetori i vitit 2020, 

Kosova dhe Eurojust kanë krijuar bashkëpunim përmes emërimit të dy pikave kontaktuese. 

Korniza ligjore për bashkëpunim gjyqësor në çështjet civile është konsoliduar në një ligj 

gjithëpërfshirës, i cili përputhet plotësisht me acquis të BE-së. Bashkëpunimi me vendet me të 

cilat Kosova nuk ka marrëveshje bilaterale bazohet në parimin e reciprocitetit. Nga qershori i vitit 

2021 deri në mars 2022, Kosova ka adresuar 80 kërkesa për çështje civile tek shtetet anëtare të 

BE-së dhe ka marrë 131 përgjigje. Ka pranuar 166 kërkesa nga shtetet anëtare të BE-së dhe ka 

dhënë 240 përgjigje.  

Bashkëpunimi juridik ndërkombëtar i Kosovës në çështjet penale bazohet në Ligjin për 

Bashkëpunim Juridik në Çështjet Penale të vitit 2013, i cili është ndryshuar së fundmi nga 

Kuvendi, si dhe në 38 traktate bilaterale. Në vitin 2020, Kosova ka bërë 101 kërkesa në çështjet 

penale dhe ka marrë 127 përgjigje. Ka pranuar 341 kërkesa dhe ka dhënë 224 përgjigje.  

Gjatë periudhës raportuese, nuk janë vendosur marrëdhënie bashkëpunimi me Zyrën e Prokurorit 

Publik Evropian (EPPO).  

Procedurat e vitit 2015 për bashkëpunimin e ndërsjellë ligjor të miratuara ndërmjet Beogradit dhe 

Prishtinës përbëjnë bazën për bashkëpunim gjyqësor ndërmjet autoriteteve të tyre gjyqësore. 

Shumica e vendeve të tjera që nuk e njohin Kosovën kanë pranuar vullnetarisht rolin lehtësues të 

Përfaqësuesit Special të BE-së në Kosovë në transmetimin e kërkesave gjyqësore (përfshirë ato që 

kanë të bëjnë me ekstradimin). Megjithatë, mungesa e bashkëpunimit nga disa shtete jo-njohëse 

ka rezultuar në praktikë në raste të mosndëshkimit.  

Migrimi i ligjshëm dhe i parregullt 

Pavarësisht pandemisë COVID-19 dhe kufizimeve që lidhën me udhëtimin, Kosova nuk ka 

raportuar ndonjë përhapje të madhe në qendrat e azilit. Kosova ka mobilizuar burime shtesë për të 

zhvilluar ose rishikuar reagimet ekzistuese dhe planin e emergjencës për të menaxhuar flukset e 

përziera të migrimit. Gjithashtu ka përfshirë migrantët dhe refugjatët në reagimin ndaj COVID-

19, përfshirë në programin e vaksinimit. Migrantët e bllokuar jashtë qendrave të pranimit u 

përballën me sfida të veçanta, pasi mbeten të paregjistruar. IOM lansoi Programin e Matricës së 

Gjurmimit të të Zhvendosur për të pasqyruar më mirë tendencat e migrimit, si dhe për të 

monitoruar dhe mbledhur të dhëna për migrantët e bllokuar jashtë qendrave.  

 

Strukturat institucionale dhe harmonizimi i legjislacionit 

Institucionet relevante që merren me migrimin në Ministrinë e Punëve të Brendshme dhe Policinë 

Kufitare mbeten efektive. Duhet të rritet kapaciteti i Departamentit për Shtetësi, Azil dhe 

Migracion në kuadër të Ministrisë. Departamenti aktualisht ka të punësuar 35 zyrtarë ndërsa 

Rregullorja e vitit 2021 për Organizimin e Brendshëm të Ministrisë së Punëve të Brendshme 

parasheh punësimin e 57 zyrtarëve. Në tetor të vitit 2021, një nga zëvendësministrat e Punëve të 

Brendshme u emërua Koordinator Nacional Antitrafik dhe Koordinator Kombëtar për Migracionit. 

Autoritetet duhet të reflektojnë për krijimin e një pozite të përhershëm për të sjellë më shumë 

stabilitet në këtë rol. Korniza ligjore në përgjithësi është në përputhje me acquis të BE-së. 

Kosova ka nënshkruar marrëveshje ripranimi me 24 shtete, duke përfshirë 20 shtete anëtare të 

BE-së dhe anëtarë të zonës Schengen. Në periudhën raportuese nuk është nënshkruar asnjë 

marrëveshje e re ripranimi. Nuk ka marrëveshje ripranimi me BE-në në tërësi. 

Në përgjithësi, Ligji për të Huajt është deri diku i harmonizuar me acquis të BE-së dhe standardet 

ndërkombëtare. Në vitin 2022, Kosova ka iniciuar rishikimin e Ligjit për të Huajt dhe Ligjit për 

Ripranim. Rekomandohet përafrimi i legjislacionit me dispozitat e Direktivës 2008/115/EC 

(Direktiva për Kthime), përfshirja e kategorisë së mbrojtjes humanitare, zgjatja e periudhës së 

kthimit vullnetar dhe reflektimi mbi ekzistencën e qendrës së re të pranimit. Në dhjetor të vitit 

2021, qeveria miratoi koncept dokumentin që synon harmonizimin e Ligjit për të Huajt me 

Direktivat përkatëse të BE-së.  

Në nëntor të vitit 2021, qeveria miratoi strategjinë për migrim dhe planin e veprimit 2021-2025. 

Strategjia pasqyron prioritetet e përfshira në programin e qeverisë 2021-2025. Ajo merr parasysh 

detyrimet që rrjedhin nga MSA-ja si dhe iniciativat e fundit evropiane dhe globale, siç janë Pakti 

i BE-së për Migrim dhe Azil, dhe Pakti Global për Migrim të Sigurt, të Rregullt dhe të Organizuar. 

Diaspora nuk përfshihet në strategjinë për migrim, pasi ajo do të përfshihet në strategjinë e 

ardhshme të diasporës. Strategjia e re plotëson të gjitha kërkesat, duke përfshirë përcaktimin e 

bazave, buxhetimin e qartë dhe përcaktimin e vlerave të synuara. Ky është vetëm hapi i parë drejt 

zhvillimit të një strategjie gjithëpërfshirëse të bazuar në qasjen ndërsektoriale. Qeveria duhet të 

rishikojë politikat aktuale dhe të kalojë nga qasja aktuale e reagues dhe e fragmentuar drejt 

planifikimit të plotë strategjik ndërsektorial, në një strategji më gjithëpërfshirëse që mbulon të 

gjitha fushat përkatëse të politikave, koordinimit dhe zbatimit.  

Profili i Migrimit 2020, i cili ofron një pasqyrë të zhvillimeve dhe rekomandimeve në fushën e 

migrimit, u publikua nga autoritetet në nëntor 2021. Është në pritje të miratimit Rregullorja për 

Menaxhimin e Qendrës së Pranimit të Migrantëve. Udhëzimet për vlerësimin dhe përcaktimin e 

interesit më të mirë të fëmijëve refugjatë dhe migrantë u miratuan në shtator 2021. 

Autoriteti Qeveritar për Migracion duhet të marrë një rol më proaktiv në qeverisjen e migrimit, 

koordinimin si dhe në përmirësimin e mekanizmit monitorues për zbatimin e politikave të 

migrimit. Statuti që përcakton detyrat, rolet dhe përgjegjësitë e këtij autoriteti ende nuk është 

miratuar.  

Implementimi dhe kapaciteti zbatues 

Fluksi i migrimit të përzier është ulur në krahasim me numrat e regjistruar në vitin 2020. Nga 

janari deri në dhjetor të vitit 2021 janë regjistruar 1 487 migrantë të rinj. 578 persona kanë aplikuar 

për mbrojtje ndërkombëtare, ndërsa 909 persona kanë shfrytëzuar skemën 72 orësh pa aplikuar 

përfundimisht për azil. Në periudhën gusht 2021 - korrik 2022 ka pasur 614 migrantë të 

paregjistruar dhe 148 deri në maj 2022. Kapacitetet e autoriteteve për të ofruar zgjidhje për flukset 

e përziera të migrimit, veçanërisht për migrantët e parregullt jashtë qendrës zyrtare, duhet të rriten. 

Shumica e migrantëve janë burra beqarë, me një numër të kufizuar grash, familjesh dhe fëmijësh 

beqarë (88% meshkuj, 12% femra; 90% të rritur dhe 10% të mitur). 92% e migrantëve kanë hyrë 

në Kosovë në mënyrë të parregullt nga Shqipëria, 3.5% nga Maqedonia e Veriut, 3% nga Serbia, 

1.5% nga Mali i Zi. Tetë vendet kryesore të origjinës janë Siria, Maroku, Bangladeshi, Afganistani, 

Algjeria, Iraku, Libia dhe Palestina.  

Ofrimi i kujdesit dhe sigurisë së duhur për grupet më të ndjeshme të migrantëve mbetet sfidë. Për 

shkak të mungesës së pajisjeve biometrike, regjistrimi i migrantëve në kufi apo stacione policore 

vazhdon të jetë sfidë. 

Numri i personave të mbajtur në qendrën e mbajtjes mbeti i lartë: nga janari deri në dhjetor të vitit 

2021 janë akomoduar 46 persona me qëndrim mesatar prej 100 ditësh, që është më shumë se i 

dyfishuar nga viti i kaluar (qëndrimi mesatar prej 40 ditësh në 2020). Qendra e mbajtjes për të 

huajt ka kapacitet të kufizuar dhe nuk i plotëson të gjitha standardet e nevojshme. IOM, financuar 

nga BE-ja, ofroi mbështetje thelbësore për migrantët në qendrën e mbajtjes për të huajt. U krijua 

një klinikë shëndetësore dhe u dorëzuan pajisje mjekësore, ku 50 migrantë morën shërbime 

këshillimi, seanca themelore psikologjike, psikoterapeutike dhe konsultime psikiatrike. Është me 

rëndësi të madhe vendosja e masave alternative ndaj ndalimit për migrantët që janë subjekt i 

kthimit. 

Në vitin 2021, 144 personat u kthyen (21 të detyruar, 102 kthime vullnetare dhe 23 dëbime). Ka 

një rënie të numrit të të kthyerve nga Kosova për rreth 50% krahasuar me vitin 2020. 18 migrantë 

janë ndihmuar për t}u kthyer vullnetarisht në vendet e tyre të origjinës. Në përgjithësi, për ata 

migrantë që nuk kanë nevojë për mbrojtje ndërkombëtare, kthimi vullnetar i asistuar mbetet i vetmi 

opsion i zbatueshëm. Kthimet jo vullnetare kanë qenë të kufizuara për shkak të çështjeve që lidhen 

me statusin dhe mungesën e bashkëpunimit të ripranimit me shumicën e vendeve të origjinës. 

Në dhjetor të vitit 2021, qeveria rishikoi dhe miratoi planin emergjent për menaxhimin e fluksit të 

mundshëm të migrantëve, refugjatëve dhe azilkërkuesve. Autoritetet zgjeruan kapacitetet 

akomoduese, të cilat aktualisht janë të mjaftueshme, por të kufizuara në rast të hyrjeve potenciale 

të mëdha. Ekzistojnë tri qendra për azil me një kapacitet aktual deri në 600 persona (Magure, 100 

persona; Vranidoll, 200 persona; Kampi Belvedere, 300 persona, megjithëse ky i fundit mund të 

strehojë deri në 2 200 persona në total bazuar në planin e rishikuar emergjent). Në nëntor të vitit 

2021 ka përfunduar rindërtimi i ish-ndërtese ushtarake në Vranidoll të Prishtinës. Qendra, e cila 

është hapur, shërben si qendër e përkohshme pranimi dhe regjistrimi për migrantët, duke ofruar 55 

shtretër për migrantët e bllokuar. Shumë prej tyre kanë jetuar në banesa të mbipopulluara ose në 

rrugë duke u përballur me rrezik të lartë të shfrytëzimit dhe abuzimit nga rrjetet e kontrabandës. 

Do të duhet të sigurohet qëndrueshmëria e saj dhe buxhet adekuat përtej vitit 2022. Do të jetë e 

rëndësishme të ofrohen shërbime të përshtatshme përkthimi, shërbime themelore psikosociale, 

mjekësore dhe shërbime të tjera specifike në lidhje me grupet e ndjeshme. Rregullorja për 

menaxhimin e qendrës së re duhet të miratohet dhe ekzistenca e saj të pasqyrohet në kornizën ligjor 

ekzistues.  

Boshllëqet në zbatim mbeten, veçanërisht për shkak të mungesës së koordinimit ndërmjet 

agjencive qeveritare. Policia kufitare ka nevojë për ngritje të mëtejshme të kapaciteteve në fushën 

e migrimit të ndjeshëm ndaj mbrojtjes. Nevojiten përkthyes të kualifikuar për t’i shërbyer si 

qendrave të azilit dhe mbajtjes, ashtu edhe policisë kufitare. Mungesa e pajisjeve biometrike dhe 

interoperabiliteti i të dhënave ndikon në efikasitetin e regjistrimit fillestar dhe përpunimin e 

mëtejshëm.  

Ndërsa të drejtat themelore përgjithësisht respektohen, qendrat e azilit po përballen me probleme 

strukturore, që kryesisht kanë të bëjnë me njësi të papërshtatshme banimi, mungesë zonash të 

sigurta, mungesë të hapësirave mjekësore të brendshme dhe personel të specializuar mbikëqyrës 

të mjaftueshëm, veçanërisht për mbështetjen psikosociale. Rastet e incidenteve të sigurisë në 

qendrat e azilit vazhdojnë të ngrenë shqetësime. Një reagim i menjëhershëm, drejt të rritjes së 

nivelit të sigurisë për azilkërkuesit në objekte, është i nevojshëm. Gjatë pandemisë, për shkak të 

masave të izolimit, dhuna me bazë gjinore ka qenë gjithashtu në rritje në qendra. 

Kosova ka forcuar sistemet e saj të brendshme dhe ndërinstitucionale për menaxhimin e migrimit, 

duke përfshirë edhe ato për statistikat e migrimit. Kjo duhet të mundësojë analiza krahasuese dhe 

rajonale të tendencave të migrimit. Një Grup i Përhershëm Punues për Statistikat e Migrimit u 

themelua nga Nisma Rajonale për Migrim, Azil dhe Refugjatë (MARRI) ekskluzivisht me qëllim 

të mbledhjes, përpunimit dhe shpërndarjes së të dhënave përkatëse të migrimit përmes Platformës 

Rajonale për Shkëmbimin e të Dhënave të Migrimit në Ballkanin Perëndimor.  

Rrjetet transnacionale të kontrabandës, që përfshijnë shtetas të Kosovës, lehtësuan lëvizjet 

dytësore të migrantëve të parregullt nga pikat e hyrjes përgjatë rrugës së Ballkanit Perëndimor në 

vitin 2021. Policia ka iniciuar 27 vepra penale të kontrabandës me migrantë nga të cilat rezultuan 

57 të dyshuar dhe 54 persona të arrestuar dhe u identifikuan 326 viktima.  

Marrëveshjet e ripranimit me shtetet anëtare të BE-së dhe vendet e lidhura me Schengenin po 

zbatohen në mënyrë të kënaqshme. Numri i kërkesave për azil të bëra nga qytetarët e Kosovës si 

në vendet e BE-së ashtu edhe në vendet e Schengenit ka rënë në mënyrë të vazhdueshme, nga 

kulmi prej 73,210 në vitin 2015 në 2,315 në vitin 2020 dhe 2,400 në vitin 2021. Duke pasqyruar 

trendin e kërkesave për azil, numri i përgjithshëm i qytetarëve të Kosovës të ripranuar ka rënë nga 

18 789 në vitin 2015 në 625 (512 të detyruar dhe 113 vullnetarë) në vitin 2020 dhe 849 (710 të 

detyruar dhe 139 vullnetarë) në vitin 2021. Nga 942 kërkesa për ripranim në vitin 2020, 635 

kërkesa janë pranuar (67.5%), 263 janë refuzuara (28%) dhe 44 (4.7%) janë ende në proces. 

Shkalla e kthimit të qytetarëve të Kosovës të urdhëruar të largohen nga territori i BE-së ishte 58% 

në vitin 2018, 41% në vitin 2019, 29% në vitin 2020 dhe 39% në vitin 2021. Ndërsa statistikat 

tregojnë një rënie të shkallës së kthimit ndërmjet vitit 2018 dhe 2020, shtetet anëtare të BE-së kanë 

konfirmuar se autoritetet e Kosovës vazhdojnë të bashkëpunojnë mirë lidhur me ripranimin. 

Një proces i qëndrueshëm i riintegrimit mbetet kompleks. Në përgjithësi, ekziston nevoja për një 

koordinim më të mirë ndërinstitucional, duke përfshirë edhe komunat, si dhe përmirësimin e 

monitorimit dhe vlerësimit sistematik. Nevojiten përpjekje të mëtejshme për të vendosur një sistem 

të përgjegjshëm ndaj gjinisë. Është krijuar dhe funksionon një mekanizëm referimi përmes 

Qendrës së Pranimit për Personat e Riatdhesuar. Një manual për identifikimin dhe avancimin e 

referimit të rasteve të ndjeshme dhe trajnime për vlerësimin e nevojave iu sigurua zyrtarëve 

qendror dhe lokalë të riintegrimit. 

Në gusht të vitit 2021, Kosova filloi përkohësisht të strehojë të evokuarit/refugjatët të lidhur me 

SHBA-në dhe të kontraktuar nga NATO-ja nga Afganistani, bazuar në vendimin e qeverisë për t’u 

dhënë atyre mbrojtje të përkohshme për një vit, e cila mund të zgjatet. Ata janë akomoduar në dy 

kampe në Kosovë, me qëllim që të zhvendosen më tej në SHBA nën një regjim specifik të vizave 

ose në shtetet anëtare të NATO-s. Që nga gushti i vitit 2021, në kampin Bondsteel u regjistruan 

639 mbërritje dhe 547 largime me 39 persona ende të pranishëm në kampin Bondsteel. Është e 

paqartë se çfarë do të ndodhë me afganët që ende gjenden në Kosovë, të cilët nuk e kanë kaluar 

procesin e verifikimit dhe u është ndaluar hyrja në SHBA. Marrëveshja e mëparshme mes Kosovës 

dhe SHBA-ve parasheh që ata të mos qëndrojnë në Kosovë. Kampi i NATO-s dhe Bechtel-Enkas 

u mbyll më 31 mars 2022. 812 shtetas afganë janë evakuuar nga kampi i NATO-s dhe janë 

zhvendosur në vendet e BE-së, Mbretërinë e Bashkuar, Islandë, Norvegji dhe Kanada. Akomodimi 

në Kosovë i të evakuuarve afganë tregoi jo vetëm solidaritet me refugjatët afganë por edhe 

përkushtimin e Kosovës ndaj NATO-s. Pas pushtimit rus të Ukrainës, Kosova hoqi kërkesat për 

viza për ukrainasit dhe ofroi status të përkohshëm mbrojtjeje për 20 gazetarë ukrainas dhe anëtarët 

e familjeve të tyre. Në mars të vitit 2022, Kosova shprehu gatishmërinë për të pritur deri në 5 000 

refugjatë.  

Azili 

Struktura institucionale dhe harmonizimi i legjislacionit 

Korniza ligjore dhe institucionale e Kosovës për azil është kryesisht në përputhje me acquis të 

BE-së. Refugjatët duhet të përfshihen në skemat e mbrojtjes sociale për të mbështesin përfshirjen 

e tyre në shoqëri. Qëndrimi i stërzgjatur i azilkërkuesve gjatë pandemisë COVID ka nxjerrë në pah 

boshllëqet e kapaciteteve dhe mangësitë në zbatimin efektiv të legjislacionit. Sektorë të caktuar të 

sistemit kërkojnë fuqizim të mëtejshëm në përputhje me Agjencinë e BE-së për Azilin dhe 

Udhërrëfyesin e Kosovës. 

Implementimi dhe kapaciteti zbatues 

Në vitin 2021, Kosova regjistroi 578 kërkesa për azil (2 081 në vitin 2019). Krahasuar me vitin 

2020 (1 409), numri ka rënë. Deri më 14 mars, janë regjistruar 82 kërkesa për azil. Korniza ligjore 

e Kosovës parasheh qasje në territor dhe respekton parimin e moskthimit. Kosova është rrugë 

transit. Shumica e kërkesave për azil pezullohen, pasi parashtruesit e kërkesave zhduken pa 

përfunduar procedurën. Gjatë vitit 2021, 14 persona (shtetas turq) morën statusin e refugjatit, 

ndërsa 17 persona (12 nga Siria) morën mbrojtje plotësuese. Ndërsa në vitin 2022 deri më tani, një 

refugjat dhe një status mbrojtës plotësues janë miratuar. Për shkak të pandemisë, janë vërejtur 

vonesa të caktuara në procedimin e Përcaktimit të Statusit të Refugjatit, edhe pse platformat e 

intervistave virtuale janë funksionalizuar. Edhe pse legjislacioni parasheh ofrimin e ndihmës 

sociale, disa azilkërkues përjetuan vonesa gjatë qasjes në të. Këto vonesa shpesh lidhen me 

kapacitetet joadekuate të qendrave për punë sociale dhe vonesat e shkaktuara nga mekanizmi 

ekzistues i referimit. Vlerësimi i kërkesave në bazë të meritës, qasja analitike duke shfrytëzuar 

informacionin për vendin e origjinës, arsyetimin e detajuar të vendimeve dhe vlerësimin e 

elementeve materiale të kërkesës ka nevojë për fuqizim të mëtejshëm.  

Krijimi i një sistemi hyrjeje plotësisht efektiv dhe të ndjeshëm ndaj mbrojtjes është me rëndësi të 

madhe. Forcimi i kapaciteteve të zyrtarëve të kontaktit të parë për identifikimin, ekzaminimin dhe 

referimin e personave që kërkojnë mbrojtje ndërkombëtare dhe personave me nevoja specifike 

brenda fluksit të përzier të migrimit duhet të përmirësohen më tej. Rastet e dhunës me bazë gjinore 

mbetën institucionalisht të pambikëqyrura për shkak të mungesës së sistemeve të duhura të 

reagimit. Autoritetet vazhduan të lëshojnë certifikatën që konfirmon shprehjen e synimit për të 

aplikuar për mbrojtje ndërkombëtare, e cila vazhdon të paraqesë vështirësi për qasje në shërbimet 

dhe procedurat e azilit. Me mbështetjen e donatorëve, autoritetet punuan në rinovimin e objekteve 

dhe përmirësimin e shërbimeve në qendrat e azilit. Të huajve të ndaluar, që kërkojnë azil, u jepet 

mundësia të transferohen në qendrën e azilit. Ka sfida në ofrimin e shërbimeve të përkthimit dhe 

ndihmës juridike për parashtruesit e kërkesave. Megjithëse ndalimi konsiderohet si masë 

administrative e fundit, në mungesë të alternativave autoritetet vazhdojnë ta përdorin atë si masë 

të përkohshme për kategori të ndryshme migrantësh (p.sh. ata që nuk kërkojnë azil ose nuk 

konsiderohen si azilkërkues). Duhet të krijohen zgjidhje alternative për ndalimin. 

Sistemi i integrimit është në fazën e hershme të zhvillimit dhe është arritur njëfarë progresi në 

forcimin e personelit dhe ngritjen e kapaciteteve nëpërmjet trajnimeve në nivel qendror dhe lokal 

dhe nëpërmjet udhëzimeve të reja procedurale dhe strategjike. Udhëzimet për Integrimin e të 

Huajve janë miratuar në dhjetor të vitit 2021. Autoritetet lëshojnë letërnjoftime biometrike dhe 

dokumente udhëtimi për refugjatët, megjithëse janë vërejtur vonesa dhe gabime teknike. Sfidat për 

integrimin financiar vazhdojnë, pasi refugjatët dhe personat pa shtetësi vazhdojnë të përballen me 

sfida për qasje në llogari bankare. Lidhur me mbrojtjen e fëmijëve, forcimi i procedurave për të 

miturit e pashoqëruar, duke përfshirë përcaktimin e moshës, kujdestarinë ligjore dhe komunikimin, 

mbetet thelbësor. Autoritetet duhet të konsiderojë përshpejtimin e procesit të punësimit të stafit të 

ri në fushën e azilit, në përputhje me legjislacionin e ri dytësor; Në mars 2022, Agjencia e BE-së 

për Azil dhe Kosova miratuan dhe filluan zbatimin e Udhërrëfyesit dypalësh për bashkëpunim 

(2022-2024). 

Politika e vizave 

Kosova ende nuk e ka harmonizuar plotësisht legjislacionin e saj me politikën e vizave të BE-së. 

Në dhjetor të vitit 2020, Ministria e Punëve të Brendshme miratoi Udhëzimet Administrative të 

rishikuara për Kushtet dhe Procedurat për Lëshimin e Vizave në Pikat e Kalimit Kufitar, të cilat 

synojnë ta përafrojnë Kosovën me Kodin e Vizave të BE-së.  

Kosova aktualisht vendos kërkesat për viza për shtetasit e 88 vendeve, bazuar në një vendim të 

qeverisë të vitit 2013. Autoritetet lëshuese të vizave kanë kapacitet për të mbledhur në mënyrë 

digjitale identifikuesit biometrikë nga aplikantët për vizë, megjithëse pajisjet kanë nevojë për 

përmirësim. Të gjitha vizat e dhëna dhe refuzimet janë të regjistruara në sistemin informativ të 

vizave të Kosovës. 16 konsullatat e Kosovës lëshojnë viza. Për vitin 2021, të gjitha vizat e lëshuara 

në pikat e kalimit kufitar ishin për vizita zyrtare. 

Qytetarëve të Kosovës ju duhen vizat për të udhëtuar në zonën Schengen. Dialogu për 

liberalizimin e vizave kishte filluar në vitin 2012. Në korrik të vitit 2018, Komisioni konfirmoi 

se Kosova kishte përmbushur të gjitha standardet e udhërrëfyesit për liberalizimin e vizave dhe 

rekomandoi që Këshilli dhe Parlamenti Evropian lëvizin përpara me propozimin për liberalizimin 

e vizave. Komisioni vazhdon të qëndrojë pas vlerësimit të tij të korrikut të vitit 2018 dhe do të 

sigurojë një përditësim teknik për të mbështetur vendimmarrjen nga Shtetet Anëtare të BE-së. 

Parlamenti Evropian, si në legjislaturën e mëparshme ashtu edhe në atë aktuale, ka votuar pro 

propozimin e Komisionit, por ky i fundit është ende pritje në Këshill. 

Schengeni dhe kufijtë e jashtëm 

Struktura institucionale dhe harmonizimi i legjislacionit 

Qendra Kombëtare për Menaxhimin Kufitar është një nga mjetet më të rëndësishme të Kosovës 

për të menaxhuar në mënyrë efektive sigurinë e kufirit/vijës kufitare. Qendra ka një sallë 

operacionale dhe koordinuese që monitoron të gjitha aktivitetet në pikat kufitare dhe të përbashkëta 

të kalimit përmes televizionit me qark të mbyllur, koordinon shkëmbimin në kohë reale të 

informacionit ndërmjet autoriteteve kufitare në të gjitha nivelet dhe trajton thirrjet nga publiku. 

Ajo ka një Njësi të Përbashkët të Analizës së Rrezikut dhe Vlerësimit të Kërcënimeve të 

Inteligjencës, e cila mbledh, analizon dhe shpërndan informacion nga dhe tek autoritetet kufitare. 

Ka pasur progres të kufizuar në zbatimin e Planit Zhvillimor të rishikuar të Qendrës Kombëtare 

për Menaxhim Kufitar (2020-2025) të miratuar në janar të vitit 2021. Ekziston nevoja për një 

vlerësim më të mirë strategjik dhe analiza të rreziqeve të ndërlidhura me kufirin, duke përfshirë 

sigurinë, dhe për bashkëpunim më të mirë me autoritetet e tjera kufitare. Mungesa e lidhjes me 

rrjete të rëndësishme ndërkombëtare si I-24/7 e Interpolit, për shkak të çështjeve që lidhen me 

statusin, ndikon në efektivitetin e saj. 

Korniza legjislative për menaxhimin e kufijve të Kosovës është kryesisht në përputhje me 

standardet e BE-së dhe ato ndërkombëtare. Kosova ka Strategjinë e Menaxhimit të Integruar të 

Kufirit (MIK) (2020 – 2025) dhe Planin e Veprimit (2020 – 2023), i cili është rishikuar së fundi. 

Bordi Ekzekutiv përkatës do të shqyrtojë procesin e zbatimit çdo tre muaj. 

Njësia e Informacionit të Pasagjerëve u bë funksionale më 1 qershor 2022. Policia e Kosovës është 

duke skanuar si të dhënat paraprake të pasagjerëve ashtu edhe të dhënat mbi emrat e pasagjerëve. 

Duhet të zhvillohen procedura standarde të veprimit dhe duhet të rritet mbulimi i të dhënave të 

marra nga transportuesit.  

Implementimi dhe kapaciteti zbatues  

Departamenti për Kufi i policisë ka staf të mjaftueshëm, me gjithsej rreth 1 350 zyrtarë (1 250 në 

vitin 2021) dhe në përgjithësi plotëson standardet minimale të BE-së për kontrollet kufitare. 

Performanca e Policisë Kufitare që punon në pikat e kalimit kufitar dhe njohuritë e tyre për 

procedurat kufitare janë përmirësuar. Zhvillimi i infrastrukturës, pajisjeve dhe metodave taktike, 

veçanërisht në zonat e gjelbra kufitare, do të rrisë kapacitetin e të gjithë sistemit të sigurisë kufitare 

dhe do ta afrojë atë me standardet e BE-së. Sistemi Informativ i Policisë së Kosovës është i lidhur 

me të gjitha pikat e kalimit kufitar. Infrastruktura në pikat e kalimit kufitar është përmirësuar dhe 

Sistemi i Menaxhimit Kufitar vazhdon të funksionojë në mënyrë të kënaqshme. Megjithatë, 

mungesa e qasjes në bazat e të dhënave ndërkombëtare është pengesë për punën efektive të 

parandalimit të krimit. 

Marrëveshja e punës e Ministrisë së Punëve të Brendshme të Kosovës me me Agjencinë Evropiane 

të Kufirit dhe Rojës Bregdetare (FRONTEX) mundëson bashkëpunim të ngushtë për migrimin e 

parregullt, krimet ndërkufitare, sigurinë kufitare dhe menaxhimin e përgjithshëm të kufirit. Kosova 

merr pjesë në rrjetin e analizës së rrezikut të Ballkanit Perëndimor (WB RAN) dhe në një numër 

organizimesh tjera rajonale të organizuara nga Frontex. Bashkëpunimi ndërmjet agjencive është i 

mirë, por mund të përmirësohet më tej në lidhje me shkëmbimin e informacionit dhe analizën e 

përbashkët të rrezikut. 

Pikat e përbashkëta të kalimit të përkohshëm të MIK-së me Serbinë vazhdojnë të jenë funksionale. 

Vetëm dy nga gjashtë Pikat e Përbashkëta të Kalimit të përhershëm (PPK) janë krijuar (Merdarë 

dhe Mutivodë) (Shih seksionin 5 për normalizimin e marrëdhënieve ndërmjet Kosovës dhe 

Serbisë). Në mars të vitit 2022, Serbia ra dakord të hapte si korsitë hyrëse ashtu edhe ato dalëse në 

PPK në Merdarë dhe të zhvendoste autoritetet e saj në ambientet e reja në PPK-së në Mutivodë. 

Të dy PPK-të e financuara nga BE janë tashmë plotësisht funksionale.  Serbia ende nuk ka krijuar 

PPPK të përhershme për pritje në anën e saj (Jarinje/Rudnica, Konçul-Dheu i Bardhë dhe 

Depçe/Muçibabë), gjë që çoi në pezullimin e fondeve të BE-së për këtë projekt në korrik të vitit 

2018. Përveç kësaj, Serbia duhet të angazhohet në mënyrë konstruktive për të mundësuar ndërtimin 

e PPK-së së tretë të organizuar nga Prishtina në veri të Kosovës në Tabavije/Bërnjak. Duhet të 

merren masa shtesë për të luftuar kalimet e parregullta dhe aktivitetet kriminale të lidhura me to 

(përfshirë korrupsionin), veçanërisht përgjatë kufirit me Serbinë. Që nga viti i kaluar, janë iniciuar 

disa raste të korrupsionit, duke zbuluar përfshirjen e autoriteteve të MIK-ut, veçanërisht të Policisë 

Kufitare të Kosovës. Në mars 2022, 48 zyrtarë policor u akuzuan për ryshfet. 

Të gjitha aspektet e bashkëpunimit doganor mbulohen tani në Kapitullin 29 për Bashkimin 

Doganor. 

 

Falsifikimi i euros (aspektet e së drejtës penale)  

Kodi Penal i Kosovës është gjerësisht në përputhje me acquis të BE-së për luftimin e valutës së 

falsifikuar. Kosova ka krijuar autoritete dhe procedura kompetente për trajtimin e parave të 

falsifikuara. Megjithatë, Kodi Penal është vetëm pjesërisht në përputhje me Direktivën e BE-së 

për mbrojtjen e euros dhe valutave të tjera nga falsifikimi, dhe përafrimi i mëtejshëm është i 

nevojshëm duke përfshirë ndryshimin e parave dhe importin dhe eksportin. Agjencia për Forenzikë 

në kuadër të Ministrisë së Punëve të Brendshme bën analiza teknike të parave të falsifikuara 

(përfshirë kartëmonedhat dhe monedhat euro) që është në përputhje me standardet ndërkombëtare. 

Agjencia ka lidhur një marrëveshje me Komisionin Evropian për bashkëpunim të mëtejshëm në 

shkëmbimin, ndihmën dhe trajnimin për mbrojtjen e euros nga falsifikimi (programi Pericles 

2020). Gjatë periudhës korrik 2021 - mars 2022, policia ka iniciuar 577 raste në lidhje me 

falsifikimin e euros. Gjithashtu, gjatë muajve prill - qershor 2022, ka iniciuar dy raste për falsifikim 

të euros, ka arrestuar një person dhe ka dorëzuar në prokurori katër kallëzime penale kundër katër 

të dyshuarve. (Shih Kapitullin 32 për kontrollin financiar). 

2.3. ZHVILLIMI EKONOMIK DHE KONKURRUESHMËRIA 

Tabela 7.1: 

Kosova – shifrat kyçe ekonomike 

2013-18 

mesatarja  

2019 2020 2021 

PBB për kokë banori (% e BE-27 sipas SFB) 24 26 26  

Rritja reale e PBB-së 4.7 4.8 -5.3 10.5 

Shkalla e aktivitetit ekonomik të popullsisë së moshës 15-64 

vjeçare (%), gjithsej  

40.4 40.5 38.3 39.5 

     femra 19.6 21.1 20.8 22.7 

     meshkuj  60.9 59.7 56.0 56.5 

Shkalla e papunësisë së popullsisë së moshës 15-64 vjeçare 

(%), gjithsej 

31.0 25.7 25.9 25.8 

     femra 36.5 34.4 32.3 29.7 

     meshkuj  25.0 22.6 23.5 24.2 

Shkalla e punësimit të popullsisë së moshës 15-64 vjeçare (% e 

rritjes vjetore) 

2.5 5.2 -4.0 1.3 

Pagat nominale (% e rritjes vjetore)  2.8 5.3 -2.3 3.9 

Indeksi i çmimeve të konsumit (% e rritjes vjetore) 0.7 2.7 0.2 3.3 

Kursi i këmbimit në raport me Euron 1.0 1.0 1.0 1.0 

Bilanci i llogarisë rrjedhëse (% e PBB) -6.8 -5.7 -7.0 -8.6 

Investimet e huaja direkte neto, IHD (% e PBB) 3.6 2.7 4.2 4.0 

Bilanci i përgjithshëm i qeverisë (% e PBB) -2.1 -2.9 -7.6 -1.3 

Borxhi i përgjithshëm i qeverisë (% e PBB) 13.4 17.6 22.4 21.9 

Burimi: Statistikat për Kosovën, Banka Botërore dhe FMN  

 

Në përputhje me konkluzionet e Këshillit Evropian në Kopenhagë në qershor të vitit 1993, 

anëtarësimi në BE kërkon ekzistencën e një ekonomie funksionale të tregut dhe kapacitetit për të 

përballuar presionin konkurrues dhe forcat e tregut brenda Bashkimit. 

Qeverisja ekonomike është bërë edhe më qendrore në procesin e zgjerimit vitet e fundit. 

Monitorimi i Komisionit zhvillohet në dy procese: ushtrimi i Programit të Reformës Ekonomike 

dhe vlerësimi (shih më poshtë) i përputhshmërisë me kriteret ekonomike për anëtarësim. Çdo vit, 

çdo vend i zgjerimit përgatit një program të reformës ekonomike (PRE), i cili përcakton kornizën 

afatmesme të politikës makro-fiskale dhe agjendën e reformave strukturore që synojnë të sigurojnë 

konkurrencë dhe rritje gjithëpërfshirëse. PRE-të janë baza për udhëzimet e politikave specifike 

për një vend të miratuar bashkërisht nga BE-ja dhe Ballkani Perëndimor dhe Turqia në nivel 

ministror në maj të çdo viti. 

2.3.1. Ekzistenca e një ekonomie funksionale të tregu 

Kosova gjendet në një faza të hershme dhe ka arritur njëfarë progresi në zhvillimin e një 

ekonomie funksionale të tregu.  

Lehtësimi i kufizimeve të lëvizjes të ndërlidhura me COVID-19 dhe rifillimi i udhëtimeve dhe 

flukseve financiare të ndërlidhura me të nga diaspora çuan në një rikthim shumë të fuqishëm 

ekonomik në 2021, i cili ishte i moderuar në tremujorin e parë të 2022. Pavarësisht 

qëndrueshmërisë që ka demonstruar ekonomia gjatë pandemisë, sfidat strukturore të të 

kahershme, siç janë ekonomi joformale e përhapur, shkalla e lartë korrupsionit dhe sundimi i 

përgjithshëm i dobët i ligjit, vazhdojnë të pengojnë sektorin privat. Ndërsa rregulla fiskale ishte 

pezulluar për tri vite në vitin 2020, rimëkëmbja ekonomike rezultoi në një rritje të fuqishme të 

të ardhurave tatimore dhe një deficit të ulët publik në 2021. I nxitur nga rritja e çmimeve të 

mallrave, inflacioni u ngrit ndjeshëm. Presionet inflacioniste u përforcuan nga pasojat e luftës 

së Rusisë kundër Ukrainës. Çmimet më të larta për mallrat e importuara zgjeruan zhbalancimet 

e jashtme. Sektori financiar mbeti stabil dhe kreditimi vazhdoi të zgjerohej. Mjedisi i biznesit 

pa një përmirësim të ulët. Rimëkëmbja ekonomike krijoi vende pune, por mungesa e të dhënave 

pengon një vlerësim të duhur të situatës së tregut të punës. Rekomandimet e vitit të kaluar janë 

adresuar pjesërisht. 

Për të përmirësuar funksionimin e ekonomisë së tregut, Kosova duhet në veçanti:  

 të zbusë ndikimin e goditjeve negative me masa mbështetëse me synim të qartë kur është e 

nevojshme, ndërkohë që planifikon kthimin në kufirin e deficitit prej 2% të BPV-së në afat 

të mesëm; 

 të përgatisë një rishikim të sistemit të sigurimeve sociale, duke përfshirë pensionet e 

veteranëve të luftës, me qëllim të përmirësimit të ekonomizimit dhe drejtësisë së skemave 

të sigurimeve sociale, dhe një rishikim të shpenzimeve tatimore, duke përcaktuar masën e 

të ardhurave të pritshme nga të gjitha përjashtimet dhe tarifat e reduktuara; 

 të përmirësojë cilësinë e shpenzimeve publike duke reformuar sistemin e pagave publike 

dhe duke adresuar pengesat në menaxhimin e investimeve kapitale; 

 të zbatojë masat përkatëse të mjedisit afarist, në veçanti thjeshtimin, bashkimin dhe heqjen 

e licencave dhe lejeve si dhe zbatimin e ligjeve për inspektimin dhe identifikimin elektronik;  

 të zbatojë masat aktive të tregut të punës për të mbështetur punësimin, të rifillojë publikimin 

të dhënave të anketës së fuqisë punëtore dhe të vazhdojë me zbatimin e masave që synojnë 

formalizimin e punësimit joformal.  

Qeverisja ekonomike 

Politikat ekonomike të Kosovës u fokusuan në ofrimin e mbështetjes së politikave për të 

zbutur ndikimin e pandemisë dhe çmimet e larta të energjisë për ekonomitë familjare dhe 

firmat më të prekura, por është arritur pak progres me reformat strukturore. Mbështetja e 

ndërlidhur me pandeminë arriti në 3.9% të BPV-së në vitin 2021, duke synuar familjet dhe firmat 

e ndjeshme, punësimin formal dhe joformal dhe sektorin e shëndetësisë. Buxheti i vitit 2022 

përfshinte një alokim të përgjithshëm prej 2% të BPV-së për programin e rimëkëmbjes ekonomike, 

e cila u rialokua kryesisht për të mbuluar subvencionet e energjisë në fillim të vitit 2022, duke 

kompensuar rritjen e tarifave të energjisë elektrike. Ndarja e këtyre subvencioneve u vonua deri 

në gusht. Buxheti i vitit 2022 bazohej në supozimin tepër optimist për rritje ekonomike, pavarësisht 

rritjes së çmimeve globale të energjisë që nga vjeshta e vitit 2021. Kostot e larta të importit, rritja 

e konsumit të energjisë elektrike dhe prodhimi i pamjaftueshëm i energjisë vendore rezultuan në 

një krizë energjetike me ndërprerje ditore të energjisë në dimër. Në reagim të situatës së krijuar pa 

luftës së Rusisë kundër Ukrainës, qeveria vendosi të sigurojë 150 milionë euro të tjera në prill për 

të mbështetur grupet me të ardhura të ulëta. Qeveria finalizoi një marrëveshje me Serbinë si pjesë 

e Dialogut të lehtësuar nga BE-ja për të adresuar çështjet e faturimit të energjisë elektrike në katër 

komuna në veri të Kosovës. Kur të zbatohet plotësisht, kjo marrëveshje duhet të reduktojë 

ndjeshëm humbjet e ndërmarrjeve publike dhe subvencionet qeveritare për sektorin. (Shih 

gjithashtu Kapitullin 15 Energjia). Qeveria ndërmori veprime të kujdesshme fiskale duke 

kundërshtuar tërheqjet e mëtejshme nga Trusti i Kursimeve Pensionale të Kosovës (TKPK) dhe 

duke propozuar legjislacionin për të mos nivelizuar pensionet e veteranëve të luftës me pagën 

minimale, pavarësisht kundërshtimit të fuqishëm politik.  

Udhëzimet e politikave, të miratuara bashkërisht në Dialogun Ekonomik dhe Financiar të korrikut 

2021 ndërmjet BE-së dhe Ballkanit Perëndimor dhe Turqisë, janë zbatuar pjesërisht. Programi i 

Reformës Ekonomike 2022-2024 fokusohet në mbështetjen e rimëkëmbjes ekonomike, por është 

shumë i paqartë për iniciativat që rrjedhin nga programi i qeverisë.  

Stabiliteti makroekonomik 

Pas një rikthimi shumë të fuqishëm në vitin 2021, rritja ekonomike e Kosovës ishte e 

moderuar në tremujorin e parë të vitit 2022. 

Para pandemisë, pra në vitet 2016-2019, norma 

mesatare e rritjes së BPV-së ishte mbi 4%. 

BPV reale u rrit për 10.5% në vitin 2021, si 

pasojë e rikthimit të udhëtimeve të diasporës, 

rritjes së remitencave dhe investimeve si dhe 

rritjes së fuqishme të kredive familjare. 

Mbështetja e mëtejshme erdhi nga masat e 

qeverisë lidhur me pandeminë. Rritja e 

fuqishme në vitin 2021 e solli ekonominë e 

Kosovës mbi nivelin e para-pandemisë në 

terma realë. Rritja ekonomike u ngadalësua në 4.8% në tremujorin e parë të 2022, në përputhje me 

trendin historik. Rrritja e shpejtë e çmimeve të energjisë dhe ushqimeve në gjysmën e parë të 2022 

filloi të konsumojë të ardhurat e disponueshme të ekonomive familjare. Diversifikimi ekonomik 

që avancon ngadalë, varësia e lartë nga importi dhe furnizimi jo i besueshëm me energji e bëjnë 

Kosovën të ndjeshme ndaj goditjeve negative të jashtme. BPV për kokë banori e Kosovës mbetet 

më e ulëta në rajon. Ajo qëndroi në 26% të mesatares së BE-së në vitin 2021. Për shkak të sektorit 

të madh joformal dhe shkallës së lartë të pasivitetit, veçanërisht në mesin e grave, Kosova ka 

pabarazi të larta në të ardhura.  

Pavarësisht sezonit të fortë turistik, deficiti i llogarisë rrjedhëse u zgjerua në 8.6% të BPV-

së në vitin 2021. Ecuria e jashtëzakonshme e eksporteve, me rritjen e eksporteve të shërbimeve 

dhe mallrave për 91% përkatësisht 51% nga viti në vit, u tejkalua nga rritja e fuqishme e importeve 

(42%), duke rezultuar në deficit tregtar praktikisht të pandryshuar në 31.8% të BPV-së në vitin 

2021. Si zakonisht, faktori më i rëndësishëm kompensues ishin remitencat të cilat u rritën për 18% 

në vitin 2021 dhe arritën në 14.4% të BPV-së. Remitencat e mëtejshme jozyrtare (2.5% e BPV-së) 

u pasqyruan nga gabime dhe lëshime më të mëdha në vitin 2021. Në tremujorin e parë të vitit 2022, 

deficiti i llogarisë rrjedhëse u dyfishua për shkak të përkeqësimit të bilancit tregtar të mallrave. 

Flukset neto të investimeve të huaja direkte 

(IHD) u rritën për 10% në vitin 2021 dhe 

qëndruan në 4% të BPV-së, duke mbuluar 

më pak se gjysmën e deficitit të llogarisë 

rrjedhëse. Shtytësit kryesorë ishin investimet 

e vazhdueshme nga diaspora në sektorin e 

patundshmërive dhe fitimet e riinvestuara në 

sektorin financiar pjesërisht për shkak të 

ndalimit të shpërndarjes së dividendës, e cila u 

hoq në fund të vitit 2021. Për herë të parë, 

Kosova regjistroi flukse hyrëse të investimeve 

të portofolit prej 10 milionë euro në tremujorin e tretë të vitit 2021, që rrjedhin nga emetimi i të 

ashtuquajturave “bonot e diasporës” që janë bono thesari të parapara për diasporën, por përveç 

kësaj Kosova mungon në tregjet ndërkombëtare të borxhit. Në tremujorin e parë të vitit 2022, 

flukset hyrëse neto të IHD-ve ishin të qëndrueshme në 4.9% të BPV-së, ndërkohë që rezervat 

zyrtare arritën në 3 muaj importe të mallrave dhe shërbime. 

Çmimet më të larta të mallrave dhe rimëkëmbja e fuqishme ekonomike çuan në rritjen e 

inflacionit në vitin 2021. Inflacioni vjetor u rrit gjatë vitit 2021 nga 0.6% në tremujorin e parë në 

6.7% në dhjetor. Presionet rritëse të çmimeve vazhduan edhe në vitin 2022, ku çmimet e konsumit 

u rritën për 14.2% nga viti në vit në korrik. Faktorët kryesorë ishin rritja e çmimeve të ushqimit 

dhe energjisë, të cilat u nxitën nga lufta e Rusisë kundër Ukrainës. Shumica e çmimeve të energjisë 

janë të rregulluara në Kosovë. Duke reaguar ndaj rritjes së çmimeve të energjisë në fund të vitit 

2021, Zyra e Rregullatorit të Energjisë vendosi të sjellë një strukturë tarifore me dy nivele për 

konsumatorët familjarë, duke mbajtur të pandryshuara çmimet e energjisë elektrike për ekonomitë 

familjare që konsumojnë më pak se 800kWh dhe duke i dyfishuar ato për ekonomitë familjare që 

konsumojnë më shumë se 800kW.  

Rezultati buxhetor i vitit 2021 u përmirësua ndjeshëm, për shkak të rritjes së të ardhurave 

dhe shpenzimeve konservative. Deficitit buxhetor kryesor u ngushtua në 1.3% të BPV-së, që 

korrespondon me deficit prej 0.6% të BPV-së sipas përkufizimit të rregullave fiskale3. Ky rezultat 

do të përputhej me rregullën fiskale që 

përshkruan tavanin e deficitit prej 2% të 

BPV-së, megjithëse rregulla ishte pezulluar 

që nga viti 2020. Depozitat qeveritare u 

rikuperuan në 3.9% të BPV-së, nga 3.5% në 

2020. Rënia e deficitit qeveritar erdhi 

kryesisht nga rritja e jashtëzakonshme e të 

ardhurave qeveritare nga tatimet, të cilat u 

rritën për 29% nga viti në vit. Të ardhurat 

më të larta nga tatimet indirekte ishin kyçe, 

                                                           
3 Rregulla fiskal vendos një kufi mbi deficitin fiskal prej 2% të BPV-së së parashikuar, duke përjashtuar projektet 

kapitale të financuara nga të ardhurat e privatizimit dhe donatorët (‘klauzola e investimeve’). Ky përjashtim për 

investimet e financuara nga donatorët mund të përdoret deri në vitin 2025, me kusht që shkalla e borxhit publik të 

mbetet nën 30% të BPV-së. Një rregull tjetër parashikon që rritja sipas ligjit për pagat publike nuk mund të tejkalojë 

rritjen nominale të BPV-së. Depozitat qeveritare të përdorura si tamponë fiskal janë të detyruara ligjërisht të 

qëndrojnë në 4.5% të BPV-së për sa kohë që qeveria përdor të ardhurat e privatizimit. Rregulla e borxhit parashikon 

që borxhi publik dhe i garantuar publikisht nuk mund të tejkalojë 40% të BPV-së. 

por pati edhe fitime në tatimet në të ardhurat personale pjesërisht për shkak të masave të 

formalizimit të ndërlidhura me paketën e rimëkëmbjes nga COVID-19. Të ardhurat buxhetore 

tatimore dhe jotatimore kanë tejkaluar parashikimet e buxhetit të rishikuar për vitin 2021. Në anën 

tjetër, shpenzimet publike u rritën për 2.8% nga viti në vit, krahasuar me 12.6% të planifikuara. 

Shpenzimet kapitale arritën vetëm në 75.8% të alokimit të buxhetit të rishikuar (edhe pse kjo 

prapëseprapë është një përmirësim krahasuar me vitet e kaluara), ndërsa realizimi i shpenzimeve 

rrjedhëse ishte afërsisht në përputhje me planin fillestar. Rritja më e madhe e shpenzimeve 

rrjedhëse ishte në kategorinë e mallrave dhe shërbimeve (9.6%) e nxitur nga blerja e vaksinave. 

Shpenzimet për transferet sociale dhe subvencionet ranë me 2.9% për shkak të bazës së lartë në 

vitin 2020. Programi i mbështetjes ekonomike i vitit 2021 arriti në 3.2% të BPV-së, që krahasohet 

me stimulimin e ndërlidhur me krizën prej 4.2% të BPV-së të siguruar në vitin 2020. Në vitin 

2022, qeveria reagoi ndaj inflacionit të lartë dhe në veçanti çmimeve të larta të energjisë, me 

subvencione për prodhimet bujqësore, bonuse pagash, rritje të përkohshme të përfitimeve të 

pensioneve dhe transfere sociale. Kjo e fundit përfshin subvencionimin e çmimit të energjisë 

elektrike për rreth 20% të ekonomive familjare, me qëllim të ofrimit të ndihmës për familjet më të 

varfra me konsum të ulët të energjisë, por pa marrë parasysh të ardhurat e disponueshme. Qeveria 

i rezistoi presionit për të ulur akcizën dhe normat e TVSH-së për karburantet. Në qershor, Kuvendi 

miratoi buxhetin e rishikuar të vitit 2022, i cili synon një deficit total prej 5.3% të BPV-së në vend 

të 4.5 të planifikuar fillimisht. Sipas përkufizimit të rregullave fiskale, deficiti parashikohet në 

3.8% të BPV-së krahasuar me 2.9% të planifikuar fillimisht. Rezerva e parasë së gatshme të 

qeverisë pritet të bjerë në 3% të BPV-së, e cila është nën parashikimin fillestar prej 3.9%. 

Për shkak të performancës së mirë ekonomike dhe fiskale në vitin 2021, shkalla e borxhit 

publik kundrejt BPV-së ka rënë, por baza e investitorëve për borxhin qeveritare mbetet e 

ngushtë. Shkalla e borxhit publik qëndroi në 21.9% në fund të vitit 2021 dhe ra në 20.3% të BPV-

së në tremujorin e parë të 2022. Këto shifra nuk përfshijnë detyrimin që rrjedh nga tërheqjet e 

patatueshme të 10% të kursimeve pensionale nga Trusti i Kursimeve Pensionale të Kosovës 

(TKPK), të cilat qeveria premtoi se do t’i rimbursonte nga viti 2023.4 Borxhi i brendshëm, i cili 

mbahet nga një bazë e ngushtë investitorësh, u rrit për 15% në terma nominalë në vitin 2021. Në 

mars 2022, pjesa e TKPK-së në borxhin e brendshëm arriti në 48% krahasuar me 38% në vitin 

2019, ndërsa Banka Qendrore e Kosovës dhe bankat komerciale mbajnë 19% përkatësisht 27% të 

borxhit të brendshëm. Në mungesë të një vlerësimi të pavarur të rejtingut kreditor dhe qasjes shumë 

të kufizuar në tregjet ndërkombëtare të bonove, financimi i huaj është siguruar kryesisht nga 

donatorët ndërkombëtarë. Borxhi i jashtëm u rrit për 9.6% në 2021. Kjo përfshin asistencën 

makrofinanciare të BE-së (kësti i dytë dhe i fundit prej 50 milionë eurosh u disbursua në qershor 

të vitit 2021), kreditë e Bankës Botërore (32.2 milionë euro) dhe huadhënien e Bankës së Këshillit 

të Evropës (17 milionë euro).  

Progresi me qeverisjen fiskale ka qenë i përzier. Buxheti i vitit 2022, i miratuar në dhjetor të 

vitit 2021, supozoi rritje joreale të BPV-së (7.8%) dhe një rritje shumë të madhe (67%) të 

investimeve publike. Ndërsa investimet më të larta publike janë një qëllim i mirëpritur, një rritje 

kaq e madhe nuk mbështetet nga historiku i shpenzimeve kapitale gjatë viteve të fundit, megjithëse 

buxheti përfshinte fonde shtesë për shpronësimin e pronave për të ndihmuar në zhbllokimin e 

investimeve kapitale. Në të njëjtën kohë mungesa e një bordi funksional të Organit Shqyrtues të 

Prokurimit që nga marsi i vitit 2021 ka penguar realizimin e shpenzimeve kapitale. Një alokim i 

përgjithshëm prej 2% të BPV-së për programin e rimëkëmbjes ekonomike në buxhetin e vitit 2022 

                                                           
4  FMN vlerëson pasiven ndaj TKPK-së në 1.8% të BPV-së 2020. 



 

67 

 

minon transparencën dhe llogaridhënien fiskale. Për të mbajtur në kontroll shpenzimet sociale, 

qeveria miratoi një udhëzim administrativ që kërkon përcaktimin e kostos afatmesme deri në 

afatgjate të çdo iniciative për pensione apo shpenzimi social para miratimit të saj. Pavarësisht këtij 

progresi, projektligji për pagat në sektorin publik nuk ka një vlerësim të kostos. Ligji i rishikuar 

për buxhetin e vitit 2021 dhe buxhetin e vitit 2022 përfshijnë vlerësimin e ndërmarrjeve publike 

me rrezik të lartë duke përjashtuar të tjerat. Zbatimi i plotë i marrëveshjes së arritur më 21 qershor 

2022 ndërmjet Kosovës dhe Serbisë si pjesë e Dialogut të ndërmjetësuar nga BE-ja për të adresuar 

çështjet e faturimit të energjisë elektrike në katër komuna në veri të Kosovës duhet të eliminojë 

një rrezik të konsiderueshëm fiskal. Ashtu si në vitin 2021, kostoja e humbjeve të energjisë 

elektrike arriti në afro 42 milionë euro. Kostoja e pensioneve të veteranëve të luftës vazhdon të 

shkelë kufirin ligjor prej 0.7% të BPV-së. 

Mbështetja e kategorive më të ndjeshme duke përmirësuar bilancin buxhetor në vitin 2021 

ishte e përshtatshme, por nevojitet një planifikim emergjent më i fuqishëm. Mbështetja fiskale 

e ndërlidhur me pandeminë, e cila kryesisht mori formën e subvencioneve dhe transfereve për 

familjet në nevojë, punësimin dhe bizneset e prekura, ishte gjerësisht e synuar mirë dhe ndihmoi 

në zbutjen e ndikimit të goditjes. Megjithatë, programi i mbështetjes ekonomike i përfshirë në 

buxhetin e vitit 2022, nuk pasqyron qartë prioritetet e përcaktuara në programin e qeverisë. 

Rreziqet që lidhen me projeksionet pozitive të BPV-së dhe rritjen e çmimeve të energjisë në vjeshtë 

nuk u konsideruan mjaftueshëm në buxhetin fillestar. Baza tatimore mbetet e ngushtë dhe e 

dobësuar nga përjashtimet tatimore dhe normat preferenciale tatimore, ndërkohë që shpenzimet 

publike rëndohen nga transferet specifike të bazuara në kategori. .  

Funksionimi i tregjeve të produkteve 

Mjedisi i biznesit 

Në përputhje me rimëkëmbjen ekonomike në vitin 2021, krijimi i biznesit ishte më dinamik 

me një numër më të madh firmash të regjistruara dhe të mbyllura. Numri total i bizneseve të 

reja në vitin 2021 ishte 10659, që është 8,7 % më i lartë krahasuar me vitin 2020. Numri i bizneseve 

të mbyllura në vitin 2021 ishte 1602, me një rritje prej 19 % krahasuar me të njëjtën periudhë të 

një viti më parë (1345). Edhe numri i firmave me pronare femra dhe të huaja u rrit. 

Është arritur njëfarë progresi në përmirësimin e mjedisit të biznesit. Ligji për Inspektimet, 

me qëllim zvogëlimin e numrit të organeve inspektuese paralele dhe të mbivendosura dhe 

përmirësimin e procedurave, u miratua nga Kuvendi në dhjetor të vitit 2021. Projektligji për 

Gjykatën Komerciale, e cila është kritike për të përmirësuar efikasitetin e sistemit të drejtësisë, u 

miratua nga Kuvendi në mars 2022. Kosova filloi procesin e ndryshimit të Programit për 

Reduktimin e Barrës Administrative, i cili duhet të sigurojë një plan veprimi dyvjeçar me rezultate 

të matshme. Agjencisë për Investime dhe Përkrahjen e Ndërmarrjeve në Kosovë (KIESA), detyra 

e së cilës është të ndihmojë bizneset dhe investitorët, i mungojnë kapacitetet dhe burimet për të 

ushtruar mandatin e saj të gjerë. Mungesa e një politikë koherente për zhvillimin e industrisë në të 

gjithë zinxhirin e furnizimit, një sektor i madh joformal dhe zbatimi jo i plotë i Ligjit për Shoqëritë 

Tregtare dëmtojnë mjedisin e biznesit dhe konkurrencën e NVM-ve. 

Pavarësisht disa sukseseve në luftimin e ekonomisë joformale, ajo ende përbën më shumë se 

një të tretën e punësimit total.5 Ka pasur njëfarë përmirësimi në pajtueshmërinë vullnetare, pasi 

numri i punëtorëve të regjistruar u rrit për shkak të stimujve financiarë për t’u përfshirë në 

punësimin formal me qëllim të përfitimit nga paketa e ndërlidhur me pandeminë. Ndikimi i rritjes 

së mundshme të pagës minimale në joformalitet kërkon monitorim të ngushtë. Sipas indeksit të 

perceptimit të korrupsionit nga Transparency International, Kosova ka përmirësuar rezultatin e saj 

të indeksit në vitin 2021, duke u renditur në vendin e 87 nga 180 shtete, që është 17 pozita më të 

larta se në vitin 2020. 

Ndikimi i shtetit në tregjet e produkteve 

Pavarësisht njëfarë progresi të arritur në vitin 2021, korniza e politikës së ndihmës 

shtetërore të Kosovës ka nevojë për përafrim të mëtejshëm me rregullat dhe parimet e BE-

së. Kornizës aktuale i mungon një qasje koherente për ndihmën shtetërore, si dhe një strategji 

gjithëpërfshirëse dhe vlerësimet e kostos dhe përfitimit për ndihmën dhe subvencionet e dhëna. 

Ekziston një inventar i skemave të ndihmës, siç parashikohet në Marrëveshjen e Stabilizim 

Asociimit (MSA), por përafrimi i tyre me legjislacionin ekzistues për ndihmën shtetërore është në 

fazën e hershme. Qeveria ka arritur njëfarë progresi në zbatimin e rregullave të konkurrencës dhe 

ndihmës shtetërore dhe në trajnimin e stafit të departamentit për ndihmë shtetërore. Komisioni i 

Ndihmës Shtetërore nuk kishte kuorum vendimmarrës që nga mesi i shtatorit të vitit 2021 dhe nuk 

është në gjendje të funksionojë zyrtarisht derisa Kuvendi të caktojë një komision të ri. Sipas të 

dhënave zyrtare, ndihma shtetërore vlerësohet në 1.7% të BPV-së në vitin 2020, ku subvencionet 

bujqësore paraqesin pozicionin më të madh. Në kontekstin e çmimeve të larta të energjisë dhe të 

korrave për shkak të luftës së Rusisë kundër Ukrainës, në vitin 2022 u ndanë subvencione të 

mëtejshme për bujqësinë, me qëllim rritjen e vetë-qëndrueshmërisë.  

Privatizimi dhe ristrukturimi 

Kosova ndërmori hapa për të shpërbërë agjencinë e privatizimit dhe për të krijuar fondin 

sovran të pasurisë. Në fund të vitit 2021, Agjencia Kosovare e Privatizimit (AKP) miratoi 

strategjinë e saj të daljes. Në fillim të vitit 2022, qeveria nxori një vendim që ndalonte AKP-në të 

shesë asetet nën administrimin e saj, të cilat parashihet të transferohen në fondin sovran të pasurisë. 

Në qershor 2022, qeveria miratoi një koncept dokument për fondin sovran. Fondi sovran pritet të 

marrë përsipër ndërmarrjet shoqërore6 (NSH) dhe asetet e menaxhuara nga AKP-ja dhe disa 

ndërmarrje publike të menaxhuara nga Ministria e Ekonomisë pas përmirësimit të performancës 

së tyre financiare. Gjatë periudhës raportuese, AKP ka vazhduar procedurat e likuidimit të NSH-

ve. Vazhdoi procesi i shkarkimit dhe emërimit të anëtarëve të rinj të bordit të ndërmarrjeve publike. 

Nevojiten ndryshime në rregullat dhe procedurat për qeverisjen dhe mbikëqyrjen e ndërmarrjeve 

publike në mënyrë që të adresohen çështjet e performancës së dobët dhe keq-menaxhimit. Janë 

bërë disa përmirësime në reduktimin e mbipunësimit në Telekomin e Kosovës dhe miratimin e 

kornizës së re të performancës për kompanitë rajonale të ujësjellësit. 

Funksionimi i tregut financiar 

Stabiliteti financiar 

I mbështetur nga rritja e fuqishme ekonomike, sektori financiar mbeti i qëndrueshëm. Në 

gjysmën e dytë të vitit 2021, me ngritjen e ritmit të rimëkëmbjes ekonomike, Banka Qendrore e 

Kosovës gradualisht hoqi masat e kufizimit të ndërlidhura me pandeminë, pa ndikim negativ në 

cilësinë e mjeteve bankare deri më tani. Sektori bankar me pronësi kryesisht të huaj zë 66% të 

aktiveve të sistemit financiar, të pasuara nga fondet pensionale, institucionet e sigurimeve dhe 

mikrofinanciare me 26.5% përkatësisht 2.8% dhe 4%. Kthimi mesatar i kapitalit të sektorit bankar 

                                                           
6 Pronësia e ndërmarrjeve shoqërore konsiderohej si pronë e përbashkët shoqërore në ish-Jugosllavi. 

(RAE) mbeti i lartë në 19.5% në vitin 2021, krahasuar me nivelin e para-pandemisë prej 18.9% në 

vitin 2019, dhe u rrit më tej në 22.3% në TM2 2022. Shkalla i kredive bankare joperformuese 

(NPL) ra nga 2.7% në vitin 2020 në 2.1% në vitin 2021 dhe qëndroi në këtë nivel në gjysmën e 

parë të 2022, i mbështetur pjesërisht nga efekti emërues i rritjes së lartë të kredisë. Megjithëse në 

përgjithësi rreziqet e kredisë mbeten të përmbajtura, mbeten sfida në vlerësimin e rreziqeve nga 

zgjerimi i shpejtë i kredisë në segmentin e ekonomive familjare. Raporti e kapitalit rregullator të 

bankave ndaj aktiveve të ponderuara me rrezik qëndroi mbi 15% në vitin 2021 dhe në gjysmën e 

parë të 2022, duke tejkaluar lehtësisht minimumin rregullator prej 12%. Bankat kanë vazhduar të 

financohen nga depozitat, kryesisht nga individët. Raporti kredi ndaj depozitave u rrit në 85.2% 

në qershor 2022 nga 77% në mesin e vitit 2021. Në vitin 2021, rentabiliteti u rikuperua për 

institucionet mikrofinanciare pas një rënie të mprehtë në vitin 2020. Ecuria e sektorit të sigurimeve 

mbeti pozitive në vitin 2021, me një rritje të fitimit neto prej 50% me bazë vjetore. 

Qasja në financa 

Ndërmjetësimi financiar vijon të zgjerohet. Rritja e kredisë u përshpejtua nga 7.1% në vitin 

2020 në 15.5% në vitin 2021 dhe më tej në mbi 17% nga viti në vit në gjysmën e parë të 2022. 

Rritja e kredisë u lehtësua nga normat e ulëta të interesit, rritja e vazhdueshme e depozitave, 

përmirësimi i zbatimit të kontratave dhe rritja e garancive të lëshuara nga Fondi Kosovar për 

Garanci Kreditore (FKGK) për kreditimin e ndërmarrjeve mikro, të vogla dhe të mesme për të 

zbutur ndikimin e krizës. Në vitin 2021, kreditimi si për firmat ashtu edhe për individët vazhdoi të 

rritet me bazë vjetore, për 13.6% përkatësisht 18.6%. Sasia e kredisë në krahasim me madhësinë e 

ekonomisë ka mbetur e moderuar, rreth 40%. Mungesa e kredisë lehtësisht të qasshme dhe të 

përballueshme përbënte një pengesë për zhvillimin e SME-ve. Kjo është pjesërisht për shkak të 

pabarazisë ekzistuese ndërmjet vlerës së tregut të kolateralit dhe vlerës së tij të caktuar ligjërisht 

të marrë parasysh nga bankat. Tregu i kapitalit mbetet në një fazë të hershme të zhvillimit. Emetim 

i parë i ‘bonove të diasporës’ u bë gjatë verës së vitit 2021 përmes bankave tregtare dhe në 

bashkëpunim me Ministrinë e Financave. Ky emetim arriti të mbledhë 10 milionë euro nga 20 

milionë euro të ofruara fillimisht. Mikrofinancimi ka fituar vrull në vitet e fundit, por mangësitë 

në kornizën ligjore që rregullon institucionet mikrofinanciare pengojnë rritjen dhe 

qëndrueshmërinë afatgjatë të industrisë.  

Funksionimi i tregut të punës 

Kosova ka vonesa të mëdha në publikimin e të dhënave të anketës së fuqisë punëtore (AFP) 

për vitin 2021. Të dhënat më të fundit të 

disponueshme të AFP-së i referohen tremujorit 

të dytë të vitit 2021, pra para se rimëkëmbja 

vihej në lëvizje të plotë. Shkalla e pjesëmarrjes 

së fuqisë punëtore rezultoi në 37.7% në 

përputhje me trendin e saj afatgjatë. Shkalla e 

punësimit të meshkujve dhe femrave ishte 44% 

përkatësisht 16%. Papunësia ishte 20.5%. Të 

dhënat e administratës tatimore sugjerojnë se 

punësimi zyrtar në sektorin privat dhe publik u 

rrit për 10% në vitin 2021. Numri i 

punëkërkuesve të regjistruar ra me pothuajse në një të tretën në vitin 2021 krahasuar me vitin 2020, 

gjë që mund të jetë pjesërisht për shkak të stimujve financiarë të përfshirë në masat mbështetëse 

të ndërlidhura me pandeminë, por niveli i tyre mbetet ende 10% më i lartë se në vitin 2019.7.  

Pavarësisht disa përfitimeve nga formalizimi, tregu i punës pengohet nga sistemi joadekuat 

i ndihmës sociale, hendeku i madh gjinor dhe mungesa e mundësive për punë për të rinjtë. 
Në vitin 2021, shpenzimet për transfere dhe subvencione arritën në rreth 11% të BPV-së, ndërkohë 

që brenda kësaj shume shpenzimet për asistencën sociale që synon varfërinë ishin rreth 0.5%. 

Transferet sociale të bazuara në kategori, p.sh. skema e pensioneve të veteranëve të luftës, janë të 

kushtueshme dhe minojnë qëndrueshmërinë dhe drejtësinë e sistemit të përfitimeve sociale, 

ndërkohë që motivojnë grupe të tjera specifike që të kërkojnë ndihma të ngjashme bujare. Në 

shtator të vitit 2021, në kuadër të paketës së rimëkëmbjes, qeveria prezantoi pushimin e lehonisë 

për gratë e papuna për më shumë se 12 muaj. Duke përjashtuar gratë në periudha më të shkurtra të 

papunësisë, kjo mund të paraqes pengesë për gratë që planifikojnë të behën nënë për të siguruar 

punë (formale). Mungesa e opsioneve të përballueshme të transportit, ambienteve të kujdesit për 

fëmijët dhe të moshuarit përbëjnë sfida afatgjata, duke penguar punësimin e femrave. Pagat e larta 

të rezervuara, të mbështetura pjesërisht nga remitencat dhe mungesa e vendeve të punës 

konsiderohen si faktorë kyç që nxisin emigrimin e të rinjve. Çështja e mëtejshme lidhet me 

mospërputhjen e aftësive, pasi që tregu i punës i Kosovës gjeneron pak kërkesë për kualifikime 

akademike, e më shumë për aftësi profesionale praktike.  

2.3.2. Kapaciteti për të përballuar presionin konkurrues dhe forcat e tregut brenda 

Bashkimit 

Kosova është në fazën fillestare dhe ka arritur progres të kufizuar për sa i përket kapacitetit 

për të përballuar presionin konkurrues dhe forcat e tregut në BE. Cilësia e pamjaftueshme e 

arsimit dhe mospërputhjet e shkathtësive çojnë në një tranzicion të vështirë nga shkolla në 

tregun e punës. Është arritur njëfarë progresi në përmirësimin e infrastrukturës rrugore. Kriza 

e fundit energjetike theksoi urgjencën për të siguruar furnizim të besueshëm dhe të pastër me 

energji dhe diversifikimin e burimeve të energjisë. Kosova ka arritur njëfarë progresi sa i 

përket digjitalizimit të ekonomisë. Ndryshimet strukturore po përparojnë ngadalë pasi 

ekonomia mbetet shumë e varur nga firmat e vogla dhe shumë të vogla të cilat nuk mund të 

konkurrojnë ndërkombëtarisht. Struktura e eksportit mbetet e dominuar nga metalet bazë me 

përqindje lehtësisht në rritje të produkteve minerale, të plastikes dhe tekstilit. Rekomandimet 

e vitit 2021 nuk janë zbatuar plotësisht dhe mbeten të vlefshme. 

Për të mbështetur rimëkëmbjen ekonomike, përmirësuar konkurrencën dhe për të mbështetur 

rritjen afatgjatë, Kosova duhet në veçanti:  

 të përmirësojë cilësinë e aftësimit profesional në të gjitha nivelet, me qëllim të ngushtimit 

të mospërputhjes së aftësive; 

 të forcojë sigurinë energjetike dhe stimujt e efiçencës së energjisë në sektorët residencialë 

dhe privatë; 

 të rrisë pjesën e burimeve të ripërtëritshme në prodhimin e energjisë në një mënyrë me 

kosto efektive;  

 të avancojë mbështetjen e përshtatur financiare dhe jo-financiare për NVM-të për të 

përmirësuar kapacitetin e tyre konkurrues dhe eksportin..  

Arsimi dhe inovacioni 

Përmirësimi i cilësisë së arsimit dhe përafrimi i tij me nevojat e tregut të punës mbetet sfidë 

kryesore. Shpenzimet publike për arsimin (4.7% e BPV-së në vitin 2020) dhe regjistrimi i 

fëmijëve në shkollimin e hershëm (36%), fillor (100%), arsimin e mesëm të ulët (91%) dhe të lartë 

(81%) ndoqën trendët historike në vitin shkollor 2020/2021. Pjesëmarrja e fëmijëve në arsimin e 

hershëm he kujdesin shkollor (3-5 vjet) është ende shumë nën mesataren e BE-së prej mbi 80%. 

Pas ndërprerjeve të mësimit të ndërlidhura me pandeminë në vitin e kaluar, të cilat prekën të gjithë 

nxënësit, por veçanërisht grupet e margjinalizuara, qeveria përgatiti zgjidhje të reja të mësimit në 

distancë për vitin shkollor 2021/2022. Është në pritje të miratimit ligji i ri për tekstet dhe materialin 

arsimor, që synon përmirësimin e cilësisë së materialit mësimor. Materialet mësimore janë 

përshtatur me testin e Programit për Vlerësimin Ndërkombëtar të Nxënësve (PISA) për vitin 2022, 

pas renditjes më të ulët të Kosovës në vitin 2018. Rezultatet e nxënësve të Kosovës janë 

ekuivalente me pesë vite të shkollimit prapa mesatares së OBZHE-së në lexim, dhe pak më shumë 

se katër prapa prapa në matematikë. Shumë të diplomuar mbeten të papunë pasi aftësimi i tyre nuk 

u siguron aftësitë e nevojshme që kërkon tregu i punës. Një matje e fundit e mospërputhjes së 

aftësive tregon se mbi 40% e punëtorëve të rinj me arsim të lartë janë të punësuar në punë nën 

nivelin e tyre të arsimit. Për të përmirësuar programet e aftësimit, Kosova finalizoi një analizë 

sasiore për nevojat e ardhshme me mbështetjen e Qendrës së Përbashkët Kërkimore. Pas 

përjashtimit nga Asociacioni Evropian për Sigurimin e Cilësisë në Arsimin e Lartë, Agjencia 

Kosovare për Akreditim (AKA) ka zbatuar rekomandimet lidhur me pavarësinë institucionale dhe 

financiare dhe rritjen e numrit të stafit. Ligji për AKA-në ende nuk është miratuar nga Kuvendi. 

Është arritur pak progres në përmirësimin e sistemit të kërkimit, zhvillimit dhe inovacionit 

në Kosovë. Pavarësisht dispozitës ligjore për ndarjen e 0.7% të BPV-së për shkencën dhe 

inovacionin, buxheti i ndarë për vitin 2022 ishte më pak se 0.1% e BPV-së, për shkak të mungesës 

së fondeve. Në nëntor të vitit 2021, Kosova emëroi anëtarët e Këshillit Shkencor që duhet të 

zhvillojë veprimtarinë kërkimore-shkencore. Kosova ka përfunduar me sukses negociatat me BE-

në për t’u bërë anëtare e plotë e asociuar e programit Horizon Europe, por ende duhet të 

përmirësojë performancën e saj për të pasur qasje në grante. 

Kapitali fizik dhe cilësia e infrastrukturës 

Progresi i ngadaltë në përmirësimin e infrastrukturës rrugore dhe hekurudhore vonon 

zbatimin e projekteve të mëdha. Nuk pati përparim në Rrugën 7 Autostrada e paqes, pavarësisht 

rritjes së grantit të BE-së për zbatimin e këtij projekti. Punimet për rehabilitimin e Linjës 

Hekurudhore 10 vazhduan me ritme të ngadalta, ku segmenti i parë pritet të përfundojë në fund të 

vitit 2022. Punimet e ndërlidhura të sinjalizimit dhe telekomunikacionit nuk kanë filluar ende. 

Sistemi i transportit ende përballet me një sërë sfidash sa i përket sigurisë, mirëmbajtjes joadekuate 

dhe kapaciteteve të dobëta administrative të institucioneve rregullatore. 

Kosova mbetet shumë e varur nga thëngjilli. Mbi 90% e energjisë elektrike prodhohet nga dy 

termocentralet e linjitit shumë jo të besueshëm dhe ndotëse, të cilat qeveria planifikon t’i 

përmirësojë. Mbyllja e pjesshme e termocentralit ‘Kosova B’, së bashku me rritjen e paprecedentë 

të çmimeve të importit dhe konsumit të lartë të energjisë elektrike në dimrin e vitit 2021, çuan në 

një krizë energjetike me reduktime e rrymës me orar të caktuar. Burimet e energjisë së 

ripërtëritshme përbëjnë pak më shumë se 5% të furnizimit me energji elektrike. Deri në fund të 

vitit 2021, Kosova ka regjistruar gjithsej 249.2 MW prodhim të energjisë elektrike të 

ripërtëritshme, 101 MW nga hidrocentralet e vogla, 137 MW nga era, 10 MW energji diellore dhe 

1.2 MW nga biomasa. Rritja është për shkak të një shtesë prej 21 MW të hidrocentralit.  

Duhet të hulumtohen opsione të mëtejshme për të diversifikuar furnizimin me energji. 

Qeveria po shqyrton opsionet e bashkëpunimit me vendet fqinje (Shqipërinë dhe Maqedoninë e 

Veriut) për projekte të përbashkëta të gazit. Kuvendi miratoi Marrëveshjen Kompakt të Sfidave të 

Mijëvjeçarit dhe Marrëveshjen për Zbatimin e Programit ndërmjet Kosovës dhe Korporatës së 

Sfidave të Mijëvjeçarit për zhvillimin e baterive akumuluese për të siguruar rezervë balancuese të 

energjisë elektrike. Për të krijuar një treg të qëndrueshëm në Kosovë dhe Shqipëri, Kosova 

nënshkroi dy marrëveshje me Shqipërinë: Marrëveshja Kornizë e Bashkëpunimit për Tregjet e 

Energjisë Elektrike dhe një Memorandum Mirëkuptimi që synon njohjen e licencave të energjisë 

elektrike dhe furnizimit të njëra-tjetrës. (Shih gjithashtu Kapitullin 15 – Energjia).  

 

Digjitalizimi i ekonomisë është në progres. Me 96% të familjeve që kanë qasje në lidhje interneti 

me brez të gjerë, Kosova ka reduktuar hendekun e infrastrukturës ndërmjet zonave urbane dhe 

rurale. Kosova është e angazhuar në mënyrë konstruktive në dialogun rajonal të nivelit të lartë për 

transformimin digjital. Pas zbatimit të Marrëveshjes Rajonale të vitit 2019, Kosova është duke 

punuar në agjendën digjitale që mbulon periudhën deri në vitin 2030. Dokumenti i politikave duhet 

të sigurojë një kornizë gjithëpërfshirëse për transformimin digjital, duke përfshirë teknologjitë 5G, 

transformimin digjital të bizneseve dhe shërbimet publike dhe hapi tjetër është fokusimi në 

zhvillimin e mëtejshëm të brezit të gjerë dhe 5G. Kosova duhet të vazhdojë të zhvillojë kornizën 

ligjore dhe infrastrukturën e nevojshme për të stimuluar tregtinë elektronike dhe për të mundësuar 

pagesat elektronike ndërkombëtare. Kjo mungesë e infrastrukturës përkatëse u përkeqësua nga 

COVID-19, që do të thotë se transaksionet fizike tregtare ishin kryesisht të pamundura për disa 

muaj. 

Struktura sektoriale dhe e ndërmarrjeve 

Rimëkëmbja ekonomike u nxit kryesisht nga sektorët, të cilët pësuan humbje të mëdha gjatë 

pandemisë. Më së shumti, prodhimi vjetor në sektorin e tregtisë me shumicë dhe pakicë u 

rikuperua me rreth 21% në terma realë në vitin 2021, krahasuar me nivelet e vitit 2020. Niveli i 

punëve në ndërtimtari, i cili u tkurr në vitin 2020 për shkak të pandemisë, u rrit për 6.6%, ndërsa 

industria u zgjerua për gati 4%. Sektori i shërbimeve vazhdon të dominojë ekonominë, duke 

përbërë rreth 46% të BPV-së dhe duke siguruar 65% të punësimit të përgjithshëm. Brenda sektorit 

të shërbimeve, tregtia me shumicë dhe pakicë, pasuritë e paluajtshme, transporti dhe magazinimi 

janë më të mëdhatë për sa i përket punësimit dhe prodhimit. Pesha e sektorit të industrisë arriti në 

rreth 26% të BPV-së në vitin 2021, ndërsa kontributi i bujqësisë në BPV qëndroi rreth mesatares 

së saj afatgjatë prej afër 7%.  

Struktura e ndërmarrjeve të sektorit privat në Kosovë vazhdon të dominohet shumë nga 

ndërmarrjet mikro dhe të vogla me qasje të vështirë në financa. Deri në fund të vitit 2021, 

njëlloj si vitet e mëparshme, pothuajse 99% e ndërmarrjeve të regjistruara janë ato që punësojnë 

1-9 punëtorë dhe 1% e mbetur janë ndërmarrje që punësojnë 10-249 punëtorë. Megjithëse rritja e 

kredisë ka qenë e madhe gjatë dekadës së fundit, për shkak të kërkesave të rrepta të bankave për 

kredi që prekin kryesisht ndërmarrjet më të vogla, qasja në financa mbetet ende pengesë për rritjen. 

Pengesat e mëtejshme për qasje në financa lidhen me qasjen e kufizuar në informacione të 

besueshme në kadastër, mungesën e proceseve formale të kontesteve dhe zbatimin e kufizuar të 

ekzekutimit të kolateralit. Duke pasur parasysh strukturën dhe vështirësitë në qasjen në financa, 

përfitimi nga ekonomitë e shkallës mbetet i kufizuar.  

Integrimi ekonomik në BE-në dhe konkurrenca e çmimeve 

 

Bilanci i tregtisë së mallrave është përkeqësuar për shkak të rritjes së madhe të importeve, 

ndërsa eksportet gjithashtu janë rritur fuqishëm. Deficiti i mallrave arriti në 46.1% të BPV-së 

në 2021 krahasuar me 42% në vitin 2020. Rikthimi i konsumit dhe i investimeve çoi në një rritje 

të konsiderueshme të importeve të mira (41%), të nxitura nga produktet minerale dhe ushqimet e 

përgatitura. Në vitin 2021, BE-ja përbënte rreth 44% të importeve totale të mallrave, pjesa e 

CEFTA-s mbeti përafërsisht e qëndrueshme në 19%. Rritja e eksporteve të mallrave (57%) u 

ndikua kryesisht nga metalet bazë8, e cila përbën një të tretën e eksporteve të mallrave, e pasuar 

                                                           
8 Ndonëse Ferronikeli, eksportuesi më i madh i Kosovës, e ndërpreu prodhimin për shkak të rritjes së çmimit të 

energjisë në tremujorin e fundit të vitit 2021, eksportet e tij megjithatë u rritën gjatë gjithë vitit 2021. 

0

20

40

60

2014 2015 2016 2017 2018 2019 2020 2021

Graph 7.5a: Kosovo - Exports of goods

EU CEFTA Other
Source: WiiW

% of GDP

0

20

40

60

2014 2015 2016 2017 2018 2019 2020 2021

Graph 7.5b: Kosovo - Imports of goods

EU CEFTA Other
Source: WiiW

% of GDP



 

74 

 

nga produktet minerale, të plastike dhe tekstilit. Performanca e përmirësuar pjesërisht u nxit nga 

mbështetja e shtuar për NVM-të eksportuese përmes digjitalizimit të shërbimeve mbështetëse dhe 

përmirësimit të promovimit të eksportit. Pjesa e eksporteve të mallrave në BE dhe vendet e 

CEFTA-s ra në 31% përkatësisht 37%, për shkak të një rritje të dukshme të tekstilit dhe eksportet 

e mobileve në SHBA. Miratimi i standardeve të BE-së mbetet i ulët në Kosovë. 

Në përputhje me performancën e qëndrueshme të tregtisë, treguesi i hapjes tregtare u 

përmirësua ndjeshëm në vitin 2021. Hapja e përgjithshme tregtare u rrit në 101% të BPV-së në 

vitin 2021 nga 75.6% një vit më parë. Përmirësimi ka ndodhur në të dyja anët. Rritja e fuqishme e 

tregtisë së mallrave u plotësua nga rritja e eksporteve të shërbimeve. Pas heqjes së bllokimit dhe 

kufizimeve të udhëtimit, eksportet e shërbimeve pothuajse u dyfishuan në terma nominalë në vitin 

2021 krahasuar me vitin 2020. Krahas shërbimeve të udhëtimit, që aktualisht zënë 76% të 

eksporteve të shërbimeve, zhvillime pozitive ka edhe në eksportet e shërbimeve të TI-së dhe 

komunikimit. 

BE-ja mbetet investitori kryesor në Kosovë. Flukset neto të IHD-ve vlerësohen të jenë rritur për 

20% në vitin 2021, si rezultat i investimeve masive të diasporës në pasuri të paluajtshme dhe 

fitimeve të riinvestuara në sektorin financiar për shkak të ndalimit të shpërndarjes së dividendës. 

Koncentrimi i madh në këta sektorë (rreth 90% e flukseve të IHD-ve) kontribuon pak në rritjen e 

kapacitetit të eksportit. Pjesa e BE-së në stokun neto të IHD-ve arriti në 38% ndërsa aksionet e 

Gjermanisë dhe Zvicrës (dy vende me diasporë të madhe nga Kosova) u rritën nga viti i kaluar në 

mbi 15% secila.  

2.4. PROKURIMI PUBLIK, STATISTIKAT DHE KONTROLLI FINANCIAR 

Kapitulli 5 - Prokurimi publik  

Rregullat e BE-së sigurojnë që prokurimi publik i mallrave, shërbimeve dhe punëve në çdo Shtet 

Anëtar është transparent dhe i hapur për të gjitha kompanitë e BE-së mbi bazën e mosdiskriminimit 

dhe trajtimit të barabartë. 

Kosova ka njëfarë niveli të përgatitjes/është mesatarisht e përgatitur në prokurimin publik. 

Është arritur progres i kufizuar. Anëtarët e Bordit të Organit Shqyrtues të Prokurimit janë 

emëruar në qershor 2022. Megjithatë, legjislacioni i ri për prokurimin publik dhe për koncesionet 

që kishte për qëllim që të përafrohet me acquis të BE-së, ende nuk është finalizuar. Dy module të 

prokurimit elektronik janë prezantuar për të rritur transparencën dhe monitoruar zbatimin e 

kontratave. Prokurimi publik mbetet i prirë nga parregullsitë dhe i cenueshëm nga 

korrupsioni gjatë procesit të prokurimit dhe zbatimit të kontratave.  

Meqenëse shumica e rekomandimeve të vitit të kaluar mbeten të vlefshme, në vitin e ardhshëm 

Kosova duhet në veçanti:  

 të miratojë ligje për prokurimin publik dhe koncesionet në përputhje me acquis përkatëse BE-

së, dhe të sigurojë zbatimin e duhur të tyre; të përgatisë legjislacionin përkatës zbatues; 

 të shtojë kapacitetet e të gjitha institucioneve të prokurimit publik dhe bashkëpunimin ndërmjet 

tyre për të siguruar zbatimin e qëndrueshëm të kornizës rregullator të prokurimit publik;  

 të sigurojë që Organi Shqyrtues i Prokurimit të jetë plotësisht funksional dhe i pavarur, që 

kufizimet e tij të kapacitetit të adresohen dhe që procesi i tij i rishikimit të jetë në kohë, efektiv 

dhe transparent.  

Struktura institucionale dhe harmonizimi i legjislacionit 

Korniza ligjore e Kosovës për prokurimin publik dhe koncesionet është pjesërisht në përputhje 

me acquis të BE-së për prokurimin publik të vitit 2014. Nuk është arritur asnjë progres në 

legjislacionin e prokurimit për mbrojtje dhe sigurisë, i cili mbetet pjesërisht i harmonizuar me 

acquis të BE-së.  

Ligj i ri për prokurimin publik që synon të përafrohet me acquis të BE-së është ende në përgatitje 

e sipër. Autoritetet nuk kanë filluar të hartojnë legjislacionin përkatës zbatues. Ligj i ri për 

partneritetin publiko-privat është gjithashtu në përgatitje e sipër. Të gjitha instrumentet ligjore dhe 

financiare të përdorura për prokurimin publik dhe koncesionet, përfshirë marrëveshjet 

ndërqeveritare të lidhura me vendet e treta, duhet të jenë në përputhje me parimet e transparencës, 

konkurrencës, trajtimit të barabartë dhe mosdiskriminimit.  

Strategji e re dhe plani i veprimit për prokurimin publik do të bëhet pjesë e Strategjisë së re për 

Menaxhimin e Financave Publike 2022-2026.  

Agjencia Qendrore e Prokurimit, që funksionon në kuadër të Ministrisë së Financave, Punës 

dhe Transfereve, kryen blerjet të centralizuara. Komisioni Rregullativ i Prokurimit Publik është 

përgjegjës për koordinimin dhe mbikëqyrjen e përgjithshme të sistemit të prokurimit publik. 

Organi Shqyrtues i Prokurimit shqyrton të gjitha pretendimet për shkelje të ligjit për prokurimin 

publik dhe shqyrton ankesat e ofertuesve. Është e rëndësishme të sigurohet një koordinim dhe 

bashkëpunim më i mirë në mes të këtyre institucioneve si dhe me institucionet tjera, si Zyrën 

Kombëtare e Auditimit të Kosovës dhe Autoritetin Kosovar të Konkurrencës. Kjo ndihmon në 

zbulimin e çdo manipulimi të ofertave dhe redukton këtë rrezik përmes planifikimit dhe hartimit 

të kujdesshëm të tenderëve.  

Implementimi dhe kapaciteti zbatues  

Tregu i prokurimit publik në Kosovë u vlerësua në 5.65% të BPV-së në vitin 2021, krahasuar 

me 7.5% në vitin 2020. Në fund të vitit 2021, në sistemin e prokurimit elektronik janë regjistruar 

përafërsisht (9 576 në vitin 2020) operatorë ekonomikë dhe rreth (25 000 në vitin 2020) përdorues 

aktivë. Në vitin 2021, janë nënshkruar 9 892 kontrata publike krahasuar me 10 935 në vitin 2020, 

dhe për nga vlera janë nënshkruar kontrata me vlerë prej gjithsej 429,62 milionë euro në vitin 

2021, krahasuar me 499,31 milionë euro në vitin 2020. Për shkak të pandemisë në vitin 2021, një 

sasi e konsiderueshme e aktiviteteve të prokurimit publik (11.36%) janë kryer me procedurë të 

negociauar. Vlera totale e kontratave të nënshkruara me procedurë të negociuar pa publikim është 

përafërsisht 52 milionë euro. 

Lidhur me monitorimin e dhënies së kontratave dhe zbatimin, në vitin 2021, 86.2% e kontratave 

janë dhënë me procedurë të hapur. 99.02% e kontratave publike janë dhënë sipas kriterit të çmimit 

më të ulët, me vetëm 0.98% që përdorin kriterit çmim-cilësi më të mirë. Përdorimi i raportit çmim-

cilësi më të mirë duhet të inkurajohet më tej në përputhje me Direktivat e BE-së për prokurimin 

publik. Nevojiten më shumë përpjekje për të siguruar ndërveprimin ndërmjet sistemit të prokurimit 

elektronik dhe sistemeve të tjera përkatëse të TI-së të qeverisë për të rritur transparencën, duke 

përfshirë gjurmimin e pagesave. 

Kapaciteti për të menaxhuar proceset e prokurimit publik ndryshon ndërmjet autoriteteve 

kontraktuese. Procesi i vlerësimit të tenderëve, hulumtimi i tregut, si dhe zbatimi dhe monitorimi 

i kontratave kanë nevojë për përmirësim. Hartimi më i mirë i specifikimeve teknike do të 

mbështeste cilësinë, efikasitetin dhe transparencën e prokurimeve. Zbatimi i kufizuar, 

llogaridhënia e pamjaftueshme menaxheriale dhe kontrolli i cilësisë, i kombinuar me kapacitetin e 

kufizuar të menaxhimit të kontratave, megjithatë sjellin rreziqe të keq-menaxhimit dhe 

korrupsionit.  

Prokurimi i centralizuar është i detyrueshëm për agjencitë me më pak se 50 punonjës dhe për 14 

kategori mallrash dhe shërbimesh të listuara. Agjencia Qendrore e Prokurimit vazhdon të ketë 

mungesë të stafit dhe kapacitetet e saj duhet të forcohen pasi që vonohet në zbatim. Hulumtimi i 

tregut duhet të përdoret si vlerësim para dhënies së kontratës. Për shkak të pandemisë, përdorimi i 

procedurave të negociuara të prokurimit është rritur ndjeshëm. Për të zbutur rreziqet e 

keqpërdorimit dhe mashtrimit, është veçanërisht e rëndësishme të sigurohet transparencë e plotë 

dhe arsyetim i qëndrueshëm dhe të ruhen gjurmët e auditimit.  

Në vitin 2021, numri i rasteve të ankesave të grumbulluara në Organin Shqyrtues të Prokurimit 

është rritur dhe lëndët nuk janë shqyrtuar, pasi që nuk ka pasur bord funksional. Institucioni do të 

përfitonte nga burime njerëzore më të kualifikuara, veçanërisht nga ekspertët shqyrtues dhe 

ekspertët ligjorë. Legjislacioni për rimëkëmbjen ekonomike, që vuri në funksion trajtimin e 

përkohshëm preferencial të brendshëm, skadoi në fund të vitit 2021. 

Nuk ka pasur zhvillime për sa i përket integritetit dhe konfliktit të interesit. Kosova ka një kod 

të etikës për prokurimin publik, por pajtueshmëria e tij nuk monitorohet. Përpjekje të mëtejshme 

janë duke u zhvilluar për të forcuar sistemet e prokurimit të qeverisjes lokale dhe mbikëqyrjen e 

auditimit. Më shumë komuna po publikojnë kontratat e prokurimit.  

Sistemi efikas i mjeteve juridike  

Legjislacioni për të drejtën e mjetit juridik është gjerësisht në përputhje me acquis të BE-së. 

Ankesat mund të bëhen përmes platformës së prokurimit elektronik. Organi Shqyrtues i Prokurimit 

është një organ kuazi-gjyqësor që shqyrton ankesat nga ofertuesit, por nuk ishte funksional në 

periudhën nga marsi i vitit 2021, kur u skadoi mandati i anëtarëve të bordit dhe qershori 2022, kur 

u zgjodhën anëtarët e rinj. Mandati i këtij bordi të ri është pesë vjet. Mungesa e një Organi 

Shqyrtues funksional për një kohë kaq të gjatë ka krijuar mangësi thelbësore në procesin e 

shqyrtimit.  

Kapitulli 18 - Statistikat 

Rregullat e BE-së kërkojnë që Shtetet Anëtare të jenë në gjendje të nxjerrin statistika të cilësisë së 

mirë në përputhje me parimet e Kodit të Praktikës së Statistikave Evropiane dhe të bazuara në 

pavarësi profesionale, paanshmëri, besueshmëri, transparencë dhe konfidencialitet. Rregullat e 

përbashkëta rregullojnë metodologjinë, nxjerrjen dhe shpërndarjen e informacionit statistikor. 

Kosova ka njëfarë niveli të përgatitjes në fushën e statistikave. Është arritur njëfarë progresi, 

veçanërisht në përmirësimin e metodologjisë së mbledhjes së të dhënave dhe transmetimit të të 

dhënave në Eurostat. Agjencia e Statistikave të Kosovës (ASK) duhet të intensifikojë përpjekjet e 

saj për të zbatuar rekomandimet e rishikimit të kolegëve nga Eurostat-i. Komunikimi ndërmjet 

institucioneve statistikore është përmirësuar pak, por koordinimi në nivel teknik dhe përdorimi i 

të dhënave administrative në dispozicion mbetet i pamjaftueshëm. Gjatë periudhës raportuese, ka 

pasur pak përmirësim në përafrimin e statistikave sektoriale me standardet evropiane ose ofrimin 

e produkteve të reja statistikore. Regjistrimi i planifikuar i popullsisë nuk u krye.  

Rekomandimet e vitit të kaluar janë përmbushur pjesërisht dhe mbeten të vlefshme. Në vitin e 

ardhshëm, Kosova në veçanti duhet: 

 të shtojë numrin e produkteve statistikore dhe transmetimin e tyre në Eurostat;  

 të përmirësojë qeverisjen dhe koordinimin statistikor ndërmjet institucioneve kryesore 

statistikore dhe të sigurojë qasje më të mirë në burime dhe përdorim të burimeve të 

disponueshme të të dhënave administrative;  

 të intensifikojë përgatitjet për regjistrimin e ardhshëm të popullsisë duke siguruar burime 

adekuate dhe mbulim të plotë të territorit.  

Lidhur me infrastrukturës statistikore, korniza ligjore është gjerësisht në përputhje me Kodin e 

Praktikës së Statistikave Evropiane; megjithatë, zbatimi i tij duhet të forcohet duke ruajtur rolin 

udhëheqës të Agjencisë së Statistikave të Kosovës, duke përmirësuar qeverisjen dhe koordinimin 

statistikore ndërmjet institucioneve kryesore statistikore dhe duke siguruar qasje më të mirë në 

burimet e të dhënave administrative. Agjencia duhet të intensifikojë zbatimin e rekomandimeve të 

rishikimit të kolegëve nga Eurostat-i, veçanërisht duke ngritur ekonomizimin, forcuar menaxhimin 

e cilësisë dhe marrëdhëniet me përdoruesit e të dhënave. Përveç kësaj, Agjencia ende ka nevojë 

për burime njerëzore shtesë. Efikasiteti i sistemeve të brendshme, proceseve dhe menaxhimit të 

deleguar mbetet sfidë. Transmetimi i të dhënave në Eurostat vazhdon të përmirësohet. Pavarësisht 

përmirësimeve me shpërndarjen e statistikave të bazuara në rrjet, Agjencia duhet të forcojë raportet 

e saj aktive me përdoruesit e të dhënave dhe akademinë. Kosova vazhdon të përdorë klasifikimin 

evropian të aktiviteteve ekonomike (NACE Rev.2) por nuk e ka përmirësuar përdorimin e 

klasifikimeve të tjera evropiane. Po ashtu, regjistrat ekzistues (bujqësia, biznesi dhe 

shkollat/arsimi) përditësohen rregullisht, por regjistri i popullsisë ende ka nevojë për përmirësime 

të konsiderueshme në mënyrë që të ofrojë bazën e duhur për aktivitetet e ndërlidhura me 

regjistrimin. Në këtë periudhë, ASK-ja ka nënshkruar disa memorandume të reja për forcimin e 

bashkëpunimit me institucionet e tjera dhe ka themeluar bordin e cilësisë me menaxherin e cilësisë 

për të forcuar punën cilësore brenda IKS-së. 

Lidhur me statistikat makroekonomike, Kosova ka bërë disa përmirësime të lehta nga viti i 

kaluar; përafrimi i mëtejmë me Sistemin Evropian të Llogarive (ESA) 2010 është në vazhdim e 

sipër. Agjencia përpilon llogaritë kombëtare vjetore dhe tremujore përfshirë ato të rregulluara sipas 

sezoneve, megjithatë mospërputhjet metodologjike duhet të adresohen. Megjithatë janë bërë disa 

përmirësime në këtë periudhë, si përpilimi eksperimental i BPV-së sipas qasjes së të ardhurave 

(për 2011-2019), përpilimi i Llogarive të Sektorit Jo-Financiar (2016-2019) dhe Tabelat e 

Furnizimit dhe Përdorimit (SUT; 2013-2015) . Njëfarë progresi është arritur edhe në fushën e 

ekonomisë joformale. 

Llogaritë tremujore sektoriale dhe llogaritë rajonale nuk përpilohen rregullisht. Njoftimet fiskale 

nuk janë ende të në dispozicion. Numri i tabelave të transmetimit të ESA 2010 në Eurostat ka parë 

disa përmirësime gjatë periudhës raportuese, për shembull në llogaritë rajonale, ku tabela 10 në 

programin e transmetimit të ESA është përpiluar tani për vitin 2018 dhe 2019. ASK-ja ka vazhduar 

të dërgojë disa tabela të PZHQ-së brenda afateve të kërkuara por ato nuk janë plotësisht në 

përputhje. Statistikat mujore për tregtinë ndërkombëtare të mallrave dorëzohen në Eurostat. Të 

dhënat e bilancit të pagesave përpilohen nga Banka Qendrore dhe janë përgjithësisht në përputhje 

me acquis të BE-së; të dhënat vjetore dhe tremujore i dorëzohen Eurostat-it. Statistikat e financave 

të qeverisë publikohen çdo tremujor nga ASK-ja. Indeksi i Harmonizuar i Çmimeve të Konsumit 

publikohet rregullisht në ueb faqen e ASK-së dhe i transmetohet Eurostat-it ku publikimi është 

planifikuar për më vonë këtë vit. Ai po zhvillohet më tej në përputhje me standardet e BE-së 

(klasifikimi ECOICOP). Nuk është arritur progres në zgjerimin e punës me Paritetet e Fuqisë 

Blerëse (PFB).  

Statistikat strukturore të biznesit dhe disa statistika afatshkurtra (SASH) janë pjesërisht në 

përputhje me acquis të BE-së, megjithatë disponueshmëria e tyre është e kufizuar dhe u mungon 

dallimi mes investimeve publike dhe private ose sipas sektorëve, dhe vetëm një SASH (lejet 

ndërtimore) është transmetuar deri më tani në Eurostat. Statistikat e industrisë nxjerrën gjerësisht 

në përputhje me rregulloren përkatëse. Statistikat afatshkurtra të sektorit të shërbimeve nxjerrën 

çdo tremujor. Statistikat e sektorit të ndërtimit nuk janë kryesisht të disponueshme; vetëm indeksi 

i kostos së ndërtimit nxjerrët çdo tremujor (statistikat e TM4 2021 të publikuara në mars 2022). 

Statistikat e industrisë (anketimi PRODCOM) për vitin 2020 u publikuan në dhjetor të vitit 2021. 

Statistikat e Filialeve të Huaja (SFH) nuk janë në dispozicion. Statistikat e turizmit dhe statistikat 

e transportit ende nuk janë në përputhje me acquis të BE-së, ndërkohë që statistikat për zhvillimin 

dhe inovacionin nuk nxjerrën në baza të rregullta. Statistikat e teknologjive të informacionit dhe 

komunikimit (TIK) për ekonomitë familjare filluan në vitin 2018 dhe tani publikohen rregullisht 

(rezultatet për vitin 2021 janë publikuar në nëntor të vitit 2021) ndërsa statistikat e TIK-ut për 

ndërmarrjet janë mbledhur për vitin referues 2019 dhe rezultatet janë publikuar. në dhjetor të vitit 

2020, por për shkak të problemeve teknike janë transmetuar në Eurostat. 

Në fushën e statistikave sociale, vetëm statistikat demografike janë kryesisht në përputhje me 

acquis të BE-së. Përgatitjet për regjistrimin e ardhshëm të popullsisë janë duke vazhduar me 

projektligjin për regjistrimin e popullsisë dhe banesave të ratifikuar nga Kuvendi në korrik 2022. 

Datat aktuale për kryerjen e regjistrimit ende nuk janë caktuar. Qeveria duhet të ndajë burime 

adekuate për të kryer regjistrimin e përgjithshëm në vitin 2023, i cili është shtyrë disa herë që nga 

viti 2021. Statistikat për të ardhurat dhe kushtet e jetesës (Anketa e rregullt BE-SAKJ) nxjerrën 

për çdo vit; së fundmi për vitin 2019 u publikuan në qershor 2022 dhe të dhënat janë mbledhur 

mbulojnë vitin 2020. Megjithatë, ASK-ja po përballet me problem me analizën dhe përfundimin e 

kësaj ankete të rëndësishme për shkak të burimeve të kufizuara të brendshme. Agjencia e 

Statistikave duket se varet nga ndihma e jashtme për të mbajtur funksionimin e rregullt të SAKJ-

së. Statistikat për mbrojtën sociale dhe të tregut të punës nxjerrën vetëm pjesërisht. Një anketë 

vjetore dhe tremujore e fuqisë punëtore zhvillohet rregullisht dhe afati kohor i publikimit të tij 

është përmirësuar. Indeksi i kostos së punës, struktura e të dhënave të fitimeve dhe statistikat e 

vendeve të lira të punës, si dhe aftësimi profesional ende nuk janë nxjerrë. Statistikat e arsimit 

nxjerrën pjesërisht, por ende nuk janë klasifikuar sipas standardeve ndërkombëtare të klasifikimit 

të arsimit (ISCED 2011), por është arritur progres në këtë drejtim dhe zbatimi i plotë është paraparë 

për vitin 2022. Statistikat për shëndetin publik dhe krimin nuk janë ende në përputhje me 

standardet e BE-së.  

Për statistikat bujqësore, Agjencia ka publikuar të dhëna për kulturat vjetore bujqësore, 

prodhimtarinë blegtorale dhe statistikat e pemëtarisë. Anketa e ekonomive bujqësore zhvillohet 

rregullisht dhe përputhet me standardet e acquis. Anketa e fundit e strukturës së fermës u zhvillua 

në vitin 2014 dhe e reja nuk është planifikuar deri në vitin 2024. Indekset e çmimeve bujqësore 

dhe llogaritë ekonomike për bujqësinë nxjerrën në baza të rregullta. Bilanci i ofertës dhe indeksi i 

punës në bujqësi ende nuk nxjerrën në baza të rregullta. Transmetimi i statistikave të disponueshme 

të bujqësisë në Eurostat bëhet përmes Sistemimit Informativ Elektronik për Administrimin dhe 

Menaxhimin e Skedarëve të të Dhënave (EDAMIS). 

Statistikat e energjisë dhe mjedisit janë pjesërisht në përputhje me acquis. Gjatë periudhës 

raportuese, Agjencia ka shkurtuar afatet për publikimin e rezultateve të bilancit energjetik dhe ka 

rritur numrin e produkteve statistikore të dërguara në Eurostat, por nevojiten përmirësime të 

mëtejshme në këtë fushë. Statistikat e konsumit të energjisë për sektorët e banimit, shërbimeve 

dhe transportit janë mbledhur por rezultatet nuk publikohen rregullisht. Të dhënat mujore dhe pjesa 

mujore e burimeve të ripërtëritshme nuk i sigurohen Eurostat-it. Mungesa e treguesve të efiçiencës 

së energjisë vazhdon të jetë pengesë për raportimin e kursimeve të energjisë. Statistikat për 

mbeturinat dhe ujin nxjerrën rregullisht. Statistikat e emetimit të gazrave serrë mblidhen por 

informacioni nuk publikohet rregullisht. Statistikat e tjera mjedisore si llogaritë e emetimeve në 

ajër, taksat e ndërlidhura me mjedisin sipas aktivitetit ekonomik, shpenzimet për mbrojtjen e 

mjedisit dhe bilancet e rrjedhës materiale nuk janë nxjerrë ende.   

Kapitulli 32 - Kontrolli financiar 

BE promovon reformën e sistemeve të qeverisjes së Kosovës për të përmirësuar llogaridhënien 

menaxheriale, menaxhimin e shëndoshë financiar të të ardhurave dhe shpenzimeve dhe auditimin 

e jashtëm të fondeve publike. Rregullat e kontrollit financiar mbrojnë më tej interesat financiare 

të BE-së kundër mashtrimit në menaxhimin e fondeve të BE-së dhe kundër falsifikimit të euros.  

Kosova ka njëfarë niveli të përgatitjes në fushën e kontrollit financiar. Është arritur njëfarë 

progresi në adresimin e rekomandimit të vitit të kaluar me disa përpjekje të ndërmarra kryesisht 

në mbylljen e boshllëqeve të mbetura në zbatimin e legjislacionit parësor dhe zbatues për 

kontrollin e brendshëm financiar publik, përmirësimin e zbatimit të rekomandimeve për auditimin 

e jashtëm dhe ofrimin e një drejtimi reformash duke integruar të gjithë elementët kyç të strategjisë 

së kontrollit të brendshëm financiar publik në strategjinë e re për menaxhimin e financave publike 

2022-2026. 

Nevojitet mbështetje politike e nivelit të lartë për funksionimin e duhur të kontrolleve të 

brendshme në të gjitha nivelet e administratës dhe përmirësimin e mëtejshëm në zbatimin e 

rekomandimeve të auditimit të brendshëm dhe të jashtëm.  

Meqenëse rekomandimet e vitit të kaluar janë zbatuar pjesërisht, ato mbeten kryesisht të vlefshme. 

Në vitin e ardhshëm, Kosova në duhet:  

 të fillojë me zbatimin e strategjisë së re për menaxhimin e financave publike 2022-2026 dhe 

elementët e kontrollit të brendshëm financiar publik përkatës, brenda kornizës kohore të 

përcaktuar në planin e veprimit për menaxhimin e financave publike përkatëse;  

 të përmirësojë llogaridhënien menaxheriale duke përafruar ligjet e veçanta me Ligjin 

gjithëpërfshirës për Organizimin dhe Funksionimin e Administratës Shtetërore dhe Agjencive 

të Pavarura, dhe të qartësojë linjat e llogaridhënies brenda dhe ndërmjet institucioneve publike;  

 të sigurojë zbatimin sistematik dhe në kohë të rekomandimeve të auditimit të jashtëm, 

veçanërisht në lidhje me auditimet e performancës që janë ndërmarrë viteve të fundit. 

Kontrolli i brendshëm financiar publik 

Kosova ka integruar të gjitha elementet e strategjisë së KBFP-së gjatë zhvillimit të strategjisë së 

re për menaxhimin e financave publike 2022-2026, e cila është në pritje të miratimit, së bashku 

me planin përkatës të veprimit. Duhet të sigurohet koherencë me strategjinë e re të reformës së 

administratës publike 2022-2026. Në këtë nivel politikash, duhet të përfshihet një lidhje më e 

fuqishme ndërmjet objektivave strategjike dhe operacionale së bashku me treguesit që matin jo 

vetëm përgjegjshmërinë administrative, por edhe atë menaxheriale. Njësia Qendrore e 

Harmonizimit ka nxjerrë një strategji kalimtare për të mbuluar boshllëkun derisa të finalizohet 

Strategjia e re për MFP 2022-2026. 

Kosova duhet të përfshijë parimet e llogaridhënies menaxheriale në mënyrë më koherente në 

bazën ligjore dhe praktikat administrative që drejtojnë kulturën administrative në nivel qendror 

dhe lokal. Rregullorja për menaxhimin financiar dhe kontrollin përcakton rregullat për delegimin 

e përgjegjësive, por nuk ka koherencë ndërmjet legjislacionit të KBFP-së dhe kornizave të tjera 

legjislative horizontale, siç janë ato për financat publike dhe administratën publike; zbatimi është 

i paplotë dhe llogaridhënia menaxheriale fokusohet më shumë në përputhshmëri sesa në 

performancë. Mekanizmat themelore të llogaridhënies dhe performancës ndërmjet ministrive dhe 

agjencive vartëse mbeten të dobëta dhe duhet të sigurohet menaxhimi efektiv i organeve vartëse. 

Ka pak përparim në racionalizimin e agjencive. Strukturat jo të përshtatshme të buxhetit dhe 

menaxhimit vazhdojnë, duke penguar delegimin e buxheteve dhe aktiviteteve programore tek 

sektorët përkatës dhe drejtuesit e lartë brenda përdoruesve buxhetorë. (Shih gjithashtu Reformën e 

Administratës Publike).  

Përderisa korniza ligjore për kontrollin e brendshëm është kryesisht e harmonizuar me standardet 

ndërkombëtare, dhe manuali i kontrollit financiar është në fuqi që nga viti 2020, Kosova duhet të 

rishikojë më tej funksionet e kontrollit të saj të brendshëm në përputhje me parimet e Komitetit 

të Organizatave Sponsorizuese të Komisionit Treadway (COSO). Manuali i kontrollit financiar 

është duke u përditësuar dhe duhet të shtrihet përtej çështjeve financiare për të mbuluar më shumë 

edhe çështjet e kontrollit të brendshëm. Menaxhimi i rrezikut duhet të përfshihet në proceset e 

menaxhimit dhe qeverisjes dhe të përforcohet në mënyrë që rreziqet të vlerësohen ndërsa evoluojnë 

dhe jo vetëm të jenë një ushtrim vjetor. Menaxherët e sektorit publik duhet të vazhdojnë procesin 

për krijimin e regjistrave të rrezikut dhe përcaktimin e masave për zbutjen e rrezikut. Një qasje e 

bazuar në rrezik për përzgjedhjen e rasteve për kontrolle nuk është miratuar ende.  

Kapacitetet administrative të njësive të auditimi të brendshëm ende mungojnë në nivel qendror 

dhe lokal. Praktika e auditimit të brendshëm përqendrohet kryesisht në respektimin e rregullave 

dhe procedurave. Sfida mbeten në themelimin efektiv të komiteteve të auditimit të brendshëm në 

të gjitha organizatat buxhetore, duke përfshirë edhe nivelin komunal. Procedurat për sigurimin e 

cilësisë duhet ende të zhvillohen së bashku dhe të vendoset një program zhvillimor profesional. 

Njësia Qendrore e Harmonizimit (NjQH) përgatit një raport vjetor mbi zbatimin e KBFP-së mbi 

bazën e përgjigjeve në pyetësorët e vetëvlerësimit dhe rishikimeve të veta të cilësisë. Megjithatë, 

ka nevojë për më shumë rekomandime të bazuara në prova dhe zbatim më sistematik të 

rekomandimeve përcjellësve. Pavarësisht vitit elektoral, NjQH ka mbajtur në rrugë të mbarë 

zbatimin e rekomandimeve në 41,4% krahasuar me vitin e kaluar.  

Përditësimi i Udhëzimit Administrativ për Programin Kombëtar të Trajnimit dhe Certifikimit të 

Auditorëve të Brendshëm në sektorin publik është në vazhdim e sipër. Ky udhëzim synon të 

përcaktojë organizimin, strukturën dhe përmbajtjen e programit kombëtar të certifikimit të 

auditorëve të brendshëm në sektorin publik, si dhe procedurat e vlerësimit dhe certifikimit së 

bashku me kërkesat për zhvillim të vazhdueshëm profesional.  

Auditimi i jashtëm 

Në përputhje me standardet e Organizatës Ndërkombëtare të Institucioneve Supreme të Auditimit, 

korniza kushtetuese dhe ligjore e Kosovës parasheh pavarësinë funksionale, organizative dhe 

financiare të Zyrës Kombëtare të Auditimit (ZKA). Ligji për Auditorin e Përgjithshëm dhe Zyrën 

Kombëtare të Auditimit të Kosovës duhet të ndryshohet për të hequr detyrimin për të kryer 

auditime të rregullsisë çdo vit në të gjitha organizatat buxhetore, pavarësisht nga madhësia, 

kompleksiteti dhe rreziku i tyre dhe auditimet duhet të përzgjidhen në bazë të vlerësimit të nivelit 

të rrezikut të financave publike. Këto ndryshime do të rrisnin numrin e auditimeve të ndërmarrjeve 

publike dhe auditimet e performancës.  

Kapaciteti institucional i Zyrës mbeti kryesisht i qëndrueshëm me 165 punëtorë deri në fund të 

vitit 2021, nga të cilët 82% janë staf auditimi duke përfshirë pozitat drejtuese dhe 18% staf tjetër 

profesional. Plani i ri Zhvillimor Strategjik 2022-2025 është hartuar bazuar në metodologjinë e 

Organizatës Ndërkombëtare të Institucioneve Supreme të Auditimit (INTOSAI) dhe është në pritje 

të miratimit. Ai përfshin objektivat, treguesit e performancës dhe kornizën e monitorimit, si dhe 

prezanton procedurat e kontrollit dhe sigurimit të cilësisë së auditimit dhe vazhdon të zbatojë 

programin e certifikimit për auditorët.  

Zyra finalizoi 14 raporte të auditimit të performancës, krahasuar me 11 në vitin 2020. Ajo ka 

punuar me organizatat e shoqërisë civile, veçanërisht në nivel lokal, për të përmirësuar ndikimin 

e punës së auditimit; u zhvilluan debate publike në nivel komunal për rekomandimet e auditimit. 

Qeveria duhet të sigurojë një përcjellje dhe rishikim më të mirë të auditimeve të performancës. 

Përqindja e rekomandimeve të zbatuara plotësisht është 50 % krahasuar me 45 % vitin e kaluar. 

Gjatë periudhës raportuese, Komisioni për Mbikëqyrjen e Financave Publike (KMFP) ka shqyrtuar 

25 raporte të auditimit, nga të cilat 6 raporte të ministrive, 9 raporte të auditimit të performancës 

dhe 7 raporte të ndërmarrjeve publike. 

Mbrojtja e interesave financiare të BE-së  

Kosova ende nuk ka ndërmarrë hapat e nevojshëm për avancimin e procesit të përafrimit 

legjislativ me acquis për luftimin e mashtrimit ndaj interesave financiare të Bashkimit me anë të 

ligjit penal. Kosova gjithashtu nuk e ka krijuar ende shërbimin e koordinimit kundër mashtrimit 

(AFCOS) dhe nuk e ka miratuar strategjinë kundër mashtrimit. Përderisa nuk ka ende një historik 

solid për bashkëpunimin me Komisionin gjatë hetimeve, Policia e Kosovës siguron bashkëpunim 

në baza ad-hoc. 

Mbrojtja e euros nga falsifikimi  

Kosova ka krijuar autoritete dhe procedura kompetente për trajtimin e parave të falsifikuara, por 

përafrimi me acquis në këtë fushë duhet ende të vlerësohet. Ligji për Bankën Qendrore ndalon 

qarkullimin e parave të falsifikuara. Banka Qendrore ka nxjerrë një rregullore për operacionet me 

para të gatshme për të forcuar rregullat dhe procedurat për institucionet financiare që operojnë në 

Kosovë. Pavarësia e Bankës Qendrore të Kosovës duhet të sigurohet me profesionalizëm të 

përmirësuar dhe tejkalim të ndikimeve politike në emërime. Komisioni ka një marrëveshje 

bashkëpunimi për monedhat me Agjencinë e Kosovës për Forenzikë. Kosova merr pjesë në 

programin Pericles 2020.  

3. MARRËDHËNIET E FQINJËSISË SË MIRË DHE BASHKËPUNIMI RAJONAL 

Marrëdhëniet e fqinjësisë së mirë dhe bashkëpunimi rajonal përbëjnë një pjesë thelbësore të 

procesit të integrimit evropian të Kosovës dhe kontribuojnë në stabilitetin, pajtimin dhe një klimë 

të favorshme për adresimin e çështjeve të hapura dypalëshe dhe trashëgimive të së kaluarës.  

Kosova ka vazhduar me angazhimin e saj në një sërë nismash të bashkëpunimit rajonal, siç janë 

Marrëveshja e Tregtisë së Lirë të Evropës Qendrore (CEFTA), Komuniteti i Energjisë, Komuniteti 

i Transportit, Procesi i Bashkëpunimit të Evropës Juglindore (SEECP) dhe Këshilli i 

Bashkëpunimit Rajonal.9 

Pas takimit të Këshillit të Punëve të Jashtme që ministrat e jashtëm të BE-së mbajtën në maj 2022, 

për herë të parë u bë një shkëmbim jozyrtar i pikëpamjeve me homologët e Ballkanit Perëndimor. 

Takimi i liderëve të BE-së dhe të Ballkanit Perëndimor më 23 qershor 2022 riafirmoi perspektivën 

e BE-së të partnerëve në rajon dhe shërbeu si shtysë për të intensifikuar agjendën e bashkëpunimit 

dhe integrimit. Fokus i veçantë u vendos në integrimin e Ballkanit Perëndimor në masat e BE-së 

për të reduktuar ndikimin negativ të agresionit rus në Ukrainë për sa i përket furnizimeve me 

ushqim dhe energji dhe pavarësisë, si dhe për të mbështetur ndërtimin e kapaciteteve për sigurinë 

kibernetike dhe agjendën sociale, veçanërisht përmes përfshirje së të rinjve në ekonomi. Takimi 

ishte gjithashtu një mundësi për të diskutuar bashkëpunimin më të ngushtë politik, duke përfshirë 

përafrimin e politikës së jashtme të Ballkanit Perëndimor me qëndrimet e BE-së dhe masat 

kufizuese. 

Në Samiti BE-Ballkani Perëndimor në Bërdo të Kranjit në tetor të vitit 2021, gjashtë liderët e 

Ballkanit Perëndimor rikonfirmuan angazhimin e tyre për bashkëpunim rajonal gjithëpërfshirës, 

forcimin e marrëdhënieve të fqinjësisë së mirë dhe investimin e përpjekjeve më vendimtare në 

krijimin e Tregut të Përbashkët Rajonal. Samiti nxori një sërë rezultatesh konkrete nga të cilat 

përfiton Ballkani Perëndimor, duke përfshirë: pjesën e parë të veprimeve në kuadër të Planit 

Ekonomik dhe të Investimeve prej 30 miliardë eurosh; zotimin për të rritur shkallën e vaksinimit 

kundër COVID-19; rrugën drejt kostove më të ulëta të roamingut; Agjendën Inovative për 

Ballkanin Perëndimor; Korsitë e Gjelbra për të reduktuar kohën e pritjes në kufi dhe Planet e 

Veprimit të Komunitetit të Transportit për transport të zgjuar dhe lidhje të qëndrueshme. 

Tregu i Përbashkët Rajonal, siç është rënë dakord nga liderët e Ballkanit Perëndimor në samitin 

e procesit të Berlinit të vitit 2020 në Sofje, do të jetë kritik në rritjen e atraktivitetit dhe 

konkurrencës së rajonit. Ai do ta ndihmojë Kosovën të përshpejtojë rimëkëmbjen nga pasojat e 

pandemisë, veçanërisht për të tërhequr investitorët që kërkojnë diversifikim të furnizimit dhe 

zinxhirë më të shkurtër të vlerës dhe për të maksimizuar përfitimet nga investimet në infrastrukturë 

sipas Planit Ekonomik dhe të Investimeve. Një sërë vendimesh të rëndësishme për të lehtësuar 

lëvizjen e punëtorëve mbeten të bllokuara. Është e rëndësishme që Kosova të luajë rol konstruktiv 

në ndërtimin e Tregut të Përbashkët Rajonal dhe që të gjitha palët të përmbushin zotimet e tyre të 

përbashkëta të përcaktuara në planin e veprimit të Tregut të Përbashkët Rajonal.  

Në tetor të vitit 2021, Kosova së bashku me partnerët e tjerë të Ballkanit Perëndimor miratuan 

planin e veprimit për Agjendën e Gjelbër për Ballkanin Perëndimor, i cili synon të pasqyrojë 

Marrëveshjen e Gjelbër Evropiane10 dhe të kontribuojë në zhvillimin e qëndrueshëm socio-

ekonomik dhe rimëkëmbjen e gjelbër të rajonit pas pandemisë. Kosova duhet të kontribuojë në 

zbatimin me sukses të këtij vizioni të përbashkët rajonal, me nivel të lartë ambicioz, duke vënë në 

qendër të të gjitha aktiviteteve ekonomike zhvillimin e qëndrueshëm, efikasitetin e burimeve, 

mbrojtjen e natyrës dhe veprimet klimatike. 

Fati i pazgjidhur i personave të pagjetur që u zhdukën gjatë konflikteve të viteve 1990 mbetet një 

çështje kyçe për t’u zgjidhur në Ballkanin Perëndimor. Autoritetet e Kosovës kanë kryer 9 

                                                           
9 Kosova është anëtare e Marrëveshjes së Tregtisë së Lirë të Evropës Qendrore (CEFTA). Kosova ka marrëveshje të 

tregtisë së lirë (MTL) me Shqipërinë, Maqedoninë e Veriut, Kroacinë, Bosnje dhe Hercegovinën dhe Turqinë. Kosova 

ka disa Programe të Sistemit të Përgjithësuar të Preferencave (GSP) me SHBA-në, Japoninë dhe Norvegjinë.  
10 COM(2019) 640. 

zhvarrosje dhe kanë identifikuar zyrtarisht 21 persona në vitin 2021, dhe 1621 persona janë ende 

të pagjetur deri në prill 2022 si pasojë e konfliktit.   

Kosova në përgjithësi mban marrëdhënie të mira bilaterale me vendet e tjera në zgjerim dhe shtetet 

fqinje anëtare të BE-së.  

Kosova ka mbajtur në përgjithësi marrëdhënie të mira me Shqipërinë. Gjatë periudhës raportuese 

janë mbajtur dy takime ndërqeveritare (nëntor 2021 dhe qershor 2022). Në nëntor 2022, u 

nënshkruan 19 marrëveshje që mbulonin një gamë të gjerë çështjesh. Me krijimin e sekretariatit 

koordinues ndërqeveritar, zbatimi i përgjithshëm i marrëveshjeve është përmirësuar. Vëllimet e 

tregtisë po rriten gjithashtu.  

Nuk ka pasur asnjë ndryshim në marrëdhëniet zyrtare të Kosovës me Bosnjën dhe Hercegovinën, 

e cila nuk e njeh pavarësinë e Kosovës. Të dy palët mbajnë një regjim të rreptë vizash. Një 

iniciativë për thjeshtimin e procedurës së vizave për të gjithë qytetarët e Kosovës nuk është 

ndjekur.  

Kosova ka mbajtur marrëdhënie të mira me Malin e Zi. Në qershor të vitit 2021, Kosova dhe Mali 

i Zi nënshkruan një marrëveshje për heqjen e taksës së sigurimit të automjeteve për hyrje në 

territoret e tyre përkatëse. Kosova vazhdon të ketë marrëdhënie të mira në përgjithësi me 

Maqedoninë e Veriut.  

Kosova ka mbajtur marrëdhënie të mira me Turqinë, duke përfshirë sektorët politikë, ekonomikë 

dhe kulturorë. Takime dypalëshe të nivelit të lartë u zhvilluan në margjinat e Samitit të Procesit të 

Bashkëpunimit të Evropës Juglindore (SEECP) në qershor 2022 në Antalia. 

4. NORMALIZIMI I MARRËDHËNIEVE NDËRMJET KOSOVËS DHE SERBISË  

Dialogu i ndërmjetësuar nga BE-ja për normalizimin e marrëdhënieve ndërmjet Kosovës dhe 

Serbisë ka vazhduar gjatë gjithë periudhës raportuese me takime të rregullta mujore në nivel 

kryenegociatorësh dhe një takim të nivelit të lartë në Bruksel më 18 gusht 2022. Nuk u arrit progres 

konkret i mëtejmë në negociatat për marrëveshjen gjithëpërfshirëse dhe ligjërisht të detyrueshme 

të normalizimit, ndërsa në takimin e nivelit të lartë, Presidenti Vuçiq dhe Kryeministri Kurti ranë 

dakord për takime të rregullta në nivel liderësh për të çuar përpara negociatat. Kosovës dhe Serbisë 

u kërkohet të angazhohen në mënyrë konstruktive dhe të avancojnë negociatat për marrëveshjen 

gjithëpërfshirëse, ligjërisht të detyrueshme të normalizimit pa vonesa të mëtejshme. Arritja e një 

marrëveshje të tillë është urgjente dhe vendimtare për t’i mundësuar Kosovës dhe Serbisë të 

avancojnë në rrugët e tyre evropiane. 

Gjatë periudhës raportuese, palët miratuan Udhërrëfyesin për Zbatimin e Marrëveshjeve të 

Energjisë në qershor 2022, i cili mundëson zbatimin e plotë të Marrëveshjeve të Dialogut të vitit 

2013 dhe 2015 për energjinë. Pas marrëveshjes së arritur, një licencë për furnizim me energji 

elektrike iu lëshua Elektroseverit, një kompani me pronësi serbe e themeluar sipas ligjit të 

Kosovës, e cila do të furnizojë me energji elektrike konsumatorët në katër komuna me shumicë 

serbe në veri. Finalizimi i marrëveshjeve të nevojshme teknike për ta bërë kompaninë plotësisht 

funksionale është në proces e sipër. Palët pritet të zbatojnë shpejt të gjitha dispozitat e 

Udhërrëfyesit.  

Pas tensioneve në veri të Kosovës në fund të korrikut 2022, më 27 gusht 2022 u arrit një 

marrëveshje në lidhje me përdorimin e dokumenteve hyrëse-dalëse, ku Serbia u pajtua që t’i 

shfuqizojë këto dokumente për poseduesit e letërnjoftimeve të Kosovës dhe Kosova të mos i 

kërkojë ato për poseduesit e letërnjoftimeve serbe. Palët pritet të arrijnë urgjentisht një marrëveshje 

për targat pasi nuk arritën të gjenin një zgjidhje të përhershme brenda Grupit Punues të dedikuar 

të targave të udhëhequr nga BE-ja, mandati gjashtëmujor i të cilit skadoi në prill 2022.  

Gjatë periudhës së raportimit, palët gjithashtu u angazhuan në negociata për një deklaratë politike 

për personat e pagjetur. Nuk u arrit marrëveshje, por palët inkurajohen të vazhdojnë negociatat e 

tyre për të gjitha këto tema. 

Qeveria e Kosovës nuk ka lejuar lehtësimin e votimit nga OSBE-ja, sipas praktikës së kaluar, për 

t’i mundësuar komunitetit serb të Kosovës të votojë në referendumin kushtetues të Serbisë dhe 

zgjedhjet e përgjithshme të vitit 2022. Nevojitet qasje konstruktive nga Kosova që serbët e 

Kosovës t’i ushtrojnë të drejtat e tyre demokratike. 

Sa i përket gjendjes aktuale të zbatimit të marrëveshjeve të kaluara të dialogut:  

- Zbatimi i plotë i marrëveshjes për drejtësinë e nxjerrë nga ‘Marrëveshja e parë e parimeve që 

rregullojnë normalizimin e marrëdhënieve’ e prillit të vitit 2013, vazhdon të kërkojë përpjekje të 

mëtejshme nga autoritetet kosovare pasi që Kosova nuk respekton disa dispozita të marrëveshjes;   

- Nuk ka pasur progres të mëtejshëm në zbatimin e Marrëveshjeve të 25 gushtit të vitit 2015. 

Autoritetet kosovare kanë dështuar të ndërmarrin veprime për themelimin e 

Asociacionit/Bashkësisë së komunave me shumicë serbe në Kosovë dhe Kosovës i kërkohet që të 

angazhohet në mënyrë konstruktive në themelimin e tij pa vonesa apo pengesa të mëtejshme;  

- Punimet në urën e Mitrovicës kanë përfunduar prej kohësh dhe Serbia pritet të angazhohet në 

mënyrë konstruktive për të lejuar që ura të hapet pa pengesa për qarkullimin e automjeteve;  

- Sa i përket marrëveshjeve të dialogut teknik (2011-2012), disa nuk janë ose janë vetëm pjesërisht 

duke u zbatuar. Të dyja palët duhet të mbeten të përkushtuara për zbatimin e vazhdueshëm të 

marrëveshjes për përfaqësimin dhe pjesëmarrjen e Kosovës në forumet rajonale dhe të mos 

bllokojnë punën e forumeve rajonale për mosmarrëveshjet bilaterale. Zbatimi i marrëveshjeve për 

çështje e kadastrës dhe njohjes së diplomave universitare është ende në pritje. Serbia ende nuk e 

ka trajtuar çështjen e zhvendosjes së strukturave doganore administrative serbe me emërtim të 

Kosovës që operojnë brenda Serbisë, nuk ka ndërprerë lëshimin e dokumentacionit ose vendosjen 

e vulave me emërtim që bie ndesh me marrëveshjen përkatëse;  

Lidhur me MIK-un, Pikat e Përbashkëta të të Përkohshme të Kalimit Kufitar (PPK) ndërmjet 

Kosovës dhe Serbisë vazhdojnë të jenë funksionale. Vetëm dy nga gjashtë PPK-të e përhershme 

janë themeluar (Merdarë dhe Mutivodë). Në mars të vitit 2022, Serbia ra dakord të hapte si korsitë 

korsitë hyrëse ashtu edhe ato dalëse në PPK në Merdarë dhe të zhvendoste autoritetet e saj në 

ambientet e reja në PPK-së në Mutivodë. Të dy PPK-të e financuara nga BE janë tashmë plotësisht 

funksionale. Serbia ende nuk ka krijuar PPPK të përhershme për pritje në anën e saj 

(Jarinje/Rudnica, Konçul-Dheu i Bardhë dhe Depçe/Muçibabë), gjë që çoi në pezullimin e fondeve 

të BE-së për këtë projekt në korrik të vitit 2018. Përveç kësaj, Serbia duhet të angazhohet në 

mënyrë konstruktive për të mundësuar ndërtimin e PPK-së së tretë të organizuar nga Kosovë në 

veri të Kosovës në Tabavije/Bërnjak. Nga Serbia nevojiten përpjekje shtesë për mbylljen e rrugëve 

dhe rrugëve anësore ilegale për të siguruar përdorimin ekskluziv të pikave të kalimit zyrtar për 

mallrat dhe personat që hyjnë ose dalin nga Kosova.  

- Palët kanë vazhduar të respektojnë detyrimet e tyre përkatëse sipas marrëveshjes së telekomit 

gjatë periudhës raportuese;  

- Kërkesat për ndihmë të ndërsjellë juridike në parim janë duke u trajtuar;  

- Kosova duhet të respektojë në mënyrë më konsekuente Marrëveshjet për Vizitat Zyrtare.  

Në përgjithësi, Kosova ka mbetur e angazhuar në dialog. Megjithatë, qeveria e Kosovës duhet të 

mbajë zotimet e saj të mëparshme dhe të angazhohet për zbatimin e plotë të të gjitha marrëveshjeve 

të kaluara të Dialogut. Duke ecur përpara, Kosova gjithashtu duhet të bëjë përpjekje të mëtejshme 

thelbësore për të shmangur veprimet që minojnë stabilitetin dhe retorikën që nuk është e favorshme 

për dialog. Kosova duhet të kontribuojë në një mjedis të favorshëm për arritjen e një marrëveshjeje 

ligjërisht të detyrueshme të normalizimit të marrëdhënie me Serbinë, duke përfshirë edhe 

marrëdhëniet e saj ndërkombëtare. Kosova pritet të angazhohet në mënyrë më konstruktive në 

negociatat për marrëveshjen ligjërisht të detyrueshme të normalizimit në periudhën e ardhshme 

dhe të tregojë fleksibilitet për të arritur progres të shpejtë dhe konkret.  

5. STANDARDET EVROPIANE 

GRUPI 2: TREGU I BRENDSHËM 

Kosova ka një lloj niveli të përgatitjes në shumicën e fushave të tregut të brendshëm, përkatësisht 

lëvizjen e lirë të mallrave, punëtorëve, kapitalit, të drejtën e kompanive, pronësinë intelektuale dhe 

konkurrencën, ndërsa është e përgatitur në mënyrë të moderuar për lëvizjen e lirë të shërbimeve 

dhe të drejtën e themelimit dhe për shërbimet financiare. Kosova është në fazën e hershme të 

përgatitjes për politikën e konsumatorit dhe mbrojtjen e shëndetit. Gjatë periudhës raportuese, 

Kosova ka bërë ka njëfarë progresi në të gjitha fushat, përveç politikës së konsumatorit dhe 

mbrojtjes së shëndetit, ku është arritur vetëm progres i kufizuar. 

Kapitulli 1 - Lëvizja e lirë e mallrave  

Lëvizja e lirë e mallrave siguron që shumë produkte të mund të tregtohen lirshëm në të gjithë BE-

në bazuar në rregullat dhe procedurat e përbashkëta. Kur produktet rregullohen nga rregullat 

kombëtare, parimi i lëvizjes së lirë të mallrave i pengon ato të krijojnë barriera të pajustifikuara 

për tregtinë. 

Kosova ka njëfarë niveli të përgatitjes në fushën e lëvizjes së mallrave. Është arritur njëfarë 

progresi gjatë periudhës raportuese me miratimin e Ligjit për Inspektimet, miratimin e 

ndryshimeve në Ligjin për Kimikatet dhe zbatimin e programit për eliminimin e barrierave 

tregtare. Përafrimi i mëtejshëm me acquis të BE-së është i nevojshëm në këtë fushë dhe duhet të 

forcohet kapaciteti administrativ dhe i burimeve njerëzore të institucioneve të infrastrukturës 

cilësore.  

Pasi që disa rekomandime nga raporti i mëparshëm mbeten të vlefshme, Kosova duhet, në veçanti: 

 të shtojë kapacitetit zbatues të infrastrukturës së cilësisë, në veçanti të organeve të vlerësimit 

të konformitetit dhe mbikëqyrjes së tregut;  

 të miratojë ligjin e ri për sigurinë e përgjithshme të produkteve për të përafruar më tej 

legjislacionin me acquis të BE-së;  

 të fillojë zbatimin e kërkesave të Rregullores Evropiane për Regjistrimin, Vlerësimin, 

Autorizimin dhe Kufizimin e Kimikateve (REACH).  

Parimet e përgjithshme  

Për sa i përket prodhimit, shpërndarjes dhe tregtimit të produkteve industriale, Kosova duhet 

të miratojë një ligj të ri për sigurinë e përgjithshme të produkteve që unifikon dispozitat në fushën 

e mbikëqyrjes së tregut, duke përfshirë zbatimin e legjislacionit për kërkesat teknike për produktet. 

Ligji për inspektimet e përgjithshme është miratuar në janar 2022 dhe duhet të zbatohet. 

Zona e paharmonizuar  

Kosova ka filluar zbatimin e programit të saj për eliminimin e barrierave në tregti dhe për të 

siguruar përafrim me obligimet sipas neneve 34-36 të Traktatit për Funksionimin e Bashkimit 

Evropian (TFBE). Regjistri elektronik në “intranet” rregulloreve teknike të Kosovës është 

krijuar, i projektuar për të zbatuar detyrimet ekzistuese në lidhje me tregtinë sipas Marrëveshjes 

CEFTA dhe acquis të BE-së.  

Zona e harmonizuar: infrastruktura cilësore  

Sistemi Informativ për Menaxhimin e Standardeve i Kosovës përdoret për të menaxhuar proceset 

e standardizimit dhe për të shkëmbyer të dhëna me Komitetin Evropian për Standardizim (CEN), 

Komitetin Evropian për Standardizimin Elektroteknik (CENELEC) dhe organet e tjera 

ndërkombëtare të standardizimit. Kosova duhet ta bëjë sistemin e saj elektronik të standardizimit 

të përshtatshëm për bizneset dhe të jetë në përputhje me sistemin CEN/CENELEC për të lejuar 

miratimin e përditësuar dhe të përshpejtuar të standardeve të reja. Anëtarësimi i Agjencisë 

Kosovare për Standardizim në CEN/CENELEC është ende në pritje.  

Drejtoria e Përgjithshme e Akreditimit e Kosovës ka përfunduar akreditimin për laboratorët 

mjekësorë. Janë 58 trupa të akredituar të vlerësimit të konformitetit në Kosovë (37 laboratorë 

testimi dhe 21 trupa inspektues), por kapaciteti i tyre ende duhet të rritet.  

Në fushën e metrologjisë, Ligji i miratuar së fundmi i Kosovës për inspektimet ia transferoi 

mbikëqyrjen metrologjike inspektoratit të tregut. Korniza legjislativ në fushën e naftës që synon 

të përafrohet me acquis të BE-së është miratuar për testimin dhe kontrollin e cilësisë së 

karburanteve të naftës. Agjencia e Metrologjisë së Kosovës po përgatitet për riorganizimin e saj të 

brendshëm për të ndihmuar në sigurimin e përafrimit të mëtejmë me acquis të BE-së. Në maj të 

vitit 2021, Agjencia e Metrologjisë së Kosovës dorëzoi kërkesën e saj për anëtarësim të asociuar 

në Asociacionin Evropian të Instituteve Kombëtare të Metrologjisë (EURAMET).  

Për sa i përket mbikëqyrjes së tregut, në janar 2022, Kosova miratoi ligjin për inspektimet e 

përgjithshme që rriti përgjegjësitë e inspektoratit të tregut dhe përfundoi unifikimin e rregullave të 

inspektimit të produkteve joushqimore. Ligji për sigurinë e përgjithshme të produkteve ende nuk 

është miratuar dhe duhet të miratohet bazuar në ligjin për kërkesat teknike për produktet dhe 

vlerësimin e konformitetit.  

Gjatë periudhës raportuese janë kryer 385 kontrolle të sigurisë së produkteve me 19 raste të 

konfiskimit të mallrave të dëmshme. 

Fusha e harmonizuar: legjislacioni sektorial 

Lidhur me legjislacionin e produkteve me “qasje të re dhe globale”, Kosova miratoi 

legjislacionin me qëllim të përafrimit me acquis të BE-së për enët e thjeshta nën presion, produktet 

ndërtimore dhe punimet e metaleve të çmuara. Nevojitet një shtrirje e mëtejshme për shpërndarësit 

e aerosolit dhe pajisjet e transportueshme nën presion.  

Në lidhje me legjislacionin e produkteve të “qasjes së vjetër” , Kosova ndryshoi ligjin e saj për 

kimikatet për me qëllim të përafrimit me Rregulloren e BE-së për Regjistrimin, Vlerësimin, 

Autorizimin dhe Kufizimin e Kimikateve (REACH) dhe Klasifikimin, Etiketimin dhe Paketimin 

(CLP).  

Nuk është arritur asnjë progres për masat procedurale. Legjislacioni i Kosovës mbetet pjesërisht 

i harmonizuar me acquis të BE-së në fushën e mallrave kulturore, etiketimit të tekstilit dhe 

produkteve mbrojtëse. 

Kapitulli 2 - Liria e lëvizjes për punëtorët 

Shtetasit e një shteti anëtar të BE-së kanë të drejtë të punojnë në një shtet tjetër anëtar dhe duhet 

t’u ofrohen të njëjtat kushte pune dhe sociale si punëtorët e tjerë.  

Kosova ka njëfarë niveli të përgatitjes në fushën e lëvizjes së lirë të punëtorëve. Është arritur 

njëfarë progresi gjatë periudhës raportuese, veçanërisht në lidhje me lidhjen e marrëveshjeve 

dypalëshe për sigurimet sociale. Në vitin e ardhshëm, Kosova në veçanti duhet:  

 të vazhdojë negociatat dhe arritjen e marrëveshjeve të reja dypalëshe për sigurimet sociale, 

veçanërisht me shtetet anëtare të BE-së. 

Lidhur me lëvizjen e lirë të punëtorëve, shtetasit e BE-së dhe anëtarët e familjeve të tyre nuk 

kanë të drejtë të punojnë në Kosovë pa leje pune. Gjatë periudhës raportuese, Agjencia e Punësimit 

ka lëshuar 209 leje pune afatshkurtra, nga të cilat 157 për shtetasit e BE-së. Në nëntor të vitit 2021 

u nënshkrua një marrëveshje dypalëshe e sigurimeve sociale me Shqipërinë. Kosova tashmë ka në 

fuqi marrëveshje dypalëshe për sigurimet sociale me dy shtete anëtare të BE-së (Belgjikën dhe 

Holandën) dhe Zvicrën. Këto marrëveshje sigurojnë që periudhat e aktivitetit do të merren 

parasysh për të drejtën për përfitime të sigurimeve sociale. Negociatat për një marrëveshje të 

ngjashme janë duke vazhduar me Slloveninë.  

Kapitulli 3 - E drejta e themelimit dhe liria e ofrimit të shërbime  

Shtetasit e një shteti anëtar të BE-së kanë të drejtë të punojnë në një shtet tjetër anëtar dhe duhet 

t’u ofrohen të njëjtat kushte pune dhe sociale si punëtorët e tjerë. Personat fizikë dhe juridikë të 

BE-së kanë të drejtë të vendosen në çdo shtet anëtar dhe të ofrojnë shërbime ndërkufitare. Për 

disa profesione të rregulluara, ekzistojnë rregulla për njohjen reciproke të kualifikimeve. 

Shërbimet postare po hapen gradualisht ndaj konkurrencës. 

Kosova mbetet mesatarisht e përgatitur në këtë fushë. Gjatë periudhës raportuese, Kosova ka 

arritur njëfarë progresi. Pika e Vetme e Kontaktit u krijua në mars. Kosova ka një mekanizëm 

monitorues për zbatimin e planit të veprimit pesëvjeçar për t’i bërë ligjet sektoriale në përputhje 

me Direktivën e Shërbimeve të BE-së, por duhet ta intensifikojë më tej atë. Tregu postar është 

liberalizuar që prej 1 janarit 2022, por korniza ligjor ka nevojë për përafrim të mëtejshëm me 

acquis postare të BE-së. Kosova duhet të përafrojë legjislacionin me acquis të BE-së për njohjen 

reciproke të kualifikimeve profesionale.  

Meqenëse shumica e rekomandimeve të vitit të kaluar nuk janë adresuar, në vitin e ardhshëm 

Kosova duhet në veçanti:  

 të heqë barrierat e identifikuara për të drejtën e themelimit dhe lirinë e ofrimit të shërbimeve 

duke hartuar planin e veprimit për zbatimin e plotë të ligjit për shërbimet;  

 të kryejë përafrimin me acquis postare të BE-së në lidhje me Rregulloren për Shërbimet e 

Dërgesave të Pakove Postare Ndërkufitare;  

 të përafrojë legjislacionin me acquis të BE-së për njohjen reciproke të kualifikimeve 

profesionale. 

Lidhur me të drejta e themelimit dhe lirinë e ofrimit të shërbimeve, Kosova ka përafruar 

pjesërisht legjislacionin e saj me acquis të BE-së për shërbimet. 54 ligjet dhe aktet nënligjore 

vendore që konsiderohen të jenë në mospërputhje me Direktivën e Shërbimeve të BE-së nuk janë 

harmonizuar ende dhe kanë nevojë për rishikim të mëtejshëm. Plani 5 vjeçar i veprimit duhet të 

zbatohet dhe të ngritët ndërgjegjësimi për thjeshtimin e procedurave administrative, pasi të fillohet 

më të. Aktualisht, kompanive të huaja ende u kërkohet të themelojnë një zyrë në Kosovë. Ngritja 

e koordinimit ndërinstitucional ndërmjet departamenteve ligjore të ministrive përkatëse të linjës, 

agjencive dhe organeve të tjera publike dhe profesionale, si dhe rritja e kapaciteteve, do të 

ndihmonte në përmirësimin e harmonizimit me Direktivën për Shërbimet.  

Pika e Vetme e Kontaktit është krijuar në mars të vitit 2022 në kuadër të platformës e-Kosova për 

sektorin e licencimit të auditorëve dhe kompanive të auditimit. Platforma e Pikës së Kontaktit për 

Shërbimet përmban rreth 400 ligje dhe akte nënligjore që mbulojnë tregtinë në shërbime dhe është 

e lidhur me Pikën e Vetme të Kontaktit (e-Kosova). Qytetarët/komuniteti i biznesit mund të hyjë 

në linkun PVKTSH-së, megjithatë, ai përbëhet vetëm nga informacione të përgjithshme se si të 

filloni një biznes, pa opsione të interoperabilitetit. 

Korniza ligjore që rregullon shërbimet postare është në përputhje me Direktivën e BE-së për 

Shërbimet Postare. Fusha e rezervuar për ofrimin e shërbimeve të përgjithshme postare u hoq në 

1 janar 2022. Për më tepër, Autoriteti Rregullator i Komunikimeve Elektronike dhe Postare 

(ARKEP) ka miratuar legjislacionin zbatues për sistemin për llogaritjen e kostos dhe llogaritjen e 

kostos neto të shërbimeve e përgjithshme postare. Aktivitetet e ofruesve të shërbimeve postare 

mbikëqyrën, monitorohen dhe inspektohen nga Autoriteti Rregullator në rast të shkeljeve 

rregullatore dhe ankesave të klientëve. Kosova ende duhet të përafrojë legjislacionin e saj me 

Rregulloren për Shërbimet e Dërgesave të Pakove Postare Ndërkufitare. 

Ligji për profesionet e rregulluara përcakton gjerësisht kërkesat, kushtet dhe kriteret për 

ushtrimin e një profesioni të rregulluar. Divizioni për profesione të rregulluara në kuadër të 

Ministrisë së Arsimit duhet të ketë staf të duhur dhe të funksionalizohet. Kosova ka legjislacion 

zbatues për kriteret dhe procedurat e profesioneve të rregulluara. Ajo që kaherë ka munguar është 

përcaktimi i të gjitha profesioneve të rregulluara dhe krijimi i një liste të profesioneve të 

rregulluara.  

Kapitulli 4 - Lëvizja e lirë e kapitalit   

Në BE, kapitali dhe investimet duhet të jenë në gjendje të lëvizin pa kufizime dhe ekzistojnë rregulla 

të përbashkëta për pagesat ndërkufitare. Bankat dhe operatorët e tjerë ekonomikë zbatojnë 

rregulla të caktuara për të mbështetur luftën kundër pastrimit të parave dhe financimit të 

terrorizmit 

Kosova ka njëfarë niveli të përgatitjes në këtë fushë. Është arritur njëfarë progresi me 

miratimin e Ligjit për të Drejtat Pronësore të qytetarëve të huaj, i cili trajton çështjen e blerjes 

së patundshmërive nga të huajt në Kosovë.  

Edhe pse janë ndërmarrë hapat fillestarë, rekomandimet e raportit të mëparshëm mbeten të 

vlefshme. Në vitin e ardhshëm, Kosova në veçanti duhet:  

 të përafrojë më tej kornizën ligjore të Kosovës me Direktivën 2 të BE-së për Shërbimet e 

Pagesave; 

 Të shtojë përpjekjet për të luftuar krimin ekonomik dhe financiar dhe të harmonizojë Ligjin 

për Parandalimin e Pastrimit të Parave dhe Luftimin e Financimit të Terrorizmit me acquis 

të BE-së; 

 të forcojë bashkëpunimi ndërinstitucional në luftën kundër krimit ekonomik dhe financiar. 

Lëvizja e kapitalit është kryesisht e liberalizuar dhe e harmonizuar me acquis të BE-së. 

Ekzekutimi i pagesave dhe transfereve të parave është i kufizuar në institucionet financiare bankare 

dhe jobankare të licencuara nga Banka Qendrore e Kosovës. Ligji për të drejtat pronësore, i cili 

trajton çështjen e blerjes së pasurive të paluajtshme nga të huajt, është miratuar nga Kuvendi. Sa i 

përket sistemeve të pagesave, Kosova duhet të harmonizojë më tej legjislacionin e saj me 

Direktivën 2 të BE-së për Shërbimet e Pagesave. Është miratuar një udhëzim administrativ për 

pronësinë përfituese, i pasuar nga një sërë përpjekjesh për ngritjen e kapaciteteve për subjektet 

raportuese dhe zyrtarët e zbatimit të ligjit.  

Korniza aktual për tregtinë elektronike vuan nga mangësi rregullatore, siç është sistemi i dobët i 

pagesave elektronike. Kuvendi miratoi Ligjin për Identifikimin Elektronik dhe Shërbimet e 

Besuara në Transaksionet Elektronike në dhjetor të vitit 2021. 

Ligji për parandalimin e pastrimit të parave dhe luftimin e financimit të terrorizmit ka nevojë 

për harmonizim të mëtejshëm me standardet e BE-së, veçanërisht me Direktivat 2015/847 dhe 

2018/843 për pastrimin e parave. Ligji i ri për sanksionet financiare ndërkombëtare të synuara 

është miratuar nga qeveria më 13 maj 2022. Ligji është në pritje të miratimit në Kuvend. 

Lidhur me luftën kundër pastrimit të parave, numri i raporteve të transaksioneve të dyshimta u 

rrit në 920 në vitin 2021, 2 % nga viti 2020. Numri i pasurisë së sekuestruara u rrit në vitin 2021, 

duke arritur në 8,975,202 euro. Bashkëpunimi ndërmjet Njësisë së Hetimit Financiar (NjIF) dhe 

Agjencive të Zbatimit të Ligjit (AZL) u përmirësua me ngritjen e sistemit elektronik të shkëmbimit 

të informacionit. Shkëmbimi i përgjithshëm i informacionit në nivel vendor me autoritetet tatimore 

dhe doganore u rrit për 8% krahasuar me vitin 2020. Njësia ishte shumë e dobishme në këshillimin 

e Prokurorit Special në ngritjen e aktakuzave për një vepër të pavarur të pastrimit të parave, e cila, 

për herë të parë ndonjëherë në Kosovë, rezultoi me dënime nga gjykatat, të vërtetuara në apel.  

Kosova ka shënuar progres në luftën kundër krimeve financiare me mbështetjen e projektit të 

përbashkët BE/Këshilli i Evropës PECK III. Ende është i nevojshëm forcimi i bashkëpunimit 

ndërinstitucional në luftën kundër krimit ekonomik dhe financiar (Shih gjithashtu Kapitullin 24 - 

Drejtësia, liria dhe siguria). 

Kapitulli 6 - Ligi i shoqërive tregtare  

BE-ja ka rregulla të përbashkëta për formimin, regjistrimin dhe kërkesat për shpalosje te një 

kompanie, me rregulla plotësuese për kontabilitetin dhe raportimin financiar, dhe auditimin 

ligjor.  

Kosova ka njëfarë niveli të përgatitjes në fushën e shoqërive tregtare. Është arritur njëfarë 

progresin nga përafrimi i mëtejmë me acquis të BE-së në regjistrimin e bizneseve. Në qershor 

të vitit 2021, Kosova miratoi Kodin e Qeverisjes Korporative, në përputhje me parimet e 

OBZHE-së.  

Meqenëse rekomandimet nga raporti i kaluar janë adresuar pjesërisht, në vitin e ardhshëm, 

Kosova duhet në veçanti: 

 të përafrojë më tej legjislacionin e shoqërive tregtare tregtare me acquis të BE-së për 

shoqëritë tregtare, gjithashtu në fushën e të drejtave të aksionarëve, duke përfshirë 

promovimin e angazhimit afatgjatë të aksionarëve; 

 të përafrojë më tej legjislacionin me acquis për kontabilitetin korporativ dhe auditimin 

ligjor, dhe të forcojë strukturat mbikëqyrëse institucionale të auditimit dhe pavarësinë 

profesionale dhe objektivitetin e auditorëve dhe firmave të auditimit. 

Lidhur me ligjin e shoqërive tregtare, Kosova filloi të plotësojë zbrazëtirat e përafrimit të 

pjesshëm me Ligjin për Shoqëritë Tregtare duke miratuar dy akte zbatuese: regjistrimin e 

shoqërive tregtare dhe regjistrimin e zyrave përfaqësuese të shoqërive të huaja tregtare. Kodi i 

Qeverisjes Korporative, i miratuar në qershor të vitit 2021, është në përputhje me standardet 

ndërkombëtare të pasqyruara në Parimet e OBZHE-së për Qeverisje Korporative. Është i 

nevojshëm përafrim i mëtejshëm me acquis të BE-së për ligjin e shoqërive tregtare është e 

nevojshme, veçanërisht në lidhje me kërkesat minimale të kapitalit, të drejtat e aksionarëve, 

duke përfshirë promovimin e angazhimit afatgjatë të aksionarëve, marrjen e kompanive, 

aspektet e zbulimit të informacionit për kompanitë dhe degët e tyre, dhe Direktivat e BE-së të 

vitit 2019 për përdorimin e mjeteve digjitale dhe operacionet ndërkufitare.  

Vlerësimi i kërkesave teknike për të siguruar interoperabilitetin e Agjencisë së Regjistrimit të 

Bizneseve në Kosovë me Sistemin e Ndërlidhjes së Regjistrit të Bizneseve (SNRB) është në 

pritje. Koordinimi dhe ndarja e pamjaftueshme e të dhënave ndërmjet Agjencisë së Regjistrimit 

të Bizneseve në Kosovë dhe Këshillit Kosovar për Raportim Financiar (KKRF) ende ndikon në 

raportimin dhe publikimin me kohë të dokumenteve kontabël. Gjithashtu, Agjencia nuk 

publikon ende informacione për kompanitë në disa situata ligjore (p.sh. në procedurat e 

falimentimit) dhe nuk ka asnjë detyrim ligjor për publikimin e dokumenteve kontabël në 

regjistrin e biznesit.  

Lidhur me raportimin e shoqërive tregtare, ligji për kontabilitetin, raportimin financiar dhe 

auditimi zbatohet vetëm pjesërisht dhe kërkohet përafrim i mëtejshëm me acquis të BE-së në të 

gjitha këto fusha, duke përfshirë raportimin jofinanciar. I njëjti ligj parasheh që auditimet 

statusore duhet të kryhen sipas Standardeve Ndërkombëtare përkatëse të Auditimit. Kompanitë e 

mëdha duhet të dorëzojnë dhe publikojnë pasqyrat e tyre financiare të audituara në KKRF; 

mospërputhja rrezikon sanksione ligjore. Të gjitha pasqyrat financiare të dorëzuara publikohen në 

ueb faqen e KKRF-së. Në vitin 2021, asnjë masë ndëshkuese në formën e gjobave administrative 

nuk është publikuar në ueb faqen e KKRF-së. Kosova duhet të sigurojë fonde të mjaftueshme që 

Bordi Mbikëqyrës i Auditimit Publik të funksionojë si autoritet kompetent për mbikëqyrje në këtë 

sektor.  

Kapitulli 7 - E drejta e pronësisë intelektuale  

BE ka harmonizuar rregullat për mbrojtjen ligjore të të drejtave të pronësisë intelektuale (DPI), 

dhe për mbrojtjen ligjore të së drejtës së kopjimit dhe të drejtave të lidhura me to. Rregullat për 

mbrojtjen ligjore të DPI-ve përfshijnë për shembull, patentat dhe markat tregtare, modelet, 

shpikjet bioteknologjike dhe farmaceutikën. . Rregullat për mbrojtjen ligjore të së drejtës së 

kopjimit dhe të drejtave të lidhura mbulojnë, për shembull, libra, filma, programe kompjuterike 

dhe transmetime 

Kosova ka njëfarë niveli të përgatitjes në lidhje me të drejtat e pronësisë intelektuale. Është 

arritur njëfarë progresi në përafrimin me acquis të BE-së në këtë fushë duke miratuar Ligjet për 

Patentat, Sekretet Tregtare, Markat Tregtare, Dizajnin Industrial dhe Topografitë e 

Gjysmëpërçuesve. Kosova duhet të harmonizojë më tej kornizën e saj ligjore për të drejtat e 

pronësisë intelektuale, veçanërisht për të drejtën e autorit dhe të ndajë burime për implementimin 

dhe zbatimin efektiv të saj, duke përfshirë trajnimin për zbatimin e ligjit dhe ndjekjen penale. 

Duhet të sigurojë që të zbatohen marrëveshjet e duhura kolektive të licencimit për të garantuar 

kompensim për mbajtësit e të drejtave. 

Rekomandimet e vitit të kaluar janë zbatuar pjesërisht. Në vitin e ardhshëm, Kosova në veçanti 

duhet: 

 të miratojë Ligjin për të Drejtat e Autorit dhe të Drejtat e Përafërta dhe të finalizojë përafrimin 

e akteve nënligjore përkatëse;  

 të ndërmarrë hapa konkretë dhe të qëndrueshëm për të rritur kapacitetin dhe koordinimin e 

institucioneve politikëbërëse dhe agjencive të zbatimit të ligjit për të siguruar zbatimin e të 

drejtave të pronësisë intelektuale, industriale dhe tregtare;  

 të krijojë një sistem funksional të menaxhimit kolektiv duke forcuar atë ekzistues në fushën e 

muzikës dhe audiovizuale dhe duke krijuar një Organizatë shtesë të Menaxhimit Kolektiv në 

fushën e veprave letrare dhe pamore. 

Në fushën e të drejtave të autorit dhe të drejtat e përafërta, organi i Kosovës përgjegjës për 

mbikëqyrjen e DPI-ve është Zyra për të Drejtat e Autorit dhe të Drejtat e Përafërta, që vepron në 

kuadër të Ministrisë së Kulturës. Kosova ka arritur njëfarë progresi për të garantuar një nivel të 

mbrojtjes së të drejtave të pronësisë intelektuale, industriale dhe tregtare ekuivalente me ato të 

aplikuara në BE, dhe sipas MSA-së, duke u përafruar më tej me acquis të BE-së; megjithatë 

nevojiten më shumë përpjekje. Në janar 2022, Kuvendi miratoi legjislacionin për topografitë e 

gjysmëpërçuesve, patentat dhe dizajnin industrial, në maj 2022 për sekretet tregtare dhe në qershor 

2022 për markat tregtare. Janë ndërmarrë disa hapa për hartimin e legjislacionit të ri për të drejtën 

e autorit dhe të drejtat e përafërta në përputhje me Direktivën më të fundit të BE-së për menaxhimin 

kolektiv të të drejtës së autorit dhe të drejtave të përafërta dhe të drejtës së autorit dhe të drejtave 

të përafërta në Tregun Unik Digjital. Kosova është duke përgatitur Strategjinë e Pronësisë 

Industriale 2022-2026. Asnjë hap nuk u ndërmor për të forcuar dhe fuqizuar sistemin ekzistues të 

menaxhimit kolektiv që të funksionojë siç duhet, pasi dy Organizatat e Menaxhimit Kolektive nuk 

licencojë, nuk mbledhin kompensime ose tarifa për licencim dhe as nuk shpërndajnë para për 

mbajtësit e të drejtave. Shumë nga të drejtat e parapara në ligj për veprat letrare dhe veprat e artit 

pamor nuk mund të zbatohen në praktikë për shkak të mungesës së një Organizate të Menaxhimit 

Kolektiv përkatës në këto fusha. Strategjia Kombëtare për Forcimin e Sistemit të së Drejtës së 

Autorit 2019–2023 parashikonte krijimin e dy divizioneve: një për promovim dhe edukim dhe një 

për menaxhim dhe mbikëqyrje kolektive të së drejtës së autorit; që të dyja ende nuk janë krijuar.  

Lidhur me të drejtat e pronësisë industriale, Kosova duhet të ndajë burime të mjaftueshme për 

të zbatuar në mënyrë efektive legjislacionin e saj të miratuar së fundmi. Agjencia për Pronësi 

Industriale ka nevojë për ristrukturim dhe staf shtesë. Në vitin 2021, Agjencia ka pranuar 1 950 

kërkesa për marka tregtare, 16 kërkesa për patenta dhe 30 kërkesa për dizajn industrial. Numri i 

kërkesave për marka tregtare është ulur për 8.2% krahasuar me një vit më parë. Numri i markave 

të regjistruara, megjithatë, u rrit nga 29% e kërkesave në vitin 2020 në 36% të të kërkesave në vitin 

2021. Agjencia ka kryer vetëm aktivitete të kufizuara për ndërgjegjësimin e bizneseve dhe 

qytetarëve për rëndësinë e të drejtave të pronësisë industriale. Këshilli Shtetëror për Pronësi 

Intelektuale dhe Task Forca kundër Piraterisë dhe Falsifikimit janë organet kryesore të ngarkuara 

me koordinimin e zbatimit. Gjatë periudhës raportuese, Task Forca u taku shpesh, ndërsa Këshilli 

nuk ka mbajtur asnjë takim për shkak të mungesës së anëtarëve në vitin 2021. 

Për të zbatuar në mënyrë efektive të drejtat e pronësisë intelektuale, Kosova duhet të rrisë 

bashkëpunimin ndërmjet institucioneve politikëbërëse dhe zbatuese. Për më tepër, procedurat e 

gjata për trajtimin e kërkesave dhe mungesa e zbatimit të vendimeve të marra, janë kufizimet 

kryesore për zbatimin efektiv të kornizës ligjore të DPI-ve.  

Ka pasur një progres në fushën e inspektime kundër piraterisë dhe falsifikimit në krahasim me 

vitin 2020, i cili ka parë shumë më pak inspektime për shkak të pandemisë. Në vitin 2021, Dogana 

e Kosovës ka iniciuar 355 raste hetimore, duke konfiskuar 623 271 copë mallra false me vlerë 

totale prej 6 315 402 euro, krahasuar me vitin 2020 (185 raste me vlerë prej 2 019 790 euro).  

Kapitulli 8 - Politika e konkurrencës 

Rregullat e BE-së mbrojnë konkurrencën e lirë. Këto përfshijnë rregullat e antitrustit kundër 

marrëveshjeve kufizuese ndërmjet kompanive dhe abuzimit me pozitën dominuese. Ato përfshijnë 

gjithashtu rregulla mbi përqendrimet ndërmjet kompanive të cilat do të pengonin ndjeshëm 

konkurrencën. Rregullat e BE-së përcaktojnë gjithashtu sistemin e kontrollit të ndihmës shtetërore. 

Qeveritë lejohen të japin ndihmë shtetërore vetëm nëse plotësohen kushtet kufizuese, me qëllim 

parandalimin e prishjes së konkurrencës. 

Kosova ka njëfarë niveli të përgatitjes në fushën e politikës së konkurrencës. Është arritur 

njëfarë progresi përmes rishikimit të kornizës legjislative dhe përafrimit të saj me acquis të BE-

së në fushën e konkurrencës. Nevojiten përpjekje të mëtejshme për të miratuar legjislacionin 

zbatues dhe për të zbatuar rregullat e tij. Për antitrustin dhe bashkimet dhe për ndihmën shtetërore, 

Kosova duhet të vazhdojë të harmonizojë kornizën e saj legjislative dhe të sigurojë zbatimin e saj.  

Pasi që rekomandimet nga raporti i mëparshëm mbeten të vlefshme, Kosova duhet në veçanti:  

 të miratojë Ligjin për Ndihmën Shtetërore dhe të finalizojë përafrimin e akteve nënligjore 

përkatëse; 

 të sigurojë kapacitetin funksional dhe pavarësinë operacionale të autoriteteve të konkurrencës 

dhe të ndihmës shtetërore dhe të rrisë bashkëpunimin dhe koordinimin ndërmjet të gjitha 

palëve të interesit, duke përfshirë ministritë, rregullatorët dhe gjyqësorin; 

 të përmbush detyrimet e Marrëveshjes së Stabilizim Asociimit (MSA) duke përafruar skemat 

e ndihmës shtetërore me rregullat e BE-së për ndihmën shtetërore. 

Antitrusti dhe bashkimet 

Korniza legjislative është pjesërisht në përputhje me acquis të BE-së për konkurrencën Të 

legjislacioni për mbrojtjen e konkurrencës që përafrohet më tej me acquis të BE-së është miratuar 

në qershor 2022. Legjislacioni i saj zbatues duhet t; rishikohet në përputhje me rrethanat.  

Lidhur me kornizën institucionale, Autoriteti Kosovar i Konkurrencës është përgjegjës për 

zbatimin e kornizës ligjore dhe Komisioni Kosovar i Konkurrencës vepron si organ vendimmarrës. 

Megjithatë, ky i fundit nuk ishte funksional për pjesën më të madhe të periudhës raportuese, pasi 

mandati i tij skadoi në qershor të vitit 2021 dhe anëtarët e tij janë emëruar vetëm në qershor 2022. 

Është arritur njëfarë progresi duke forcuar bashkëpunimin ndërmjet Autoritetit Kosovar të 

Konkurrencës dhe rregullatorëve të caktuar të sektorit. Është nënshkruar Memorandumi i 

Mirëkuptimit me Administratën Tatimore dhe janë organizuar sesione trajnimi me Bankën 

Qendrore, Zyrën e Rregullatorit për Energji dhe Autoritetin Rregullator të Komunikimeve 

Elektronike dhe Postare.  

Në lidhje me kapacitetin të saj për të zbatuar konkurrencën, Kosova duhet të përmirësojë 

zbatimin duke vendosur gjoba ose mjete juridike pas vendimeve të marra nga autoriteti i 

konkurrencës. Ndërprerja e funksionimit të Komisionit Kosovar të Konkurrencës çoi në 

grumbullimin e rasteve të pazgjidhura.  

Për sa i përket zbatimit, në vitin 2021 Autoriteti Kosovar i Konkurrencës nuk ka nxjerrë asnjë 

vendim, rekomandim apo mendim profesional për shkak të mosfunksionimit të Komisionit 

Kosovar të Konkurrencës. Deri me tani, Autoriteti nuk ka kryer asnjë inspektim të paparalajmëruar 

dhe asnjëherë nuk është përdorur ndonjë program i masave zbutëse. Autoriteti ka kryer një Studim 

të Tregut për sektorin e Shërbimeve Bankare dhe Financiare.  

Disa trajnime për gjyqtarët dhe prokurorët mbi aspektet thelbësore të ligjit të konkurrencës ka 

filluar gjatë periudha raportuese. Ndërsa vazhdon të ketë vonesa dhe gjykime kontradiktore në 

instanca të ndryshme gjyqësore , ngritja e ndërgjegjësimit të gjyqtarëve për zbatimin në fushën e 

konkurrencës mbetet thelbësore.  

Ndihma shtetërore  

Korniza legjislative për ndihmën shtetërore është kryesisht në përputhje me acquis të BE-së. 

Rregullorja për Shërbimet me Interes të Përgjithshëm Ekonomik është miratuar në shtator të vitit 

2021. Projekt Rregullorja për Ndihmën Horizontale duke Përfshirë Përjashtimet në Bllok dhe 

Ndihmën Rajonale nuk është miratuar ende. Projektligji për ndihmën shtetërore u ndryshua më tej, 

por miratimi i tij u vonua. 

Sa i përket kornizës institucionale, Departamenti i Ndihmës Shtetërore i Ministrisë së Financave 

vlerëson propozimet për ndihmën shtetërore, harton raportet e vlerësimit për Komisionin e 

Ndihmës Shtetërore dhe përditëson inventarin e ndihmës shtetërore. Komisioni i Ndihmës 

Shtetërore është organi vendimmarrës në këtë fushë. Megjithatë, meqenëse i ka munguar kuorumi 

që nga mesi i shtatorit të vitit 2021, ai ka humbur mundësinë për të zbatuar rregullat e ndihmës 

shtetërore gjatë pjesës më të madhe të periudhës raportuese. Mandatet e mbetura në Komision 

përfunduan në mars 2022. Kuvendi nuk ka arritur të emërojë Komisionin e ri të Ndihmës 

Shtetërore. 

Sa i përket zbatimit, janë miratuar vetëm katër vendime, për shkak të mungesës së kuorumit; njëri 

çoi në hetime formale, dy vendime u vlerësuan se nuk përbënin ndihmë shtetërore dhe i katërti 

ishte për normën e interesit për zbritjen dhe rikuperimin e ndihmës shtetërore. Departamenti i 

Ndihmës Shtetërore ka pranuar 12 njoftime për masat e mundshme të ndihmës shtetërore, nga të 

cilat 10 janë ende në vlerësim. Puna për inventarin e ndihmës shtetërore vazhdon pasi katër skema 

potenciale të ndihmës shtetërore janë duke u harmonizuar, një e ndërlidhur me sektorin e energjisë 

dhe tri me zonat ekonomike. Harta rajonale e ndihmës shtetërore në Kosovë për periudhën 2021-

2026 është shqyrtuar nga Komisioni Evropian gjatë periudhës raportuese.  

Liberalizimi  

Ndërmarrjet publike i nënshtrohen Ligjit për Konkurrencën dhe Ligjit për Ndihmën Shtetërore. 

Kosova ka monopole të natyrës tregtare brenda kuptimit të nenit 37 të TFBE-së Duhet të rritet 

ndërgjegjësimi për të zbatuar rregullat e ndihmës shtetërore për aktivitetet e institucioneve 

qendrore dhe ndërmarrjeve publike.  

Kapitulli 9 - Shërbimet financiare  

Rregullat e BE-së për bankat, sigurimet, pensionet shtesë, shërbimet e investimeve dhe tregjet e 

letrave me vlerë synojnë të sigurojnë konkurrencë të ndershme ndërmjet institucioneve financiare 

dhe stabilitetin e tyre. Ato përfshijnë rregulla për autorizimin, funksionimin dhe mbikëqyrjen e 

tyre. 

Kosova është mesatarisht e përgatitur në fushën e shërbimeve financiare. Është arritur njëfarë 

progresi në lidhje me funksionimin e Këshillit Mbikëqyrës të Bankës Qendrore dhe në trajtimin e 

çështjes së automjeteve të pasiguruara dhe të paregjistruara. Meqenëse rekomandimet nga raporti 

i kaluar nuk janë adresuar plotësisht, në vitin e ardhshëm, Kosova duhet në veçanti:  

 të vazhdojë me zbatimin e udhërrëfyesit për zbatimin e masave të aftësisë paguese (Solvenca 

II) dhe rritjen e rolit mbikëqyrës në sektorin e sigurimeve; 

 të avancojë më tej në zbatimin e kornizës Bazel III dhe të miratojë ndryshimet në kornizën 

ligjore të Kosovës që rregullon institucionet mikrofinanciare dhe institucionet financiare 

jobankare në përputhje me praktikat më të mira; 

Lidhur me bankat dhe konglomeratet financiare, Banka Qendrore e Kosovës ka vazhduar të 

harmonizojë kornizën e saj ligjore me kërkesat e Basel III për menaxhimin e kapitalit dhe rrezikut. 

Sektori financiar mbetet i qëndrueshëm pavarësisht sfidave ekonomike globale për shkak të 

niveleve të larta të kapitalizimit të sektorit bankar me pronësi të huaj. Në përgjithësi, niveli i 

kapitalizimit të bankave ka mbetur i qëndrueshëm dhe shumë mbi nivelin minimal të kërkuar të 

mjaftueshmërisë së kapitalit prej 12%. Ndonëse rreziku kreditor mbetet i përmbajtur, duhet t’i 

kushtohet fokus vlerësimit të rreziqeve nga zgjerimi i shpejtë i kredisë në segmentin e individëve, 

në veçanti kreditimi hipotekar. Gjatë periudhës raportuese, Banka Qendrore kaloi linjën ekzistuese 

të riblerjes së kredisë prej 100 milionë eurosh nga Banka Qendrore Evropiane për të ruajtur 

rezervat e likuiditetit të bankës ndaj ndonjë goditjeje të mundshme deri në vitin 2023. Për të ruajtur 

pozicionin e kapitalit të bankave, pagesat e dividendës u pezulluan në vitin 2020. Kjo masë u hoq 

në tetor të vitit 2021 

Bordi Drejtues Mbikëqyrës i Bankës u bë funksional edhe një herë me emërimin e dy anëtarëve të 

rinj, duke mundësuar rivendosjen e kuorumit. Anëtari i pestë joekzekutiv u emërua më vonë për 

të përmirësuar funksionimin e bordit. Nevojiten më shumë përpjekje për të siguruar që të zbatohen 

parimet e transparencës dhe proceset e përzgjedhjes së bazuar në merita. Çdo ndikim politik në 

emërimet brenda Bankës cenon besimin e publikut në këtë shërbim.  

Kosova ende nuk ka krijuar një autoritet të pavarur të rimëkëmbjes dhe zgjidhjes. Ndryshimet në 

Ligjin për Bankat, për t’ia caktuar këtë funksion Bankës Qendrore, duhet të sigurojnë që autoriteti 

të ketë pavarësi funksionale. Banka Qendrore po punon për përditësimin e rregulloreve për 

harmonizimin e tyre me BRRD I dhe II, të cilat ende nuk janë transpozuar plotësisht. Fondi i 

Sigurimit të Depozitave në Kosovë (FSDK) ka formuar grupin punues për ndryshimin e ligjit për 

sigurimin e depozitave. Ndryshimet në këtë ligj duhet të synojnë të përafrojnë Direktivën e Skemës 

së Sigurisë së Depozitave. Boshllëqet në legjislacionin për institucionet financiare mikrofinanciare 

dhe jobankare duhet të adresohen për të siguruar përafrimi me praktikat më të mira ndërkombëtare. 

Banka Qendrore duhet të sigurojë që konsumatorët janë të mbrojtur në mënyrë adekuate për të 

parandaluar praktikat e padrejta bankare.  

Kosova ka vazhduar të zbatojë masat e Solvencës I dhe ka zhvilluar dhe filluar zbatimin gradual 

të një udhërrëfyesi 5-vjeçar për zbatimin e masave të Solvencës II. Në lidhje me sigurimet dhe 

pensionet profesionale, Banka Qendrore duhet të shtojë rolin mbikëqyrës dhe kontrollues në 

industrinë e sigurimeve. Pavarësisht mendimit të paraqitur nga Autoriteti Kosovar i Konkurrencës, 

çmimet në tregun e sigurimit të detyrueshëm nga autopërgjegjësia mbeten fikse. Procesi i 

liberalizimit të çmimeve për autopërgjegjësinë ndaj palëve të treta e nuk ka filluar. Çdo liberalizim 

duhet të bëhet në mënyrë graduale dhe me faza për të shmangur çrregullimin e tregut.  

Është arritur progres në çështjen e automjeteve të pasiguruara dhe të paregjistruara. Autoritetet 

kanë filluar me një plan njëvjeçar për vendosjen e stikersave në automjetet e regjistruara, që synon 

të lehtësojë identifikimin e automjeteve të paregjistruara. Për shkak të numrit të madh të 

automjeteve të paregjistruara, Kosova është i vetmi vend në Evropë që nuk është pjesë e sistemi i 

kartonit të gjelbër i cili trajton çështjen e aksidenteve motorike ndërkufitare. Si rezultat, kërkohet 

sigurim për automjetet me targa të huaja që hyjnë në Kosovë dhe automjetet me targa të Kosovës 

që dalin nga Kosova. Kjo vazhdon të paraqesë një barrë financiare për udhëtarët.  

Nuk është arritur progres i mëtejshëm me miratimin dhe funksionalizimin e manualit për 

mbikëqyrjen në terren të fondeve pensionale; harmonizimi i mëtejshëm me acquis të BE-së është 

i nevojshëm. 

Lidhur me tregjet e letrave me vlerë dhe shërbimet e investimeve, pjesa më e madhe e aktivitetit 

përqendrohet në tregun e bonove të qeverisë, të cilat janë nxjerrë në ankand nga Banka Qendrore. 

Rregullorja për riblerjen e letrave me vlerë me Bankën Qendrore mundëson tregtimin e letrave me 

vlerë ndërmjet bankave komerciale në tregun sekondar. Kjo synon të ndihmojë bankat e 

pranueshme që të menaxhojnë likuiditetin e tyre në mënyrë efikase në një periudhë afatshkurtër. 

Kapitulli 28 - Mbrojtja e konsumatorit dhe shëndetit  

Rregullat e BE-së mbrojnë interesat ekonomike të konsumatorëve dhe në lidhje me sigurinë e 

produkteve, imitimet e rrezikshme dhe përgjegjësinë për produktet me defekt. BE-ja siguron 

gjithashtu standarde të larta të përbashkëta për kontrollin e duhanit, gjakut, indeve, qelizave dhe 

organeve, si dhe medikamenteve për përdorim njerëzor dhe veterinar. BE-ja siguron gjithashtu 

standarde të larta të përbashkëta për mbrojtjen e të drejtave të pacientëve në kujdesin shëndetësor 

ndërkufitar dhe trajtimin e kërcënimeve serioze shëndetësore ndërkufitare, duke përfshirë 

sëmundjet ngjitëse.  

Kosova është në fazën e hershme të përgatitjes në këtë fushë. Është arritur progres i kufizuar 

në përgjithësi, me njëfarë progresi në mbrojtjen e konsumatorëve dhe njohjen nga qeveria të 

organizatave të pavarura të të drejtave të konsumatorëve. Kosova ka arritur progres të 

konsiderueshëm në përmirësimin e mbikëqyrjes, hetimin e rasteve, gjurmimin e kontakteve, 

menaxhimit të rasteve dhe vaksinimit gjatë pandemisë COVID-19 dhe ka arritur përputhshmëri 

me Certifikatën Digjitale të BE-së për COVID. Megjithatë, rekomandimet e vitit të kaluar nuk janë 

adresuar plotësisht, kështu që ato mbeten të vlefshme.  

Në vitin e ardhshëm, Kosova duhet:  

 të ndryshojë ligjin për mbrojtjen e konsumatorëve për të hequr nenet problematike dhe për të 

rritur ndërgjegjësimin për të drejtat e konsumatorëve dhe detyrimet e tregtarëve, veçanërisht 

në lidhje me blerjet online;  

 të rrisë burimet njerëzore dhe financiare të nevojshme për zbatimin e reformave në sektorin e 

shëndetësisë dhe për të forcuar sistemin e kujdesit shëndetësor duke përfshirë shtrirjen e 

mëtejshme të sistemit elektronik të informacionit të shëndetit publik, veçanërisht për 

komunitetet rom dhe ashkali;  

 të sigurojë zbatimin rigoroz të kontrollit të duhanit në përputhje me acquis përkatëse të BE-së 

dhe detyrimet ndërkombëtare. 

Mbrojtja e konsumatorit  

Në lidhje me kornizën legjislativ për mbrojtjen e konsumatorit, legjislacioni i Kosovës është 

pjesërisht i harmonizuar me acquis të BE-së për mbrojtjen e konsumatorit dhe miratoi programin 

për mbrojtjen e konsumatorit për periudhën 2021-2025. Nuk është në përputhje me acquis të BE-

së për kredinë hipotekare, zgjidhjen alternative të mosmarrëveshjeve të konsumatorëve, zbatimin 

më të mirë, modernizimin e rregullave të mbrojtjes së konsumatorit ose acquis të BE-së për të 

drejtat e konsumatorit, praktikat e padrejta tregtare dhe paketat e udhëtimit. Kosova ende kërkon 

që produktet të etiketohen me flamurin e vendit të origjinës, gjë që nuk është në përputhje me 

acquis të BE-së.  

Zbatimi i mbrojtjen e të drejtave të konsumatorit mbetet e kufizuar, në pritje të reformës së 

inspektoratit të tregut. Mbetet për t’u krijuar një platformë e integruar për harmonizimin e procesit 

të ankesave. Divizioni i Ankesave të Përdoruesve të Shërbimeve Financiare në kuadër të Bankës 

Qendrore trajton shumicën e ankesave në lidhje me shërbimet financiare.  

Sa i përket çështjeve të ndërlidhura me sigurinë e produkteve, Kosova miratoi ligjin për 

inspektimet e përgjithshme që rriti përgjegjësitë e inspektoratit të tregut dhe përfundoi unifikimin 

e rregullave të inspektimit të produkteve joushqimore. Ligji për sigurinë e përgjithshme të 

produkteve ende nuk është miratuar. Në periudhën raportuese, janë kryer 361 inspektime të 

sigurisë së produkteve me 5 raste të mallrave të dëmshme të konfiskuara (366 inspektime të 

mbikëqyrjes së përgjithshme të tregut kanë konfiskuar mallra të dëmshme në 3 raste dhe 711 

inspektime). 

Në lidhje me çështjet që nuk ndërlidhen me sigurinë, ligji për mbrojtjen e konsumatorit trajton 

interesat ekonomike të konsumatorëve, por ai nuk mund të zbatohet siç duhet në pritje të reformës 

së inspektoratit të tregut. Dobësia e organizatave për të drejtat e konsumatorëve mbetet sfidë.  

Shëndeti publik  

Gjatë periudhës raportuese, autoritetet shëndetësore në Kosovë vazhduan të fokusohen në 

menaxhimin e pandemisë COVID-19. Përderisa pandemia e vuri sistemin shëndetësor të Kosovës 

tendosje të konsiderueshme, është arritur progres i rëndësishëm në mbikëqyrjen, hetimin e rasteve, 

gjurmimin e kontakteve dhe menaxhimin e rasteve. Falë fushatës të organizuar mirë të vaksinimit, 

Kosova ka arritur një shkallë relativisht të lartë të vaksinimit, edhe pse nuk e ka arritur qëllimin e 

përcaktuar me Planin Kombëtar të Shpërndarjes dhe Vaksinimit. U krijuan objekte dhe pajisje të 

reja në Prishtinë dhe qendrat rajonale për të mbështetur përpjekjet e Ministrisë së Shëndetësisë për 

të menaxhuar pandeminë.  

Krahas gjithë Ballkanit Perëndimor, Kosova është anëtare e Marrëveshjes së Përbashkët të 

Prokurimit të BE-së për kundërmasat mjekësore dhe vëzhguese në Komitetin e Sigurinë 

Shëndetësore të BE-së. Kosova siguron të dhëna për sistemin e mbledhjes së të dhënave të 

Komisionit për COVID-19 dhe raporton rregullisht në Qendrën Evropiane për Parandalimin dhe 

Kontrollin e Sëmundjeve (ECDC) për COVID-19 dhe, që nga viti 2015, për disa sëmundje të tjera 

ngjitëse. Deri në qershor të vitit 2022, shtetet anëtare të BE-së i dhanë Kosovës mbi 400 000 doza 

të vaksinës kundër COVID-19, dhe instrumenti COVAX, i cili merr fonde të konsiderueshme nga 

BE-ja, ofroi mbi 2 milionë doza pa pagesë. Kosova ka arritur përputhshmëri me Certifikatën 

Digjitale të BE-së për COVID. 

Në politikën e shëndetit publik, cilësia e kujdesit shëndetësor mbetet shqetësuese. Nuk ka pasur 

progres në vënien në funksion të një skeme të mbulimit universal shëndetësor dhe sistemi i 

informacionit shëndetësor publik ende nuk është funksional. Edhe pse janë punësuar disa dhjetëra 

mjekë dhe mbi 200 infermierë, punonjësit e shëndetësor vazhdojnë të emigrojnë, gjë që ka ndikim 

të dëmshëm në sistemin shëndetësor. Ligjet e reja për shëndetësinë dhe sigurimet shëndetësore 

janë miratuar më 19 prill 2022, së bashku me sektorët e tjerë të shëndetësisë. Buxheti i shëndetësisë 

për vitin 2022 u ul për 14.6%, krahasuar me vitin 2021, megjithëse buxheti i kujdesit parësor 

shëndetësor ishte 1.5% më i lartë se në vitin 2020, dhe buxheti për shërbimet klinike spitalore dhe 

universitare (129.7 milionë euro) ishte 10% më i lartë se në vitin 2021.  

Nuk ka pasur progres në strategjinë e sektorit shëndetësor. Ndërsa qasja në kujdesin themelor 

shëndetësor është falas, shpenzimet për shërbime diagnostikuese dhe medikamente nuk 

rimbursohen dhe rreth 20 % e popullsisë kanë qasje shumë të kufizuar në kujdesin shëndetësor. 

Kostoja e lartë e shpenzimeve private nga xhepi (rreth 40% e kostove totale mjekësore) kufizon 

qasjen për grupet e ndjeshme, vetëm rreth 65% e nevojave vjetore të shëndetit publik mbulohen 

nga shpenzimet publike, kryesisht me kosto fikse. Kosova ende nuk ka një metodologji të 

besueshme për të vlerësuar shpenzimet mjekësore. Në lidhje me shëndetin mendor nuk ka pasur 

zhvillime të dukshme në periudhën raportuese me shërbimet që vazhdojnë të jenë shërbime të 

integruara. Ligji gjithëpërfshirës për kontrollin e duhanit (në fuqi që nga viti 2013) nuk zbatohet, 

si për shkak të mungesës së vullnetit politik ashtu edhe për shkak të moszbatimit të rregullave nga 

autoritetet përmbarimore.  

Legjislacioni për gjakun, indet, qelizat dhe organet dhe për të drejtat e pacientëve në kujdesin 

shëndetësor ndërkufitar është pjesërisht në përputhje me acquis të BE-së. Në dhjetor të viti 2021, 

Kuvendi miratoi ligjin e ri për gjakun dhe përbërësit e gjakut, i cili është pjesërisht në përputhje 

me acquis të BE-së, kryesisht për standardet e cilësisë dhe sigurisë gjatë grumbullimit, testimit, 

përpunimit dhe shpërndarjes së gjakut dhe përbërësve të gjakut. Në fushën e kërcënimeve serioze 

shëndetësore ndërkufitare, përfshirë sëmundjet ngjitëse, mbulimi me imunizim mbetet i lartë 

me norma vaksinimi prej ndërmjet 87-89% të raportuara tek fëmijët e moshës shkollore. Kosova 

ende është duke zhvilluar një plan të veprimit për adresimin e rekomandimeve nga raporti i 

vlerësimit teknik i Qendrës Evropiane për Parandalimin dhe Kontrollin e Sëmundjeve i vitit 2018. 

Legjislacioni për të drejtat e pacientëve në kujdesin shëndetësor ndërkufitar është pjesërisht i 

harmonizuar me acquis. Për shërbimet e specializuara shëndetësore që nuk janë të disponueshme 

në Kosovë, pacientët mund të përfitojnë nga fondi i sigurimeve shëndetësore për shërbime 

shëndetësore në disa vende fqinje, por fondet në dispozicion mbulojnë vetëm 45% të nevojave.. 

Kosova ka sistem informacioni shëndetësor elektronik (e-shëndeti), bazuar në treguesit kryesorë 

evropianë të shëndetit, që mundëson komunikimin virtual ndërmjet përdoruesve/pacientëve dhe 

mjekëve të përgjithshëm, ofron shërbime këshillimi dhe nxjerrë të dhëna për pranimet, lirimet dhe 

transferimet e pacientëve. Megjithatë, ai nuk përdoret nga të gjitha institucionet shëndetësore dhe 

funksionalitetet tjera (që mbulojnë patologjinë, radiologjinë, transfuzionin e gjakut, vaksinimin 

dhe ndërhyrje të tjera) mbeten për t’u shtuar.  

Programi i rishikuar i depistimit të kancerit ende nuk është përgatitur. Numri i grave të 

kontrolluara për kancerin e qafës së mitrës është i ulët.  

Nuk ka pasur progres në zbatimin e planit të veprimit për promovimin e shëndeti, apo planeve 

strategjike për kujdesin shëndetësor të nënës dhe fëmijës. Parandalimi i sëmundjeve jo-ngjitëse 

mbetet i dobët. Kosova nuk ka arritur ndonjë progres në miratimin e planit të veprimit për të 

ushqyerit dhe aktivitetin fizik. Legjislacioni për barnat për përdorim njerëzor dhe barnat për 

përdorim veterinar janë pjesërisht në përputhje me acquis të BE-së. Lista e barnave esenciale për 

të cilat shpenzimet mbulohen nga qeveria duhet të përditësohet. Furnizimi me barna nga lista 

esenciale për kujdesin parësor shëndetësor, të prokuruara nga Ministria e Shëndetësisë, është 

përmirësuar në vitet 2021-2022. Aktualisht, niveli i mbulimit për barna nga lista esenciale është 

75% ndërsa për materialet konsumuese në kujdesin parësor shëndetësor është 90%.  

Sa i përket pabarazive në kujdesin shëndetësor, qasja në shërbime cilësore të kujdesit 

shëndetësor për fëmijët mbetet shqetësim - nuk ka pasur përmirësim në normat e vdekshmërisë 

neonatale, të foshnjave dhe të fëmijëve, të cilat janë trefishi i mesatares së BE-së, më të lartat në 

rajon. Situata e fëmijëve në komunitetet rom, ashkali dhe egjiptian është veçanërisht shqetësuese 

- vetëm 38% e fëmijëve në këto komunitete janë vaksinuar plotësisht. 

 

GRUPI 3: KONKURRUESHMËRIA DHE RRITJA GJITHËPËRFSHIRËSE 

Kosova është mesatarisht e përgatitur në fushën e doganave, si dhe në politikën e ndërmarrjeve 

dhe atë industriale. Ka njëfarë niveli të përgatitjes në fushën e taksave, transformimit digjital dhe 

mediave, si dhe politikave sociale dhe punësimit, dhe është në fazë të hershme të përgatitjes në 

fushën e shkencës dhe kërkimit shkencor dhe në fushën e arsimit dhe kulturës. Gjatë periudhës 

raportuese, është arritur njëfarë progresi në shumicën e fushave të këtij grupi, por vetëm progres i 

kufizuar në kërkime. 

Kapitulli 10 – Transformimi digjital dhe mediat 

BE-ja mbështet funksionimin pa probleme të tregut të brendshëm për komunikimet elektronike, 

tregtinë elektronike dhe shërbimet audiovizuale. Rregullat mbrojnë konsumatorët dhe mbështesin 

disponueshmërinë universale të shërbimeve moderne. 

Kosova ka arritur njëfarë niveli të përgatitjes në fushën e transformimit digjital dhe mediave. 

Kas pasur njëfarë progresi në përafrimin e mëtejshëm të kornizës legjislative me acquis dhe me 

zbatimin. Kosova ka avancuar me zbatimin e Agjendës Digjitale 2013-2021 dhe Marrëveshjes 

Rajonale për Roaming, duke u ofruar konsumatorëve shërbime roaming pa pagesë që nga korriku 

i vitit 2021. Një zgjidhje të qëndrueshme duhet gjetur për financimin e transmetuesit publik dhe 

sigurimin e pavarësisë së tij editoriale. Drafti strategjia e qeverisjes elektronike nuk është miratuar, 

pasi është ende në rishikim nga Zyra e Planifikimit Strategjik. Burimet buxhetore për sigurinë 

kibernetike mbeten të pamjaftueshme. Procesi i kalimit digjital nga televizioni analog në digjital 

nuk ka avancuar.  

Rekomandimet e raportit të fundit kryesisht nuk janë adresuar dhe mbeten të vlefshme. Në vitin e 

ardhshëm, Kosova në veçanti duhet: 

 të përfundojë përafrimin e legjislacionit të Kosovës me Kodin Evropian të Komunikimeve 

Elektronike, Direktivën e BE-së për Sigurinë e Rrjetit dhe Informacionit dhe Paketa e Veglave 

të BE-së për sigurinë kibernetike 5G, dhe të rishikojë Ligjin për Komisionin e Pavarur të 

Mediave në përputhje me për Shërbimet Mediale Audiovizuale; 

 sigurojë që rregullatorëve të telekomit dhe mediave t'u jepen resurse të përshtatshme për t’i 

përmbushur mandatet e tyre në mënyrë të pavarur dhe për të zhvilluar një zgjidhje për 

financimin e qëndrueshëm të transmetuesit të shërbimit publik; 

 të zbatojë portabilitetin e numrave për të siguruar përdorimin efektiv të burimeve të 

numeracionit dhe nxitjen e konkurrencës; 

Sa i përket komunikimeve elektronike dhe teknologjive të informacionit dhe komunikimit 

(TIK), burimet ekzistuese të Autoritetit Rregullator të Komunikimeve Elektronike dhe Postare 

mbeten të kufizuara dhe jo proporcionale me përgjegjësitë e tyre. Sipas Agjencisë së Statistikave 

të Kosovës, në vitin 2021, 96.1% e familjeve kishin qasje në internet (krahasuar me 96.4% në vitin 

2020), 94% qasje në internet përmes lidhjeve fikse (krahasuar me 95.1% në vitin 2020) dhe 62.3% 

përmes lidhjeve me celular (nga 54.7% në 2020). Në vitin 2021, përqindja e individëve që blejnë 

ose porosisin mallra dhe shërbime në internet (brenda tre muajve të fundit) ishte 23,1%, krahasuar 

me 35,4% në vitin 2020.  

Autoritetet duhet të sigurojnë që tregjet të jenë vërtet konkurruese, duke përfshirë portabilitetin e 

numrave, pa të cilën burimet e numeracionit nuk mund të përdoren në mënyrë efektive. Lidhur me 

brezin e gjerë, Kosova ka arritur njëfarë progresi. Në nëntor të vitit 2021, Kuvendi miratoi ligjin 

për masat për të ulur koston e vendosjes së rrjeteve të komunikimeve elektronike me shpejtësi të 

lartë, duke e përafruar atë me Direktivën e BE-së për Reduktimin e Kostove të Rrjetit Brezgjerë. 

Përpjekje të mëtejshme nevojiten për përafrimin me Kodin Evropian të Komunikimeve 

Elektronike për të garantuar lirinë e ofrimit të rrjeteve dhe shërbimeve të komunikimeve 

elektronike. Agjenda Digjitale Kosova 2030 ende nuk është finalizuar.  

Kosova ka arritur progres në fushën e transformimit digjital me miratimin e Ligjit për 

Identifikimin Elektronik dhe Shërbimet e Besuara në Transaksionet Elektronike në dhjetor të vitit 

2021. Ky ligj përafron legjislacionin e Kosovës me Rregulloren e BE-së për Identifikimin 

Elektronik dhe Shërbimet e Besuara për Transaksionet Elektronike. Ligji për masat e sigurisë së 

rrjeteve dhe sistemeve të informacionit nuk është miratuar. Portali e-qeverisja është funksional; 

platforma ofron mbi 30 shërbime plotësisht të digjitalizuara. (Shih gjithashtu Reformën e 

Administratës Publike). 

Kosova ka zhvilluar aftësitë themelore në sigurinë kibernetike. Megjithatë, asaj i mungon një 

kornizë legjislative gjithëpërfshirës, mekanizmat operacional, kapacitetet teknike dhe burimet 

njerëzore për të vepruar në mënyrë efektive në kontekstin e hapësirës kibernetike. Mbetet për t’u 

miratuar Ligji për Sigurinë Kibernetike dhe Strategjia dhe Plani i Veprimit për Sigurinë 

Kibernetike. 

Sa i përket politikës audiovizuale, ndryshimi i Ligjit për Komisionin e Pavarur të Mediave (KPM) 

ende nuk është finalizuar. Ky proces duhet të kryhet në mënyrë gjithëpërfshirëse dhe transparente, 

me konsultime kuptimplote me palët kryesore të interesit. KPM nuk arriti të bëjë ndonjë përparim 

në kalimin në sistemin digjital për t’u përafruar me standardet e BE-së. Aktualisht, KPM-së i 

mungon personeli dhe burimet adekuate për të ushtruar kompetencat e veta në mënyrë të pavarur. 

Komisioni gjithashtu duhet të sigurojë se është transparent dhe gjithëpërfshirës në vendimmarrjen 

e tij, duke përfshirë konsultimin publik më të qëndrueshëm. Pjesërisht për shkak të mungesës së 

informacionit mbi pronësinë e mediave dhe shpërndarjen e fondeve për reklama, KPM nuk vendos 

sanksione efektive ndaj transmetuesve dhe nuk u ndërmorën ndërhyrje të rëndësishme 

përmbarimore. Ligji aktual për KPM-në ofron gjerësisht kompetenca të mjaftueshme rregullatore, 

zbatuese dhe monitoruese për të siguruar pluralizëm dhe konkurrencë në treg. Megjithatë, 

ndryshimi i Ligjit për KPM-në, i cili aktualisht është në proces, duhet ta harmonizojë më tej Ligjin 

me Direktivën e Shërbimit Medial Audiovizual për të shtrirë kompetencat e tij në mediat 

audiovizuale online. Kuvendi finalizoi përzgjedhjen e anëtarëve të Bordit të Komisionit dhe bordi 

është i plotësuar për herë të parë pas disa vitesh. Shoqëria civile e vlerësoi procesin e përzgjedhjes 

si të hapur dhe të bazuar në merita. 

Rishikimi i Ligjit aktual për Radio Televizionin e Kosovës (RTK) ka filluar në vitin 2019, por 

procesi është i ngadalshëm. Projektligji i ri përfshin një model financimi real dhe të qëndrueshëm 

për RTK-në. Kuvendi e shkarkoi bordin e RTK-së në korrik të vitit 2021, duke përmendur 

refuzimin e menaxhmentit të RTK-së për t’u audituar dhe dështimin e tij për të respektuar 

procedurat e prokurimit dhe për të hartuar një strategji afatgjatë të kërkuar me ligj. Bordi i ri i 

RTK-së në fund të vitit 2021 u zgjodh në një proces që u vlerësua si i hapur, transparent dhe i 

bazuar në merita. Bordi ndërkohë ka shkarkuar Drejtorin e Përgjithshëm dhe disa nga personat në 

postet kryesore drejtuese, për shkak të keq-menaxhimit të pretenduar dhe ka emëruar Drejtorin e 

ri të Përgjithshëm të këtij institucioni. Bordi aktualisht është duke ndërmarrë ndryshime në RTK 

për ta bërë atë më efikase në ofrimin e shërbimeve për publikun. 

Kapitulli 16 - Tatimet  

Rregullat e BE-së për tatimin mbulojnë tatimin mbi vlerën e shtuar, akcizat dhe aspektet e tatimit 

të korporatave. Ato gjithashtu trajtojnë bashkëpunimin ndërmjet administratave tatimore, 

përfshirë shkëmbimin e informacionit për të parandaluar evazionin fiskal. 

Kosova ka njëfarë niveli të përgatitjes në fushën e tatimeve. Është arritur njëfarë progresi 

në zbatimin e inspektimeve tatimore të bazuara në rrezik në disa sektorë me rrezik të lartë. Në 

qershor të vitit 2022, Kuvendi miratoi ndryshimet në ligjin për akcizën e duhanit. 

Rekomandimet në raportin e mëparshëm nuk janë adresuar plotësisht. Në vitin e ardhshëm, 

Kosova në veçanti duhet: 

 të vazhdojë me harmonizimin e mëtejshëm të legjislacionit tatimor duke përfshirë tatimin 

në të ardhurat personale (TAP) dhe tatimin mbi vlerën e shtuar (TVSH) me acquis të BE-

së;  

 të sigurojë zbatimin më sistematik të kontrolleve tatimore të bazuara në rrezik dhe të 

vazhdojë me zbatimin e strategjisë për luftimin e ekonomisë joformale, pastrimit të parave, 

financimit të terrorizmit dhe krimit financiar (2019-2023); 

 të rrisë bashkëpunimin me institucionet e zbatimit të ligjit dhe ato gjyqësore për të siguruar 

gjykimin në kohë të rasteve të evazionit fiskal dhe mashtrimit, me theks në sektorët me 

rrezik të lartë. 

Progres i mirë është arritur gjatë periudhës raportuese në lidhje me mbledhjen e tatimeve, ku të 

ardhurat e përgjithshme për vitin fiskal 2021 ishin 19% më të larta se në vitin 2020. Totali i 

tatimeve të mbledhura për gjashtëmujorin e parë të vitit 2022 është më i lartë për 16% krahasuar 

me të njëjtën periudhë të vitit 2021. Kjo është për shkak të aktivitetit të fuqishëm ekonomik pas 

lehtësimit të kufizimeve të pandemisë COVID-19 dhe përmirësimit të pajtueshmërisë tatimore, 

por të balancuar nga normat e larta të inflacionit.  

Në lidhje me tatimin indirekt, sistemi i TVSH-së është gjerësisht në përputhje me acquis të BE-

së. Kosova zbaton një normë standarde prej 18% dhe një normë të reduktuar prej 8%. Ligji për 

TVSH-në duhet të harmonizohet më tej me acquis të BE-së. Duhet të krijohet korniza ligjore dhe 



 

101 

 

procedurat për tatimin në tregtinë elektronike. Kosova ka reduktuar kohën mesatare të rimbursimit 

të TVSH-së në 19 ditë, nga maksimumi ligjor prej 30 ditësh. U ndryshua ligji për akcizën e 

produkteve të duhanit, duke ndryshuar bazën për llogaritjen e akcizës për produktet e duhanit dhe 

duke rritur masat e monitorimit. Çmimi mbetet relativisht i ulët në krahasim me BE-në, megjithëse 

qeveria vazhdon të rrisë në mënyrë progresive akcizën për duhanin për ta përshtatur atë me nivelet 

e BE-së. Autoritetet duhet të hartojnë një plan për trajtimin tatimor të humbjeve materiale gjatë 

transportit, prodhimit ose magazinimit të mallrave të akcizës.  

Në lidhje me tatimin direkt, nuk është bërë përparim në ndryshimin e Ligjit për Tatimin në të 

Ardhurat Personale për të hequr dispozitat kontradiktore dhe për ta harmonizuar më tej me BE-në 

acquis.  

Sa i përket bashkëpunimit administrativ dhe ndihmës së ndërsjellë, Kosova nuk ka qenë në 

gjendje t’i bashkohet kornizës gjithëpërfshirëse të OBZHE-së mbi bazën e erozionit dhe 

zhvendosjen e fitimit (BEPS) për shkak të çështjeve të njohjes. Megjithatë, në lidhje me 

marrëveshjet e tatimit të dyfishtë, Kosova ka vënë në funksion disa nga standardet minimale të 

BEPS-së së OBZHE-së, siç është zbatimi i masave të BEPS për transferimin e çmimeve gjatë 

periudhës raportuese. Kosova duhet të konsiderojë përvetësimin e standardeve të përfshira në 

Konventën e Këshillit të Evropës dhe OBZHE-së për Ndihmën e Ndërsjellë Administrative në 

Çështjet Tatimore. Një iniciativë ligjore paraprake është iniciuar për të mundësuar shkëmbimin 

automatik të informacionit të llogarisë financiare me juridiksione të tjera. Kosova aktualisht ka 

marrëveshje për eliminimin e tatimit të dyfishtë në zbatim me Shqipërinë, Austrinë, Kroacinë, 

Luksemburgun, Hungarinë, Arabinë Saudite, Maltën, Maqedoninë e Veriut, Slloveninë, Zvicrën, 

Turqinë, Emiratet e Bashkuara Arabe dhe Mbretërinë e Bashkuar. Marrëveshjet me Gjermaninë, 

Finlandën dhe Belgjikën nga koha e ish-Jugosllavisë mbeten në zbatim. Gjatë periudhës 

raportuese, një marrëveshje shtesë me Letoninë ka hyrë në fuqi.  

Lidhur me kapacitetin operacional dhe kompjuterizimin, Administrata Tatimore e Kosovës ka 

zhvilluar një shërbim të mirë cilësor, në veçanti me përdorimin e gjerë paraqitjes elektronike të 

dokumenteve pagesave elektronike. Zgjidhjet elektronike të përmirësuara dhe të thjeshtuara kanë 

mbështetur proceset e shpejta të paraqitjes së obligimeve tatimore gjatë pandemisë COVID-19. Sa 

i përket thjeshtimit dhe përmirësimit të ofrimit të shërbimeve, administrata tatimore duhet të 

miratojë një strukturë të re organizative dhe të forcojë më tej kapacitetet profesionale, veçanërisht 

në fushën e inspektimit/kontrollit tatimor.  

Administrata tatimore ka miratuar një plan strategjik katërvjeçar për të përmirësuar mbledhjen e 

tatimeve, për të reduktuar hendekun tatimor dhe për të përmirësuar kapacitetin e saj institucional, 

i cili aktualisht është në zbatim. Gjatë periudhës raportuese, administrata tatimore ka intensifikuar 

veprimet e saj për përputhshmërinë tatimore të bazuar në rrezik. Pavarësisht të hyrave më të larta 

të regjistruara nga proceset e kontrollit tatimor, Kosova ende duhet të forcojë zbatimin e qasjes së 

bazuar në rrezik në proceset e inspektimit/kontrollit tatimor, veçanërisht në nivel rajonal. Cilësia 

e të dhënave dhe shkëmbimi i të dhënave nëpër agjenci të ndryshme për administrimin e tatimeve 

mbetet sfidë. Mes vitit 2021 marsit 2022, u zbulua evazion fiskal me vlerë prej afër 3 milionë euro, 

krahasuar me 7 milionë euro në të njëjtën periudhë 2020-2021. Vëllimi i evazionit fiskal të zbuluar 

mund të ndryshojë shumë nga viti në vit për shkak të rasteve individuale. Nevojiten përpjekje të 

mëtejshme, veçanërisht për inspektimet e bazuara në rrezik në terren dhe për bashkëpunim 

ndërinstitucional. Meqenëse mobilizimi i të hyrave vendore është relativisht i ulët, Kosova duhet 

të rishikojë politikën e saj tatimore dhe të intensifikojë përpjekjet për të zgjeruar bazën tatimore 

përmes formalizimit të mëtejshëm të ekonomisë.  

Kapitulli 17 - Politika ekonomike dhe monetare 

Rregullat e BE-së kërkojnë pavarësinë e bankave qendrore dhe i ndalojnë ato të financojnë 

drejtpërdrejt sektorin publik. Shtetet anëtare të BE-së koordinojnë politikat e tyre ekonomike dhe 

i nënshtrohen mbikëqyrjes fiskale, ekonomike dhe financiare. 

Kosova është mesatarisht e përgatitur në fushën e politikës ekonomike dhe monetare. Është 

arritur njëfarë progresi në mbledhjen dhe transmetimin e disa të dhënave në Eurostat, 

megjithatë, nevojiten përpjekje të mëtejshme për të adresuar mospërputhjet metodologjike në 

llogaritë kombëtare. Në vitin e ardhshëm, Kosova në veçanti duhet: 

 të rrisë kapacitetet raportuese për statistikat financiare qeveritare sipas BE-së (ESA 2010) 

dhe të sigurojë monitorimin e rregullt të standardeve; 

 të hartojë një projektligj të ri për menaxhimin e financave publike dhe llogaridhënien duke 

adresuar dobësitë aktuale rregullatore për një sistem efektiv të menaxhimit të financave 

publike (MFP), duke siguruar njëkohësisht koherencë me prioritetet e reformës në 

strategjinë e re të MFP-së 2022-2026. 

 të përmirësojë cilësinë e parashikimeve makroekonomike në procesin buxhetor dhe të 

avancojë punën për krijimin e një organi të pavarur për mbikëqyrje fiskale. 

Kosova nuk ka politikë monetare të pavarur me mjete standarde të politikës monetare në 

dispozicion, pasi që përdor euron si mjet ligjor, duke lënë politikën fiskale si instrumentin kryesor 

të politikës makroekonomike. Përdorimi i euros nga Kosova, i cili u vendos nga autoritetet në 

rrethana të jashtëzakonshme, është plotësisht i ndryshëm nga anëtarësimi në eurozonë. 

Banka Qendrore e Kosovës është autoriteti i vetëm i Kosovës për të nxitur dhe ruajtur stabilitetin 

e sistemit financiar dhe për të kontribuar në ruajtjen e stabilitetit të çmimeve. Ligji për Bankën 

Qendrore të Kosovës dhe Kushtetuta e Kosovës përcaktojnë pavarësinë funksionale dhe 

institucionale të Bankës Qendrore. Ligji për Bankën Qendrore siguron pavarësi dhe ndalon organet 

vendimmarrëse të Bankës Qendrore të japin dhe marrin udhëzime dhe të kërkojnë ndikim nga 

autoritetet publike. Kuvendi i Kosovës emëron anëtarë të Bordit të Bankës në bazë të meritave, 

profesionalizmit dhe aftësisë së tyre për të kryer detyrat e tyre në mënyrë të pavarur dhe pa 

ndërhyrje politike. Bankës i duhet ende të zbatojë reforma në lidhje me strukturën e saj të 

qeverisjes korporative në mënyrë që të përmirësojë llogaridhënien dhe transparencën e saj në 

kuptim afatgjatë.  

Bordi Drejtues Mbikëqyrës i Bankës u bë funksional edhe një herë me emërimin e dy anëtarëve të 

rinj, duke mundësuar rivendosjen e kuorumit. Anëtari i pestë joekzekutiv u emërua më vonë për 

të përmirësuar funksionimin e bordit. Parimet e transparencës dhe proceset e përzgjedhjes së 

bazuar në merita janë të rëndësishme për integritetin e institucionit dhe çdo ndikim politik në 

emërimet brenda Bankës minon besimin e publikut tek ky institucion. Banka Qendrore duhet të 

sigurojë që funksionet e saj thelbësore, duke përfshirë stabilitetin financiar dhe mbikëqyrjen 

bankare, të mbulohen me personel të mjaftueshëm. Kërkohen ndryshime në Ligjin për Bankën 

Qendrore për të siguruar përafrim me legjislacionin e BE-së. Sipas Ligjit për Bankën Qendrore, 

financimi monetar i sektorit publik është i ndaluar dhe sektori publik nuk ka qasje të privilegjuar 

në institucionet financiare.  

Lidhur me politikën ekonomike, nevojitet harmonizim i mëtejshëm me Direktivën e BE-së për 

kërkesat për kornizat buxhetore. Rregullat fiskale janë të ngulitura mirë në legjislacion, megjithatë, 

nevojiten përpjekje të mëtejshme për përputhshmërinë me rregullat fiskale të nxjerra, veçanërisht 

në lidhje me kufirin fiskal të paraparë me ligjin për pensionet e veteranëve të luftës. Për të adresuar 

goditjet buxhetore të ndërlidhura me pandeminë, në vitin 2020 rregulla e deficitit buxhetor u zbut 

për një afat 3-vjeçar dhe parashikohet të rikthehet për buxhetin e vitit 2023. Kosova ka arritur 

njëfarë progresi në drejtim të kryerjes së vlerësimeve të rrezikut fiskal për ndërmarrjet publike 

(NP) me rrezik të lartë. Megjithatë, ka ende mangësi në këtë fushë dhe nevojiten më shumë 

përpjekje për të përmirësuar cilësinë dhe shkëmbimin e të dhënave financiare të NP-ve, për të 

zgjeruar vlerësimin e rrezikut fiskal dhe për të forcuar kapacitetet institucionale për të kryer 

mbikëqyrjen financiare. Kosova ende nuk e ka krijuar këshillin e pavarur fiskal, por autoritetet 

kanë përgatitur një dokument opsionesh për themelimin e një organi të tillë. Meqenëse Ligji për 

Menaxhimin e Financave Publike dhe Llogaridhënien është duke u ndryshuar, para miratimit të 

tij, dispozitat ligjore rreth këshillit të pavarur fiskal duhet të inkorporohen në ligjin e ndryshuar 

për t’i hapur rrugë krijimit të një këshilli të tillë në të ardhmen. Kosova është në fazat e hershme 

të prezantimit të buxhetimit të bazuar në program. Janë ndërmarrë disa hapa me miratimin e një 

kornize të re gjithëpërfshirës të menaxhimit strategjik, e cili synon lidhjen më të mirë të politikës 

afatmesme me proceset e planifikimit buxhetor. Megjithatë, autoritetet duhet të sigurojnë vullnet 

të fortë politik dhe bashkëpunim ndërinstitucional për të transformuar buxhetin në një mjet për 

planifikimin e politikave dhe forcimi i kornizës buxhetore afatmesme. 

Kosova ka bërë përmirësime të vogla në lidhje me përafrimin e mëtejshëm me Sistemin Evropian 

të Llogarive 2010. Agjencia e Statistikave të Kosovës përpilon llogaritë kombëtare vjetore dhe 

tremujore dhe ka arritur të shkurtojë periudhën kohore që duhet për të nxjerrë këto llogari, 

megjithatë mospërputhjet metodologjike duhet të adresohen. Njoftimet fiskale nuk janë ende në 

dispozicion. Përafrimi i raportimit fiskal me sistemin evropian të llogarive kombëtare dhe rajonale 

(ESA 2010) është në fazën fillestare dhe ka nevojë për përmirësime të mëtejshme. Gjatë periudhës 

raportuese, Kosova ndërmori disa hapa në lidhje me përcjelljen në Eurostat të përpilimit të 

pjesshëm të tabelave të procedurës së deficitit të tepërt për vitet 2017-2019. 

Programi i Reformës Ekonomike (PRE) 2022-2024 është dorëzuar më kohë. Korniza 

makroekonomike dhe fiskale është subjekt i niveleve të larta të pasigurive. PRE parashikon që 

BPV real të rritet për 7.8% në vitin 2022, shumë më lart se trendi historik dhe duke mos llogaritur 

rreziqet që rrjedhin nga çmimet e larta të energjisë dhe ushqimeve, të cilat veç kishin qenë në rritje 

para fillimi të pushtimit rus të Ukrainës. Reformat strukturore përfaqësojnë planin e qeverisë për 

të nxitur rimëkëmbjen ekonomike në periudhën afatmesme. Megjithatë, zbatimi i masave 

strukturore shpesh është vonuar dhe përmirësimet nuk janë materializuar. Në mënyrë të ngjashme, 

nevojiten përpjekje të mëtejshme për të përmirësuar parashikimet makro-fiskale që mbështesin 

buxhetin dhe lidhjen ndërmjet kornizës makro-fiskale dhe planifikimit të reformës strukturore 

(shih seksionin 2.3 Kriteret Ekonomike).  

Kapitulli 19 - Politika sociale dhe punësimi 

Rregullat sociale të BE-së përfshijnë standardet minimale për ligjin e punës, barazinë, shëndetin 

dhe sigurinë në punë dhe mosdiskriminimin. Ata gjithashtu promovojnë dialogun social në nivel 

të Bashkimit Evropian. 

Kosova është në fazën e hershme të përgatitjes në këtë fushë. Është arritur njëfarë progresi 

gjatë periudhës raportuese, veçanërisht në përgatitjet për zbatimin e Garancisë Rinore dhe në 

sigurimin e fondeve për shërbimet sociale. Shkalla e rasteve fatale në punë mbetet në mënyrë 

shqetësuese e lartë.  

Rekomandimet e vitit të kaluar janë zbatuar pjesërisht dhe mbeten të vlefshme. Në periudhën e 

ardhshëm Kosova në veçanti duhet: 

 të sigurojë zbatimin e Planit të Zbatimit të Garancisë Rinore për t’u përgatitur për pilotimin e 

skemës; të miratojë Ligjin e ri të Punës në përputhje me acquis përkatëse BE-së , në veçanti 

në lidhje me mosdiskriminimin në punësim dhe pushimin prindërore;  

 të intensifikojë inspektimet në sektorët e punës me rrezikshmëri më të lartë, dhe të zbatojë 

rregullat për shëndetin dhe sigurinë në punë për të siguruar uljen e aksidenteve në vendin e 

punës; 

 të vazhdojë me reforma të thella në fushën e skemave të ndihmës sociale për të garantuar 

shenjëstrim dhe ndikim më të mirë mbi varfërinë dhe përmirësimin e ofrimit të shërbimeve 

sociale në komuna.  

Kosova po punon për një Ligji të ri të Punës për të siguruar përafrim të mëtejshëm me acquis të 

BE-së, duke përfshirë edhe Direktivën e BE-së për Balancin e Jetës dhe Punës. Projektligji i ri 

përfshin dispozita për inspektoratin e punës dhe Këshillin Ekonomiko-Social, që aktualisht 

rregullohen me ligje të veçanta.  

Gjatë periudhës raportuese, Kosova ka vazhduar të rishikojë legjislacionin për shëndetin dhe 

sigurinë në punë, për të siguruar përafrim të mëtejshëm me acquis. Zbatimi i këtij ligji mbetet 

shqetësim, veçanërisht në sektorin privat. Ligji për Ligji për Sigurimin Shëndetësor që parasheh 

të drejtën dhe detyrimin për të pasur të sigurim të detyrueshëm shëndetësor bazë për të gjithë 

qytetatarët nuk është zbatuar. Inspektorati i Punës ka intensifikuar inspektimet, por me ndikim të 

kufizuar në parandalimin e aksidenteve.  

Në lidhje me dialogun social, Kosova po përditëson legjislacionin për Këshillin Ekonomiko-

Social që tani përbën një pjesë integrale të projektligjit të ri për Punën. Gjatë vitit 2021, Këshilli 

zhvilloi dy takime për të diskutuar për Kontratën e re Kolektive dhe rritjen e pagës minimale. 

Lidhur me këtë të fundit, më 14 qershor 2022, Kuvendi miratoi në lexim të parë rritjen e pagës 

minimale në 264 euro (nga 170 euro). Kjo është hera e parë që paga minimale rritet që nga viti 

2011.  

Kapaciteti i partnerëve social mbetet i kufizuar. Kosova duhet të angazhohet më shumë në dialog 

trepalësh dhe autoritetet duhet të mbështesin sindikatat për të rritur kapacitetet e tyre. 

Lidhur me politikën e punësimit, Kosova është duke hartuar një Strategjia të re Sektoriale që 

mbulon një periudhë pesëvjeçare. Strategjia e fundit sektoriale (2018-2020), ndonëse me objektiva 

modeste, pati një shkallë shumë të ulët zbatimi.  

Kosova vazhdon të përballet me sfida strukturore të tregut të punës që rrjedhin nga mospërputhja 

e aftësive, rritja e shpejtë e popullsisë në moshë pune dhe krijimi i vendeve të punës, dhe 

pjesëmarrja e vazhdueshme e ulët e grave dhe në përgjithësi mundësitë e pasigurta të punësimit 

(më pak se gjysma e të punësuarve kanë kontrata të përhershme pune). 

Norma e përgjithshme e aktivitetit qëndroi në 37.7% në TM2 2021, një rënie e lehtë krahasuar me 

38.3% në vitin 2020. Normat e papunësisë në TM2 2021 ishin 20.5% (25.9% në vitin 2020). 

Normat janë më të larta te femrat, 22.1% (32.3% në vitin 2020), sesa te meshkujt, 19.9% (23.5% 

në vitin 2020). Rreth 44% e të punësuarve kishin kontrata afatgjata (42.3% në vitin 2020), ndërsa 

56% punonin me kontrata të përkohshme (57.7% në vitin 2020). Treguesit që ende shkaktojnë më 

shumë shqetësime janë shkalla e lartë e pasivitetit, 62.3% (61.7% në vitin 2020) dhe papunësia e 

të rinjve 38.9% (49.1% në vitin 2020). Papunësia është edhe më e lartë (mbi 90%) në komunitetin 

rom dhe ashkali. Anëtarët e këtyre komuniteteve zakonisht punojnë në sektorin joformal, duke 

mbajtur punë të pasigurta, me kualifikim të ulët dhe me status të ulët dhe vetëm pak prej tyre janë 

të regjistruar si të papunë.  

Papunësia e të rinjve mbetet e lartë (38.9%), veçanërisht te femrat. Presionet demografike, modeli 

i rritjes së papunësisë, prirja drejt emigrimit dhe arsimimi i dobët janë faktorët kyç në pozitën e 

pasigurt të të rinjve. Një publikim i fundit tregon se që nga viti 2018 ka pasur ndryshime të 

dukshme në kategoritë e të rinjve që nuk janë të përfshirë në punësim, arsim apo trajnim, për sa i 

përket arritjeve arsimore. Normat për ata me arsim fillor ishin nën 30%, normat e të rinjve me 

arsim të mesëm u rritën, me një ritëm të moderuar, në pak më shumë se 40%, ndërsa normat për 

të rinjtë me arsim universitar u rritën nga rreth 30% në mbi 50%.  

Kosova ka ndërmarrë hapa për t’u përgatitur për zbatimin e Skemës së Garancisë Rinore. 

Aktualisht autoritetet po punojnë për të siguruar kushte për pilotimin e Garancisë Rinore, siç janë 

ndryshimi i pesë pjesëve të legjislacionit, ristrukturimi i mekanizmave kyç të ofrimit (shërbimet 

publike të punësimit) dhe ndjekja e shpejtë e disa reformave të vonuara në trajnimin e arsimit 

profesional. 

Ristrukturimi i Agjencisë së Punësimit është në zhvillim e sipër dhe planifikohet të finalizohet 

deri në fund të vitit 2023. Megjithatë, ekziston një listë e gjatë e veprimeve të nevojshme për të 

qenë në gjendje të realizohen sipas planit të zbatimit të garancisë rinore; më së shumti, ato duhet 

të rrisin portofolin e shërbimeve dhe masat aktive të tregut të punës dhe të plotësojnë nevojat e një 

numri më të madh punëkërkuesish. Shërbimet publike të punësimit duhet të përmirësojnë shumë 

procedurat e tyre të menaxhimit dhe funksionimit, si dhe menaxhimin e të dhënave. Ato gjithashtu 

duhet të përmirësojnë sistemin e informacionit të tregut të punës për të mbështetur politikëbërjen 

dhe planifikimin e bazuar në fakte. Përmirësime të mëtejshme nevojiten edhe në kapacitetin e tyre 

operativ, veçanërisht në monitorimin, vlerësimin, si dhe këshillimin për punësim, duke i dhënë 

përparësi grave, të rinjve dhe të papunëve afatgjatë.  

Nuk ka pasur zhvillime në lidhje me përgatitjet për Fondin Social Evropian. (Shih Kapitullin 22 

- Politika rajonale dhe koordinimi i instrumenteve strukturore). 

Në lidhje me përfshirjen dhe mbrojtjen sociale, shpenzimet e Kosovës për mbrojtje sociale 

arrijnë në 6% të BPV-së, por më pak se 0.5% e BPV-së është ndarë për skemën e ndihmës sociale 

pasi pjesa më e madhe e shumës shpenzohet për pensionet e pleqërisë dhe të veteranëve të luftës. 

Kosova ende nuk i ka materializuar planet e saj për reformë të plotë të asistencës sociale, skemës 

së pensioneve dhe shërbimeve sociale. Propozimi i qeverisë për të reformuar Skema e Ndihmës 

Sociale për të shenjëstruar në mënyrë më efikase varfërinë që mund t’i përgjigjet krizave dhe të 

modifikojë shkallën e ekuivalencës për të kompensuar familjet më të mëdha nuk u ratifikua në 

Kuvend.  

Është arritur njëfarë progresi në sigurimin e ndarjes së fondeve për shërbimet sociale. Autoritetet 

kanë paraqitur ndryshime në Ligjin për Financat e Pushtetit Lokal për të ndarë financimin nga 

granti i përgjithshëm për komunat, por këto ende nuk janë votuar në Kuvend. Komunat duhet të 

bëjnë përpjekje për të përmirësuar planifikimin dhe ofrimin e shërbimeve, mbledhjen e të dhënave 

dhe kujdesin e integruar. Kujdesi për të moshuarit mbetet çështje serioze. Strehimoret për rastet e 

dhunës në familje mbeten të financuara dobët me shërbime të shtrira deri në kufijtë e tyre. Rreth 

18% e popullsisë së Kosovës jeton nën kufirin e varfërisë (45 euro në muaj siç është përcaktuar 

nga Banka Botërore), me 5.1% për qind të popullsisë nën kufirin e varfërisë ekstreme. Fëmijët nga 

familjet e varfra, komunitetet e ndjeshme sociale dhe ata me nevoja të veçanta nuk kanë qasje të 

barabartë në shërbimet jetike shëndetësore dhe arsimore për shkak të barrierave financiare.  

Fëmijët përfaqësojnë gjysmën e atyre që përfitojnë asistencë sociale, por më pak se 10% e tyre 

janë me nevoja të veçanta. Rreth 9% e fëmijëve janë të përfshirë në punë, prej të cilëve 5.6% 

punojnë në kushte të rrezikshme, çështje kjo që është veçanërisht e dukshme në mesin e 

komuniteteve rom dhe ashkali. 

Në lidhje me mosdiskriminimin në punësim dhe politikën sociale, Kosova duhet të intensifikojë 

përpjekjet për të adresuar diskriminimin ndaj grave, ndër të tjera duke miratuar legjislacionin 

zbatues për Ligjin për Mbrojtjen nga Diskriminimi. Autoritetet duhet të trajtojnë diskriminimin 

ndaj grave, veçanërisht atyre që u përkasin komuniteteve joshumicë. Gjatë periudhës raportuese, 

Avokati i Popullit ka pranuar 94 ankesa individuale për diskriminim: U hapën 70 hetime dhe 24 

ankesa u shpallën të papranueshme. Avokati i Popullit ka hapur katër raste për hetim me iniciativë 

të tij. 

Në lidhje me barazinë ndërmjet grave dhe burrave në punësim dhe politikën sociale, 

diskriminimi me bazë gjinore vazhdoi të ishte i përhapur në rekrutim, ngritje në detyrë, pagesë, 

kohëzgjatje të kontratës. Në TM2 2021, shkalla e punësimit për popullsinë 15-64 vjeç ishte 16% 

për gratë dhe 44% për burrat, duke rezultuar në një hendek shumë të lartë në punësimin gjinor prej 

28 pikë përqindjeje. Qasja e kufizuar në kujdesin ndaj fëmijëve dhe marrëveshjet fleksibile të 

punës, si dhe rregulloret që dekurajojnë rekrutimin e grave (p.sh. kohëzgjatja e pushimit të 

lehonisë) mbeten barriera të rëndësishme. Projektligji aktual i Punës parasheh të zhvendosë barrën 

e pagesës së pushimit të lehonisë nga bizneset tek qeveria, por ende nuk është miratuar nga 

Kuvendi. Sfida të tjera me të cilat përballen gratë, veçanërisht në zonat rurale, janë mungesa e 

kujdesit për të moshuarit, diskriminimi kur bëhet fjalë për qasjen në pronë dhe dhuna me bazë 

gjinore.  

Kapitulli 20 - Politika e ndërmarrjeve dhe ajo industriale  

Politika e ndërmarrjeve dhe ajo industriale në BE forcojnë konkurrencën, lehtësojnë ndryshimin 

strukturor dhe inkurajojnë një mjedis miqësor ndaj biznesit që stimulon Ndërmarrjet e Vogla dhe 

të Mesme (NVM-të).  

Kosova mbetet mesatarisht e përgatitur në këtë fushë. Është arritur njëfarë progresi. Në janar 

2022, Kuvendi miratoi ligjin për themelimin e gjykatës komerciale për zgjidhjen e 

mosmarrëveshjeve tregtare të bizneseve dhe investitorëve të huaj, si dhe ligjin për të drejtat 

pronësore të shtetasve të huaj. Një grup punues për strategjinë për zhvillim industrial (politika 

industriale) dhe mbështetjen e biznesit u themelua në vitin 2021.  

Në vitin e ardhshëm, Kosova duhet: 

 të miratojë dhe fillojë me zbatimin e strategjisë për zhvillim industrial dhe mbështetjen e 

biznesit dhe shtyllën e rritjes së qëndrueshme ekonomike të Strategjisë Kombëtare për 

Zhvillim 2021-2030;  

 të përmirësojë kapacitetet e Ministrisë së Industrisë, Ndërmarrësisë dhe Tregtisë (MIET) dhe 

Agjencisë për Investime dhe Përkrahjen e Ndërmarrjeve në Kosovë (KIESA).  

Sa i përket politikës së ndërmarrjeve dhe asaj industriale, Ministria e Industrisë, Ndërmarrësisë 

dhe Tregtisë së Kosovës ka krijuar një grup punues për zhvillimin e Strategjisë për Zhvillim 

Industrial dhe Mbështetje të Biznesit, me detyrë për të përmirësuar mjedisin e biznesit dhe për të 

promovuar zhvillimin industrial, si dhe efikasitetin e burimeve dhe një ekonomi më rrethore. 

Stimujt për përdorimin e burimeve të ripërtëritshme të energjisë në industri janë parashikuar në 

funksion të zgjerimit të energjisë diellore në politikën e emetimeve të karbonit, miratimi i së cilës 

pritet në vitin 2022. Qeveria ka nisur një dialog me palët e interesit dhe ka zhvilluar takime 

konsultative me qëllim të hartimit të Strategjisë Kombëtare për Zhvillim 2021-2030, ku një nga 

katër shtyllat lidhet me rritjen e qëndrueshme ekonomike dhe parasheh zhvillimin e një Strategjie 

të Specializimit të Zgjuar.  

Mbetet për t’u miratuar ligji për investimet strategjike dhe kërkesat në pritje për t’u njohur si 

investitorë strategjikë mbetën për t’u vlerësuar, gjë që do të bëhet në përputhje me ligjin aktual. 

Megjithëse legjislacioni aktual për investimet e huaja parashikon trajtim të barabartë të shtetasve 

dhe kompanive të huaja, në praktikë, kjo nuk është gjithmonë kështu (shih kapitullin 4). Nuk ka 

filluar ende formulimi i një strategjie për reformimin e qeverisjes korporative të ndërmarrjeve 

shtetërore, edhe pse pjesë e Agjendës Evropiane të Reformave, ndërsa ndërmarrjet shtetërore me 

rëndësi strategjike do të transferohen në një fond sovran, koncepti i të cilit është përcaktuar. 

Në fushën e instrumenteve të politikës së ndërmarrjeve dhe asaj industriale, përkundër disa 

hapave pozitivë për rritjen e kapaciteteve administrative të Agjencisë për Investime dhe Përkrahjen 

e Ndërmarrjeve në Kosovë, Agjencia përballet me sfida organizative dhe sigurimit të kapaciteteve. 

Nevojiten hapa të mëtejshëm për t’i mundësuar agjencisë të përmbushë objektivat e saj, dhe në 

veçanti, të mundësojë zbatimin e shërbimeve dhe programeve të kujdesit para dhe pas dhe të 

promovojë lidhjet ndërmarrjeve multinacionale dhe NVM-ve. 

Kosova duhet të krijojë një proces të thjeshtë për të trajtuar ankesat e investitorëve dhe për të 

mbajtur investimet, i cili do të zbatonte parimet e Mekanizmit Reagues ë Investimeve Sistemike 

siç propozohet nga Banka Botërore. Gjykatat vazhdojnë të luftojnë për të siguruar gjykim me kohë 

dhe koherent të çështjeve, me raste që kanë ngecur vitesh. Kjo situatë ka ndikim negativ në 

produktivitetin e bizneseve vendore dhe dëshirën e investitorëve të huaj për të bërë biznes në 

Kosovë. Në janar 2022, Kuvendi miratoi ligjin për vendosjen e kornizës ligjore për Gjykatën 

Komerciale. Kërkohen përpjekje të mëtejshme për të siguruar funksionimin efektiv të gjykatës. 

Edhe pse legjislacioni për investimet e huaja parasheh trajtim të barabartë të shtetasve dhe 

kompanive të huaja, në praktikë ata hasin në sfida në regjistrimin e të drejtave pronësore. Për të 

adresuar këtë çështje, Kuvendi miratoi ligjin për të drejtat pronësore të shtetasve të huaj (shtetasit 

e BE-së dhe ata jo të BE-së) në janar 2022.  

Është arritur njëfarë progresi në lidhje me eliminimin e lejeve të panevojshme dhe riorganizimin 

e licencave në platformën e-qeverisja, por nevojitet progres në zbatim. Koordinimi ndërmjet 

institucioneve qendrore përgjegjëse për licencat dhe lejet mbetet i kufizuar. Ulja efektive e barrës 

administrative kontribuon në reduktimin e aktiviteteve joformale të biznesit. Plani i veprimit 2022-

2023 është në fuqi, por ende nuk ka filluar hartimi i strategjisë së re. 

Mungesa e kredisë lehtësisht të qasshme dhe të përballueshme shërben si pengesë për zhvillimin 

e SME-ve në Kosovë. Përveç kësaj, sektori i NVM-ve dhe korporatave në Kosovë vuan nga 

kapaciteti i ulët për të përgatitur projekte të besueshme për shkak të joformalitetit në praktikat e 

kontabilitetit, qeverisjes së dobët korporative dhe cilësisë së menaxhimit, përveç çështjeve të 

integritetit. Gjatë vitit 2021, Fondi Kosovar për Garanci Kreditore (FKGK) ishte zgjeruar dhe ka 

mundësuar kredi në vlerë prej 105.5 milionë euro për 1720 Ndërmarrje Mikro të Vogla dhe të 

Mesme (NMVM) në sektorët e prodhimit, shërbimeve, bujqësisë dhe tregtisë, përfshirë firmat 

fillestare dhe bizneset në pronësi të femrave.  

Kosova ka aplikuar për të marrë pjesë në Programin e Tregut Unik (PTU), negociatat formale për 

Marrëveshjen e Asociimit kanë filluar në mars të vitit 2022 dhe janë në një fazë të avancuar. 

Në lidhje me politikat sektoriale, qasja në politikëbërje nuk është specifike për sektorin, duke 

rezultuar në mungesë të politikave dhe programeve specifike sektoriale.  

Kapitulli 25 - Shkenca dhe kërkimi 

BE-ja ofron mbështetje të konsiderueshme për kërkimin dhe inovacionin. Të gjithë shtetet anëtare 

mund të përfitojnë nga programet kërkimore të BE-së, veçanërisht kur ka ekselencë shkencore dhe 

investime të qëndrueshme në kërkim 

Kosova është në fazën e hershme të përgatitjes në fushën e shkencës dhe kërkimit. Është arritur 

progres i kufizuar gjatë periudhës raportuese. Kosova ka përmirësuar më tej performancën e saj 

në Programet Kornizë të Bashkimit Evropian për Kërkim dhe Inovacion.  

Pasi që rekomandimet e raportit të mëparshëm nuk ishin adresuar plotësisht, Kosova duhet në 

veçanti: 

 të zhvillojë një qasje strategjike për zhvillimin, prioritizimin dhe promovimin e hulumtimit 

shkencor dhe inovacionit dhe të sigurojë shpenzime më të larta të qeverisë për hulumtimin; 

kërkojë stimulimin e investimeve nga sektori privat duke kompletuar një Strategji të 

Specializimit të Zgjuar. 

 të vazhdojë përpjekjet për rritjen e pjesëmarrjes në programin e BE-së Horizonti; 

 të sigurojë të dhëna statistikore për numrin e studiuesve, përqindjen e BPV-së së shpenzuar për 

kërkime dhe inovacione dhe performancën në lidhje me përparësitë e Zonës Evropiane të 

Kërkimit. 

Politika e kërkimit dhe inovacionit të Kosovës mbetet e pazhvilluar. Asaj i mungon një qasje 

strategjike për të zhvilluar, dhënë prioritet dhe promovuar aktivitetet kërkimore. Ministria e 

Arsimit, Shkencës, Teknologjisë dhe Inovacionit (MASHTI) ka bërë përpjekje që të hartojë 

udhëzime zbatuese në përputhje me ligjet e përmendura, por ato ende nuk janë zbatuar. Sistemi 

ligjor parasheh lidhjet dhe bashkëpunimin mes akademisë dhe sektorit/bizneseve private. 

Megjithatë, në realitet, të dy sektorët mbeten të largët. Kosova themeloi Këshillin Kombëtar të 

Shkencës: roli i tij është të kontribuojë në avancimin e cilësisë së kapaciteteve kërkimore dhe 

ndërkombëtarizimin e sistemit të kërkimit dhe inovacionit. 

Puna është duke vazhduar për krijimin e regjistrit të hulumtuesve në Kosovë dhe për mbledhjen e 

statistikave mbi kërkimin dhe zhvillimin, duke përfshirë institucionet e arsimit të lartë. Strategjia 

e Specializimit të Zgjuar është në zhvillim e sipër që nga viti 2019. Sistemi Aktual i Informacionit 

Kërkimor (SAIK) është në zhvillim e sipër që nga viti 2020. Ai synon të sigurojë mbledhjen 

sistematike të të dhënave në lidhje me kërkimin, shkencën dhe inovacionin, të cilat do të përdoren 

për të mbështetur sistemin e informacionit kërkimor si bazë e provave për vendimet strategjike. 

Përgatitjet përfundimtare janë duke vazhduar për të filluar për herë të parë me pilot sistemin në 

shtator 2022.  

Sektori vazhdon të jetë shumë i nënfinancuar, me shpenzimet publike të kërkimit që arrijnë në 

vetëm 0.01% të BPV-së, pavarësisht objektivit prej 0.7% të mandatuar me ligj. Rritja e buxhetit 

në këtë fushë është thelbësore për rimëkëmbjen ekonomike, duke pasur parasysh gjithashtu 

rëndësinë e inovacionit për zbatimin e Planit Ekonomik dhe të Investimeve për Ballkanin 

Perëndimor. Cilësia e programeve të përgatitjes së studentëve pasuniversitar në karrierë kërkimore 

mbetet e pakënaqshme (shih 6.13 Arsimi dhe kultura).  

Ka pasur një progres të kufizuar në integrimin në Zonë Evropiane të Kërkimit me përfundimin 

e një udhërrëfyesi për Infrastrukturën Kërkimore nën drejtimin e KBR-së.  

Në dhjetor të vitit 2021, Kosova iu bashkua programit Horizon Europe si anëtare e asociuar 

(marrëveshja ka hyrë në fuqi në mars 2022). Ekziston një platformë e re e Pikës Kombëtare të 

Kontaktit (PKK) që funksionon sipas rregullores së re të PKK-së. MASHTI ka zhvilluar stimuj të 

rinj për të rritur kapacitetet absorbuese të subjekteve kërkimore në Kosovë, duke përfshirë 

rimbursimin e kostove të çdo aplikacioni Horizon Europe me një shumë të përgjithshme. Një portal 

i ri në internet i dedikuar për Horizon Europe ofron një pikë të vetme hyrjeje për të gjithë 

pjesëmarrësit, përfshirë SME-të, dhe çdo informacion në lidhje me mundësitë e Horizon Europe. 

Në vitin 2021, performanca e Kosovës në Horizon Europe mbeti e kufizuar me vetëm dy 

propozime që morën një financim total të BE-së prej 0.2 milionë euro. Shifrat e para për vitin 2022 

tregojnë tashmë një performancë shumë më të mirë. 

Kapitulli 26 - Arsimi dhe kultura 

BE-ja mbështet bashkëpunimin në arsim dhe kulturë përmes programeve të financimit dhe 

koordinimit të politikave të shteteve anëtare përmes metodës së hapur të koordinimit. BE-ja dhe 

shtetet anëtare duhet gjithashtu të parandalojnë diskriminimin dhe të sigurojnë arsim cilësor për 

fëmijët e punëtorëve migrantë, duke përfshirë ata me prejardhje të pafavorshme. 

Kosova është në fazën e hershme të përgatitjes në fushën e arsimit dhe kulturës. Ndërkohë që 

është arritur njëfarë progresi, cilësia e arsimit duhet të përmirësohet dhe legjislacioni kyç 

(përfshirë arsimin parashkollor, arsimin e lartë dhe agjencinë e akreditimit) duhet të miratohet nga 

Kuvendi. Pandemia COVID-19 kufizoi më tej cilësinë e mësimdhënies në të gjitha nivelet e 

arsimit. 

Meqenëse rekomandimet e vitit të kaluar u zbatuan pjesërisht, në vitin e ardhshëm Kosova duhet 

në veçanti: 

 të zbatojë sistematikisht mekanizmat e sigurimit të cilësisë në të gjitha nivelet e arsimit, 

veçanërisht në arsimin parauniversitar dhe atë profesional; në fushën e arsimit të lartë, të 

vazhdojë me monitorim pas akreditimit të programeve;  

 finalizimi i zbatimit të kornizës së re kurrikulare për arsimin bazë me tekste cilësore duke 

ofruar trajnime të qëndrueshme për mësimdhënësit; 

 të shtojë e ofrimin e arsimit dhe aftësimit profesional cilësor për profesionet e kërkuara në 

funksion të Garancisë Rinore.  

Shpenzimet publike të Kosovës për arsim në vitin 2021 mbetën të pandryshuara, në 4.6% të BPV-

së (14% e buxhetit të përgjithshëm). Po kështu, nuk ka pasur ndryshime në strukturën e 

shpenzimeve, ku mbi 80% e buxhetit është shpenzuar në paga të mësimdhënësve, duke lënë shumë 

pak fonde për nxënësit për kokë banori dhe për investime në arsim cilësor. Kosova duhet të marrë 

parasysh një vlerësim të detajuar të formulave ekzistuese të alokimit për kokë banori, duke u 

fokusuar në përshtatshmëri dhe barazi, veçanërisht duke pasur parasysh ndryshimet demografike 

dhe politikat e reja. Gjatë vitit 2021, mësimet janë organizuar kryesisht me prezencë fizike nëpër 

shkolla. Shkollat në zonat urbane, të cilat janë të mbipopulluara, është dashur të organizojnë 

mësime me më shumë ndërrime në mënyrë që të respektojnë rekomandimet për parandalimin e 

COVID-it. Ministria e Arsimit, Shkencës, Teknologjisë dhe Inovacionit (MASHTI) gjithashtu ka 

obliguar shkollat që të organizojnë orë shtesë dhe mësime për kompensimin e orëve të humbura të 

mësimit. Të gjitha kanë vënë një presion shtesë në sektorin e arsimit. Autoritetet duhet të 

vazhdojnë përpjekjet për të rritur mbështetjen financiare për të shtuar shërbimet sociale dhe 

shëndetësore të bazuara në komunitet për fëmijët me aftësi të kufizuara dhe për t’i integruar ata në 

mënyrë efektive në institucionet arsimore.  

Vitet e fundit, Kosova ka arritur progres të konsiderueshëm në rritjen e qasjes në arsimin 

parafillor dhe fillor, por duhet bërë më shumë për të rritur mbulimin e arsimit parashkollor dhe 

të mesëm në mënyrë të barabartë. Regjistrimi i fëmijëve në arsimin e detyrueshëm - arsimin fillor, 

të mesëm të ulët dhe të lartë - është i përgjithshëm (100% ndjekin klasat 1-5, 90,5% 5-9 dhe 

86,6% 9-12). Pjesëmarrja e fëmijëve në arsimin dhe kujdesin parashkollor (mosha 0<5) mbetet e 

ulët, shumë nën mesataren e OBZHE-së (mbi 87%) ose objektivat e arsimit dhe aftësimit për vitin 

2020 (95%). Problem i vazhdueshëm mbetet numri i vogël dhe shpërndarja e pabarabartë e 

institucioneve parashkollore në Kosovë (44 kopshte publike në 23 nga 38 komuna), mungesa e 

infrastrukturës së përshtatshme dhe mungesa e materialeve didaktike. Ligji i ri për arsimin 

parashkollor ende nuk është miratuar dhe planprogrami për nivelet e arsimit 0-2 është hartuar. 

Numri i nxënësve në arsimin e lartë është në rënie (nga mbi 133 000 nxënës në vitin 2017 në mbi 

95 300 në vitin 2021); akoma më shqetësuese janë nivelet e ulëta të diplomimit. 

Kosova ka përgatitur Strategjinë e re të Arsimit 2022 - 2027, e cila për herë të parë përfshin 

plane për digjitalizimin e shkollave. Strategjia është në pritje të miratimit zyrtar nga qeveria. 

Cilësia e arsimit mbetet e dobët, siç dëshmohet nga dy vlerësimet e fundit të OBZHE-së për 

Vlerësimin Ndërkombëtar të Nxënësve (PISA), ku Kosova renditet e treta nga fundi. Kosova mori 

pjesë në Trendët në Studimin Ndërkombëtar të Matematikës dhe Shkencës 2019 (TIMSS), dhe 

gjithashtu mori pjesë në në Studimin e Progresit Ndërkombëtar për Lexim 2021 (PIRLS) dhe PISA 

2022. Në TIMSS 2019, Kosova ishte në mesin e dhjetë shteteve me rezultatet më të dobëta. 

Reformat po ngecin për shkak të mungesës së teksteve të përshtatshme, materialeve mësimore dhe 

skemave të zhvillimit të qëndrueshëm profesional për mësuesit. Një çështje tjetër kryesore është 

mospërputhja mes rezultatit të arsimit dhe kërkesave për aftësi. Ministria duhet të marrë parasysh 

jo vetëm ndryshimet legjislative, por edhe të rrisë kapacitetet e inspektoratit të arsimit. 

Institucionet e arsimi të lartë duhet të investojnë më shumë në kërkime dhe të vlerësojnë arritjet 

shkencore, botimet dhe performancën e mësuesve. Integriteti akademik mbetet çështje, pavarësisht 

përmirësimeve si rezultat i shqyrtimit publik. Ministria ka miratuar një vendim për 

përputhshmërinë e punimeve shkencore dhe publikimeve të personelit akademik me etikën në 

kërkimin shkencor, duke i detyruar mbajtësit e programeve të ngarkojnë kërkimet e tyre në 

platforma të indeksuara para akreditimit të programeve të tyre. Kontratat e personelit akademik 

janë të bazuara në orët mësimore, duke mos marrë parasysh punën shtesë për kërkim shkencor, 

shkencë dhe inovacion. Dispozitat e Ligjit për Financim të Bazuar në Performancë të 

Institucioneve Publike të Arsimit të Lartë nuk zbatohen. Ministria duhet të ketë një udhëzim të 

qartë politikash se si të rritet llogaridhënia e universiteteve publike bazuar në dispozitën e 

lartpërmendur. Përveç Universitetit të Prishtinës, të gjitha universitetet publike varen financiarisht 

nga buxheti i shtetit. Është arritur progres në përmbushjen e kritereve minimale të transparencës 

(sipas normave ndërkombëtare) të institucioneve të arsimit të lartë. Gjatë periudhës raportuese, 

Kuvendi miratoi statutet në pritje të universiteteve publike të mbetura, dhe institucionet e prekura 

harmonizuan rregulloret e tyre ekzistuese me dispozitat e reja të statuteve të reja, dhe në disa raste, 

hartuan rregullore të reja. Të gjitha universitetet publike kanë tashmë dokumente strategjike që do 

të nxisin zhvillimin e tyre në të ardhmen. 

Kosova duhet të miratojë Ligjin e ri për Arsimin e Lartë që do të forconte autonominë dhe 

integritetin akademik të institucioneve të arsimit të lartë dhe do të përmirësonte sigurimin e 

cilësisë.  

Agjencia e Kosovës për Akreditimi (AKA) ka vazhduar përpjekjet për të rifituar anëtarësimin në 

Asociacionin Evropian për Sigurimin e Cilësisë në Arsimin e Lartë dhe Regjistrin Evropian për 

Sigurimin e Cilësisë në Arsimin e Lartë. Kosova duhet të miratojë Ligjin për Agjencinë për 

Akreditim, për të rritur pavarësinë e saj operative dhe transparencën e emërimeve të drejtuesve të 

AKA-së. Projektligji i ri trajton çështjen e deklarimit të pasurisë nga anëtarët ndërkombëtarë të 

bordit, gjë që i ka shtyrë anëtarët ndërkombëtarë të tërhiqen nga postet e tyre. 

Më shumë se gjysma e nxënësve të shkollave të mesme të larta regjistrohen në shkolla për arsim 

dhe aftësim profesional (AFP), megjithatë, ato janë shpesh një zgjedhje e dytë për ata që nuk 

mund të regjistrohen në gjimnaze, pasi shkollat e AAP-së nuk kanë kritere për pranim. Statistikat 

për vitin akademik 2021/2022 tregojnë se nga 70 850 nxënës të regjistruar në arsimin e mesëm të 

lartë, 37 585 nxënës janë të regjistruar në shkollat e arsimit profesional, krahasuar me 33 265 

nxënës të regjistruar në gjimnaze. Profilet e AAP-së të ofruara nga shkollat profesionale nuk 

bazohen në standarde profesionale, pra nuk janë në përputhje me kërkesat e tregut të punës. Kalimi 

nga AAP arsimin universitar mbetet shumë i lartë. Financimi për arsimin profesional nuk është 

rritur gjatë viteve të fundit dhe është i pamjaftueshëm për të siguruar materialet e nevojshme për 

nxënësit. Korniza ligjore është e fragmentuar dhe duhet të rishikohet dhe konsolidohet për të 

rregulluar të gjitha aspektet e AAP-së si dhe për të zënë trendin e zhvillimeve më të fundit (p.sh. 

rregulloret e fundit që rregullojnë praktikën në ndërmarrje, pilot profilet e reja të AAP-së dhe 

ngritja e qendrave të orientimit në karrierë). Zhvillimi i kurrikulës bërthamë për AAP ka filluar 

dhe zbatimi i saj është në proces e sipër. 

Të mësuarit e bazuar në punë, i integruar në kurrikulën aktuale të AAP-së, nuk ofrohet 

sistematikisht. Në masë të madhe, të mësuarit në vendin e punës organizohet në formën e sistemit 

bllok vetëm për nxënësit e klasës së 12-të, ndërsa për klasat e ulëta, në shkollë ka vetëm mësim 

praktik. Vitet e fundit, ka pasur progres në krijimin e partneriteteve ndërmjet shkollave të AAP-së 

dhe punëdhënësve, por mësimi i bazuar në punë mbetet tepër i kufizuar për të përmirësuar 

ndjeshëm perspektivat e studentëve në tregun e punës. Përshpejtimi i reformës së plotë në AAP 

është thelbësor edhe për zbatimin e aspekteve të rëndësishme të Garancisë Rinore. Për herë të parë, 

Ministria ka prezantuar arsimin e dyfishtë për një numër të kufizuar profilesh, me qëllim zgjerimin 

e tij edhe më tej në vitin akademik 2022/23. 

Kosova duhet të vazhdojë përpjekjet për t’ju ofruar fëmijëve me aftësi të kufizuara qasje në arsim 

cilësor. Një zhvillim pozitiv është vendimi për rritjen e numrit të asistentëve për fëmijët me nevoja 

të veçanta për 100 në vit, të paktën deri në vitin 2024 (rekrutimi për 100 asistentë në vitin 2021 

është finalizuar dhe buxheti për rekrutimin e 100 asistentëve është ndarë për vitin 2022). Me 

ndihmën e një projekti të financuar nga BE-ja, Ministria e Arsimit organizoi trajnime për 

përfshirjen dhe trajtimin e fëmijëve me nevoja të veçanta për mësimdhënësit dhe drejtorët e gjashtë 

qendrave burimore rajonale. Kosova ka angazhuar 11 organizata të shoqërisë civile për të 

ndihmuar fëmijët me nevoja të veçanta (mosha 0-6 vjeç) që ofrojnë trajnime për edukatorët dhe 

stafin e institucioneve parashkollore.  

Shkalla e braktisjes së shkollës mbetet më e lartë në mesin e fëmijëve rom dhe ashkali, megjithëse 

statistikat nuk janë të besueshme. Gjatë periudhës raportuese, janë organizuar trajnime për ekipet 

për parandalimin e braktisjes së shkollës dhe departamentet komunale për të rritur kapacitetet e 

tyre për zbatimin e politikave për mbrojtjen e fëmijëve, si dhe për parandalimin e braktisjes së 

shkollës.  

Kosova përfiton nga dimensioni ndërkombëtar i Erasmus+. Gjatë vitit 2021, një projekt u zgjodh 

për Erasmus Mundus Design Measures dhe nëntë studentë përfituan bursa. 

Sa i përket kulturës, Kosova duhet të vazhdojë përpjekjet për të përmbushur standardet e 

Konventës së UNESCO-s të vitit 2005 për Mbrojtjen dhe Promovimin e Diversitetit të Shprehjeve 

Kulturore. Nuk ka pasur progres në hartimin e ligjit për trashëgiminë kulturore, duke reflektuar 

zotimet e tij sipas Shtojcës V të Planit të Ahtisaarit. Këshilli për Zbatimit dhe Monitorim duhet të 

rifillojë takimet dhe të identifikojë zgjidhjet e përbashkëta që duhet të arrihen ndërmjet Kosovës 

dhe Kishës Ortodokse Serbe. 

Kosova aktualisht merr pjesë në programin Creative Europe, si partnere. Në dhjetor të viti 2021, 

Kosova nënshkroi Marrëveshjen për të marrë pjesë në programin Creative Europe 2021-2027 si 

vend i asociuar në të gjitha veprimet e Rrjetit Kulturor dhe në veprimin për të mbështetur krijimin 

e tavolinave programore të përfshira në rrjetin ndërsektorial. Kosova do të aplikojë për nën-

programin MEDIA dhe do të fillojë përpjekjet për të aplikuar për anëtarësim të plotë, pasi 

legjislacioni të përafrohet me direktivën e BE-së për shërbimin medial audivizuel.  

Kapitulli 29 - Unioni Doganor 

Të gjithë shtetet anëtare janë pjesë e unionit doganor të BE-së dhe ndjekin të njëjtat rregulla dhe 

procedura doganore. Kjo kërkon harmonizim legjislativ, zbatim adekuat dhe kapacitet zbatues dhe 

qasje në sistemet e përbashkëta të kompjuterizuara doganore. 

Kosova është mesatarisht e përgatitur në fushën e doganave. Ka arritur njëfarë progresi gjatë 

periudhës raportuese duke vazhduar me përmirësimin e shkëmbimit sistematik të të dhënave të 

akcizës me juridiksione të tjera doganore dhe duke zbatuar masa doganore, si p.sh. për 

mbrojtjen e të drejtave të pronësisë intelektuale (DPI). Duke punuar së bashku me agjencitë 

tjera të zbatimit të ligjit, Dogana e Kosovës ka intensifikuar luftën kundër narkotikëve dhe 

aktiviteteve tjera kontrabanduese. Meqenëse rekomandimet nga raporti i kaluar janë adresuar 

në një masë të kufizuar, në vitin e ardhshëm, Kosova duhet në veçanti: 

 të vazhdojë me përafrimin e mëtejshëm me kodin doganor të Bashkimit dhe akcizën e 

acquis, duke përfshirë Kodin Doganor dhe të Akcizave;  

 të shtojë e numrin e inspektimeve në terren dhe veprimeve të koordinuara ndërmjet Doganës 

së Kosovës dhe agjencive të tjera të zbatimit të ligjit në luftimin e mashtrimit doganor dhe 

evazionit fiskal;  

 të zbresë tarifat e ngarkuara për eksportuesit/importuesit në terminalet doganore të 

brendshme.  

Në fushën e legjislacionit doganor, ende nuk është arritur progres në përafrimin e Kodit Doganor 

dhe të Akcizave me atë të Kodit Doganor të Bashkimit, siç rekomandohet në raportin e mëparshëm. 

Një draft i përditësuar i Kodit Doganor dhe të Akcizave është ende në pritje të miratimit. Për shkak 

të çështjeve të njohjes, nuk është arritur progres në aplikimin e Kosovës për t’u bërë vëzhguese 

sipas Konventës të Transitit të Përbashkët. Sa i përket rregullave të origjinës, Kosova vazhdon të 

zbatojë Konventën Pan-Euro Mesdhetare (PEM). Dogana e Kosovës vazhdon të shkëmbejë 

sistematikisht të dhëna për lëvizjen ndërkufitare të mallrave ndërmjet ekonomive të Ballkanit 

Perëndimor. Kosova ka nënshkruar një marrëveshje me Bashkimin për të marrë pjesë në programin 

CUSTOMS, i cili mbështet bashkëpunimin ndërmjet autoriteteve doganore në mbarë Evropën, 

veçanërisht në fushën e TI-së. Kosova ka nënshkruar një marrëveshje me Maqedoninë e Veriut për 

përdorimin e përbashkët të pikave të kalimit hekurudhor. 

Legjislacioni për masat doganore që rregullon të drejtat e pronësisë intelektuale (DPI) dhe 

kontrollet e eksportit për mallrat kulturore është në përputhje me acquis të BE-së.  

Dogana e Kosovës ka vazhduar të arrijë progres në lehtësimin e tregtisë duke miratuar operatorin 

e pestë të autorizuar ekonomik dhe ka vazhduar të përmirësojë sistemet, procedurat dhe kapacitetet 

e saj administrative në këtë fushë. U krijua një terminal doganor i brendshëm publik dhe është 

plotësisht funksional. Terminali publik ngarkon tarifa dukshëm më të ulëta për të përmbushur 

detyrimet doganore sesa terminalet ekzistuese private. Megjithatë, këto tarifa nuk janë në përputhje 

me dispozitat e MSA-së dhe acquis të BE-së dhe duhet të shfuqizohen tërësisht.  

Dogana e Kosovës duhet të forcojë kapacitetin e saj administrativ dhe profesional dhe të sigurojë 

që të zbatohen proceset e transferimeve dhe përzgjedhjes të bazuara në merita dhe transparencë. 

Kodi i ri i Doganor dhe i Akcizave synon të rrisë efikasitetin e administratës bazuar në praktikat 

më të mira. Dogana e Kosovës duhet të vazhdojë të zbatojë planin e saj strategjik afatmesëm (2019-

2023) që synon forcimin e kapaciteteve të saj, modernizimin e mbledhjes së të hyrave dhe 

lehtësimin e tregtisë dhe luftën kundër evazionit fiskal, krimit të organizuar dhe aktiviteteve të 

tjera të paligjshme. 

Ndërsa Dogana e Kosovës punon në luftimin e aktiviteteve të paligjshme ndërkufitare, duke 

përfshirë kontrabandën e mallrave si narkotikët dhe materialet e rrezikshme, përfshirë atë të 

shkeljeve të të drejtave të pronësisë intelektuale, nevojiten masa shtesë për të përmirësuar 

efektivitetin dhe efikasitetin e sak. Mes tyre, është e nevojshme të përshpejtohet zbatimi i planit të 

saj kundër korrupsionit, të zhvillohen më shumë hetime dhe kontrolle të deklaratave të pasurisë të 

plotësuara nga zyrtarët doganorë. Gjatë periudhës raportuese, Dogana e Kosovës së bashku me 

agjencitë tjera të zbatimit të ligjit ka arritur progres në luftimin e llojeve të ndryshme të aktiviteteve 

kontrabanduese, duke përfshirë parandalimin, ndalimin dhe ndjekjen e kontrabandimit të 

narkotikëve, duke konfiskuar 213.3 kilogramë narkotikë të ndryshëm (151 kilogramë heroinë, 52.8 

kilogramë mariuhanë dhe 9.5 kilogramë kokainë). Aktivitetet kundër mashtrimit kanë rezultuar 

me shkarkimin e 10 zyrtarëve doganorë nga detyra dhe suspendimin e 12 zyrtarëve doganorë. 

Korniza ligjore duhet të zhvillohet në mënyrë që të mundësojë hetimin e plotë të kontrolleve të 

deklaratave të pasurisë të plotësuara nga zyrtarët doganorë. Ka një rritje të ndjeshme të aktiviteteve 

të drejtuara kah luftimi i ekonomisë joformale dhe evazioni fiskal. Dogana e Kosovës, autoritetet 

e tjera të zbatimit të ligjit dhe institucionet e linjës bashkëpunojnë mirë për të luftuar ekonominë 

joformale dhe mashtrimin doganor. 

Nuk ka pasur asnjë zhvillim në lidhje me Pikat e Përbashkëta të Kalimit Kufitar (PPK). Vetëm 

dy nga gjashtë PPK-të e përhershme janë themeluar (Merdarë dhe Mutivodë). Objektet e dy pikave 

të kalimit kufitar të financuara nga BE-ja në Merdarë dhe Mutivodë në përdorim që nga marsi 

2022.  

GRUPI 4: AGJENDA E GJELBËR DHE LIDHJA E QËNDRUESHME  

Kosova ka njëfarë niveli të përgatitjes në fushat që kanë të bëjnë me Agjendën e Gjelbër dhe 

lidhjen e qëndrueshme. Kosova vazhdon të marrë pjesë aktivisht në takimet e Komunitetit të 

Transportit dhe Komunitetit të Energjisë. Gjatë periudhës raportuese, është arritur progres i 

kufizuar në sektorin e energjisë. Kosova ka hartuar një strategji ambicioze energjetike, e cila 

përfshin një pjesëmarrje të shtuar në burimet e ripërtëritshme të energjisë; megjithatë, për shkak 

të krizës energjetike miratimi i saj është vonuar. Pas marrëveshjes së arritur më 21 qershor 2022 

ndërmjet Kosovës dhe Serbisë si pjesë e dialogut të ndërmjetësuar nga BE-ja,Bordi i Zyrës së 

Rregullatorit për Energji (ZRRE) miratoi më 24 qershor 2022 kërkesën për lëshimin e licencës për 

furnizim me energji elektrike për Elektroseverin, një kompani me pronësi serbe e themeluar sipas 

ligjit të Kosovës, për të furnizuar konsumatorët me energji elektrike në katër komuna me shumicë 

serbe në veri. Finalizimi i marrëveshjeve të nevojshme teknike ndërmjet Elektroseverit, Operatorit 

të Sistemit të Transmisionit të Kosovës KOSTT dhe Operatorit të Sistemit të Shpërndarjes KEDS 

është duke u zhvilluar për ta bërë kompaninë plotësisht funksionale. Kosova mbetet shumë e varur 

nga thëngjilli. Është arritur njëfarë progresi në sektorin e transportit, ndërsa progres i kufizuar 

është arritur në fushën e mjedisit dhe ndryshimeve klimatike. Kosova duhet të rrisë ndjeshëm 

ambiciet e saj dhe kapacitetet administrative për të zbatuar siç duhet standardet e BE-së për 

transport, energji dhe mjedis. Strategjitë, planet e veprimit dhe legjislacioni në këta sektorë duhet 

të jenë më konsistente dhe në përputhje me parimet dhe objektivat e Agjendës së Gjelbër për 

Ballkanin Perëndimor dhe me Planin Ekonomik dhe të Investimeve.  

Kapitulli 14 - Politika e transportit 

BE-ja ka rregulla të përbashkëta për standardet teknike dhe të sigurisë, për standardet sociale, 

ndihmat shtetërore dhe liberalizimin e tregut në transportin rrugor, hekurudhat, rrugët ujore të 

brendshme, transportin e kombinuar, aviacionin dhe transportin detar. 

Kosova mbetet në fazën e hershme në fushën e politikës së transportit. Ajo ka arritur njëfarë 

progresi, veçanërisht në transportin hekurudhor, ku Kosova ka themeluar organin kombëtar të 

hetimit. 

Pasi që shumica e rekomandimeve nga raporti i mëparshëm janë ende në pritje, në vitin e 

ardhshëm, Kosova duhet: 

 të investojë në mirëmbajtjen dhe inspektimet e rrugëve, të organizojë fushata parandaluese dhe 

të krijojë një mekanizëm monitorues sistematik për mbledhjen e të dhënave të aksidenteve; 

 të transpozojë acquis të BE-së për tregun hekurudhor dhe të miratojë ligjin e ri të sigurisë dhe 

interoperabilitetin hekurudhor; 

 të miratojë strategjinë për transportin multimodal, e cila duhet të përfshijë ndër të tjera 

strategjinë e aviacionit civil; të vazhdojë me përpjekjet për të harmonizuar rregulloren e 

aviacionit të Kosovës me Marrëveshjen për Hapësirën e Përbashkët Evropiane të Aviacionit; 

 të miratojë strategjinë e sistemit inteligjent të transportit (ITS) dhe planin e saj të veprimit, të 

sigurojë kapacitete dhe burime të mjaftueshme për zbatimin e saj dhe të vazhdojë përpjekjet 

për të harmonizuar me acquis të BE-së për të drejtat e pasagjerëve në të gjitha llojet e 

transportit. 

Në përgjithësi, në lidhje me çështjet e transportit, Kosova merr pjesë në mënyrë proaktive në 

Komunitetin e Transportit. Megjithatë, dokumentet kyçe strategjike për sektorin ende mungojnë 

dhe nevojiten përpjekje të mëtejshme në harmonizimin dhe zbatimin e legjislacionit ekzistues. 

Duhet të merren masa konkrete të drejtpërdrejta për të zbatuar veprimet siç përcaktohen në planet 

e veprimit të Komunitetit të Transportit për lehtësimin e transportit; sigurinë hekurudhore, rrugore, 

rrugore dhe transportin ujor dhe multimodalitetin. Strategjia sektoriale 2021-2025 dhe transporti 

multimodal duhet të rishikohen, për të pasqyruar kërkesat që rrjedhin nga dokumentet strategjike 

evropiane që lidhen me mjedisin, qëndrueshmërinë klimatike, aviacionin civil dhe sistemin 

inteligjent të transportit (ITS). Kapacitetet operative dhe administrative të organeve të pavarura 

hetimore për aksidentet ajrore dhe hekurudhore mbeten të pamjaftueshme dhe duhet të forcohen. 

Kosova gjithashtu duhet të fillojë të përmirësojë qëndrueshmërinë klimatike të transportit dhe 

përdorimin e karburanteve alternative, në përputhje me Agjendën e Gjelbër për Ballkanin 

Perëndimor dhe Strategjia e Mobilitetit të Zgjuar dhe të Qëndrueshme për Ballkanin Perëndimor. 

Në lidhje me transportin rrugor, Kosova mbetet të bëjë përpjekje të mëtejshme për të përgatitur 

kornizën strategjike dhe për të filluar transpozimin e acquis të Be-së për transportin rrugor. 

Nevojitet punë e mëtejshme për zhvillimin dhe ngritjen e sistemeve të menaxhimit të aseteve 

rrugore. Duhet të fillojë puna për krijimin e Agjencisë për Sigurisë Rrugore dhe për të zhvillimin 

e një Strategji gjithëpërfshirëse të Sigurisë Rrugore për 2022-2030, duke përfshirë vendosjen e 

objektivave dhe mbledhjen e të dhënave më të besueshme të aksidenteve. Kosova ende duhet të 

harmonizojë legjislacionin e saj për transportin rrugor, duke përfshirë për shembull legjislacionin 

që lidhet me kontrollin e automjeteve.  

Numri i përgjithshëm i aksidenteve me fatalitet ishte 94 në vitin 2021. Kosova ka arritur progres 

pozitiv, por duhet të vazhdojë harmonizimin e legjislacionit të saj me acquis të BE-së , si dhe të 

zhvillojë aktivitete në fushën e edukimit, fushatave ndërgjegjësuese, zbatimit për të arritur 

rezultate më të mira në përputhje me objektivin e Kombeve të Bashkuara dhe Bashkimit Evropian 

për të përgjysmuar numrin e vdekjeve dhe lëndimeve në rrugë deri në vitin 2030. Përveç kësaj, 

Kosova duhet të zbatojë rekomandimet e raportit CONNECTA për të përmirësuar cilësinë e rrjetit 

rrugor dhe veprimet, siç janë përcaktuar në planin rajonal të veprimit të Traktatit të Komunitetit të 

Transportit për sigurinë rrugore. 

Kosova ka arritur një lloj progresi në transportin hekurudhor, duke krijuar organin kombëtar të 

hetimit. Autoriteti Rregullativ i Hekurudhave publikoi disa akte nënligjore për çështjet e sigurisë, 

por nevojiten më shumë përpjekje për të finalizuar dhe miratuar ligjin e ri për sigurinë dhe 

interoperabilitetin hekurudhor. Zgjerimi dhe rehabilitimi i rrjetit hekurudhor dhe miratimi i planit 

shumëvjeçar të mirëmbajtjes janë bazë solide për të siguruar shërbime më të mira, më të besueshme 

dhe më të qëndrueshme për pasagjerët dhe mallrat e transportuara. Është arritur njëfarë progresi 

në bashkëpunimin rajonal, me nënshkrimin e një memorandumi mirëkuptimi nga të gjithë 

menaxherët e infrastrukturës të rajonit të Ballkanit Perëndimor dhe të një deklarate për 

përkushtimin ndaj hekurudhave në nivel ministror. Për më tepër, marrëveshjet zbatuese për 

kontrolle të përbashkëta në pikën kufitare hekurudhore ndërmjet Kosovës dhe Maqedonisë së 

Veriut janë përfunduar.  

Kosova duhet të sigurojë nënshkrimin dhe zbatimin e marrëveshjes financiare 2020-2024 me 

INFRAKOS-in, menaxherin e infrastrukturës hekurudhore.  

Lidhur me transportin ajror, Kosova është pjesë e Hapësirës së Përbashkët Evropiane të 

Aviacionit (ECAA) dhe mbulohet nga marrëveshjet e qiellit të vetëm evropian. Sektori vazhdon 

të përballet me një numër sfidash që dalin nga mungesa e anëtarësimit të Kosovës në disa 

organizata ndërkombëtare të aviacionit civil. Mangësitë institucionale të agjencisë së shërbimit të 

navigacionit ajror dhe autoritetit të aviacionit civil, si dhe mungesa e të ardhurave nga menaxhimi 

i hapësirës së sipërme ajrore janë po ashtu janë çështje. Riorganizimi i ardhshëm i autoritetit të 

aviacionit civil dhe reformat administrative duhet të pasqyrojnë parimet e reformës së 

administratës publike, si dhe rrethanat dhe kërkesat specifike të sektorit të aviacionit. Kosova 

vazhdoi të përafrohet me acquis të BE-së sipas marrëveshjes së ECAA-së. Inkurajohet që të 

vazhdohet puna për të harmonizuar me pikat e mbetura të fazës së parë të ECAA-së. Zgjerimi i 

pistës në aeroportin e Prishtinës dhe instalimi i sistemeve të reja të aterrimit, navigimit, 

metrologjisë dhe radiokomunikimeve pritet të rrisin nivelin e sigurisë së operacioneve ajrore. 

Kapitulli 15 - Energjia 

Politika energjetike e BE-së përfshin furnizimin me energji, infrastrukturën, tregun e brendshëm 

të energjisë, konsumatorët, energjinë e ripërtëritshme, efiçiencën e energjisë, energjinë dhe 

sigurinë bërthamore dhe mbrojtjen nga rrezatimi. 

Kosova ka njëfarë niveli të përgatitjes në fushën e energjisë. Kosova ka arritur progres të 

kufizuar, veçanërisht duke rritur pjesën e saj të energjisë së ripërtëritshme dhe investimet e saj në 

efiçencën energjetike të ndërtesave publike.  

Kosova mbetet shumë e varur nga thëngjilli, i cili përveç që është burim dominues i gazeve serrë, 

shkakton rreziqe serioze për shëndetin dhe mjedisin. Qeveria e Kosovës ka hartuar një strategji 

ambicioze energjetike, e cila përfshin rritjen e pjesëmarrjes në burimet e ripërtëritshme të 

energjisë; megjithatë, për shkak të krizës energjetike miratimi i tij është vonuar. Strategjia do të 

duhet të përafrohet me Planin Kombëtar të Energjisë dhe Klimës.  

Meqenëse rekomandimet nga raporti i mëparshëm ishin adresuar vetëm pjesërisht, në vitin e 

ardhshëm, Kosova duhet në veçanti:  

 të vazhdojë me përmirësimin mjedisor të termocentralit Kosova B dhe me punimet për 

dekomisionimin e pjesëve jofunksionale të termocentralit Kosova A; 

 të vazhdojë me shpërndarjen e fondit të efiçiencës së energjisë dhe shtrirjen e tij në ndërtesat 

e banimit dhe ndërmarrjet e vogla dhe të mesme; 

 të miratojë ligjin për burimet e ripërtëritshme të energjisë dhe zbatimin e një procesi 

konkurrues tenderimi për projektet e energjisë së ripërtëritshme në përputhje me legjislacionin 

për ndihmën shtetërore dhe të nënshkruajë marrëveshje të drejtpërdrejtë me ofruesin e 

shërbimit për përdorimin e regjistrit elektronik kombëtar për lëshimin, anulimin dhe tregtimin 

e garancive të origjinës; 

 të përgatis programin për mbrojtjen e konsumatorëve të ndjeshëm dhe të përgatisë një plan dhe 

masash zbutëse për mbështetjen e këtyre konsumatorëve. 

Është arritur njëfarë progresi në sigurinë e furnizimit. Për të krijuar një treg të qëndrueshëm në 

Kosovë dhe Shqipëri, Kosova nënshkroi dy marrëveshje me Shqipërinë: Marrëveshjen Kornizë të 

Bashkëpunimit për Tregjet e Energjisë Elektrike dhe Memorandumin e Mirëkuptimi që synon 

njohjen e licencave të energjisë elektrike dhe furnizimit të njëri-tjetrit. Në të ardhmen, Marrëveshja 

aktuale për Furnizim me Shumicë ndërmjet Kompanisë për Furnizim me Energji Elektrike të 

Kosovës (KESCO) dhe Korporatës Elektroenergjetike të Kosovës (KEK) do të kishte nevojë për 

ristrukturim, pasi që marrëveshja aktuale e pengon Kosovën nga kontributi material në ALPEX 

dhe ndikon në likuiditetin e saj. Pas ndarjes së operatorit të sistemit të transmisionit të Kosovës 

KOSTT nga blloku i kontrollit të Serbisë, operatori serb i sistemit të transmisionit të energjisë 

elektrike EMS deri më tani nuk ka përcaktuar kapacitetet neto të transmisionit dhe alokimin e 

kapaciteteve me bllokun e kontrollit të Kosovës. Pas marrëveshjes së arritur më 21 qershor 2022 

ndërmjet Kosovës dhe Serbisë si pjesë e Dialogut të ndërmjetësuar nga BE-ja, Bordi i Zyrës së 

Rregullatorit për Energji (ZRRE) miratoi më 24 qershor 2022 kërkesën për lëshimin e licencës për 

furnizim me energji elektrike për Elektroseveri, kompani me pronësi serbe e themeluar në Kosovë 

sipas ligjeve të Kosovës, e cila do të fillojë furnizimin me energji elektrike për konsumatorët në 

katër komuna me shumicë serbe në veri. Operatori i Sistemit të Shpërndarjes (KEDS) ka probleme 

të theksuara financiare për shkak të çmimeve të larta të tregut të energjisë elektrike, ndërsa tarifa 

e rregulluar nuk reflekton kostot e saj. Sa i përket tregtisë së naftës dhe rezervave të detyrueshme 

të naftës, si dhe biokarburanteve dhe biolikuideve, Kosova bëri disa hapa në zbatimin e acquis të 

BE-së . 

Qeveria e Kosovës ka hartuar një strategji ambicioze energjetike, e cila përfshin rritjen e 

pjesëmarrjes në burimet e ripërtëritshme të energjisë; megjithatë, për shkak të krizës energjetike 

miratimi i tij është vonuar. Strategjia do të duhet të përafrohet me Planin Kombëtar të Energjisë 

dhe Klimës. Sistemi energjetik i Kosovës mbetet shumë i varur nga dy termocentrale të vjetruara 

dhe shumë ndotëse me linjit, të cilat, përveçse janë burim dominues i emetimit të gazeve serrë, 

shkaktojnë rreziqe serioze për shëndetin dhe mjedisin. Kosova duhet të punojë në dekomisionimin 

e pjesëve jofunksionale të termocentralit Kosova A. Janë shtyrë për periudhën 2024-2025 punët 

për të përmirësuar performancën mjedisore të termocentralit Kosova B dhe për të reduktuar 

emetimin e pluhurit dhe oksidit të azotit, që pritet të sjellë nivelet e emetimeve të gazit për pluhurin 

dhe NOx në përputhje me acquis të BE-së. Kosova është duke shkelur kërkesat e Komunitetit të 

Energjisë për reduktimin e emetimeve të gazeve serrë; korniza ligjore duhet të përafrohet me 

Direktivat e BE-së për impiantet e mëdha me djegie dhe emetimet industriale. 

Strategjia e re energjetike e Kosovës nuk përcakton zhvillimin e infrastrukturës së gazit. Ka 

përfunduar studimi i fizibilitetit për gazsjellësin Kosovë-Maqedoni e Veriut dhe masterplani i 

gazit. Megjithatë, nuk ka ende vendim për të ndërmarrë ndonjë investim në infrastrukturën e gazit 

për shkak të zhvillimeve që lidhen opsionet e furnizimit me gaz. Në qershor, Kuvendi miratoi 

Kompaktin e Sfidave të Mijëvjeçarit dhe Marrëveshjen për Zbatimin e Programit ndërmjet 

Kosovës dhe Korporatës Sfidat e Mijëvjeçarit për zhvillimin e baterive akumuluese për të siguruar 

rezerva balancuese të energjisë elektrike.  

Në lidhje me tregun e brendshëm të energjisë, nuk është arritur progres në hapjen e mëtejshme 

të tregut me pakicë. Për të siguruar pajtueshmërinë me Paketën e Tretë të Energjisë dhe kërkesat e 

tjera të Komunitetit të Energjisë, Zyra e Rregullatorit për Energji të Kosovës ende duhet të zbatojë 

liberalizimin e tregut me pakicë të energjisë elektrike në Kosovë. Zyra e Rregullatorit për Energji 

ka miratuar strukturën e re të bllokut tarifor për të reduktuar kërkesën për energji dhe për të 

reflektuar kostot shtesë në sistemin energjetik. Plani për mbrojtjen e konsumatorëve në situata të 

ndjeshme nuk është ende në fuqi.  

Në fushën e hidrokarbureve, ligji për tregtinë e derivateve të naftës dhe lëndëve djegëse të 

ripërtëritshme është miratuar nga Kuvendi në shkurt të vitit 2022. 

Lidhur me burimet e ripërtëritshme, deri në fund të vitit 2021, Kosova ka regjistruar gjithsej 

249.2 MW prodhim të energjisë elektrike të ripërtëritshme, 101 MW nga hidrocentralet e vogla, 

137 MW nga era, 10 MW energji diellore dhe 1.2 MW biomasë. Rritja është për shkak të një shtesë 

prej 21 MW të hidrocentralit. Për të arritur objektivat ambicioze të Agjendës së Gjelbër për 

Ballkanin Perëndimor, duhet të mobilizohen investime të reja në burimet e ripërtëritshme të 

energjisë. Vlerësimi i burimeve alternative të qëndrueshme të energjisë i kryer në vitin 2021, 

konfirmoi potencialin për zhvillimin e burimeve të ripërtëritshme në Kosovë; një vlerësim i dytë i 

kryer në vitin 2022 do të përcaktojë tokën e disponueshme për fazat fillestare të zhvillimit.  

Miratimi i Planit Kombëtar të Energjisë dhe Klimës do të paraqesë objektivat e energjisë së 

ripërtëritshme për vitin 2030 dhe do të vendosë politika dhe masa për t’i arritur ato në mënyrën 

më ekonomike.  

Zinxhiri i furnizimit me biomasë për termocentralin kogjenerues në Gjakovë duhet të bëhet 

funksional për sezonin e ardhshëm të ngrohjes. Për shkak të shqetësimeve mbi ndikimin e tyre 

mjedisor, zhvillimi i hidrocentraleve të vegjël u përball me rezistencë të fortë publike. Në përputhje 

me acquis të BE-së për koncesionet dhe mjedisin, zhvillimi i hidrocentraleve të rinj, duhet të 

shoqërohet gjithmonë me vlerësime të duhura të ndikimit mjedisor dhe social. Ligji për energjinë 

e ripërtëritshme dhe procedurat për tenderim konkurrues për projektet e energjisë së ripërtëritshme 

duhet të përfundojnë së shpejti. Kosova gjithashtu duhet të nënshkruajë marrëveshje të 

drejtpërdrejtë me ofruesin e shërbimeve për përdorimin e regjistrit elektronik kombëtar për 

lëshimin, anulimin dhe tregtimin e garancive të origjinës siç parashihet në projektin rajonal për 

garancitë e origjinës të zbatuar në Komunitetin e Energjisë dhe në përputhje me standardet e BE-

së. 

Implementimi i fondit të efiçiencës së energjisë ka shënuar progres me investimet në ndërtesat 

publike. Megjithatë, mbetet për t’u bërë progres në lidhje me ndërtesat e banimit dhe sektorin 

privat, duke shtuar përpjekjet për monitorimin dhe verifikimin e kursimeve të energjisë. Strategjia 

e re e energjisë përfshin tregues dhe objektiva specifikë për të rritur efiçiencën e energjisë në këtë 

fushë. Përveç kësaj, platforma online për monitorimin dhe verifikimin e efiçiencës së energjisë 

duhet të jetë funksionale. Kosova duhet të sigurojë burime financiare shtesë për plotësimin e fondit 

dhe duhet të zbatojë legjislacionin zbatues lidhur me performancën energjetike të ndërtesave. Është 

thelbësore të hartohet një mekanizëm kthyes për sektorin rezidencial dhe privat për të siguruar 

qëndrueshmërinë afatgjatë të fondit. Kosova ka vazhduar trajnimin e ekspertëve për auditimin e 

energjisë dhe certifikimin e ndërtesave. Udhëzimi Administrativ për Kornizën e Përgjithshme të 

Raportimit për Efiçiencën e Energjisë dhe ESCO janë miratuar në dhjetor të vitit 2021. Zbatimi i 

Ligjit për Efiçiencën e Energjisë kërkon miratimin e akteve të tjera nënligjore. 

Kapacitetet e Agjencisë për Mbrojtje nga Rrezatimi dhe Siguri Bërthamore mbeten të dobëta, 

dhe Kosova ende nuk ka gjetur zgjidhje për ruajtjen e përkohshme të mbeturinave radioaktive.  

Kapitulli 21 - Rrjetet Trans-Evropiane 

BE-ja promovon rrjete trans-evropiane në fushat e transportit, telekomunikacionit dhe energjisë 

për të forcuar tregun e brendshëm dhe për të kontribuar në rritje dhe punësim.  

Në fushën e rrjeteve trans-evropiane (TEN), Kosova ka njëfarë niveli të përgatitjes. Është arritur 

njëfarë progresi, veçanërisht me zbatimin e pesë planeve të veprimit të Traktatit të Komunitetit 

të Transportit, d.m.th lehtësimin e transportit, hekurudhor, rrugor, sigurinë rrugore, ujore dhe 

multimodalitetin, si dhe me funksionalizimin e interkoneksionit elektrik me Shqipërinë. Kosova 

duhet të vazhdojë të harmonizojë kornizën e saj ligjore me acquis për TEN-T dhe TEN-E. 

Meqenëse rekomandimet nga raporti i mëparshëm ishin adresuar vetëm pjesërisht, në vitin e 

ardhshëm, Kosova duhet: 

 të zbatojë projektet në pritje të lidhjes dhe të forcojë kapacitetet institucionale dhe 

administrative për zbatimin e projekteve strategjike të infrastrukturës;  

 përmirësojë kapacitetin e Autoritetit Rregullator të Komunikimeve Elektronike dhe Postare për 

t’i zbatuar rregulloret e tregut të telekomunikacionit. 

Sa i përket rrjeteve e transportit, Kosova ka vazhduar të jetë e përfshirë në mënyrë aktive në 

takimet e organeve të ndryshme të themeluara në bazë të Traktatit të Komunitetit të Transportit. 

Progresi në zhvillimin e Rrjetit Trans-Evropian të Transportit (TEN-T) ishte i kufizuar, për shkak 

të pandemisë COVID-19 dhe mungesës së kapaciteteve ndërinstitucionale për zbatimin e 

projekteve infrastrukturore. Të gjitha investimet në infrastrukturën e transportit duhet të bazohen 

në analiza reale të kostos/përfitimit dhe duhet të jenë në përputhje me standardet e BE-së për 

prokurimin publik, ndihmën shtetërore dhe vlerësimet e ndikimit në mjedis. Rishikimi i rrjetit bazë 

dhe gjithëpërfshirës tregues TEN-T është në diskutim. 

Në vitin 2021, segmenti i “Autostradës së Paqes” (pjesë e rrugës 7) pranoi financim shtesë nga 

BE-ja dhe autoritetet e Kosovës duhet të sigurojnë financimin e mbetur nga IFN-të dhe të fillojnë 

ndërtimin menjëherë. Punimet hekurudhore në korridorin Orient/East-Med (rruga hekurudhore 10) 

që lidh Fushë Kosovën dhe Mitrovicën me Maqedoninë e Veriut vazhduan me ritëm të ngadaltë. 

Duhet të vazhdohet me punët përgatitore për sinjalizimin dhe telekomin në mënyrë që të 

plotësohen kërkesat e TEN-T. 

Kosova ka arritur njëfarë progresi në hapjen e tregut hekurudhor, me Sekretariatin e TKT-së që 

vlerëson një normë zbatimi prej 67%, që është një rritje prej 7 pikë përqindjeje krahasuar me 

periudhën raportuese të vitit të kaluar. Pengesa mbeten, si njohja reciproke e licencave të 

drejtuesve të trenave, korniza institucional dhe njohja e certifikatave dhe autorizimeve të sigurisë. 

Nevojiten përpjekje të mëtejshme për të rishikuar ligjin për hekurudhat dhe për të finalizuar ligjin 

e ri të sigurisë dhe interoperabilitetin hekurudhor duke përfshirë tregun dhe shtyllat teknike që 

rrjedhin nga paketa e katërt hekurudhore (2016). 

Sa i përket rrjeteve të energjisë, ka përfunduar një vlerësim i interkoneksionit të gazit ndërmjet 

Kosovës dhe Shqipërisë dhe studimi i fizibilitetit për gazsjellësin Kosovë-Maqedonia e Veriut 

është në vazhdim e sipër. Të dy projektet mund të kontribuojnë në diversifikimin e burimeve të 

energjisë nga thëngjilli dhe në stabilitetin e rrjetit të energjisë. Masterplani për gazin është 

gjithashtu në zhvillim e sipër. Megjithatë, përdorimi i gazit sipas strategjisë së re të energjisë 

mbetet i paqartë.  

Sa i përket rrjeteve të telekomunikacionit, kapaciteti institucional i Autoritetit Rregullator të 

Komunikimeve Elektronike dhe Postare mbetet për t’u forcuar.  

Kapitulli 27 - Mjedisi dhe ndryshimet klimatike  

BE-ja promovon veprim të fuqishëm klimatik, zhvillim të qëndrueshëm dhe mbrojtje të mjedisit. E 

drejta e BE-së përmban dispozita që adresojnë ndryshimin klimatik, cilësinë e ujit dhe ajrit, 

menaxhimin e mbeturinave, mbrojtjen e natyrës, ndotjen industriale, kimikatet, zhurmën dhe 

mbrojtjen civile.  

Kosova gjendet në fazën e hershme të përgatitjes për mjedisin dhe ndryshimet klimatike. Kosova 

ka arritur progres të kufizuar, veçanërisht në raportimin mjedisor dhe monitorimin e cilësisë së 

ajrit. Kosova duhet të rrisë angazhimin e saj politik për të adresuar degradimin e mjedisit dhe sfidat 

e ndryshimeve klimatike dhe të përmirësojë ndjeshëm zbatimin e legjislacionit të saj, për ta 

harmonizuar atë me Agjendën e Gjelbër për objektivat e Ballkanit Perëndimor. Shumica e 

rekomandimeve nga raporti i mëparshëm janë ende të pazbatuara. Në vitin e ardhshëm, Kosova në 

veçanti duhet: 

 të rrisë mbulimin e grumbullimit të mbeturinave, të zbatojë reduktimin e gjerë, riciklimin 

ndarës dhe ripërdorimin e mbeturinave, të trajtojë në mënyrë efektive çështjen e deponive të 

paligjshme dhe të vë në funksion masat e ekonomisë rrethore për reduktimin e mbeturinave, të 

zhvillojë dhe miratojë plane të menaxhimit të integruar ndërkomunal të mbeturinave dhe të 

krijojë një sistem për përgjegjësinë e zgjeruar të prodhuesve; 

 të harmonizojë dhe fillojë me zbatimin e dispozitave ligjore për përgjegjësinë mjedisore, dëmin 

dhe krimin; të zbatojë parimin ndotësi paguan dhe të rrisë ndërgjegjësimin e publikut për 

mbrojtjen e mjedisit;  

 të zbatojë strategjinë e ndryshimeve klimatike dhe planin e veprimit për ndryshimet klimatike, 

të përgatis një udhërrëfyes për përafrimin me Agjendën e Gjelbër për Ballkanin Perëndimor 

dhe acquis për klimën dhe të miratojë një Plan Kombëtar të Energjisë dhe Klimës, në përputhje 

me kërkesat e Komunitetit të Energjisë dhe të finalizojë hartimin e strategjisë afatgjatë të 

dekarbonizimit. 

Mjedisi  

Sa i përket çështjeve horizontale, Kosova duhet të miratojë strategji të rishikuara, plane veprimi 

dhe legjislacion për të siguruar koherencën e tyre me objektivat e Agjendës së Gjelbër dhe për të 

siguruar zbatimin e tyre. Miratimi i Strategjisë për Mbrojtjen e Mjedisit dhe Zhvillim të 

Qëndrueshëm 2022-2030 është vonuar. Zbatimi i kornizës aktuale strategjike sfidohet nga 

mungesa e fondeve dhe kapaciteteve administrative, si dhe nga mbështetja e madhe tek donatorët 

ndërkombëtarë. Kosova ende duhet të përafrojë mbrojtjen e saj mjedisore me direktivën për 

përgjegjësi mjedisore. Edhe pse legjislacioni i inspektimit mjedisor është ri-hartuar, ai ende nuk 

është miratuar dhe ende mungon kapaciteti zbatues. Kosova gjithashtu duhet të ndryshojë dhe 

zbatojë ligjet për vlerësimin e ndikimit mjedisor dhe strategjik. Koordinimi ndërinstitucional dhe 

përfshirja e shoqërisë civile duhet të rritet. Kosova duhet të marrë përsipër përgjegjësitë e 

ndërgjegjësimit nga komuniteti ndërkombëtar dhe organizatat e shoqërisë civile.  

Cilësia e ajrit është ende kërcënim i madh për shëndetin. Ndonëse identifikimi i detajuar i 

burimeve të ndotjes së ajrit ka përfunduar, Kosova dështoi në zbatimin e masave korrigjuese për 

të frenuar ndotjen. Për shkak të përgatitjes së dokumenteve të reja strategjike, miratimi i 

legjislacionit parandalues u vonua, si p.sh. për Planin Kombëtar për Reduktimin e Emetimeve. Për 

më tepër, Kosova nuk ka iniciuar përgatitjen e Direktivës së re Kombëtare për Tavanin e 

Emetimeve. Në qershor të vitit 2022, Kosova miratoi Ligjin për Mbrojtjen e Ajrit nga Ndotja. 

Kosova duhet të zbatojë në mënyrë efektive masat për ndalimin e thëngjillit për ngrohje dhe të 

fillojë me subvencione dhe investime për forma të tjera të ngrohjes. Planet e cilësisë së ajrit për 

zonat në të cilat nivelet e ndotësve tejkalojnë qartë vlerat kufitare duhet të miratohen. Monitorimi 

në kohë reale, identifikimi i burimeve të ndotjes së ajrit dhe raportimi i cilësisë së ajrit është 

përmirësuar paksa. 

Paqëndrueshmëria e sistemit për menaxhimin e mbeturinave mbetet. Ndërsa korniza ligjore është 

pjesërisht i përafruar me acquis të BE-së, ajo ende duhet të përfshijë përgjegjësinë e zgjeruar të 

prodhuesit dhe parimin ndotësi paguan. Kuvendi e miratoi Ligjin për Mbeturinat me vonesë, në 

gusht 2022, duke e harmonizuar legjislacionin e Kosovës me direktivën kornizë për mbeturinat. 

Zbatimi i legjislacionit për menaxhimin e mbetjeve të rrezikshme ka ngecur. Shumica e mbetjeve 

ende përfundojnë në deponi që nuk menaxhohen siç duhet ose kategorizohen si deponi që nuk 

menaxhohen siç duhet ose kategorizohet të paligjshme. Progresi i vetëm i dukshëm është në 

mbeturinat organike: disa komuna kanë zbatuar pilot masat për grumbullimin e ndarë të 

fraksioneve të mbeturinave si dhe për reduktimin e mbetjeve organike. Deri më tani, 15 nga 38 

komuna kanë iniciuar sistemet e kompostimit shtëpiak. Krijimi i Grantit të Performancës 

Komunale inkurajoi heqjen e deponive ilegale. Numri i deponive ilegale është ulur (nga 2 529 në 

vitin 2019, 1 489 në vitin 2020 dhe 1 189 në vitin 2021). Kosova duhet të rrisë kapacitetin në të 

gjitha nivelet dhe të përcaktojë objektiva dhe afate kohore reale për të siguruar zbatimin efektiv të 

menaxhimit të saj të integruar të mbeturinave dhe ekonomisë rrethore. Zhvillimi, miratimi dhe 

adoptimi nga komunat e planeve ndërkomunale të menaxhimit të mbeturinave do të mundësonte 

planifikimin e masave për krijimin e një sistemi modern të menaxhimit të mbeturinave. Liqeni i 

depozitimit të hirit të thëngjillit i operuar nga Kompania Energjetike e Kosovës dhe deponia e 

Mirashit në Obiliq mbetën të hapura përkundër ndikimit negativ në mjedis. Qeveria zgjodhi 

lokacionet për deponinë e re për menaxhimin e mbeturinave të Prishtinës dhe për depozitimin e 

mbeturinave të rrezikshme, por zhvillimi i vlerësimit të ndikimit në mjedis mbetet ende për t”u 

kryer. 

Kosova ka arritur njëfarë progresi në përafrimin e legjislacionit të ujërave me acquis të BE-së. 

Niveli i harmonizimit dhe mekanizmi monitorues i Strategjisë për Ujërat 2017-2036 me acquis të 

BE-së mbeten të pamjaftueshme, si dhe zbatimi i ligjit për ujërat. Monitorimi i cilësisë së ujërave 

sipërfaqësore është i kënaqshëm, ndërsa rrjeti i monitorimit të burimeve ujore nëntokësore është i 

paplotë. Monitorimi dhe menaxhimi efektiv i zonave të ujërave të mbrojtur duhet ende të 

përmirësohet. Sistem efektiv monitorimi i ujërave, me të dhëna të disponueshme për publikun, 

duhet të ngrihet urgjentisht. Autoriteti Rajonal i Pellgjeve Lumore duhet të bëhet funksional me 

urgjencë. Plani i menaxhimit për pellgun e Drinit të Bardhë nuk është përfunduar dhe progresi 

është i ngadaltë për planet e tjera të menaxhimit të pellgjeve lumore. Planifikimi dhe ndërtimi i 

impianteve të trajtimit të ujërave të zeza në qytetet më të mëdha tregoi përparim të 

konsiderueshëm. Ende nevojitet përmirësim në mbledhjen e tarifave dhe reduktimin e humbjeve 

të ujit. Çdo hidrocentral i vogël duhet të ndërtohet në përputhje t të plotë të legjislacionin mjedisor 

dhe duhet t’i nënshtrohet vlerësimeve të duhura mjedisore, për shkak të ndikimit të dëmshëm 

kumulativ të mundshëm. Duhet të kompletohen hartat e rrezikut dhe rreziqeve nga përmbytjet. 

Ujërat e zeza dhe shkarkimet e patrajtuara mbeten burimet kryesore të ndotjes së ujërave, 

veçanërisht lumenjve. Në përputhje me Direktivën për Trajtimin e Ujërave të Ndotura Urbane, 

aglomeratet dhe zonat e ndjeshme mbeten për t’u identifikuar.  

Nuk është arritur asnjë progres në fushën e mbrojtjes së natyrës. Strategjia për Mjedisin dhe 

Zhvillim të Qëndrueshëm 2022-2031 ende nuk është miratuar. Planet e detajuara rregullative për 

dy parqet kombëtare janë ri-hartuar në plane të pjesshme që mbulojnë zona më të vogla. Plani i 

veprimit 2016-2020 për biodiversitetin është ende pjesërisht i zbatuar, zonat e përcaktuara 

vazhdojnë të jenë të ndotura dhe keq të mirëmbajtura dhe aktivitetet ilegale siç janë ndërtimi, 

gjuetia dhe prerja e pyjeve nuk trajtohen. Masat efektive mbeten të nevojshme për të siguruar 

mbrojtjen e specieve të rrezikuara në mënyrë kritike. Edhe nëse Kosova ka ndërmarrë hapa për të 

filluar inventarizimin e habitateve dhe specieve natyrore, përcaktimi i vendeve potenciale sipas 

NATURA 2000 është ende në një fazë shumë të hershme. Kosova ka arritur njëfarë progresi në 

pylltari, kryesisht në planifikim dhe menaxhim, përmes miratimit të legjislacionit përkatës dytësor. 

Strategjia për pyjet dhe ligji për pyjet ende nuk janë miratuar. Plani i veprimit për luftimin e 

prerjeve të paligjshme u miratua në dhjetor të vitit 2021, por shpyllëzimi dhe prerja e paligjshme 

mbeten çështje shqetësuese.  

Asnjë zhvillim nuk u vu re në përafrimin me acquis të BE-së për ndotjen industriale dhe 

menaxhimin e rrezikut, të cilat mbeten në fazën fillestare. Qeveria përgatiti një projektligj të ri për 

parandalimin dhe kontrollin e integruar të ndotjes dhe e dërgoi në Kuvend në fillim të majit 2022. 

Progresi në hartimin e legjislacionit për parandalimin dhe kontrollin e ndotjes dhe llogaridhënien 

e ndotësve është shumë i ngadaltë. Mbetjet e rrezikshme të minierave, shkarkimet industriale në 

lumenj dhe deponitë industriale vazhdojnë të përbëjnë kërcënim serioz për tokën, ujin dhe 

shëndetin.  

Asnjë progres nuk u regjistrua në kimikatet, ku përafrimi me acquis të Be-së dhe zbatimi i 

legjislacionit ekzistues mbetet në nivel të ulët. Kosova nuk është palë e Konventës së Roterdamit 

dhe ende duhet të zbatojë kornizën rregullatore për eksportin dhe importin e kimikateve të 

rrezikshme. Është arritur njëfarë progresi në sigurimin e informacionit për palët e interesit, por 

nevojiten përpjekje të mëtejshme për të krijuar një qendër për kontrollin e helmimeve kimike. 

Nuk ka pasur përmirësim të dukshëm në fushën e zhurmës në periudhën raportuese. 

Kosova nuk është pjesë e Mekanizmit të Mbrojtjes Civile të Unionit, por mund të përfitojë nga 

aktivitete të caktuara të Mekanizmit të Mbrojtje Civile të Unionit që janë në dispozicion të 

përfituesve të Instrumentit të Asistencës së Para-Anëtarësimit (IPA), dhe përfitimet nga programet 

rajonale të mbrojtjes civile nën të njëjtin Instrument. Kosova inkurajohet të marrë pjesë në mënyrë 

më aktive në aktivitetet në kuadër të Mekanizmit të Mbrojtjes Civile të Unionit, siç janë trajnimet, 

shkëmbimi i ekspertëve, projektet e parandalimit dhe gatishmërisë, ushtrimet, rishikimet nga 

kolegët dhe misionet këshilluese. Në përmirësimin e kapaciteteve të saj për menaxhimin e 

fatkeqësive, Kosova duhet të zhvillojë legjislacionin, qeverisjen dhe kornizën financiare në lidhje 

me gatishmërinë, të zhvillojë planin gjithëpërfshirës të investimeve për gatishmëri dhe reagim, të 

përmirësojë koordinimin ndërmjet autoriteteve përgjegjëse në rast të fatkeqësive në shkallë të gjerë 

dhe të forcojë qeverisjen dhe procedurat në lidhje me zhvillimin kombëtar të vlerësimi i rrezikut. 

Koordinimi ndërmjet nivelit qendror dhe atij lokal duhet të përmirësohet. Nuk është arritur asnjë 

progres në lidhje me vlerësimin e nevojave për rrezikun e fatkeqësive, zhvillimin e strategjisë së 

rikuperimit dhe përgatitjen e planeve të reagimit ndaj fatkeqësive. Kosova duhet të fillojë procesin 

e instalimit të Shërbimeve Trans-Evropiane për Telematikë ndërmjet Administratave (TESTA) si 

parakusht për instalimin e Sistemit të Përbashkët të Komunikimit dhe Informacionit për 

Emergjencat (CECIS) të Komisionit Evropian.  

Ndryshimet klimatike  

Zbatimi i strategjisë së ndryshimeve klimatike 2019-2028 dhe planit të veprimit për periudhën 

2021-2023 është shumë i kufizuar. Ligji për ndryshimet klimatike ende nuk është miratuar. Plani 

Kombëtar i Energjisë dhe Klimës po përballet me vonesa serioze. Kosova vazhdon të mbështetet 

shumë në thëngjill dhe nuk është në përputhje me tavanet e emetimeve të përcaktuara sipas Planit 

të saj Kombëtar për Reduktimin e Emetimeve (PKRE). Këshilli Kombëtar i Ndryshimeve 

Klimatike i sapo ri-themeluar mori disa masa konkrete për të integruar veprimet klimatike ose për 

të rritur ndërgjegjësimin publik, dhe ka pak prova që politikat janë në përputhje me objektivat e 

ndryshimeve klimatike. Raportimi i inventarit të emetimeve të gazeve serrë për vitin 2020 nuk 

është ende i disponueshëm. Korniza strategjike dhe legjislative duhet të përshtatet me qëllimet 

strategjike të BE-së që rrjedhin nga Agjenda e Gjelbër për Ballkanin Perëndimor. Kapaciteti 

administrativ dhe ngritja e ndërgjegjësimit duhet të rritet ndjeshëm. Kosova nuk është anëtare e 

OKB-së, dhe de facto nuk është nënshkruese e Konventës Kornizë të OKB-së për Ndryshimet 

Klimatike dhe për këtë arsye nuk ka një kontribut të përcaktuar në nivel kombëtar sipas 

Marrëveshjes së Parisit të vitit 2015. Megjithatë, zbatimi i plotë i strategjisë së saj për ndryshimet 

klimatike duhet të shërbejë si udhërrëfyes për arritjen e objektivave të Marrëveshjes. 

GRUPI 5: BURIMET, BUJQËSIA DHE KOHEZIONI  

Kosova ka njëfarë niveli të përgatitjes në grupin 5. Sistemi për zbatimin e politikës së zhvillimit 

bujqësor dhe rural është vendosur. Në qershor 2022, Kuvendi miratoi ligjin për pijet e forta 

alkoolike dhe në korrik 2022 ligjin për ushqimin. Legjislacioni për zhvillimin rural, organizmat e 

modifikuar gjenetikisht, mbrojtjen e bimëve dhe pylltarinë ende duhet të përafrohet. Në kapitullin 

12, çështja e kahershme e transferimit të inspektorëve nga komunat në Agjencinë e Ushqimit dhe 

Veterinarisë së Kosovës është zgjidhur, por nevojitet më shumë progres në përafrimin me acquis. 

Kosova duhet të miratojë Programin për Bujqësi dhe Zhvillim Rural 2022-2027 dhe të miratojë 

ligjin për tokën bujqësore. Masat që inkurajojnë konsolidimin e tokës janë të pamjaftueshme. 

Zbatimi i acquis përkatës për peshkatari kërkon gjithashtu përpjekje shtesë. 

Kapitulli 11 - Bujqësia dhe zhvillimin rural 

Politika e përbashkët bujqësore (CAP) mbështet fermerët dhe zhvillimin rural. Kjo kërkon 

menaxhim dhe sisteme të forta kontrolli. Ekzistojnë gjithashtu rregulla të përbashkëta të BE-së për 

politikat e cilësisë dhe bujqësinë organike. 

Kosova ka njëfarë niveli të përgatitjes në bujqësi dhe zhvillim rural. Është arritur progres i 

kufizuar në lidhje me hartimin dhe zbatimin e programeve të bujqësisë dhe zhvillimit rural. Në 

dhjetor të vitit 2021, qeveria miratoi strategjinë për bujqësi dhe zhvillim rural 2022-2028, ndërsa 

programi për bujqësi dhe zhvillim rural 2022-2027 ende nuk është miratuar.  

Në vitin e ardhshëm, Kosova në veçanti duhet: 

→ të kryejë një vlerësim cilësor të efektivitetit të pagesave direkte dhe programeve të zhvillimit 

rural të parapara me kornizën financiare 2014-2020, të miratojë Ligjin për Tokën Bujqësore 

dhe programin për zhvillim bujqësor dhe rural 2022-2027; 

→ të marrë masa urgjente dhe efektive për ndalimin e humbjes së tokës bujqësore dhe zbatimin e 

legjislacionit për planifikim hapësinor; 

→ të ndërmarrë veprime efektive drejt zhvillimit të bujqësisë organike dhe sektorëve të politikave 

të cilësisë.  

Në lidhje me çështjet horizontale, sektori ndikohet nga mbizotërimi i fermave të vogla dhe tokës 

së punueshme të fragmentuar. Në vitin 2021, buxheti për pagesa direkte dhe grante ra në 34.3 

milionë euro, 43% më i ulët se në vitin 2020.. Programi i bujqësisë dhe zhvillimit rural i zbatuar 

në vitin 2021 përfshinte mbështetje të rëndësishme për investimet në ekonomitë shtëpiake 

bujqësore, përpunimin dhe tregtimin e produkteve bujqësore, diversifikimin e fermave dhe 

zhvillimin e biznesit në zonat rurale, si dhe për ujitjen e fermave. Përputhshmëria ndërsektoriale 

mbetet për t’u adresuar.  

Kosova është ende në proces të krijimit të një sistemi të integruar informativ bujqësor duke ngritur 

dhe përmirësuar ndërlidhjen e elementeve ekzistuese, të cilat përfshijnë sistemin e integruar të 

administrimit dhe kontrollit (SIAK), sistemin informativ të tregut bujqësor (SITB) dhe rrjetin e të 

dhënave të kontabilitetit të fermës (FADN).  

Ligji për organizata e përbashkët e tregut (OPT) dhe legjislacioni zbatues përkatës mbetet për 

t’u përgatitur. Në prill 2022, qeveria miratoi një koncept dokument për organizimin e tregut të 

përbashkët të produkteve bujqësore.  

Sa i përket zhvillimit rural, strategjia për bujqësi dhe zhvillim rural 2022-2028 është miratuar nga 

qeveria. Megjithatë, programi për bujqësi dhe zhvillim rural 2022-2027 duhet ende të miratohet. 

Në politikën e cilësisë, u shënua pak progres. Regjistrimi i treguesit të parë gjeografik është në 

vazhdim e sipër. 

Certifikimi i bujqësisë organike adresohet nga katër organizata ndërkombëtare në mungesë të një 

agjencie të dedikuar vendore.  

Kosova themeloi Task Forcën për Mbrojtjen e Tokës Bujqësore nga ndërtimet e paplanifikuara 

urbane dhe degradimin e saj në korrik të vitit 2021, me qëllim që të adresojë çështjen e humbjes 

dhe degradimit të tokës bujqësore. Nevojitet një plan in veprimit, i cili përfshin Ministrinë e 

Bujqësisë dhe Zhvillimit Rural, Ministrinë e Mjedisit, Planifikimit Hapësinor dhe Infrastrukturës 

dhe autoritetet lokale, për të adresuar humbjen dhe degradimin e vazhdueshëm të tokës bujqësore. 

Kapitulli 12 - Politika për siguri ushqimore, veterinari dhe fitosanitari 

Rregullat e BE-së për higjienën në prodhimin e ushqimit sigurojnë një nivel të lartë të sigurisë 

ushqimore. Rregullat sigurojnë shëndetin dhe mirëqenien e kafshëve, sigurinë e ushqimit me 

origjinë shtazore dhe ushqimin e kafshëve, cilësinë e farës, materialin për mbrojtjen e bimëve dhe 

mbrojtjen nga organizmat e dëmshëm.  

Kosova ka njëfarë niveli të përgatitjes në fushën e politikës për siguri ushqimore, veterinari dhe 

fitosanitari. Është arritur njëfarë progresi konkretisht në zhvillimin e sistemit të kontrollit të 

ushqimit dhe gjurmueshmërisë, si dhe menaxhimin e sigurisë ushqimore dhe informacionit 

laboratorik veterinar.  

Meqenëse shumica e rekomandimeve të vitit të kaluar nuk ishin zbatuar, në vitin e ardhshëm, 

Kosova duhet në veçanti: 

→ Të sigurojë me kohë mjetet dhe burimet e nevojshme për funksionimin efektiv të Sistemit të 

Menaxhimit të Kontrollit të Ushqimit dhe Gjurmueshmërisë dhe Sistemit të Menaxhimit të 

Informacionit Laboratorik të zhvilluar me mbështetjen e BE-së pasi ato janë të rëndësishme në 

sigurimin e pajtueshmërisë së produkteve ushqimore të prodhuara ose të tregtuara nga Kosova 

me sigurinë ushqimore, shëndetin e kafshëve, mirëqenien e kafshëve dhe standardet e shëndetit 

të bimëve, që janë parakusht për një sektor konkurrues agro-ushqimor; 

→ të zgjedhë operatorin për menaxhimin e impiantit depozitues dhe sistemin e grumbullimit të 

nënprodukteve bimore dhe të fillojë me funksionimin e impiantit të depozitues; 

→ të forcojë mbikëqyrjen dhe kontrollin e sëmundjeve të kafshëve përmes planifikimit dhe 

zbatimit të përmirësuar të programeve të kontrollit dhe mbikëqyrjes së sëmundjeve, duke 

përfshirë marrjen e përgjegjësisë për financimin e plotë të fushatës së vaksinimit oral kundër 

tërbimit që do të kryhet nga vjeshta 2023 e tutje. 



 

125 

 

Kosova ka arritur njëfarë progresi në zhvillimin e infrastrukturës së TI-së për menaxhimin e 

kontrollit dhe gjurmueshmërisë së ushqimit, dhe në sistemin e menaxhimit të informacionit 

laboratorik të Agjencisë së Ushqimit dhe Veterinës. Kërkohen përpjekje të mëtejshme për të 

arritur përafrimin e legjislacionit me acquis të BE-së . Në vitin 2021, ka përfunduar transferimi 

dhe trajnimi i 75 inspektorëve nga komunat. Megjithatë, duhet të sigurohen burime të mjaftueshme 

financiare që Agjencia Kosovare e Ushqimit dhe Veterinarisë të ketë numër adekuat të 

inspektorëve. Laboratori i ushqimit dhe veterinarisë vazhdoi testimin dhe mori pjesë në testimin e 

aftësive me laboratorët referent të BE-së. Megjithatë, nuk është arritur progres në sigurimin e 

akreditimit ndërkombëtar. 

Nuk është arritur progres në politikën e veterinarisë. Agjencia e Ushqimit dhe Veterinarisë ende 

nuk ka zhvilluar dhe zbatuar një sistem gjithëpërfshirës të monitorimit dhe kontrollit të 

sëmundjeve, në përputhje me legjislacionin e BE-së dhe kërkesat e Organizatës Botërore për 

Shëndetin e Kafshëve. Buxheti i përgjithshëm i Agjencisë për vitin 2022 është rritur për vitin 2022 

është rritur me 17.8%. 

Planifikimi dhe zbatimi afatgjatë i programeve për çrrënjosjen e sëmundjeve që janë endemike 

në Kosovë kërkojnë përmirësim. E njëjta gjë vlen edhe për kontrollet e shëndetit të kafshëve në 

nivel ferme, transportin e kafshëve dhe tregjet e bagëtive. Mungesa e burimeve të nevojshme, 

njerëzore dhe financiare, si dhe mungesa e programeve të trajnimit dhe edukimit gjatë shërbimit, 

penguan zbatimin adekuat të programeve në këto fusha.  

Nuk ka pasur zhvillime relevante lidhur me shëndetin e kafshëve. Programi shumëvjeçar i 

kontrollit dhe mbikëqyrjes së sëmundjeve të kafshëve duhet të miratohet dhe zbatohet. Me 

mbështetjen e BE-së, Kosova vazhdoi fushatat e vaksinimit për çrrënjosjen e tërbimit. Ajo duhet 

të marrë pronësinë e plotë të këtyre fushatave në të ardhmen e afërt, në përputhje me detyrimet që 

rrjedhin nga acquis e BE-së . 

Nuk është arritur asnjë progres në sistemin e grumbullimit dhe asgjësimit të nënprodukteve 

shtazore, i cili ende nuk është funksional pavarësisht nga ekzistenca e një impianti të ri depozitues 

të pajisur me mjete. Agjencia duhet të zgjedhë një operator për të menaxhuar impiantin depozitues 

dhe sistemin e grumbullimit. 

Është arritur progres i kufizuar në identifikimi dhe regjistrimi i kafshëve. Nën-raportimi i 

lëvizjeve të kafshëve mbetet sfidë. Agjencia ende nuk ka marrë masa për të zbatuar rregulloren 

përkatëse në nivel të tregut blegtoral, thertoret dhe transportin. Nuk është arritur asnjë progres në 

identifikimin e masave themelore të përputhshmërisë së tërthortë në fushat e sigurisë 

ushqimore, shëndetit dhe mirëqenies së kafshëve.  

Në lidhje me çështjet fitosanitare, nuk është arritur progres në harmonizimin e akteve ligjore 

përkatëse. 

Kapitulli 13 - Peshkataria 

Politika e përbashkët e peshkatarisë përcakton rregullat për menaxhimin e peshkatarisë, mbron 

burimet e gjalla të detit dhe kufizon ndikimin mjedisor të peshkatarisë. Kjo përfshin caktimin e 

kuotave të nxënies së peshkut, menaxhimin e kapacitetit të flotës, rregullat për tregjet dhe 

akuakulturën dhe mbështetjen për peshkimin dhe komunitetet bregdetare.  

Kosova është në fazën e hershme të përgatitjes në fushën e peshkatarisë. Nuk është arritur asnjë 

progres në këtë fushë. Pasi që asnjë nga rekomandimet e raporteve të mëparshme nuk është 

zbatuar, Kosova në vitin e ardhshëm duhet:  

 të përafrojë më tej politikën e saj të tregut me acquis të BE-së;  

 të krijojë një inventar për të gjitha speciet e peshkut. 

Kosova nuk ka vijë bregdetare, pra acquis e BE-së për caktimin e kuotave të nxënies së peshkut, 

inspektimi dhe kontrolli është i zbatueshëm vetëm pjesërisht. Peshkimi konsiston gjithashtu në 

operacionet e akuakulturës. Kosova duhet të fokusohet në krijimin e politikës së tregut dhe 

mbledhjen e të dhënave në përputhje me acquis të BE-së si dhe inventarit të specieve të peshkut. 

Kapaciteti administrativ për menaxhimin e politikave, inspektimin dhe kontrollin duhet gjithashtu 

të përforcohet.  

Kapitulli 22 - Politika rajonale dhe koordinimi i instrumenteve strukturore 

Politika rajonale është politika kryesore investuese e BE-së për një rritje ekonomike të 

qëndrueshme dhe gjithëpërfshirëse. Shtetet anëtare mbajnë përgjegjësi për zbatimin, gjë që kërkon 

kapacitet administrativ adekuat dhe menaxhimi të shëndoshë financiar në hartimin dhe 

ekzekutimin e projektit. 

Kosova është në fazën e hershme të përgatitjes në lidhje me politikën rajonale dhe koordinimin e 

instrumenteve strukturore. Gjatë periudhës raportuese, Kosova ka miratuar Ligjin për Zhvillimin 

Rajonal.  

Në vitin e ardhshëm, Kosova në veçanti duhet:  

→ të miratojë Planin e Veprimit për Zhvillim Rajonal 2023-2025, të zbatojë Strategjinë për 

Zhvillim Rajonal dhe miratojë Ligjin për Zhvillimin Rajonal; 

→ të forcojë kapacitetet institucionale dhe administrative në të gjithë strukturat e IPA-s; 

→ të përmirësojë linjën e vetme të projektit, duke përfshirë indikacionet për tërësinë dhe maturinë 

e projektit. 

Strategjia për Zhvillim Rajonal 2020-2030 e miratuar në shkurt të vitit 2021, si dhe projektligji për 

Zhvillimin Rajonal, parashikojnë që Kosova të ketë shtatë rajone në nivelin NUTS III, dhe në këtë 

mënyrë, shtatë agjenci zhvillimore rajonale. Megjithatë, baza ligjore, Ligji për Zhvillimin Rajonal 

ende nuk është aprovuar nga qeveria, që do të përcaktonte parimet bazë të menaxhimit të zhvillimit 

rajonal, përgjegjësitë e institucioneve, instrumentet financiare dhe rregullat për zhvillim të 

balancuar rajonal. 

Ligji i ndryshuar për Zhvillimin Rajonal që duhet të miratohet në vitin 2022, do të përmirësojë 

politikën e zhvillimit rajonal. Buxheti për zhvillim rajonal në vitin 2022 arrin në 4.2 milionë euro.  

Korniza institucionale për menaxhimin e fondeve të BE-së nuk është krijuar ende. Megjithatë, 

strukturat për menaxhimin e programeve dhe projekteve kombëtare të zhvillimit rajonal janë në 

dispozicion dhe funksionale. Kosova duhet të forcojë më tej kapacitetet dhe burimet për 

menaxhimin e asistencës financiare të IPA-së të BE-së. Në lidhje me kapacitetet administrative, 



 

127 

 

kërkohen përpjekje të konsiderueshme për të alokuar më shumë burime njerëzore dhe për të rritur 

kapacitetet e tyre, veçanërisht në planifikimin dhe menaxhimin e fondeve të BE-së.  

Programimi fokusohet në projektet e zhvillimit lokal dhe asistencën e ardhshme të IPA-s. 

Aktualisht, nuk ka projekte të financuara nga IPA për zhvillimin rajonal. Në fushën e monitorimit 

dhe vlerësimit, vazhduan aktivitetet e rregullta në fushën e programeve dhe projekteve të 

zhvillimit rajonal.  

Gjatë periudhës raportuese, Kosova ka zbatuar programet e bashkëpunimit ndërkufitar me 

Shqipërinë, Maqedoninë e Veriut dhe Malin e Zi. Kosova nuk po merr pjesë në programet e 

bashkëpunimit transnacional dhe ndër-rajonal që mbulojnë Ballkanin Perëndimor. Kosova mbajti 

konferencën e parë ndërkombëtare të nivelit të lartë për zhvillimin rajonal në mars 2022. 

Agjencia e Statistikave të Kosovës (ASK) ka marrë zyrtarisht miratimin e Eurostat për 

Klasifikimin e Rajoneve Statistikore (NUTS) në nivelin II dhe III. 

GRUPI 6: MARRËDHËNIET E JASHTME 

Në fushën e tregtisë, Kosova është në fazën të hershme të përgatitjes. Gjatë periudhës raportuese 

është arritur njëfarë progresi në zvogëlimin e deficitit tregtar të Kosovës, megjithatë Kosova ende 

nuk ka miratuar një politikë gjithëpërfshirëse tregtare dhe as nuk ka ratifikuar Protokollet Shtesë 

të CEFTA-s për lehtësimin e tregtisë dhe tregtinë e shërbimeve.  

Kapitulli 30 - Marrëdhëniet e jashtme  

BE-ja ka një politikë të përbashkët tregtare dhe komerciale ndaj vendeve të treta, bazuar në 

marrëveshje shumëpalëshe dhe dypalëshe, si dhe në masa autonome. 

Kosova është në fazën e hershme të përgatitjes në fushën e marrëdhënieve të jashtme. Kosova 

ka arritur progres të kufizuar në këtë fushë. Deficiti tregtar është rritur gjatë periudhës raportuese. 

Kosova ende nuk ka krijuar një politikë humanitare dhe zhvillimore.  

Kosova është në fazën e hershme të përgatitjes për sa i përket aplikimit të saj për statusin e 

vëzhguesit të OBT-së dhe nuk është arritur progres gjatë periudhës raportuese. Kosova ka arritur 

progres në zbatimin e planit të veprimit të tregut të përbashkët rajonal. Kosova vendosi kufizime 

të eksportit për një numër të produkteve ushqimore bujqësore pa dhënë arsyetime të mjaftueshme 

dhe pa ndjekur procedurat e përcaktuara në MSA. Këto vendime duhet të anulohen dhe Kosova 

duhet të përmbahet nga marrja e masave të njëanshme tregtare pa arsyetim dhe konsultim paraprak 

me Komisionin, në përputhje me zotimet e saj në MSA. 

Jo të gjitha rekomandimet nga raporti i mëparshëm janë zbatuar. Në vitin e ardhshëm, Kosova në 

veçanti duhet: 

 të heqë kufizimet e mbetura të pajustifikuara tregtare; të zbatojë angazhimet sipas Planit të 

Veprimit për Tregun e Përbashkët Rajonal 2021-2024; të ratifikojë dhe zbatojë Protokollin 

Shtesë 5 të CEFTA-s për lehtësimin e tregtisë dhe Protokollin Shtesë 6 për tregtinë e 

shërbimeve sa më shpejt që të jetë e mundur; dhe të finalizojë negociatat dhe të miratojë 

Protokollin Shtesë 7 për zgjidhjen e mosmarrëveshjeve; 

 të miratojë Ligjin e ri për Tregtinë e Brendshme dhe Ligjin për Tregtinë e Jashtme; të miratojë 

Rregulloren për themelimin e Pikës Hetimore për Lehtësimin e Tregtisë. 

 të fillojë me procesin e krijimit të politikës zhvillimore dhe të ndihmës humanitare. 

Në përgjithësi, Kosova mbetet shumë e varur nga importet dhe vuan nga deficiti tregtar kronik. 

Përderisa përfiton nga suficiti në tregtinë e shërbimeve dhe remitencave nga jashtë, Kosova në 

përgjithësi ka deficit të vazhdueshëm të llogarisë rrjedhëse të financuar nga Investimet e Huaja 

Direkte dhe huamarrja. Të dhënat e Agjencisë së Statistikave të Kosovës tregojnë se deficiti tregtar 

u rrit në terma nominalë nga 2.18 miliardë euro në vitin 2020 në 2.31 miliardë në vitin 2021, që 

paraqet një rënie në përqindje nga 32% në 30% të BPV-së. 

Kosova ende nuk ka miratuar një politikë tregtare gjithëpërfshirëse dhe as nuk ka ratifikuar 

Protokollet Shtesë të CEFTA-s për lehtësimin e tregtisë dhe tregtinë e shërbimeve. Kosova duhet 

të bëjë përpjekje të mëtejshme për të zgjeruar mundësitë e eksportit. Ajo ende nuk ka shfrytëzuar 

plotësisht preferencat tregtare të Marrëveshjes së Stabilizim Asociimit (MSA). Kosova duhet të 

sigurojë zbatimin e qetë të MSA-së dhe të përmbahet nga futja e masave kufizuese të njëanshme 

tregtare pa konsultim paraprak me Komisionin, në përputhje me detyrimet e MSA-së. Në prill 

2022, Kosova vendosi ndalimin e eksportit për disa produkte ushqimore bujqësore (përfshirë 

grurin, misrin, drithërat, miellin dhe vajin ushqimor) pa arsyetime apo konsultime paraprake me 

Komisionin. Këto kufizime të eksportit duhet të hiqen pa vonesë nëse nuk paraqitet justifikim i 

mjaftueshëm. 

Zona e CEFTA-s ka mbetur destinacioni kryesor për eksportin e mallrave ndërsa BE-ja është 

burimi kryesor i mallrave të importuara në Kosovë. Në vitin 2021, eksportet e mallrave të Kosovës 

drejt vendeve të CEFTA-s arritën në 276.7 milionë euro, ose 36.9% të totalit të eksporteve 

ndërkohë që importet e mallrave arritën në 886.9 milionë euro, ose 19.06% të totalit të importeve. 

Eksportet e mallrave të Kosovës në shtetet anëtare të BE-së arritën në 235.1 milionë euro, rreth 

31.3% të totalit të eksporteve në vitin 2021 dhe importi i mallrave nga BE-ja ishte 2.06 miliardë 

euro, ose 444.32% e totalit të importeve. Shumica e eksporteve të mallrave të Kosovës përbëhen 

nga lëndët e para bazë dhe produktet minerale, duke reflektuar një diversifikim të kufizuar të 

sektorit të prodhimit. 

Eksportet e shërbimeve varen fuqishëm nga shërbimet e udhëtimit, të cilat përfaqësonin 78.2% të 

totalit për periudhën janar-tetor të vitit 2021. Ndonëse më të ulëta se në vitet e kaluara për shkak 

të kufizimeve të udhëtimit për shkak të pandemisë, shumica e tyre ishin vizita nga diaspora 

kosovare, jo turizëm i huaj. Kjo krahas mobilitetit të përgjithshëm në Kosovë ngre shqetësime për 

qëndrueshmërinë afatgjatë të sektorit. 

Sa i përket marrëveshjeve dypalëshe me vendet e treta për bashkëpunim 

ekonomik/tregtar/teknik, Kosova ka Marrëveshje të Tregtisë së Lirë (MTL) me Shqipërinë, 

Maqedoninë e Veriut, Kroacinë, Bosnje-Hercegovinën dhe Turqinë. Kosova ka disa Programe të 

Sistemit të Përgjithësuar të Preferencave (SPP) me SHBA-në, Japoninë dhe Norvegjinë. Qeveria 

mbështet Tregun e Përbashkët Rajonal (TPR) si bazë për marrëveshje rajonale të tregtisë së lirë. 

Kosova vazhdon të arrijë progres në zbatimin e masave teknike të planit të veprimit CRM 2021-

2024, veçanërisht në lidhje me korsitë e gjelbra. Megjithatë, mosmarrëveshjet në lidhje me 

përfaqësimin e Kosovës po pengojnë progresin në fusha të tjera, veçanërisht në lëvizjen e lirë të 

punëtorëve. Kosova, së bashku me të gjithë pjesëmarrësit në CRM, duhet të luajë rol konstruktiv 

dhe të përmbushë zotimet e përbashkëta të përcaktuara në planin e veprimit. Kosova është anëtare 

e Marrëveshjes së Tregtisë së Lirë të Evropës Qendrore (CEFTA).  

Kosova ka marrëveshje dypalëshe për mbrojtjen e investimeve me SHBA-në, Austrinë, Turqinë, 

Shqipërinë, Zvicrën, Belgjikën, Luksemburgun, Emiratet e Bashkuara Arabe, Maqedoninë e 

Veriut dhe Hungarinë. Në vitin 2022, Kosova ka shkëmbyer draft marrëveshjet për Promovimin 

dhe Mbrojtjen e Ndërsjellë të Investimeve me shtetin e Katarit.  

Ekziston nevoja për të rritur kapacitetin e departamentit të tregtisë për të ndërmarrë hetime lidhur 

me mbrojtjen tregtare, në përputhje me procedurat e BE-së dhe për të përcaktuar masat mbrojtëse 

për importet. Informacioni mbi fushëveprimin dhe shtrirjen e masave të mbrojtjes tregtare duhet 

të shpërndahet më mirë në sektorin privat. Vonesat në qasjen në bazat e të dhënave tregtare të 

Doganës së Kosovës dhe në statistikat e Agjencisë së Statistikave të Kosovës ndikuan negativisht 

në efikasitetin e departamentit të tregtisë. 

Ligji për tregtinë e mallrave strategjike ofron një kornizë për kufizimin ose ndalimin, eksportin, 

importin, transitin, transferin dhe ri-eksportin e mallrave strategjike që hyjnë, dalin ose kalojnë 

nëpër territorin e Kosovës.  

Ligji i Kosovës për mallrat me përdorim të dyfishtë mbetet në përputhje me Rregulloren e BE-së 

2021/821. Lista e BE-së me përdorim të dyfishtë është miratuar si listë kombëtare e kontrollit, me 

shtesa. Çdo vit, Departamenti për Kontrollin e Tregut të Mallrave Strategjike në Ministrinë e 

Industrisë, Ndërmarrësisë dhe Tregtisë, ndryshon Listën e Mallrave me Përdorim të Dyfishtë dhe 

Mallrave Ushtarake, në përputhje me Listat e BE-së.  

Ka pasur pak zhvillime në fushat e politikës zhvillimore dhe ndihmës humanitare. Vendi është 

pranues i programeve të ndihmës, nuk ofron ndihmë humanitare për vendet e treta në mënyrë 

sistematike dhe nuk ka agjenci për ndihmë zhvillimore. Kosova inkurajohet të fillojë procesin e 

krijimit të kornizës ligjore që mbulon bashkëpunimin ndërkombëtar dhe politikat zhvillimore si 

dhe ndihmën humanitare ndaj vendeve jo anëtare të BE-së, në përputhje me politikat dhe parimet 

e BE-së, dhe të ndërtojë struktura të dedikuara administrative. Në kontekstin e luftës së Rusisë 

kundër Ukrainës, Kosova u zotua të presë deri në 5 000 refugjatë dhe 20 gazetarë nga Ukraina.  

SHTOJCA I – MARRËDHËNIET NDËRMJET BE-së DHE KOSOVËS  

Në prill të vitit 2016 ka hyrë në fuqi Marrëveshja e Stabilizim-Asociimit BE-Kosovë (MSA). MSA 

përbën marrëdhënien e parë kontraktuale ndërmjet BE-së dhe Kosovës. Është një marrëveshje 

gjithëpërfshirëse që siguron një kornizë për dialog politik dhe mbulon bashkëpunimin në një larmi 

sektorësh, përfshirë drejtësinë dhe punët e brendshme, tregtinë, arsimin, punësimin, energjinë, 

mjedisin dhe një sërë fushash të tjera të politikave. Katër takime të Këshillit të Stabilizim-

Asociimit dhe pesë cikle të takimeve të nënkomiteteve u zhvilluan që nga viti 2016. Kosova 

gjithashtu merr pjesë në dialogun ministror ndërmjet ministrave të ekonomisë dhe financave të 

BE-së dhe vendeve kandidate dhe kandidate potenciale, që synon t’i ndihmojë këto të fundit të 

përmbushin gradualisht kriteret e anëtarësimit ekonomik dhe të jenë më të përgatitura në drejtim 

të reformave ekonomike, konkurrencës dhe krijimit të vendeve të punës. Takimi më i fundit u 

mbajt në maj të vitit 2020. 

Për të udhëhequr reformat në zbatim të MSA-së, Komisioni dhe Kosova miratuan në nëntor të vitit 

2016 Agjendën e Reformës Evropiane (ERA) për Kosovën. Agjenda përshkruan veprimet me 

prioritet në fushat e qeverisjes së mirë dhe sundimit të ligjit, konkurrencës dhe klimës së 

investimeve, si dhe punësimit dhe arsimit. Kosova miratoi fazën e dytë të ERA-s përmes një plani 

veprimi të dedikuar në gusht të vitit 2021. Që nga viti 2012, Komisioni ka nxjerrë pesë raporte për 

progresin e Kosovës drejt liberalizimit të vizave (më i fundit në qershor 2018). Në korrik të vitit 

2018, Komisioni konfirmoi se Kosova ka përmbushur dy kërkesat e mbetura, duke përmbushur 

kështu të gjitha kriteret e përcaktuara në Udhërrëfyesin për Liberalizimin e Vizave. Parlamenti 

Evropian ka votuar në mbështetje të propozimit të Komisionit. Propozimi është në pritje të 

miratimit nga Këshilli. 

Mbështetja dypalëshe e BE-së për Kosovën në kuadër të Instrumentit të Asistencës së Para-

Anëtarësimit (IPA II) në 2014-2020 arriti në 562 milionë euro. Programet e veprimit 2019 dhe 

2020 përfshinin një kontribut të BE-së prej 181 milionë euro.  

Si pjesë e reagimit ndaj pandemisë COVID-19, Kosova vitin e kaluar ka pranuar 94,770 doza të 

vaksinave (dorëzimi është bërë nga mesi i majit të vitit 2021 deri në fillim të shtatorit të vitit 2021). 

Vaksinat u siguruan falë një marrëveshje të rishitjes përmes Austrisë.  

Rregullorja IPA III (EU 2021/1529 e datës 15 shtator 2021) për periudhën financiare 2021-202711 

vazhdon të ofrojë mbështetje financiare për rajonin dhe po financon gjithashtu Planin e 

Investimeve Ekonomike (PIE) për Ballkanin Perëndimor. Që nga viti 2021, Kosova përfiton nga 

ndihma financiare bilaterale e BE-së përmes IPA III, e cila bazohet në një qasje të bazuar në 

performancë dhe në parimin e ndarjes së drejtë. Një shumë prej 63.96 milionë euro i është ndarë 

Kosovës për vitin e parë të zbatimit (IPA 2021), ndërsa për vitin 2022, ndarja e IPA-së është 

caktuar në 62.25 milionë euro, duke vazhduar punën e nisur në vitin 2021 për të mbështetur 

reformën në drejtësi, ngritjen e kapaciteteve institucionale në administratën civile, tranzicionin 

gradual të sektorit energjetik drejt dekarbonizimit dhe efiçencës së mëtejshme të energjisë, dhe 

zhvillimit socio-ekonomik nëpërmjet arsimit dhe skemave të krijimit të vendeve të punës. 

Plani Ekonomik dhe i Investimeve, i shoqëruar nga Agjenda e Gjelbër për Ballkanin Perëndimor i 

ofron Kosovës mundësinë që të përshtat modelin e saj ekonomik dhe të krijojë kushte për rritje të 

qëndrueshme dhe vende pune në përputhje me tranzicionin e gjelbër dhe digjital. Sipas PEI, 

                                                           
11 Gazeta Zyrtare OJ L 330, 20.9.2021 

Kosova do të mbështetet me 5 projekte të veçanta kryesore, të cilat do të përmirësojnë ndjeshëm 

lidhjen dhe furnizimin me energji (në plotësim të projekteve rajonale).  

Kosova vazhdon të përfitojë nga mbështetja në kuadër të programeve shumë-vendëshe dhe 

rajonale të IPA-s. Këto programe gjithashtu, pjesërisht, janë ripërcaktuar për të adresuar reagimin 

ndaj krizës COVID-19. Përveç kësaj, Kosova merr pjesë në tri programe të bashkëpunimit 

ndërkufitar dhe gjithashtu përfiton, me mbështetjen e IPA-së, nga pjesëmarrja në disa programe të 

BE-së. 

Që nga viti 2018, Kosova i është bashkuar programeve të mëposhtme të Bashkimit: Erasmus+, 

COSME, Europe for Citizens, Creative Europe, Customs 2020 dhe Fiscalis 2020. 

Dhomat e Specializuara të Kosovës dhe Zyra e Prokurorit të Specializuar, të themeluara për të 

hetuar dhe ndjekur penalisht pretendimet që burojnë nga Raporti i Këshillit të Evropës i vitit 2011, 

që pohon shkelje të rënda të së drejtës ndërkombëtare, vazhduan punën e tyre.  

Në vitin 2008, BE-ja vendosi në Kosovë misionin e saj më të madh civil të Politikës Evropiane të 

Sigurisë dhe Mbrojtjes. Misioni Evropian për Sundimin e Ligjit në Kosovë (EULEX) ndihmon 

Kosovën në sundimin e ligjit, veçanërisht në polici, drejtësi dhe dogana. Misioni i përgjithshëm i 

EULEX-it është të mbështesë institucionet përkatëse të sundimit të ligjit në Kosovë në rrugën e 

tyre drejt rritjes së efektivitetit, qëndrueshmërisë, multietnicitetit dhe llogaridhënies, pa ndërhyrje 

politike dhe në përputhje të plotë me standardet ndërkombëtare të të drejtave të njeriut dhe 

praktikat më të mira evropiane. 

Mandati aktual i EULEX-it është vazhduar për të mbuluar periudhën deri më 14 qershor 2023 

bazuar në Vendimin e Këshillit CFSP 2021/904. Në kuadër të mandatit të tij aktual, Misioni 

ndërmerr aktivitete monitoruese dhe ka funksione të kufizuara ekzekutive. EULEX-i vazhdon të 

mbështesë Dhomat e Specializuara dhe Zyrën e Prokurorit të Specializuar në përputhje me 

legjislacionin relevant të Kosovës. 

Deri më sot, sipas qeverisë, Kosova është njohur nga 117 vende, duke përfshirë 22 shtete anëtare 

të BE-së.  

Gjatë periudhës raportuese, Sekretari i Përgjithshëm i OKB-së vazhdoi të ofrojë përditësime të 

rregullta mbi zbatimin e misionit të OKB-së në Kosovë (UNMIK). Forca e Kosovës (KFOR) e 

udhëhequr nga NATO ka vazhduar të ndihmojë në sigurimin e një mjedisi të qetë dhe të sigurt në 

Kosovë. Në qershor 2022, ajo kishte 3 735 trupa. 

 

  

https://eur-lex.europa.eu/legal-content/EN/TXT/PDF/?uri=CELEX:32021D0904&from=EN


 

 

TË DHËNAT STATISTIKORE (deri më 01.09.2022)        

Kosova        

        

Të dhënat themelore Shë
nim 

2009 2016 2017 2018 2019 2020 

Popullsia (mijëra)  2 181 s 1 772 s 1 784 s 1 799 s 1 796 s 1 782 s 

Sipërfaqja e përgjithshme e vendit (km²) 1) 10 908 w 10 908 w 10 905 w 10 905 w 10 905 w 10 905 w 

        

Llogaritë kombëtare Shë
nim 

2009 2016 2017 2018 2019 2020 

Bruto Prodhimi Vendor (BPV) (milion euro)  3 610 6 037 6 357 6 672 7 056 6 772 

PPV (euro për kokë banori)  1 656 s 3 408 s 3 564 s 3 709 s 3 930 s 3 800 s 

PBPV për kokë banori (në standardet e fuqisë blerëse (PPS))  : : : : : : 

BPV për kokë banori (në PPS), në raport me mesataren e BE-së (EU-27 = 100)  : : : : : : 

Norma e rritjes reale të BPV: ndryshimi në vitin paraprakë të vëllimit të BPV-së (%)  5.0 5,6 4.8 3.4 4.8 -  5.3 

Rritja e punësimit (të dhënat e llogarive kombëtare), në raport me vitin paraprak (%)  :  c  c  c  c : 

Rritja e produktivitetit të fuqisë punëtore: rritja në BPV (vëllim) për person të punësuar, në 
raport me vitin paraprak (%) 

 :  c  c  c  c : 

Rritja e kostos për njësi pune, në raport vitin paraprak (%)  :  c  c  c  c : 

**Ndryshimi 3 vjeçar (T/T-3) në indeksin e rritjes nominale të kostos për njësi pune (2015 = 
100) 

 :  c  c  c  c : 

Produktiviteti i punës për person të punësuar:  BPV (në PPS) për person të punësuar në 
raport me mesataren e BE-së (EU-27 = 100) 

 : : : : : : 

Bruto-vlera e shtuar bruto sipas sektorëve kryesorë        

Bujqësia, pylltaria dhe peshkataria(%)  10.0 10.2 9.2 8.1 9.0 8.9 

Industria (%)  24.9 24.3 24.1 24.2 23.4 24.1 

Ndërtimi (%)  8.8 9.1 10.1 10.4 10.1 9.3 

Shërbimet (%)  56.3 s 56.4 s 56.5 s 57.2 s 57.5 s 57.7 s 

Shpenzimet e konsumit final, si pjesë e BPV-së (%)  106.7 93.8 91.1 91.9 92.6 98.8 

Formimi i bruto kapitalit fiks, si pjesë e BPV-së (%)  30.7 28.0 30.0 31.7 31.0 29.7 

Ndryshimet në inventarët, si pjesë e BPV-së (%)  1.9 5.5 4.7 4.6 3.5 3.7 



 

 

Eksportet e mallrave dhe shërbimeve, në raport me BPV-në (%)  19.2 23.8 27.3 29.1 29.3 21.7 

Importet e mallrave dhe shërbimeve, në raport me BPV-në (%)  58.5 51.2 53.1 57.3 56.4 53.9 

Formimi i bruto kapitalit fiks nga sektori i përgjithshëm qeveritar, si përqindje e BPV-së (%)  : : : : : : 

        

Biznesi Shë
nim 

2009 2016 2017 2018 2019 2020 

Indeksi i vëllimit të prodhimit industrial (2015 = 100)  : : : : : : 

Numri i ndërmarrjeve aktive (numri)  : 33 274 w 34 355 w 31 028 pw 32 268 w 40 085 pw 

Shkalla e krijimit: numri i ndërmarrjeve të krijuara në periudhën referuese (t) pjesëtuar me 
numrin e ndërmarrjeve aktive në t (%) 

 : 9.2 w 8.7 w 4.8 pw : : 

Shkalla e mbylljes: numri i ndërmarrjeve të mbyllura në periudhën referuese (t) pjesëtuar me 
numrin e ndërmarrjeve aktive në t (%) 

 : 7.3 w 4.2 w 3.7 pw 4.2 w 2.6 w 

Persona të punësuar në NVM-të si pjesë e të gjithë personave të punësuar (në kuadër të 
ekonomisë së biznesit jo-financiar) (%) 

 : 78.5 sw 78.8 sw 78.4 psw 78.9 sw 80.8 psw 

Vlera e shtuar nga NVM-të (në kuadër të ekonomisë së biznesit jo-financiar) (milion euro)  : : : : : : 

Gjithsej vlera e shtuar (në kuadër të ekonomisë së biznesit jo-financiar) (milion euro)  : : : : : : 

        

Shkalla e inflacionit dhe çmimet e banesave Shë
nim 

2009 2016 2017 2018 2019 2020 

Indeksi i Çmimeve të Konsumit (IÇK), ndryshimi në raport me vitin paraprak (%)  -  2.5 w 0.3 w 1.5 w 1.1 w 2.7 w 0.2 w 

**Ndryshimi vjetor në indeksin e çmimeve me deflacion të shtëpive (2015 = 100)  : : : : : : 

        

Bilanci i pagesave Shë
nim 

2009 2016 2017 2018 2019 2020 

Bilanci i pagesave: llogari rrjedhëse gjithsej (milion euro)  -  373.7 -  499.9 -  348.6 -  508.8 -  399.5 -  472.2 

Bilanci i pagesave llogari rrjedhëse: bilanci tregtar (milion euro)  - 1 646.3 - 2 290.7 - 2 464.2 - 2 737.7 - 2 840.2 - 2 573.2 

Bilanci i pagesave llogari rrjedhëse: shërbime neto (milion euro)  227.4 650,7 827,3 855.8 926,0 391.6 

Bilanci i pagesave llogari rrjedhëse: bilanci neto për të ardhurat primare (milion euro)  61.8 73,8 127.4 113.1 160,6 164,0 

Bilanci i pagesave llogari rrjedhëse: bilanci neto për të ardhurat sekondare (milion euro)  983.4 1 066.3 1 161.0 1 260.0 1 354.1 1 545.4 

Bilanci neto për të ardhurat primare dhe sekondare: nga të cilat transfere qeveritare (milion 
euro) 

 322.9 173.0 199.7 226.1 236,6 276,6 

**Mesatarja 3-vjeçare me lëvizje prapa e bilancit të llogarive rrjedhëse në raport me BPV (%)  : -  7.5 -  7.6 -  7.1 -  6.3 -  6.8 



 

 

**Ndryshimi pesëvjeçar në pjesën e eksporteve botërore të mallrave dhe shërbimeve (%)  : 6.6 28.4 37.8 37.3 15.3 

Bilanci neto (hyrje-dalje) i investimeve të huaja direkte (IHD) (milion euro)  276.9 w 177.2 w 212.0 w 225.8 w 188.4 w 286.6 w 

Investimet e huaja direkte (IHD) jashtë vendit (milion euro)  10.5 w 42.7 w 43.4 w 46.3 w 66.2 w 59.1 w 

Nga të cilat IHD të ekonomisë raportuese në vendet EU-27 (milion euro)  : 13.2 w 14.1 w 13.0 6.1 16.5 w 

Investimet e huaja direkte (IHD) në ekonominë raportuese (milion euro)  287.4 w 220.0 w 255.4 w 272.1 w 254.6 w 345.7 w 

Nga të cilat IHD të vendeve EU-27 në ekonominë raportuese (milion euro)  : 16.4 w 86.1 w 58.7 158.6 152.1 w 

**Neto pozita e investimeve ndërkombëtare, në raport me BPV-në (%)  11.9 w -  1.3 w -  1.8 w -  6.1 w -  5.8 w -  12.3 w 

Shkalla e ndryshimit vit pas viti në rrjedhat bruto hyrëse të remitencave (në valutë 
kombëtare) nga punëtorët migrues (%) 

 16.2 sw 11.3 s 11.9 s 12.0 s 12.1 s 14.5 s 

        

Financat publike Shë
nim 

2009 2016 2017 2018 2019 2020 

Deficiti/suficiti i përgjithshëm qeveritar, në raport me BPV (%)  : -  0.9 w -  0.8 w -  1.0 w -  0.5 w -  5.2 w 

Bruto borxhi i përgjithshëm qeveritar, në raport me BPV (%)  6.1 ew 14.6 ew 16.6 ew 17.1 ew 17.5 w 21.8 w 

Gjithsej të ardhura qeveritare, si përqindje e BPV-së (%)  28.2 w 29.5 w 30.2 w 30.1 w 31.5 w 32.6 w 

Gjithsej shpenzime qeveritare, si përqindje e BPV-së (%)  30.3 w 29.2 w 28.9 w 29.6 w 30.5 w 34.4 w 

        

Treguesit financiarë Shë
nim 

2009 2016 2017 2018 2019 2020 

Bruto borxhi i jashtëm i gjithë ekonomisë, në raport me BPV (%)  33.0 sw 33.4 sw 32.9 sw 30.5 sw 31.2 sw 37.2 sw 

Bruto borxhi i jashtëm i gjithë ekonomisë, në raport me eksportet totale (%)  171.6 w 140.1 w 120.2 w 105.0 w 106.4 w 171.2 w 

Oferta e parasë:  M1 (bankënotat, monedhat, depozitat ditore, milion euro)  : : : : : : 

Oferta e parasë: M2 (M1 plus depozitat me maturim deri në dy vjet, milion euro)  : : : : : : 

Oferta e parasë: M3 (M2 plus instrumentet e tregtueshme, milion euro)  : : : : : : 

Gjithsej kredi nga institucionet financiare monetare për banorë (konsoliduar) (milion euro)  1 289,0 w 2 338,9 w 2 629,5 w 2 939,2 w : : 

**Ndryshimi vjetor në detyrimet e sektorit financiar (%)  : : : : : : 

**Rrjedha kreditore private, konsoliduar, në raport me BPV-në (%)  : : : : : : 

**Borxhi privat, konsoliduar, në raport me BPV-në (%)  : : : : : : 

Norma e interesit: shkalla e parasë ditë pas dite, për vit (%)  : : : : : : 

Norma e interesit në kredi (një vit), për vit (%) 2) 14.08 w 7.47 w 6.83 w 6.65 w 6.51 w 6.21 w 



 

 

Norma e interesit në depozita (një vit), për vit (%) 2) 3.97 w 1.01 w 1.04 w 1.31 w 1.46 w 1.49 w 

Shkalla e këmbimit të euros: mesatarja e periudhës – 1 euro = ... monedhë kombëtare  : 1 w 1 w 1 w 1 w : 

Indeksi i normës këmbimore efektive të ponderuar për tregtim, 42 vende (2015 = 100)  : : : : : : 

**ndryshimi 3-vjeçar (T/T-3) në Indeksin e normës këmbimore efektive të ponderuar për 
tregtim, 42 

 : : : : : : 

Vlera e aseteve rezervë (përfshirë arin) (milion euro)  576.5 w 605.1 w 683.4 w 769.3 w 863.7 w 900.8 w 

        

Tregtia e jashtme me mallra Shë
nim 

2009 2016 2017 2018 2019 2020 

Vlera e importeve: të gjitha mallrat, të gjithë partnerët (milion euro)  1 936 2 790 3 047 3 347 3 497 3 297 

Vlera e eksporteve: të gjitha mallrat, të gjithë partnerët (milion euro)  165 310 378 368 384 475 

Bilanci tregtar: të gjitha mallrat, të gjithë partnerët (milion euro)  - 1 770 - 2 480 - 2 669 - 2 980 - 3 114 - 2 822 

Termat e tregtisë (indeksi i çmimit të eksportit / indeksi i çmimit të importit * 100) (numri)  : 90.6 sw 93.0 sw 91.0 sw 94.2 sw 92.6 sw 

Pjesa e eksporteve drejt vendeve EU-27 në vlerën e eksporteve totale   44.3 s 22.3 s 22.0 s 27.5 s 33.2 s 34.5 s 

Pjesa e importeve nga vendet EU-27 në vlerën e eksporteve totale (%)  41.3 s 42.4 s 42.3 s 42.7 s 49.1 s 45.8 s 

        

Demografia Shë
nim 

2009 2016 2017 2018 2019 2020 

Shkalla e rritjes së natyrshme të popullsisë (ndryshimi natyral): numri i lindjeve minus vdekjet 
(në 1 mijë banorë) 

 12.5 8.4 e 8.2 e 7.7 6.9 : 

Shkalla e vdekshmërisë së foshnjave, fëmijë të vdekur nën oshën njëvjeçare (për mijë lindje 
të gjalla) 

 9.9 8.5 9.7 10.6 8.7 : 

Jetëgjatësia e pritur në lindje: meshkuj (vite)  : 75.9 p : : : : 

Jetëgjatësia e pritur në lindje: Femra (vite)  : 81.6 p : : : : 

        

Tregu i punës Shë
nim 

2009 2016 2017 2018 2019 2020 

Shkalla e aktivitetit ekonomik për personat në moshat 20-64 vjeç: pjesa e popullatës në 
grupmoshat 20-64 që është ekonomikisht aktive  

 : 44.0 w 49.0 w 46.6 w 45.2 w 42.9 w 

*Shkalla e punësimit për personat në moshat 20-64 vjeç: pjesa e popullatës në grupmoshat 
20-64 që është në punësim (%) 

 : 32.3 w 34.4 w 33.2 w 34.2 w 32.3 w 

Shkalla e punësimit të meshkujve në moshat 20-64 (%)  : 49.9 w 54.0 w 52.6 w 53.0 w 48.8 w 



 

 

Shkalla e punësimit të femrave në moshat 20-64 (%)  : 14.6 w 14.6 w 14.1 w 15.6 w 16.0 w 

Shkalla e punësimit për personat në moshat 55-64 vjeç: pjesa e popullatës në grupmoshat 
55-64 që është në punësim (%) 

 27.9 w 29.6 w 32.7 w 31.5 w 32.2 w 30.9 w 

Punësimi sipas sektorëve kryesorë        

Bujqësia, pylltaria dhe peshkataria(%)  6.2 w 4.2 w 4.4 w 3.5 w 5.2 w 4.8 w 

Industria (%)  15.5 w 18.0 w 17.4 w 14.3 w 15.1 w 16.3 w 

Ndërtimi (%)  7.9 w 11.5 w 12.9 w 11.9 w 12.6 w 11.1 w 

Shërbimet (%)  70.5 w 66.3 w 65.3 w 70.3 w 67.1 w 67.9 w 

Persona të punësuar në sektorin publik si pjesë e punësimit total, persona të moshave 20-64 
vjeç (%) 

 : 30.8 w 28.4 w 30.8 w 27.6 w 28.7 w 

Persona të punësuar në sektorin privat si pjesë e punësimit total, persona të moshave 20-64 
vjeç (%) 

 : 69.2 w 71.6 w 69.2 w 72.4 w 71.3 w 

Shkalla e papunësisë: raporti i fuqisë punëtore që nuk është e punësuar (%)  45.4 w 27.5 w 30.3 w 29.4 w 25.5 w 25.8 w 

Shkalla e papunësisë së meshkujve (%)  40.7 w 26.2 w 28.5 w 28.3 w 22.4 w 23.4 w 

Shkalla e papunësisë së femrave (%)  56.4 w 31.7 w 36.4 w 33.3 w 34.4 w 32.2 w 

Shkalla e papunësisë rinore: raporti i fuqisë punëtore në moshat 15-24 vjeç që nuk është e 
punësuar (%) 

 73.0 w 52.4 w 52.7 w 55.4 w 49.4 w 49.1 w 

Shkalla e papunësisë afatgjate: masa e fuqisë punëtore që ka qenë pa punë për 12 muaj e 
më shumë (%) 

 16.8 w 18.0 w 21.7 w 17.2 w 16.2 w 18.4 w 

Shkalla e papunësisë për persona (të moshave 25-64) që kanë kryer më së shumti arsimin e 
mesëm të ulët (nivelet 0-2 ISCED) (%) 

 : 29.6 w 32.5 w 35.8 w 28.3 w 30.2 w 

Shkalla e papunësisë për persona (të moshave 25-64) që kanë kryer arsimin terciar (nivelet 
5-8 ISCED) (%) 

 : 15.6 w 23.4 w 16.8 w 18.0 w 17.0 w 

        

Kohezioni social Shë
nim 

2009 2016 2017 2018 2019 2020 

Pagat dhe rrogat mujore nominale mesatare (valutë kombëtare)  : 422 w 431 w 453 w 477 w 466 w 

Indeksi i pagave dhe rrogave reale (indeksi i pagave dhe rrogave nominale pjesëtuar me 
indeksin e inflacionit) (2016 = 100) 

 : : : : : : 

Koeficienti GINI  : : : 44 46 w : 

Hendeku i varfërisë  : : : 47.4 55.3 w : 

*Braktisësit e hershëm të arsimit dhe aftësimit: masa e popullatës në moshat 18–24 vjeç me 
më së shumti arsim të mesëm të ulët që nuk ndjekin arsim apo aftësim të mëtutjeshëm (%) 

 : 12.7 w 12.2 w 9.6 w 8.2 w 7.8 w 



 

 

        

Standardi i jetesës Shë
nim 

2009 2016 2017 2018 2019 2020 

Numri i automjeteve të pasagjerëve në raport me madhësinë e popullsisë (numri për mijë 
banorë) 

 77.0 sw 146.8 sw 153.6 sw 155.9 sw 162.2 sw 164.4 sw 

Numri i abonimeve të telefonisë mobile në raport me madhësinë e popullsisë (numri për mijë 
banorë) 

 : : 1 200.7 ew 1 281.1 ew 1 266.4 ew 1 095.0 ew 

Penetrimi i brezit të gjerë mobil (për 100 banorë)  : : 65.4 ew 73.9 ew 78.4 ew 84.5 ew 

Penetrimi i brezit të gjerë fiks (për 100 banorë)  : : 15 ew 18 ew 20 ew 21 ew 

        

Infrastruktura Shë
nim 

2009 2016 2017 2018 2019 2020 

Dendësia e rrjetit hekurudhor (linjat në operim për mijë km²) 1) 30.5 sw 30.5 sw 30.5 sw 30.5 sw 30.5 sw 30.5 sw 

Gjatësia e autostradave (kilometra)  : 98 w 108 w 119 w 137 w 137 w 

        

Inovacioni dhe hulumtimi Shë
nim 

2009 2016 2017 2018 2019 2020 

Shpenzimet publike në arsim në raport me BPV (%)  : 4.6 sw 4.4 sw 4.5 sw 4.6 sw 4.6 sw 

*Bruto shpenzimet vendore për R&D në raport me BPV (%)  : : : : : : 

Zotimet apo projeksionet buxhetore qeveritare për hulumtim e zhvillim (GBAORD), si 
përqindje e BPV-së (%) 

 : : : : : : 

Përqindja e ekonomive familjare që kanë qasje interneti në shtëpi (%)  : : 89.0 93.0 93.0 96.0 

        

Mjedisi Shë
nim 

2009 2016 2017 2018 2019 2020 

*Indeksi i emetimeve të gazeve serrë, CO2 ekuivalent (1990 = 100)  : : : : : : 

Intensiteti i energjisë së ekonomisë (kg naftë ekuivalent për 1000 Euro BPV me çmime 
konstante të 2015-ës) 

 567.0 451.3 409.0 398.1 392.3 413.9 

Energjia elektrike e gjeneruar nga burime të ripërtëritshme në raport me konsumin bruto të 
energjisë elektrike (%) 

 1.1 4,0 3.6 4.2 5,2 5,3 

Pjesa rrugore e transportit të mallrave brenda vendit (me bazë ton-km) (%)  : : : : : : 

        



 

 

Energjia Shë
nim 

2009 2016 2017 2018 2019 2020 

Prodhimi primar i të gjitha produkteve të energjisë (mijë TOE)  1 845 2 016 1 793 1 822 1 849 1 901 

Prodhimi primar i naftës krud (mijë TOE)  0 0 0 0 0 0 

Prodhimi primar i lëndëve të ngurta (mijë TOE)  1 601 1 640 1 412 1 428 1 503 1 562 

Prodhimi primar i gazit (mijë TOE)  0 0 0 0 0 0 

Importet neto i të gjitha produkteve të energjisë (mijë TOE)  636 s 638 s 769 s 757 s 815 s 787 s 

Konsumi bruto i energjisë brenda vendit (mijë TOE)  2 459 2 704 2 569 2 585 2 669 2 665 

Prodhimi bruto i energjisë elektrike (GWh)  4 976 5 982 5 918 5 915 6 351 6 711 

        

Bujqësia Shë
nim 

2009 2016 2017 2018 2019 2020 

Indeksi i vëllimit të prodhimit bujqësor për mallra e shërbime (me çmime të prodhuesit) (2010 
= 100) 

 93.5 w 116.9 w 112.4 w 108.3 w 119.0 w 100.0 w 

Sipërfaqe bujqësore e shfrytëzuar (mijë hektarë)  412.4 416.7 417.0 419.5 421.0 421.1 

Shifrat e bagëtisë: kafshë të gjalla - gjedh (mijë koka, fundi i periudhës)  : 265,0 259,7 259.7 257,7 261,4 

Shifrat e bagëtisë: kafshë të gjalla - derr (mijë koka, fundi i periudhës)  : 42.3 41.1 40.2 40.5 45.4 

Shifrat e bagëtisë: dele dhe dhi të gjalla (mijë koka, fundi i periudhës)  : 212.0 s 210.7 s 209.8 s 216.3 s 241.7 s 

Qumësht i papërpunuar në dispozicion  në ferma (mijë ton)  : : 365.1 334.3 : : 

Prodhimi i të vjelave: drithëra (përfshirë orizin) (mijë tonë)  411.2 562.9 477.9 441.8 459.4 529.1 

Prodhimi i të vjelave: panxharsheqeri (mijë tonë)  : : : : : : 

Prodhimi i të vjelave: perime (mijë tonë)  103.5 151.7 147.8 155.3 177.8 169.4 

 

Burimi: Eurostat dhe autoritetet statistikore në Kosovë 

 

 : = nuk janë në dispozicion 

 c = vlerë konfidenciale 

 e = vlerë e vlerësuar 

 n = vlerë jo e rëndësishme 

 p = e përkohshme 



 

 

 s = vlerësimi i Eurostat 

 w= të dhëna të ofruara nga dhe nën përgjegjësinë e autoritetit kombëtar statistikor dhe të publikuara mbi bazën “siç është” dhe pa asnjë siguri në lidhje me 
cilësinë e tyre dhe respektimin e metodologjisë statistikore të BE-së 

 * = Treguesi i Evropës 2020 

 ** = Indikatori i Procedurës së Mosbalancimit Makroekonomik (MIP) 

 

 Fusnotat: 

1) Ndryshimi i sipërfaqes së përgjithshme ndërmjet vitit 2016 dhe 2017 pasqyron matjet e bëra nga Agjencia Kadastrale e Kosovës. 

2) përfshin tarifën e disbursimit të ngarkuar nga bankat. 

 

 

 


